
* *  *

Пуян ҫынна пуян темерём, 
ёмёр пуян пулё темерём.
Чаплӑ ҫынна чаплӑ темерӗм, 
ӗмӗр чаплӑ пулӗ темерӗм. 
Пуянсемпе пӗрле лармарӑм, 
чаплисемпе пӗрле тӑмарӑм.

Чухӑн ҫынна чухӑн темерӗм, 
ӗмӗр чухӑн пулӗ темерӗм. 
Мӗскӗн ҫынна мӗскӗн темерӗм, 
ӗмӗр мӗскӗн пулӗ темерӗм. 
Чухӑнсемпе ларса калаҫрӑм, 
мӗскӗнсемпе тӑрса юрларӑм.

*  *  *

Пултӑрччӗ 
хура ҫӑкӑр -  
ҫиме,
хырӑм выҫсассӑн.

Пултӑрччӗ 
сивӗ шыв -  
ӗҫмешкӗн, 
ӑш хыпсассӑн.

Пултӑрччӗ 
уҫӑ сывлӑш -  
кӑкӑр туллин 
сывламашкӑн.

Пултӑрччӗ 
савнӑ тус -  
чун каниччен 
калаҫмашкӑн.

Петӗр Эйзин 
сӑввисем

Не * *
Ҫак ҫӗр ҫинче камсем телейлӗ тетӗр? 
Суккӑррисем ҫак ҫӗр ҫинче телейлӗ -  
Вӗсем ҫак пурнӑҫ мӗнлине курмаҫҫӗ. 
Эпир куратпӑрта...
Куҫ хуралса килет.

Ҫак ҫӗр ҫинче камсем телейлӗ тетӗр? 
Ухмаххисем ҫак ҫӗр ҫинче телейлӗ. 
Вӗсем ҫак пурнӑҫ мӗнлине пӗлмеҫҫӗ. 
Эпир пӗлетпӗрте...
Пуҫ ҫаврӑнса каять.

♦ ♦ ♦

Кам армана, 
кам вӑрмана,- 
манӑн ниҫта та 
каяс килмест.

Хӑшӗ утать, 
хӑшӗ чупать, -  
манӑн ниҫта та 
васкас килмест.

Кам ятлаҫать, 
кам ҫапӑҫать, -  
ман никампата 
вӑрҫас килмест.

Хӑшӗ вӑрлать, 
хӑшӗ сутать, -  
ман никама та 
шанас килмест.

Камшӑн уяв, 
камшӑн пӑяв, -

тек пӗр сӑмах та 
чӗнес килмест...

Пурнӑҫхӑрушӑ, 
пурнӑҫайван,-  
манӑн ҫапахта 
пурнас килет.

Йывӑҫ-и, курӑк-и. 
выльӑх е ҫын, -  
манӑн пурнете 
шеллес килет.

* * *

Тӗттӗмлӗх.
Хутран-ситрен 
сӑмахӑм 
вӗриленсе ҫитсе 
хыпса илет.

Вара
япаласем
тухса тӑраҫҫӗ куҫ умне 
хӑюсӑррӑн, 
шӑппӑн, 
хурлӑхлӑн.

Сӑмах сӳнет те, 
каллех пӑч-тӗттӗм.

Не Не Не
Ку таранччен хӗвел курман 
имшер ҫеҫке пек 
ӳсет ман тунсӑхӑм. 
Шап-шурӑ... пӗчӗк... 
Майӗпен п

о
э
з
и



шупка кӗрен чечек ҫурать вӑл.
...Кама татса парам-ши?

* * *

Макӑр... -  
куҫсемпе, 
саспа, 
хулпуҫҫипе.
Мӑкӑнь вӑрлӑхӗ- 
куҫҫуль -
тумлам-тумламӑн акӑнтӑр
ман ҫине,
ҫине-ҫине,
Сарӑ Кун пек савӑнӑҫ ҫине.
Макӑр.
Тӗлпулу та, 
уйрӑлу та 
макӑрма пӗлмеҫҫӗ.
Ҫил кӗсли ҫинче 
ҫӑка
ӑсату кӗвви суйлать пӳрнисемпе.
Сукмакҫийӗн:
иккӗ... виҫҫӗ... -
кайнӑ кайӑксем пек
кӑнтӑра вӗҫесшӗн
ҫунатне ҫапса
чупаҫҫӗ ҫулҫӑсем.

* * *

Эпир-иксӗмӗр.
Хӗлле.
Кӑн-кӑвак каҫ.
Тата сим ф они-
лапкан-лапкан ҫӑвать пӗр чарӑнмасӑр,
сан пӳрнӳсен хӗлӗхӗсем витӗр
ачашшӑн сӑрхӑнать,
манӑн алла
пӗр пӗҫертсе,
пӗр лӑпкаса илет те -
сана,
мана та витӗрех 
ирӗлтерсе ярать, -  
симфони.

Кулӑпала куҫҫуль 
шыраҫҫӗ пӗр-пӗрне.
Тупаҫҫӗ.
Йӗмешкӗн те,
кулма та пӗлеймест телей. 
Чӗремӗрсем
кӑкӑрсенчен ишсе тухаҫҫӗ, 
ик пӗчӗк акӑш пек 
вӗҫеҫҫӗ ҫӳлелле!

* **
Ҫӑварти ҫӑкӑра туртса илчӗҫ. 
Туртса илчӗҫ те 
пачӗҫйытта.

Ҫумри сарӑ хӗре туртса илчӗҫ. 
Туртса илчӗҫте 
пачӗҫ юта.

* * *
Ах, ыр курас тесен, 
курма пулатчӗ пуль, 
сиртен, тӑванӑмсем, 
уйрӑлмаллаччӗ, 
сире, тӑванӑмсем, 
пӑрахмаллаччӗ, 
ҫичӗ ютпа пӗрле 
пурӑнмаллаччӗ.
Ах, ыр курас тесен, 
курма пулатчӗ те, 
ырлӑх шырас тесе 
шухӑшламарӑм.

Ах, ҫакӑ инкеке 
курас та ҫукчӗ пуль, 
сиртен, пускилӗмсем, 
уйрӑлмаллаччӗ, 
сире, пускилӗмсем, 
пӑрахмаллаччӗ, 
тӳре-шарасемпе 
явӑҫмаллаччӗ.
Ах, ҫакӑ инкеке 
курассӑм ҫукчӗ те, 
инкекӗмрен тарма 
шухӑшламарӑм.



Кураканни курать- 
курмӑш пулса тӑрать. 
Пӗлекенни пӗлет- 
пӗлмӗш пулса ҫӳрет... 
Ҫакҫӗр ҫине эпир 
курмӑш пулма килмен.

Ҫӳлте ҫӑхан вӗҫет, 
ҫӗрте ҫӗлен шӑвать. 
Этемтени нумай, 
анчах та ҫын сахал... 
Ҫакҫӗр ҫине эпир 
пӗлмӗш пулма килмен.

Кахалӗ кантурта, 
вӑррийӗ хуралта, 
суеҫӗ тӳрере,

чеии керекере... 
Ҫакҫӗрҫине эпир 
суя суйма килмен.

Инкекҫине синкек, 
йӗпе ҫине сапа.
Инкекӗ иккӗн те,
Усалӗ улттӑн тет... 
Ҫак ҫӗр ҫине эпир 
ырлӑх курма килмен.

Пӗрле пулас пулать, 
пӗрле чӑтас пулать, 
пӗрле пурнас пулать, 
пӗрле юрлас пулать... 
Ҫакҫӗр ҫине эпир 
чӗмсӗр пулма килмен.

П. Эйзин пудтарудӑхӗ ҫинчен

Эй, ҫын!
(П е тӗр  Э й ш н а н  а ч а ш л й х  метафиж ики)

Сӑвӑҫран "Хыпар" хаҫат валли (2003, ҫурла уйӑхӗ, 5) Римма Прокопьева илнӗ 
"Ҫуркуннене пӗрремӗш сиснӗскер" интервьюра унӑн поэзири хушма ячӗ пирки 
ыйтни те пур:

-  Эйзин тени "Эй, ҫын" тенӗ пекех илтӗнет. Ҫак пӗлтерӗшпех илнӗ-и эсир хӑвӑ- 
рӑн хушма ятӑра?

-  "Эйзин" теме те пӗлтерет, ҫав хушӑрах "Эй, ҫын!" тенине те. Янравлӑ илтӗнет 
вӑл. Калӑпӑр, сӗрме купӑс хӗлӗхне туртӑнтарса ян! янраттарса янӑ пекех. Ман чӑн 
хуш ам ат-Димитриев. Маҫак "Мӗтри" ятлӑ пулнӑ. Ун ятне пӑрахасшӑн мар эп. Ывӑ- 
лӑм та "Димитриев" хушаматпах ҫӳрет.

Хӗлӗхтенӗрен. Виҫӗ туе-Алексей Аттил, Вениамин Тимаковтата Петӗр Эйзин 
-  пӗрле 1971 ҫулта Чӑваш кӗнеке издательствинче кӑларнӑ кӗнекене "Виҫӗ хӗлӗх" 
ят панӑ. Ҫамрӑк авторсен пӗрремӗш кӗнеки вӑл. Виҫӗ сӑвӑҫ -  виҫӗ хӗлӗх. Виҫҫӗшӗ 
те ян! янранӑ. Янраҫҫӗ те. Петӗр Хусанкайӑн "Ҫеҫпӗл Мишши Крымра" (1936) сӑв- 
вин чӗлхипе калас пулсан, ҫулсем урлӑ, ӗмӗрсен леш енче янраҫҫӗ. "Виҫӗ хӗлӗхӗн" 
вӑл вӑхӑтри витӗмӗ, вӑйӑмӗ, тӗслӗхрен, Атнер Хусанкайпа Иосиф Дмитриев кала- 
ҫӗвӗнче аван курӑнать ("Кунти тавралӑха хура тухатмӑшсем "тухатнӑ...": П.Эйзи- 
нӑн сӑвӑ кӗнекине вуланӑ май пуҫа килнӗ шухӑшсем.-Хыпар, 1991, юпа уйӑхӗ, 23).



Ҫирӗм ҫул каяллахине аса илсе вӗсем ҫапла калаҫҫӗ: "Кӗнекене эпӗ ун чухне по- 
эзири ҫӗнӗ чӑваш хумӗн манифесчӗ пек йышӑнтӑм. Уйрӑмах -  Петӗр Эйзин сӑвви- 
сене” (А.Хусанкай), "Ҫав тапхӑрта илем тӗнчине асап тӗнчипе ҫыхӑнтарса этеме 
хӳтӗлекен, чуна тасатакан сӑвӑ ҫыракан Петӗр Эйзин ҫеҫ пулнӑ. Унран пысӑкрах 
поэт -  ҫук" (И.Дмитриев).

Кӗнекере тата вулаканӑн чунӗнче кӑна янраман "виҫӗ хӗлӗх" -  хула урамӗсенче 
те! 60 ҫул тултарнӑ ятпа ирттернӗ каҫра (К.В.Иванов ячӗллӗ Литература музейӗ, 
2003 ҫул) Эйзин вӗсем виҫҫӗшӗ мӗнле ыталанса Шупашкарурамӗсенче ун сӑввине 
юрласа ҫӳрени ҫинчен те каласа пачӗ. Иртнине аса илсе хӑй сӑввине юрларӗ:

Эпир те маттур, 
эсир те маттур, 
пиртен те маттур 
тата пур.

Эпир те пуян, 
эсир те пуян, 
пиртен те пуян 
тата пур.

Эпир те ухмах, 
эсир те ухмах, 
пиртен те ухмах 
никам ҫук.

"Хампа пӗрле тӑрса юрлакана ҫур чунӑма касса парӑттӑм" халӑх сӑмахӗ тӗрӗс 
пулни сӑвӑҫ куҫҫулленнинче палӑрчӗ.

"Кашни кӗнекех вӑл -  чӗнни", -  тет Жан-Поль Сартр "Мӗн вӑл литература?" 
ӗҫӗнче(1948).

Диоген яра кун хунар ҫутнӑ та: "Эп ҫынна шыратӑп", -те се  ҫӳренӗ.
Эйзин, грек философӗ пекех, ҫынна шырать -  "Эй, ҫын!":

Этем нумай та, ҫын сахал.
Пиртен кашниех этемрен тата ҫынран тӑрать. Этемӗ ытларах пулсан этемккене 

тухатпӑр, ҫынлӑха ҫухататпӑр.
Эйзин вулаканра ҫынлӑха вӑратасшӑн. Чун пирки, шалти тӗнче пирки аса илте- 

ресшӗн. "Ман сӑвӑсене ӑшра вуламалла, -  тет сӑвӑҫ (П.Эйзинпа калаҫнинчен. 
3 0 .0 7 .1 9 9 1 -  Пур енчен те сыхпаса, хупӑрласа, сӑнаса тӑратчӗҫ. Ирӗклӗн пурӑн- 
ма, сывлама та май ҫукчӗ. Мӗн те пулин чунтан калас килетчӗ сӑмах... Унччен эпӗ 
ыттисем пек ҫырма тӑрӑшнӑ. Хама килӗшсех кайман ӗнтӗ. Ӑнсӑртран ман хӑй тӗллӗн 
ҫуралса тухрӗ ҫак сӑвӑ ("Тумлам", 1961. -  Ю.Я.). Вӑл мӗнле ҫырӑннине эп ӑнланма 
та пултараймастӑп. Ӑна сӑвӑ тесе каламалла та мар ӗнтӗ. Хӑй тӗллӗн капланса 
тухрӗ те вӑл... Ҫакӑн пек вырнаҫса тухрӗ. Метала ирӗлтерен те ӑҫта та пулин яран 
- вӑл хӑй тӗллӗн формӑланса ларать. Ҫапла пулса тухрӗ пулмалла вӑл".

Жан Поль Сартр ("Мӗн вӑл литература?"): "Пурӑнӑҫ (пур ӑн, пур ӑнӑҫ -  бытие) 
хумӗ пирӗн урлӑ чупнине эпир ӑнланатпӑр. Анчах ку хума пултараканнисем эпир 
маррине те пӗлетпӗр. Пӗр вӗренекен ыйтнӑ: "Ӳкерчӗке ӳкерсе пӗтернине епле пӗлмел-



ле?" -  "Ӳкерчӗкӳ ҫине пӑхса эпех турӑм-и кӑна?" -  тесе хӑвӑнтан тӗлӗнсе ыйтан 
пулсан", -  хуравланӑ вӗрентекен".

Ҫын ҫинчен, ҫынлӑх ҫинчен ӑс шайӗнче калаҫма пулать. (Ҫӗнйӗркелӳ (пере
стройка) пуҫлансан "Ҫынлӑх, чунлӑх, чӑнлӑх" пирки Чӑвашра та самай шавласа 
илтӗмӗр.). Эйзинӑн ку ӖҪ ("Унтан аслӑ ӗҫ ҫук", -  тет Сартр) хӑй тӗллӗн пулать. Вӑл 
ҫак ӖҪЕ тума килнӗ тесе шутлатӑн ирӗксӗрех. "Ҫынна, ҫутҫанталӑка, тӗнчене хӳтӗле- 
се тӑракан Хӑват ачи", -  тет Иосиф Дмитриев Эйзин пирки.

Иван Юркин чӑваш йӑвашлӑхне Турӑпа ҫыхнине асра тытса Эйзин пирки "Турӑ 
ачи"тенӗ пулӑттӑм эпӗ. "Чӑн-чӑн чӑваш -тӗнчери чи лайӑх ҫын, -  тет Эйзин (Кала- 
ҫуран. 30.07.1991), - у н  пекҫынсене пӗр виҫҫӗ пӗлетӗп- мана ҫитет". Халӑхне те 
эпӗТурӑ халӑхӗтенӗ пулӑттӑм. Ҫепӗҫлӗх, йӑвашлӑх, ачашлӑх, ӑшӑ кӑмӑл...-Турӑ 
паллисем. "Мӑшкӑл айӗнчен чӗрӗ тухнӑ чӗлхе тӗнчере ҫухалмӗ", -  тет Ҫеҫпӗл 
"Чӑваш сӑмахӗ" тӗрленчӗкӗнче (1920). Усал тӗнчене парӑнман халӑх та ҫухалмӗ. 
XX ӗмӗр курайманлӑх, хаярлӑх, усаллӑх... ҫинче никӗсленнӗ теме пулать. Усал 
тӗнче куссипе кусманни -  паттӑрлӑх. Чуна усала кӗртменни - паттӑрлӑх. Чуна чул- 
ланма паманни- паттӑрлӑх. Ачашлӑхаупрани- паттӑрлӑхранта паттӑрлӑх...

Мӗтри Юманӑн "Пӳлӗхйӑмри" хайлавӗнчи (1930) ПихампарХурӑнне йӑвантара- 
канни -  Мӑн Хаяр. Петӗр Эйзинӑн Энехмет юманне вӑратса юр юрлама хавхаланта- 
раканни -  ачаш, ӑшӑ ҫил:

Энехмет хыҫӗнче 
мӑн юман.
Энехмет ҫырминчи 
ват юман.

Виҫӗ ӗмӗр ларать 
ешерсе,
виҫӗ ӗмӗр ларать 
тӗлӗрсе.

Кассӑн-кассӑн килсен 
ачаш ҫил,
кассӑн-кассӑн вӗрсен 
ӑшӑ ҫил,

ыйхӑран вӑранать 
ҫав юман, 
юрлама тытӑнать 
ҫав юман.

Эп тӑратӑп унта 
темӗнччен, 
эп тӑнлатӑп ӑна 
чылайччен.



Ват юманӑн сасси 
мӗн сасси?
Иртнӗ ӗмӗр сасси -  
ун сасси.

Пурнӑҫ йывӑҫҫине вӑратма ачаш кӑмӑл кирлӗ, тет сӑвӑ.
К.В.Иванов:

Вӑранӑр, тапранӑр, чӑваш ҫыннисем!
Тапран эс вӑрҫма, выҫӑ халӑх!
Халӑх хӑй ҫиллине кӑтарттӑр!
Малалла, малалла, малалла!
(Вӑранӑр, тапранӑр! (1906))

Эйзин: "Халӑх хӑй ҫиллине мар -  ҫынлӑхне, Турӑ панӑ кӑмӑлне кӑтарттӑр", -  
тет. Малашлӑха вӑрҫӑ-харҫӑра мар - килӗшӳре курать:

Лаша кӳлеҫҫӗ -  
Ӗне хӗпӗртесе тӑрать.

Ӗне сӑваҫҫӗ -  
Кушак хӗпӗртесе ларать.

Йӑвашлӑх, ӑш кӑмӑл... -  пире, чӑвашсене, Турӑ пани. Ҫакна ман чун таҫтан 
сисет, пӗлет. Эйзинӑн поэзийӗ те ҫак сӗмленӗве ҫирӗплетет.

Юрий ЯКОВЛЕВ, тӗпчевҫӗ

Сӑвӑҫ пурнӑҫӗнчи паддӑ пудӑмсем
Петӗр Эйзин (Петр Егорович Димитриев) 1943 ҫулхи ҫурла уйӑхӗн 1-мӗшӗнче 

Элӗк районӗнчи Энехмет ялӗнче ҫуралнӑ. 1965 ҫулта Чӑваш патшалӑх педаго
гика институтӗнчен вӗренсе тухнӑ. Пӗр вӑхӑт Шӑмӑршӑ тӑрӑхӗнче чӑваш чӗлхипе 
литературине вӗрентсе пурӑннӑ. Совет Ҫарӗнче хӗсметре пулса таврӑннӑ хыҫ- 
ҫӑн Тракри (Красноармейски) «Ял пурнӑҫӗ» район хаҫатӗнче ӗҫленӗ. Малтанах 
литература ӗҫченӗ, каярах яваплӑ секретарь пулнӑ. 1968 ҫулта Шупашкара кур
са килнӗ, 2005 ҫулчченех Чӑваш кӗнеке издательствинче вӑй хунӑ, корректор- 
тан тёп редактора ҫитнӗ.

1962 ҫултанпа пичетленет. «Виҫӗ хӗлӗх» кӗнекери (1971 ҫулта В.Тимаковпа 
тата А.Аттилпа пӗрле кӑларнӑ) унӑн «Ҫураҫу» ятлӑ сӑввисен ярӑмӗ чӑваш по- 
эзине хӑйне евӗрлӗ те ҫӗнӗ сасӑллӑ сӑвӑҫ килнине пӗлтернӗ.

Халиччен Петӗр Эйзинӑн ҫакӑн пек сӑвӑ кӗнекисем пичетленсе тухнӑ: 
«Кӑвайт» (1976), «Сар хӗвел» (1979), «Ҫӗмӗрт ҫути» (1980), «Тилӗ тус» (1983), 
«Анне пехилӗ» (1986), «Юлашки ҫил-тӑман» (1991), «Савни юррисем» (2003); 
вырӑсла: «Весенняя капля» (1982), «Костер сквозь снег» (2003).

П.Эйзин —  1980 ҫултанпа Раҫҫей писателӗсен союзӗн членӗ. 1994 ҫулта 
ӑна Чӑваш Республикин культурӑн тава тивӗҫлӗ ӗҫченӗн хисеплӗ ятне панӑ. 
1997 ҫулта вӑл Митта Ваҫлейӗ ячӗллӗ премине тивӗҫ пулнӑ.



Лидия
САРИНЕ

Хӗве 
хупман 
хӗр
Калав

Амӑшӗ килсе кӗнӗ чухне Маруҫ кресло ҫинче вӑрӑм йӗп вӗҫӗсе- 
не вылянтарса кофта ҫыхса ларатчӗ. Аллинчи ӗҫне пӑрахса сиксе 
тӑчӗ те амӑшне хирӗҫ васкарӗ, унӑн тулли сумккисене кухньӑнал- 
ла ҫӗклесе кӗчӗ.

-  Иртенпех кӗтетӗп. Мӗнле ҫитрӗн? Автобусӗ часах пулчӗ-и? -  
ыйтрӗ амӑшӗнчен. -  Каллех тем те пӗр тултарса килнӗ ӗнтӗ -  чул 
пек йывӑр.

Ялампи пуҫӗнчи хулӑн тутӑрне салтрӗ, тарӑн калушне хывса 
алӑк патне лартрӗ, вара тинех ҫӑмӑллӑн сывласа ячӗ. Саппун вӗҫӗпе 
тарлӑ питне шӑлкаларӗ.

-  Ан та кала-ха, хӗрӗм, -  алне сулчӗ Ялампи. -  Халӑх таҫта 
каять -  аран ларса килтӗм. Хулана килес пур пурне те пӑртакшар 
та пулин чиксе килес килет-ҫке, чун чӑтмасть. Кишӗрӗ, купӑсти, 
ыхри, суханӗ, хаярӗ... Ара, кунта калама ҫук хакпӑ теҫҫӗ те. Килте 
кам ҫиет? Мана пӗччене, мӗн, нумай кирлӗ-им?

-  Кунашкалах ҫӗклемелле марччӗ. Кӑна эпӗ те аран ҫеҫ йӑтка- 
латӑп та вара! Ай, анне, аллусем! Аллусем мӗн тӗслӗ!

Амӑшӗ хуралса хытнӑ аллисене ҫавӑркаласа пӑхрӗ:
-  Ҫусан тасалать тетӗн-и, ачам? -  пӑшӑрханчӗ ватӑ ҫын. -  Ҫӗркаҫ 

хур ҫӑвӗ те сӗрсе пӑхрӑм -  усси ҫук. Пӳрнесем йӑлт ҫуркаланса 
кайрӗҫ ҫав. Хӑҫан пӗтӗ ку ӗҫ, хӑҫан хӗл ларӗ? Хӗллех апла мар-ха. 
Ҫӗрулми кӑларнӑ вӑхӑтра ахаль те алӑсем питӗ пӗтеҫҫӗ, чӑнах та. 
Ним тума та ҫук, пирӗн, ялти ҫынсен, чӑтас пулать. О

Ҫапла калаҫкаласа кӑшт сывлӑш ҫавӑрнӑ хыҫҫӑн амӑшӗ тӗпеле иртме тӑчӗ. 
Пӗр-икӗ утӑм турӗ те малалла иртме хӑймасӑр чарӑнса тӑчӗ. Аллине хуллен 
сӑтӑркаласа хӗрӗ ҫине кӑнн пӑхрӗ:

-  Ай-тур-тур! Ку кавире хӑҫан илтӗн, хӗрӗм? -  тӗлӗнчӗ Ялампи. -  Урайне 
сарма шел мар-и кӑна?

Маруҫ ваннӑйне кӗрсе тапӑчки илсе тухрӗ, амӑшне тыттарчӗ:
-  Тӑхӑн-ха ҫакна. Атя, ирт. Хӑраса ан тӑр, -  чечеклӗ палас тӑрӑх хӑюллӑн 

утрӗ Маруҫ. -  Кил, кил. Тӗпеле ирт.
Ялампи тапӑчки тӑхӑнчӗ, асӑрханса малалла иртрӗ. Хӗрӗ ним пулман пек 

кулкаларӗ. Пӳлӗм-йӗри тавра сӑнакан амӑшӗ стена ҫинчи ҫемҫе кавир умне 
кӑштӑртатса утса пычӗ, кушӑрханӑ аллисемпе маччаран урайне ҫити тӑсӑлса 
тӑракан кавире сӑтӑрса пӑхрӗ:

-  Кунашкал япалана... Кӑна чылайччен пӑхса тӑрас пулсан куҫ-пуҫ алчӑраса 
кайӗ. Кур-ха, кур! Кун пек паха япалана илме мӗн чухлӗ укҫа кирлӗ. Ай-яй!

-  Анне, эс мӗн? -  ун ҫине кӑмӑлсӑррӑн пӑхрӗ Маруҫ.
-  Кӑштах ӗҫмелле пулчӗ-ха ҫав, -  аванмарланса куҫне тартрӗ Япампи. -  

Апла ан пӑх-ха ман ҫине, туршӑн та.
Тин кӑна кулкаласа калаҫакан хӗрӗ чӳрече еннелле пӑрӑнчӗ, унтан кресло 

ҫине витнӗ капӑр ҫиттисене тӳрлеткелерӗ. Тусан ҫук ҫӗртенех шӑлкаласа илчӗ.
-  Ӗнер нимене каймалла пулчӗ-ҫке, тус-инкӳсем пӳрт хӑпартрӗҫ. Каймасан 

та аван мар. Паян та, хулана килме тухсан, вёсен умӗнчен иртсе каймалла 
пулчӗ. Чӳречерен шаккаҫҫӗ, кӗрсе тухмасан аван мар пек туйӑнчӗ, -  тӳрре тух- 
ма тӑрӑшнӑн каласа кӑтартма тытӑнчӗ Япампи. -  Ӗҫес мар тесен те ӗҫмелли 
тупӑнсах тӑрать ялӗнче, чӑнах та.

-  Нимене каймасан та ю ратчё пуль, ахаль те сывлӑху начар, -  ун ҫине 
пӑхмасӑрах сӑмах хушрӗ Маруҫ.

-  Ай, ачам, ҫапла та-ха вӑл, ӗҫлекенсем ҫукрах-ҫке, ӗҫлекенсем ҫук. Хальхи 
ҫамрӑксем хӑйсемшӗн ытларах тӑрӑшаҫҫӗ. Эпир унашкал пулман, ӗлӗкрен пӗрле 
ӗҫленӗ, пӗрле ӗҫсе-ҫинӗ. Пӗр-пӗрне пулӑшмасан мӗнле пурӑнӑпӑр? Ҫын кирлӗ 
пулать вӑл, тепӗр чухне хама та пулӑшаҫҫӗ. Ниҫта кайса кӗме ҫук, ачам, тепӗр 
чухне ирӗксӗрех кӳршӗ-аршӑ патне чупатӑн.

Каҫхине, апат ҫинӗ вӑхӑтра, амӑшӗ каллех ялти хыпарсене каласа кӑтартрӗ.
-  Пӳрт лартасси ҫӑмӑл мар, ай-яй, ҫӑмӑл ма-а-ар. Ирхине ҫын сахалччӗ, 

каярахпа пыма пуҫларӗҫ. Тӗттӗм пулсан тин хӑпартса пӗтертӗмӗр. Мӗнле 
пӗтертӗмӗр -  ҫапла ҫумӑр ҫуса ячӗ, ҫӗрӗпе лӳшлеттерчӗ. Вуникӗ сехетче- 
нех ӗҫсе-ҫирӗҫ. Пӗри те тепри пырать. Ӗҫлеме пыракан нумаях мар, ӗҫме 
тесен такам та тупӑнать унта, Ҫимкӑпа упӑшки те кӑнтӑрла иртсен тин пычӗҫ, 
пуринчен ытларах ташласа юрларӗҫ. Ҫимка вӗр-ҫӗнӗ кӗпе тӑхӑнса пынӑ. 
Упӑшкипе хире-хирӗҫ тӑнӑ та такмак каласа сикеҫҫӗ, -  аллисемпе хӑлаҫ- 
лансах каласа кӑтартрӗ Ялампи. -  Ҫимка урай варрине тухса тӑнӑ та, эй, 
саркаланать:

Кӗпийӗ те парашют,
Саппунӗ те парашют!

-  тет. Ах, ҫав, Раманӗ, ӑна хирӗҫ тӑнӑ та чалт-чалт-чалт! сикет, автан пек:



Иййа-но! Иййа-но!
Ман хамӑн та...

Хӗрӗ амӑшӗ ҫине тӗлӗнсе пӑхрӗ. Ялампи хӑй тӗллӗнех лахлатса кулса ячӗ:
-  Чи интересли ку мар-ха унта, -  апат ҫиме чарӑнсах калаҫрӗ вӑл. -  Кайран, 

ара, киле кайма тухсан Ҫимка ҫӗнӗ кӗпипе пӗррех кӗрсе ӳкрӗ пылчӑк ӑшне! Ну, 
лайӑх кӗрсе ӳкрӗ вара, ай-яй чампӑлтатрӗ лапра ӑшӗнче. Ӳсӗрӗлсе кайнӑскер- 
не никам тытса чараймасть вӗт, ура ҫине аран-аран тӑчӗ те ҫав-ҫавах ташлама 
хӑтланать:

Саппунӗ те парашют!
Кӗпийӗ те парашют!

-  тесе сикет. Хӑйӗн ҫине пӑхма май ҫук, тӑр пылчӑк... Ха-ха-ха! -  Маруҫ та 
каҫӑхса кайсах кулчӗ амӑшӗпе пӗрле.

Апат хыҫҫӑн вӗсем телевизор пӑхма ларчӗҫ. Маруҫ тӳрех кофта ҫыхма 
тытӑнчӗ, амӑшӗ кресло хӗррине вырнаҫрӗ.

-  Хамӑрӑн та кӗлет тӑрне ҫумӑр анать те ҫав, -  кулянса пӗлтерчӗ Япампи 
пӑртак чӗнмесӗр пӑхса ларнӑ хыҫҫӑн. -  Ку хакпӑ кавирсене иличчен тимӗр ли- 
сти илмеллеччӗ пуль.

Маруҫ шарламарӗ, тепӗртакран йӗпсене вылятма чарӑнчӗ, шухӑшлӑн теле
визор ҫинеллех пӑхса ларчӗ. Амӑшӗн сӑмахӗсем яланхи пекех кӑмӑлне хуҫас- 
са сисет вӑл.

-  Текех эп вӑй ҫитерейместӗп ӗнтӗ, -  мӑкӑртатрӗ Япампи. -  Ҫынран та аван 
мар.

-  Мӗн тума кирлӗ мана кӗлет? -  вӑрӑм йӗп вӗҫӗпе тутине хуллен сӑтӑрчӗ 
Маруҫ, телевизор ҫинчен ҫаплах куҫне илмесӗр.

-  Епле мӗн тума пултӑр? Килти пурлӑх кама юлать тата?
Хӗрӗ диван ҫумне ӗшенчӗклӗн таянчӗ.
-  Супрӗ хӑйӗн кӗлечӗпе, -  терӗ вӑл ҫыхма пуҫланӑ кофтине айккине хурса.
Кӑмӑлсӑрланнӑ амӑшӗ пӗр хушӑ калаҫмасӑр ларчӗ.
-  Тимӗр мӗн хакне пӗлетӗн-и эс, анне? Тимӗр туянас пулсан халь ҫаппа- 

ҫарамас юлан. Пӗр листи пин тенкӗ майлӑ тӑрать.
-  Ҫак кавирсене иличчен-и?.. Мӗн тума кирлӗ кусем, кам курать?
-  Капла хуть хваттере килсе кӗме кӑмӑллӑ. Курас килми пулчӗ манӑн пушӑ 

стенасене.
-  Кам валли илетӗн-ши, пӗрмай япала туянатӑн. Ялта -  ял курать. Ҫын ирт- 

се ҫӳрет, кам кил-ҫурчӗ тесе пӑхса иртсе каяҫҫӗ. Кунта кам курать?
Маруҫ чӗркуҫҫисене аллисемпе ҫавӑрса тытрӗ.
-  Вилес пулсан та кавир ҫине пӑхса вилем, -  те шӳтлерӗ вӑл, те чӑнласах 

каларӗ -  амӑшӗ ҫакна ӑнланмарӗ. Чечекпӗ кавир ҫине тӗлсӗррӗн пӑхса каллех 
калаҫмасӑр ларчӗ.

Хӗрӗ тӑхӑр пин тӳлесе кавир илнине пӗлсен Ялампин кӑмӑлӗ питӗ пӑсӑлчӗ. 
Ҫитмӗле ҫитнӗ карчӑк хулана сайра-хутра ҫеҫ килсе каять. Ытти нумай ватӑ 
пекех вӑл ялта пурӑнать, ватлӑх кунӗсене хӑр пӗччен ирттерет. Хулана куҫса 
килме килӗшмест, хулара пурӑнма хӑнӑхнӑ хӗрӗ -  яла пурӑнма каясшӑн мар. 
Пурӑнасса та ҫителӗклӗ пурнӑҫпа пурӑнать вӑл. Пурте пур унӑн. Вутӑ илес



хуйхӑ ҫук. Ҫырмаран кӗвентепе шыв ҫӗкпемелле мар. Ӑшӑ, таса, ҫутӑ. Нумай 
пулмасть стенка-шкаф илсе лартрӗ. Халӗ, ав, урайӗнче те, стена ҫинче те че- 
чеклӗ, капӑр кавирсем куҫа ҫиеҫҫӗ. "Хакне каламалла марччӗ, ҫитрӗ ӗнтӗ 
мӑкӑртатмалли", -  ӳкӗнчӗ Маруҫ ӑшӗнче.

Стенкӑран тӗрлӗрен йӑлтӑркка савӑтсем курӑнса лараҫҫӗ. Ылтӑн шывӗпе 
сӑрланӑ кашӑксем, витӗр курӑнакан хрусталь савӑтсем туллиех лартса тул- 
тарнӑ унта. Чи варринче, курӑнмалли вырӑнта -  пысӑк лукане. Унӑн мӑйне 
тӗрлӗ ҫутӑ шӑрҫа ҫакса тултарнӑ. "Курӑр! Эп мӗнлерех чипер!" тенӗн вӑл 
пуҫне каҫӑртнӑ. Юнашар -  пӗчӗк арча. Ӑна уҫса хунӑ, хаклӑ йышши духи- 
сем курӑнса тӑраҫҫӗ. Кӗтесре -  хӗр чухнехи портречӗ. Ҫаврака питлӗ, чипер 
пӗчӗк туталлӑ, чакӑр куҫлӑ ҫап-ҫамрӑк Маруҫ кӑшт вӑтанарах пӑхать. Чер- 
ченкӗ таса сӑн-пит. Ачалла тулли питҫӑмартисем. Пурҫӑн тутӑр вӗҫӗсем 
кӑкӑр тӗлне усӑннӑ. Тахҫан шӳтле-шӳтлех шурӑ пӗркенчӗк пӗркенсе ӳкерт- 
тернӗ сӑнӳкерчӗк те пурӑнать унӑн. Ӑна та пысӑклаттарнӑччӗ вӑл. Мӑшӑрсӑр- 
мӗнсӗр, пӗччен пуҫпа шур пӗркенчӗк пӗркенсе сӑн ӳкерттернӗшӗн кайран 
темччен ӳкӗнсе пурӑнмалла пулчӗ унӑн. Чӑн пурнӑҫра ӑна тӑхӑнса курай- 
марӗ. Сӑнӳкерчӗке вӑл ҫын курмалла мар вырӑна пуҫтарса хучӗ. Ҫул хыҫ- 
ҫӑн ҫул иртрӗ, тӑр пӗччен пурӑнакан Маруҫ хӑш чухне ҫав сӑнӳкерчӗке 
тахҫанччен куҫ илмесӗр пӑхса ларать, ӑна ытараймасӑр пӳрни вӗҫӗсемпе 
ачашшӑн сӑтӑрса илет те каллех тирпейлӗн майласа чиксе хурать. Тӗпелте 
тёк тӳшек сарнӑ ҫӳллӗ вырӑн, мамӑк минтерсем. Краватьӑн икӗ енче шурӑ 
чӗнтӗр карӑнса тӑрать. Ҫавӑн тӗрлӗ илӗртӳллӗ вырӑн ҫинче Маруҫ паян кунч- 
ченех тӑлӑххӑн выртса-тӑрса пурӑнать.

Аллисене хире-хирӗҫ хуҫлатса ларакан амӑшӗ шӑппӑн хашлатса илчӗ, ҫав- 
ҫавах урайнелле пӑхса ларчӗ.

-Х ӑ м а  туянмаллаччӗ. Витене пӑсса юсанӑ пулсан та юратчӗ, -  калаҫрӗ Ялам
пи пуҫне ҫӗкпемесӗрех.

-  Хӑма? Пёр кубометр хӑма мӗн хак тӑнине пӗлетӗн-и-ха эсӗ, анне?
-  Темле хаклӑ пулсан та укҫаран ытла хаклӑ мар. Каларӑм та сана -  итле- 

мерӗн. Ҫынран аван мар.
-  Мана тем тума кирлӗ пуль.
-  Кама кирлӗ эппин, сан ҫине шанмасан кам ҫине шанас манӑн? -  тӳрленсе 

ларчӗ амӑшӗ. -  Пӳрчӗ-ҫурчӗ, вити-кӗлечӗ пурте санӑн...
-  Ну, анне, шухӑшласа пӑх-ха хӑвах, мӗн тума кирлӗ мана кӗлет тавраш? 

Мӗн, мана хӗве хупаҫҫӗ-и унта, качча каясси пур-и? Аттепе иксӗре тахҫан хӗве 
хупнӑ та, иксӗр унта чуп-чуп тунӑ та -  манаймастӑн. Япан вите, кӗлет санӑн.

Ватӑ ҫыннӑн йӳҫӗтнӗ панулми пек пӗркеленсе кайнӑ пичӗ ҫине хӗрлӗ пӑнчӑсем 
тапса тухрӗҫ. Вӑл ӑшӑрхаса кайрӗ, каллех пуҫне пӗкрӗ.

-  Эй-яй-яй, кама хыврӑн пуль, кама хыврӑн? -  ӳпкелешрӗ вӑл хӑй тӗллӗн. -  
Кай, ытла та...

-  Ак, тытап та пуҫтарса илетӗп урайне сарнӑ паласа. Кӑларса ывӑтатӑп бал
кон ҫинчен. Ларах уруна шӑнтса!

Тарӑхса кайнӑ хӗрӗ ҫине чӑрр! пӑхрӗ Ялампи:
-  Эп пӗр пус ҫумне икӗ пус хушрӑм, сана ҫын тӑвас тесе тӑрӑшрӑм! Эс халь



тӑван киле пӑрахасшӑн-и? -  хӑтӑрса тӑкрӗ вӑл -  Яла ан култар, ачам. Яла ан 
култар. Кам хӗрӗ -  ҫавӑн хӗрӗ, тейӗҫ.

Сӑмах ҫине сӑмах пулчӗ, кӗҫех амӑшӗпе хӗрӗ хытах хӗрсе кайрӗҫ.
-  Килмессерен янӑрашма тытӑнатӑн. Пӗр пуҫласан чарӑнма пӗлместӗн, -  

диван ҫинчен сиксе тӑчӗ Маруҫ. -  Ҫитет! Илтес килми пулчӗ! Чарӑн!
-  Чарӑнмастӑп! Ан та шутла! Чарӑнмастӑп!
-  Ну, кӑшкӑр эппин пыру ҫурӑличчен. Кӳршӗсем илтрӗҫ пуль.
-  Илтчӗр! Пӗлччӗр! Эс мӗнлине, ан тив, пурте пӗлччӗр! Эп, мӗн, камит кӑтар- 

тмастӑп пуль кунта? Эп ухмаха ермен-ха. -  Тарӑхса кайнӑ Япампи ура ҫине 
сиксе тӑчӗ, аллипе кӑкӑрне ҫапса кӑшкӑрма пуҫларӗ: -  Эп... эп хӗрарӑм пуҫпа 
пӳрт лартнӑ! Сан ман ҫине кӑшкӑрас пулсан, ман ҫула ҫитиччен пурӑнмалла! 
Ан чӗн! Ан чӗн!

-  Ҫав ӗнтӗ халь санӑн: эрех ӗҫсе килтӗн те чарӑнма та пӗлместӗн!
-  Ӗҫнӗ пултӑр! Сан ӗҫ ҫук. Мана эс ӗҫтермен! -  Тата хытӑрах кӑшкӑрма 

тытӑнчӗ карчӑк ку сӑмахсене илтсен. -  Эп халиччен те хам ятран ҫур литр 
пуҫласа ӗҫмен. Ҫынсем, ав, ҫамрӑклах ӗҫсе килӗрен-киле ӗҫмелли шыраса 
ҫӳреҫҫӗ... Эп хама хам пӗлетӗп. Мана никам усал каламан ку таранччен! Эс, 
вӑт... эс чӑнах та...

-  Эпӗ мӗн турӑм вара? Кала-ха, кала! Эп мӗскер-ха?
-  Эсӗ-и? Эс ҫамрӑклах ял ҫыннисене хӑв ҫинчен калаҫтартӑн. Сана пурте 

пӗлеҫҫӗ.
-  Сана хӑҫан намӑс кӑтартрӑм, анне? Кала! Халех!
-Х а я р ! Хаяр! Ҫавӑнпа никам та качча илмен сана! Ҫавӑнпах ватта юлтӑн!!! -  

талӑртатрӗ Ялампи хӗрне хирӗҫ тӑрса.
Маруҫ сӑнран шурса кайрӗ, тутине ҫыртрӗ. Куҫран шӑтарасла пӑхса амӑшне 

хирӗҫ майӗпен утма пуҫларӗ.
-  Тухса кай! Халех тухса кай ман хваттертен! Сана пула ватта юлтӑм! Сана 

пула ӗмӗре сая ятӑм! Сана пула ҫак ҫула ҫитсе мӑшӑрсӑр пурӑнатӑп! Эс, мӗн, 
манса кайрӑн-и? Хӑв мӗн хӑтланнине, мана епле улталанине манса кайрӑн-и?

Шикленсе ӳкнӗ амашӗ унталла-кунталла пӑхкаларӗ. Унтан кресло ҫумӗпе 
шӑвӑнса каялла, стена ҫумнех кайса тӑчӗ.

Хӗрӗн тути чӗтреме пуҫларӗ, куҫӗсем тарӑхупа тулса ларчӗҫ.
-  Ах, мур карчӑкки! Эп сана-и? Эп халь...
-  Хура-а-ах! Хӗр вӗлере-е-ет! Ҫуратса ӳстернӗ хӗр амӑшне вӗле-ре-ет! -  

кӑшкӑрчӗ хӗрӗнкӗ Ялампи мӗн пур вӑйран.
Хальччен амӑшне пӳрнепе тӗкӗнмен Маруҫ вӑл ҫапла кӑшкӑрма пуҫласан 

ниҫта кайса кӗрейми тарӑхса кайса алӑк патнелле вирхӗнчӗ. Апчӑранӑ куҫӗ- 
семпе тӗлсӗррӗн пӑхкаларӗ. Ҫав вӑхӑтра куҫӗ тӗлне амӑшӗн урайӗнче вырта- 
кан кивӗ сумкки лекрӗ. Ним тума аптӑраса вӑл ҫав сумкӑна йӑпӑр-япӑр ярса 
тытрӗ те алӑк уҫса ӑна пиллӗкмӗш хутран вӑйӑнлаттарма тӑчӗ. Ҫӳлелле 
ҫӗкленӗччӗ, ҫав вӑхӑтра сумкки уҫӑлса кайрӗ: ун ӑшӗнче ҫур ҫӑкӑр, пӗр ҫӑмха, 
тепӗр мӑшӑр ҫӑм нуски курӑнса кайрӗ. Маруҫ тӑруках ҫӗре кукленсе анчӗ, икӗ 
аллипе пуҫне ҫатӑрласа тытрӗ...

Ҫак каҫ амӑшӗпе хӗрӗ ҫывӑраймарӗҫ. Мӗн кӑна шухӑшламарӗҫ пулӗ вӗсем



ҫӗр каҫиччен. Анчах пӗри те хӑю ҫитерсе сӑмах пуҫараймарӗ. Темӗн тытса чарчӗ 
вӗсене пӗр-пӗринчен каҫару ыйтма.

Пӳлӗмре шӑп. Хушӑран ҫеҫ "Свияга" холодильник кӗрлесе кайни илтӗнет. 
Пӗр-пӗрне шелленипе чӗрисем иккӗшин те ҫурӑлса тухаслах ыратрӗҫ. "Ашшӗ- 
амӑшӗ ача-пӑчана ялан хӳтернӗ. Анчах Маруҫ ача мар-ҫке текех -  мӑн ҫын. 
Ҫамрӑк та мар ӗнтӗ, мӗншӗн ытла йывӑр каларӑм-ши?" -  чунтанах кулянчӗ, 
ҫине-ҫинех вӑрӑммӑн сывларӗ ватӑ ҫын. -  "Эх, мӗскӗн. Ӗмӗрне те пӗчченех 
ирттерет-ҫке. Вӑхӑтӗнче чармалла марччӗ. Ах, чармалла марччӗ. Петяпа тӗл 
пулма чармалла пулман. Хамах ухмах пултӑм. Хамах айӑплӑ. Пуриншён те эпӗ 
айӑплӑ. Сӑнӗ-пуҫӗ те пур, хваттерӗ те. Йӗркеллӗрех арҫын ҫеҫ кирлӗ те ҫав". 
"Кӳрентертӗм. Пӗртен-пӗр анне ҫине кӑшкӑртӑм. Урса кайнипе кӗҫех кӑларса 
ывӑтмарӑм, кам пур-ши ман пекки? Ӑҫта чикес ҫак намӑса? Ҫакнашкалах тарӑх- 
маллаччӗ-ши? Кирлехчӗ-ши ҫапла урса кайма? Урӑх никам та ҫук вӗт манӑн. 
Никам та, пӗр ҫын та. Ҫывӑх ҫын та анне кӑна. Мӗнле питпе пӑхас ӑна куҫран? 
Мӗнле каҫару ыйтас?" -  пӗтӗм чунтан ӳкӗнчӗ хӗрӗ. Ӗнтӗ ӑшӗ пӗҫерекен пулчӗ, 
ыйхи пӗтрӗ. Пӗлет Маруҫ, пурне те чухлать: ҫӑмӑл мар амӑшне пӗччен пурӑн- 
ма. Ах, ҫӑмӑл мар. Вуттине те тиесе килмелле, пахчине те сухалаттармалла. 
Кирек те мӗнле ӗҫ тума ҫын куҫӗнчен пӑхмалла унӑн. Пурин ҫинчен те шухӑш- 
ласан Маруҫӑн ӳлесе йӗресси килет. Енчен те вӑл ҫынсем пек мӑшӑрлӑ пулнӑ 
тӑк амӑшне те ҫӑмӑлрах пулатчӗ, ҫакнашкал пӗччен асапланман пулӗччӗ. Пур- 
нӑҫра мӗншӗн ытла та айван пулчӗ-ха Маруҫ? Кам айӑплӑ куншӑн? Кам?! 
Мӗншӗн, мӗне пула вӑл хӑр пӗччен тӑрса юлчӗ? Ыратакан кӑкӑртан вӗри сывлӑш 
тухать, пыра каллех темле йӳҫӗ чӑмакка лакса ларать. "Эх, анне, анне-е-е!.. 
Мӗншӗн ҫапла хӑтланчӗ-ши мӑнтарӑн? Мӗншӗн? Хӑйӗн юратнӑ, айван ҫамрӑк 
хӗрне, ытла та хавшак чӗреллӗскере, ҫапла хур кӳмеллеччӗ-и унӑн?! Тӑван 
тӗпренчӗкне мӗншӗн кӑштах та пулин шеллемен-ха? Мӗн хӑтланни пулчӗ ӗнтӗ? 
Кама усӑ пачӗ вӑл хӗрне ҫапла улталани?" Пыра тулса ларнӑ йӳҫӗ чӑмакка тек 
пӗр вырӑнта тӳссе тӑраймасӑр тӑварлӑ шыв пулса пит тӑрӑх юхса анать, кӗҫех 
мамӑк минтер ҫине ӳксе сӑрхӑнать. Маруҫ ҫамкине ывӑҫ тупанӗпе хуплать, 
нӳрелсех тӑракан питне шурӑ ҫиттипе шӑлать те каллех тарӑннӑн хашлатса 
сывласа ярать. Мӗн тери илемлӗччӗ ҫамрӑк чухнехи пурнӑҫ! Мӗн пектелейлӗччӗ 
вӑл. Шухӑшланӑ-и ун чухне ҫакнашкал пӗччен йӗрсе выртасса, ҫӗрӗ-ҫӗрӗпе ыйхӑ 
килменнипе асапланасса? Кам пӗлнӗ ҫапла пуласса, кам пӗлнӗ. Пурне те ӗненнӗ 
вӑл. Хӑйне ӗненнӗ пекех. Ҫуннӑ. Кӗтнӗ. Ӗмӗтленнӗ. Ҫунатланнӑ. Йӗнӗ-кулнӑ, 
вылянӑ-сикнӗ, утнӑ-чупнӑ, юрланӑ-ташланӑ, ыррине анчах шаннӑ. Пӗр ыррине 
кӑна кӗтнӗ-ҫке пурнӑҫран? Никама та япӑх туман, пурне те ырӑ суннӑ. Тӗрӗсси- 
пе, ун чухне вӑрҫма та, тарӑхма та пӗлмен. Мӗншӗн вӑрҫас? Кама тарӑхас? 
Юрату ҫулӑмӗпе ҫунса-хӗмленсе тӑнӑ вӑхӑтра никама та усал сунас килмест- 
ҫке. Никама та хур тӑвас килмест. Кӗҫ вӗҫсе кайма хатӗрленнӗ кайӑк пек... 
Халь-халь улӑхра тӗпӗртетсе чупса каяс тиха пек... Вӑй-хал вӗресе тарать. 
Ӗмӗт ҫунат хушать. Тӳпере пӗр хура пӗлӗт татки курӑнмасть. Йӑнкӑр-йӑнкӑр 
таса ҫутӑ, хӗвеллӗ... Пӗртен-пӗр сӑлтава пула унӑн пурнӑҫӗ йӑлт пӑтранса, ул- 
шӑнса кайрӗ. Пурнӑҫ тӗллевӗ пат сӳнсе ларчӗ. Пӗр кӗтмен, шутламан ҫӗртен...

Ачалӑх, ҫамрӑкпӑх... Пур-ши унран телейлӗ самант? Мӗнех юлчӗ-ши унран?



Тунсӑх? Ҫав манми, чаплӑ самантран халӗ пӗтӗмпе те тунсӑх кӑна тӑрса юлчӗ 
пулать-и-ха? Ҫаплах пуль ҫав. Тунсӑх тата... аса илӳ.

-  Петя, атя, хӗр качча памалла вылятпӑр! Эпӗ хӗрӗ пулатӑп! -  йӑкӑлт-йӑкӑлт 
сиккелет ултӑ ҫулхи пӗчӗк Маруҫ. -  Эсӗ -  каччи. Ну, эппин, авланаканни. Килӗ- 
шетӗн-и?

Петя ун ҫине мӑнкӑмӑллӑн пӑхса илет. Аллинчи икӗ симӗс панулмие хире- 
хирӗҫ тӳнччлеттерет. Улмасенчен сӗтек пӗрӗхсе тухма тытӑнсанах ҫӑварӗпе 
ӗмсе илет.

-  Ман халех авланас килмест, -  тет вӑл.
-  Алла пулсан эпӗ хамах качча та каятӑп, хамах авланатӑп! -  пӗлтерет хӗрача.
-  Хӗрачасем авланмаҫҫӗ. Ҫавна та пӗлместӗн, -  панулмине тата хытӑрах 

хире-хирӗҫ ҫапать арҫын ача.
Маруҫ аллисене пилӗкӗ тӗлне тытса, пуҫне паттӑррӑн каҫӑртса хурать:
-  Эпӗ такана ҫине ларатӑп та -  качча каймалла вылятӑп. Туй арӑмӗ те хамах 

пулатӑп. Анне какрас икерчӗ пӗҫерет. Икерчӗ ҫине ҫу сӗрсе илсе тухатӑп. Ӑнт, 
-  тет те килне кӗрсе кайма тӑрать.

-  Юрӗ. Авланатӑп. -  Маруҫа пёр панулмине тыттарать Петя. -  Анчах асту, 
лаши хам пулатӑп.

-  Аха ҫав. Эсӗ лаши пулатӑн. Эпӗ туй арӑмӗ, хӗрӗ. Пурте пӗрле. Ӑнлантӑн-и?
-  Ӑнлантӑм, ӑнлантӑм. Атя, кайрӑмӑр! Лашу ӑҫта?
Петяпа Маруҫ тӗттӗм кӗлетре иккӗшех выляҫҫӗ. Кунта йӑлтах тасатса пуҫ- 

тарнӑ, урайне кивӗ кӗрӗк сарнӑ. Хӗрача такана ҫине кӗрсе ларнӑ та пӗчченех 
туй юрри шӑрантарать. Кӗске ҫӳҫӗ тавра йӗрлӗ, кӑвак хӑюсем ҫыхса янӑ. Канта- 
рала кӑкарнӑ кивӗ таканана арҫын ача кӗлет тӑрӑх сӗтӗрет. "Тӑррр! Тӑпӑртик- 
тӑпӑртик-тӑпӑртик лаша чупать!" -  тет вӑл тӑватӑ уран упаленсе.

-  Ытла тӗттӗм. Кӗлет алӑкне уҫар-и?
-  Аха.
Вӑл кӗлет алӑкне уҫать те каллех "лаша" вырӑнне кӳлӗнет.
-  Тӑхта! Тӑхта! Туй арӑмӗсем урапа ҫинче тӑрса юрлаҫҫӗ. Эпӗ те ура ҫине 

тӑратӑп, ан васка! -  тет хӗрача чӑн-чӑн туйри евӗр саркаланаканскер.
-  Туллют-туллют туй килет!
Ай-йа-яра-ай-ара-а-а!
-  Эс ӑҫтан туй арӑмӗ пулатӑн, эс халь -  ман арӑм. Эп авланатӑп, сана качча 

илетӗп. Ҫавна та ӑнланмастӑн. Пӗрмай ан юрла-ха, лайӑхрах лар! -  таканана 
сӗтӗрме чарӑнать Петюк. -  Ӳксе ан юл тульккӑш.

-  Иййа ҫав, иййа! Эс мана качча илсе каятӑн. Унтан пире хӗве хупаҫҫӗ. 
Ҫакӑнти кӗлетех хупаҫҫӗ иксӗмӗре.

Арҫын ача сӑмсине кӗпе ҫаннипе сӑтӑрать, Маруҫ ҫине ним ӑнланмасӑр пӑхса 
тӑрать.

-  Мӗнле хӗвене? Мӗн тума?
-  Пӗлместӗп. Атя, чарӑнса ан тӑр! Эй! Яра пар! Э-э-эй! Ярапине хама пар! 

Кайрӑмӑр, Петюк! Вӗҫтертӗмӗр хӑвӑртрах! Унсӑрӑн хӗрӗ тухса тарать ак. Тул
лют-туллют туй килет, тухса курӑр кин килет! -  ҫихӗрет хӗрача ҫинҫе сассипе.

-  Лар! Лар! Ура ҫинче ан тӑр!



-  Лармастӑп! Туй ачине туй хушнӑ-а-а! Кун пек пурте кураҫҫӗ, пурте 
тӗлӗнеҫҫӗ. Пӗтӗм ял халӑхӗ туй кура-а-ать! -  тутӑрӗпе сулкалать такана ҫинче 
тӑрса пыракан Маруҫ.

-  Пирӗн кинӗм пуласси-и-и!
Пирӗн...
Тӑватӑ уран упаленекен Петюк такана кантрине пӗррех туртрӗ -  енчен-енне 

саркаланакан хӗрача чикеленсе кайрӗ. Урайӗнче упаленекен хӗрача ҫине кӑнн 
пӑхса хытса кайрӗ Петюк, куҫӗсем чарӑлчӗҫ. Маруҫӑн кӗпи уҫӑлса кайнӑ, айне 
нимӗн те тӑхӑнман вӑл. Унӑн ҫара ӳтне курсан арҫын ача вӑтаннипе тӑруках 
хӗрелсе кайрӗ, хӗрача ӑна-кӑна ӑнкарса иличчен пуҫне пӗкрӗ те кӗлетрен чупса 
тухса кайрӗ. Ун хыҫҫӑн алӑк шанлатса хупӑнса юлчӗ.

-  Петюк! Тӑхта-а-а! Ма выляса пӗтермесӗрех каятӑн ҫак? Икерчӗ кам ҫиет? 
Ан кай-ха-а-а-а! -  ыратакан чӗркуҫҫине вӗре-вӗре кӑшкӑрса юлчӗ хӗрача.

-  Анне ҫывӑрать-ши? -  тепӗр енне ҫаврӑнса выртрӗ Маруҫ.
Хӑҫан ир пулать-ши? Хӑвӑртрах ҫутӑлтӑрччӗ ҫеҫ. Ирхине сӑмах хушатех, 

кӑмӑлӗ ҫаврӑнса кайӗ, тен. Амӑшӗ ҫав-ҫавах чӗнес ҫук халӗ. Ҫывӑрать-ши е 
ҫывӑрнӑ пек ҫеҫ пулса выртать. Ҫук, ыйхи килместех Маруҫӑн. Темӗн чул ҫыв- 
ӑрас тесен те ыйхӑ вӗҫет. Аплисене пуҫӗ айне хурса вӑл каллех тӗттӗмелле 
пӑхса выртрӗ.

* * *
«Эпӗ -  артистка. Эпӗ чӑн-чӑн артистка», -  тӗкӗрти хӑй ҫине киленсе пӑхать 

сарлака юбка тӑхӑннӑ хӗрача. Хӑвӑртрах ҫитӗнсе ҫитесчӗ кӑна. Шап-шурӑ кӗпе 
тӑхӑнӗ вӑл, сцена ҫине акӑш евӗр шуса тухӗ те пурте илтмелле уҫӑ сассипе 
янӑратса ярӗ. Юрласа пӗтерсенех пурте шӑпӑр-шӑпӑр алӑ ҫупса ярӗҫ. Акӑ, ӑна 
тэтах сцена ҫине чӗнсе кӑлараҫҫӗ. Унтан тэтах, татах... Маруҫ сӑпайлӑн пуҫне 
тайӗ, ун еннелле чечек ҫыххисем ывӑтӗҫ, саламлӗҫ. Ҫапла ӗмӗтленсе хӑйне 
чылайччен пӑхса тӑрать вӑл, унтан ассӑн сывлать, хӑйне хӑй витлесе илет. 
Ҫӳҫне сапаласа ярса пӗр вырӑнта тӑрстти-тӑрстти сиккелет, унтан тӳп-тӳрӗ 
тӳрленсе тӑрать:

-  Халӗ сире... Ҫук, апла мар-ха, -  пуҫне пӑркалать хӗрача. Ҫичас ҫӗнӗрен 
пӗлтеретӗп. -  Упасаррова Маруся "Кӑвак сирень" юрра юрлать.

-  Упасарри Маруҫҫи, ҫитӗ пуль сана тӗкӗр умӗнче саркаланма! -  пӳрт алӑк- 
не уҫса кӑшкӑрчӗ ҫав вӑхӑтра амӑшӗ. -  Атя-ха, кӗлетрен алӑ арманӗ ҫӗклесе 
килер. Атя, чаччас пыр!

-  Халех! -  сас пачӗ Маруҫ.
Вӑл тӗкӗр умӗнчен пӑрӑнчӗ, хӑвӑрт пӳртрен чупса тухрӗ, пусма вӗҫне ҫитсен 

качака пек йӑлт-ялт сиксе анчӗ. -  Анне, анне тетӗп, тӑхта-ха! Анне, манран арти
стка пулать-ши, мӗнле шутлатӑн? -  канӑҫ памарӗ ӑна пӗртен-пӗр шухӑш. -  
Тӗрӗссине кала-ха, эпӗ артистка-и?

Амӑшӗ вӑл каланине хӑлхана та чикмерӗ, кӗлет алӑкне уҫса хучӗ, шӑналӑк 
ҫинчи сарӑ тулла чӗресе тултарчӗ. Хӗрӗ каллех тем калама тӑчӗ -  Ялампи ҫав- 
ҫавах хӑй ӗҫӗпе аппаланчӗ.



-  Эсӗ пӗрне ҫӗкле, эпӗ -  тепӗрне. Асту, асӑрханса ил, ан тусанлан. Ку 
юбкӑна килте тӑхӑнса ан ҫӳре терӗм те-ха сана, -  хӑтӑрчӗ вал каллех ун ҫине 
пӑхмасӑр.

-  Анне, ман сас епле уҫӑ, ҫапла-и? Сан шутпа мӗнле пек, эпӗ артист пу- 
латӑп-и? Шкул пӗтерсенех кайса пӑхатӑп. А-а-а-а! А-а-а-а! А-а-ай!

Ялампи алрманне икё аллипе ҫӗклерӗ те хулпуҫҫи ҫине лартрӗ, хӗрача амӑшӗ 
хыҫҫӑн утрӗ.

-  «Артист! Артист!» -  супрӗ паян. Артист пурнӑҫӗ шутсӑрах паха тет-ши? -  
мӑкӑртатрӗ амӑшё пӳртелле утнӑ май. -  Курса ларма ҫеҫ вӗсем, капла пӑхма анчах 
лайӑх. Ан йӑсла-ха, так, хӑлха йӳҫрӗ паян. Мӗнле пӗрмай юрлас килет вӑл?

-  Ах, ҫак анне вара... нимӗн те ӑнланмастӑн эс, -  юрлама чарӑнчӗ Маруҫ.
-  Ӑнланаканни тупӑннӑ. Выльӑх тухтӑрне вӗренсе тухмалла. Унран ырри 

нимӗн те ҫук, ачам.
-  Выльӑх тухтӑрӗ? Мӗскер?!
-  Эпӗ тӗрӗсне калатӑп. Аннӳ сӑмахне итлес пулать.
Маруҫ тутине тӑсрӗ. Сӑнӗ тӗксӗмленчӗ.
-  Эп сысна ҫӑмарти касма каймастӑп! Хуть ҫапса вӗлер, -  татса хурать вӑл. 

-  Пурпӗрех сцена ҫине тухатӑп. Манӑн...
-  Ан йӑсла! Эп сана артист пулма ҫуратман!
-  Эп сысна ҫӑмарти касма ҫуралман!
-  Выльӑх тухтӑрне пӗтӗм ял хисеплет. Пурте ун куҫӗнчен пӑхаҫҫӗ, кирлех 

пулсан -  пуҫ ҫапаҫҫӗ. Выльӑх вилсе выртма пуҫласан, ай-яй... Хам та пайтах 
пуҫ ҫапнӑ эп вӗсене. Ӗҫ укҫи те лайӑх илеҫҫӗ, -  хӗрне ӳкӗте кӗртме тӑрӑшрӗ 
Ялампи. -  Артистсем вӗсем паян кунта, ыран таҫта. Час уйрӑлаҫҫӗ, час пӗрле- 
шеҫҫӗ. Сан, мӗн, качча кайса йӗркеллӗ пурӑнас килмест-и? Ҫын ӗретлӗ пулас 
килмест-и?

-  Ой, ҫак анне вара, пуҫларӗ ӗнтӗ, -  ҫамки пӗрӗнет Маруҫӑн.
-  Мӗн пуҫларӗ, мӗн пуҫларӗ? Петя хыҫҫӑн ан кай, ачам. Вӑл сана пӑхас ҫын 

мар. Вӑл вӗренсе тухӗ те -  шӑхӑрӗ! -  алне сулчӗ амӑшӗ.
Кун пирки пӗрре мар тавлашнӑ амӑшӗпе хӗрӗ. Ӗмӗчӗсем пысӑкчӗ ун чухне 

Маруҫӑн. Вӑл вӑхӑтра Петя хулара музыка училищинче вӗренетчӗ. Артистка 
пулас тесе ҫунса пурӑнакан хӗрача та вунӑ класс пӗтерсенех документсене ха- 
тӗрлесе ҫитерчӗ, амӑшне систермесӗр хулана тухса вӗҫтерчӗ.

Вӗренме кӗрес текенсем нумайӑнччӗ. Акӑ, Маруҫӑн та черет ҫитрӗ. Ҫав тери 
хӑранипе кӗҫех ҫухалса каятчӗ вӑл, алӑка уҫсан малалла иртме те хӑймарӗ.

-  Сывлӑх сунатӑп! Стравствуйте! -  чӗтререх тухрӗ унӑн сасси.
-  Кунтарах иртӗр! Кунтарах! -  хушрӗҫ ӑна.
Пӗри куҫлӑхне хыврӗ, сӗтел ҫине чавсаланса ларчӗ те ӑна пуҫ тӳпинчен 

пуҫласа ура тупанне ҫити сӑнама тытанчӗ. "Мӗн шутлаҫҫӗ-ши? Епле тир- 
кешсе пӑхаҫҫӗ. Ҫук, мана вӗренме илес ҫуках кусем", -  шухӑшларӗ Маруҫ , 
хӑй ҫавӑнтах никам сисмелле мар симӗс кӗпине икӗ енчен турткаласа 
тӳрлетрӗ.

Ятарласа, хулана килме тесе вӑл Мускавран килнӗ инкӗшӗн кӗпине, ҫӳллӗ 
кӗлеллӗ кӗп-кӗрен йӑлтӑркка туфлине тӑхӑннӑччӗ. Ҫутӑ, сарлака хура пиҫих-



хипе пилӗкне хыттӑн ҫыхса лартнӑскер аран сывларӗ. Инкӗшӗн тӑвӑр туфли 
урине чӑтма ҫук хытӑ хӗстерчӗ.

-Х ӑ в ӑ р  пултарулӑха кӑтартса парӑр, мӗн тума пултаратӑр? Мӗнле юрӑ, сӑвӑ 
пӗлетӗр? -  сӗнчӗҫ ӑна.

"Пӗтрӗм!" -  хӑвӑрт-хӑвӑрт тапма пуҫларӗ ҫамрӑк чӗре. "Мӗнрен тытӑнмалла- 
ши? Сӑвӑ калас-ши? Малтан юрласа кӑтартас пуль... Епле пӑхса лараҫҫӗ пурте 
ун ҫине. Мӑнкӑмӑллӑскерсем. Тен, юптару?"

-  Юрӑ юрласа пама юрать-и малтан? -  тата ытларах пӑлханса ыйтрӗ вӑл.
-  Юрать. Апла та юрать, -  пуҫне сулчӗ куҫлӑхне хывнӑ арҫын. -  Юрлӑр.
-  "Кӗтӳҫ ларать сӑрт ҫинче!" -  юрӑ ятне пӗлтерчӗ хӗрача.
-  Мӗнле, мӗнле?
-  Апла... эппин... "Пире парти ӳстерет" е "Кӑн-кӑвак сирень", -  хӑвӑрт-хӑвӑрт 

калаҫрӗ Маруҫ, вӗсем ҫине пӑхнипе ҫан-ҫурӑмӗ сӳлетсе кайрӗ.
Пурте шӑпланчӗҫ. Хӗрача хӑйӗн юратнӑ юррине пӗрремӗш куплетран пуҫла- 

са вӗҫне ҫити юрларӗ.
-  Ҫитӗ. Халӗ эпӗ мӗнле кӗвӗ калатӑп -  ҫавна юрла, -  хушрӗ ӑна фортепиано 

умӗнче ларакан шурӑ ҫӳҫлӗ ватӑ майра. -  Кунталла пӑхма кирлӗ мар. Кунта 
нимӗн те ҫук, -  асӑрхаттарчӗ вӑл тимлесе пӑхакан хӗрачана. -  Шурӑ клавиш- 
сем, хура кпавишсем...

Маруҫ тек пӑхмарӗ, тӳрленсе тӑчӗ, юрлама хатӗрленчӗ. Хӑй те сисмерӗ хӗра- 
ча, те ытлашши пӑлханнипе, те чунтан тӑрӑшнипе -  икё аллипе те пилӗкӗ 
тӗлӗнчен ярса тытрӗ. Харӑсах икё клавиш ҫине пуснине тӳрех тавҫӑрса илчӗ 
вӑл. Илтӗннӗ сасса хӑйӗн уҫӑ сассипе евӗрлесе кӑтартнӑ хыҫҫӑн тата тепӗр 
тӗрлӗ кӗвӗ янӑрарӗ, ун хыҫҫӑн кӑшт урӑхларах ҫемӗ илтӗнчӗ. Клавиш сасси- 
сем ҫинҫелнӗҫем ҫинҫелсех пычӗҫ. Хӑй пӗр такӑнмасӑр, пӗр йӑнӑшсӑр юрла- 
нине сӗтел хушшинчисем кӑмӑллӑн пӑхса ларнинченех туйрӗ хӗрача.

-  Чи сарлака диапазон, нимӗн те калаймӑн, -  мӑкӑртатрӗҫ комисси членӗ- 
сем хӑйсем хушшинче.

-  Виҫҫӗмӗш октава... си бемоль. Да-а-а! -  Куҫӗсем йӑлтӑртатрӗҫ чи хӗррин- 
че ларакан хура усиллӗ ҫамрӑкӑн.

-  Упасаррова, ҫак самантра аннӳ вилсе выртнӑ пулсан мӗн тунӑ пулӑттӑр? -  
сасартӑк пач кӗтмен ыйту пачӗ ӑна режиссер.

Маруҫ куҫне мӑч-мӑч хупкаларӗ.
-  Мӗнле вилнӗ пулсан? -  ыйтрӗ вӑл тӑруках ӑнланаймасӑр. -  Кам вилнӗ?
-  Аннӳ. Тӑван аннӳ вилсе кайнӑ пулсан мӗн тӑвӑттӑр халӗ?
Вӑл шанк хытрӗ. Унтан, ӑнран кайнӑн, каялла чакрӗ, питне аллисемпе хуп- 

ласа тытрӗ те шари! ҫухӑрса ячӗ. Тӑвӑр туфлине пула урисем пӑвӑнсах ларнӑччӗ 
-  Маруҫ хӑй сисмесӗрех урайне тӗшӗрӗлчӗ.

-  Хватит. Достаточно! -  чарчӗ ӑна комисси членӗсенчен пӗри. Куҫҫулӗпе 
чыхӑннӑ хӗрача ниепле те ӗсӗклеме чарӑнаймарӗ.

-  Упасаррова! Упасаррова! Ҫитӗ, чарӑнӑр! -  сӗтел хушшинчен тухса чупса 
пычӗҫ ун патне. -  Шыв! Хӑвӑртрах шыв парӑр ӑна.

-  Кирлехчӗ-ши?.. Кам шутланӑ?
-  Темех мар, иртсе кайӗ, -  хӑйсем хушшинче калаҫрӗҫ хӑшӗсем. -  Ҫутҫан-



талӑк пани ҫакӑ ӗнтӗ вӑл, атьсем. Кунтан кӗтме пулать. Пысӑк шанӑҫ парать.
...Ҫав тери ывӑннӑн, аран-аран утса тухрӗ Маруҫ аудиторирен. Шӑм-шакӗ 

лӗнчӗр кайрӗ унӑн, пуҫӗ ҫурӑлса тухас пек тӳнлетрӗ.
-  Экзамен тытайман пулас, йӑлт шуралса кайнӑ, -  пӑшӑлтатни илтӗнчӗ вӑл 

коридорпа иртсе пынӑ чух.
Урама тухсан вӑл пӗр хушӑ ҫамкине ывӑҫ тупанӗпе тытса тӑчӗ, йӗри-тавра 

пӑхкаларӗ. Хӗртсе хӗвел пӑхать иккен. Ӑшӑ ҫил вӗрет. Вӑл васкамасӑр карт- 
лашкапа анчӗ, ҫывӑхри улмуҫҫисем айне тенкел ҫине сӗвӗнчӗ. Чи малтан 
пиҫиххине салтрӗ, уринчи туфлине хывса пӑрахрӗ. Тинех ҫӑмӑллӑн сывласа 
ячӗ те пуҫне тенкел хыҫне тайрӗ. Мӗн амакӗ пулса иртрӗ -  ӑнланса пӗтерей- 
мерӗ Маруҫ. Ытлашши пулмарӗ-ши? Анчах вӑл хӑй те йӗркеллӗн астуса юлай- 
марӗ-ҫке? Мӗнле пулса тухрӗ ку сцена. Тӗрӗссипе, вӑл пач вылямарӗ. Маруҫ 
тӳрленсе ларчӗ, аллинчи "Экзаменационный лист" тесе ҫырнӑ пӗчӗк хут лис- 
тине уҫса пӑхрӗ. "Пиллӗк" паллӑ пара парать. "Художественное мастерство" -  
"пиллӗк"! Чалтах сиксе тӑчӗ Маруҫ, яп-яка асфальт ҫинче икё уран тӑрст-тӑрст 
сикрӗ, хута ҫине-ҫинех чуптурӗ. Иртсе ҫӳрекен ҫынсем хӑй ҫине куларах пӑхнине 
асӑрхасан тин вӑтанса хӑвӑрттӑн тепӗр хут тенкел ҫумне лӑпчӑнчӗ, савӑнӑҫне 
ниҫта чикеймесӗр аллисемпе питне хупларӗ, пӗчӗк ача пек ахӑлтатрӗ...

Улмуҫҫи турачӗ ҫине килсе вырнаҫнӑ cap пӗсехеллӗ кайӑк вӗҫӗмех 
чӗвӗлтетрӗ. Ахӑртнех, вӑл та ӑна саламларӗ пулас. Турат ҫинчен турат ҫине 
сиккелерӗ те парлатса вӗҫсе кайрӗ.

Хӗрача пуҫне ҫӗклерӗ. Мӗн тери аван иккен ҫӗр ҫинче пурӑнма! Мӗн тери 
ырӑ! Ҫут тӗнче те халичченхи пек мар, ҫуталса, ялкӑшса тӑрать тейӗн. Ҫакӑ 
вӑл -  телей! Акӑ ӗнтӗ вӑл пӗрремӗш ҫитӗнӳ! Тин кӑна пуҫланать-ха унӑн сук- 
макӗ. Ҫамрӑк хӗрачан пӗтӗм тӗнчене ыталас килет ҫакӑ самантра.

Хальлӗхе пӗрремӗш тур кӑна вӗҫленме ӗлкӗрнӗччӗ-ха. Актерсен уйрӑмӗнче 
конкурс питӗ пысӑк. Ытти экзамен хыҫҫӑн ун патне хыпар яма пулчӗҫ. Ҫак 
вӑхӑтпа усӑ курса инкӗшӗ Маруҫа хӑйпе пӗрле Мускава ача пӑхма илсе кайрӗ. 
Халиччен килтен питех тухса курман Маруҫшӑн Мускав хулинче пулса курасси 
чӑн-чӑн уяв пулчӗ.

Курса тӗлӗнмелли, чӑнах та, темӗн чухлех пулчӗ вунҫичӗ ҫулхи хӗршӗн. 
Каҫсерен, инкӗшӗпе куккӑшӗ ӗҫрен таврӑнсан, вӑл Хӗрлӗ площаде, мавзолей 
умне кайса курчӗ. Хула урамӗсемпе васкамасӑр утса ҫӳрерӗ. Пӗр-икӗ эрне пек 
пурӑнсанах ӑна хула пурнӑҫӗ йӑлӑхтара пуҫларӗ, тӑван килне каяс килчӗ. Ытла 
та кичеммӗн туйӑнчӗ ӑна кунта. Каҫсерен те ыйхи килмерӗ. Хӑвӑртрах тӑван 
ялне, юратнӑ каччине, амӑшне курасса ӗмӗтленчӗ. Петюк самантлӑха та ӑшран 
тухмарӗ. Йӗкӗт ялта сахал пулать. Каникул вӑхӑтӗнче стройотрядпа Астрахань 
хулине е практикӑна каять. Килтисем кӑҫал ӑна Чулхула облаҫне ӗҫлеме илсе 
кайрӗҫ. Нумай пулмасть Маруҫ пӗр йӗкӗтпе паллашрӗ. Ытахальтен ҫеҫ калаҫ- 
каларӗ унпа. Шурӑ плащ тӑхӑннӑ, тӗксӗм куҫлӑхлӑ Анатолий "Энергетика" ин- 
ститутӗнче виҫҫӗмӗш курсра вӗренет. Паллашнӑранпа Анатолий ӑна пӗрре мар 
ресторана чӗнчӗ. Вырӑсла начартарах калаҫакан хӗрача яхӑнне те ямарӗ, хӑйӗн 
унпа тӗл пуласах килменни ҫинчен те систерчӗ. Кун хыҫҫӑн йӗкӗт ресторан 
пирки текех сӑмах тапратмарӗ. Ӑна паркри илемлӗ вырӑнсене, музейсене кӑтарт-



са ҫӳрерӗ. Кун каҫиччен килте ача пӑхса ларакан хёр унпа курнӑҫма пӑрахмарӗ. 
Ҫемьере кашӑк-чашӑк шакӑртатмасӑр пулмасть, паллах, хушӑран куккӑшӗпе 
инкӗшӗ те тавлашкалани пулкалать. Кун пек чухне Маруҫ хӑвӑртрах тухса кай
ма тӑрӑшать.

Пӗр каҫхине ҫапла пурте пӗрле апатланчӗҫ. Апат ҫинӗ хыҫҫӑн ялтан илсе 
килнӗ варенипе чей ӗҫрӗҫ, икерчӗ ҫирӗҫ.

-  Мӗнле ытла тутлӑ пулчӗ паян икерчӗ, -  арӑмне ҫурӑмӗнчен саврӗ куккӑшӗ. 
-  Ытти чухне кун пек тутлӑ пулнине астумастӑп. Е хырӑм питӗ выҫнӑ-ши манӑн, 
э? Тавах тутлӑ икерчӗшӗн.

Кун хыҫҫӑн вӑл аллине хаҫат тытса телевизор умнерех вырнаҫрӗ. Маруҫ 
шӑпах хулана кайма пуҫтарӑнатчӗ.

-  Куҫ харшисене хурат, тутуна хӗретмесен те юрать. Ахалех хӗрлӗ, -  
пӑшӑлтатрӗ инкӗшӗ ӑна халхинчен. -  Асту, ытла чылайччен ан ҫӳре. Кукку 
мӑкӑртатать... Сӑмахӗ сана мар, ялан мана ҫеҫ лекет. Астунӑ пул!

-  Аха, -  пуҫне сулчӗ хӗр унпа килӗшсе. -  Нумаях ҫӳремӗп.
Маруҫ хӑвӑрт тумланса тухса утрӗ. Тӗрӗссипе, унӑн ниҫта та мар, тӑван ялне 

каяс килет. Куҫ умӗнчен тӑван тавралӑх каймасть.
Метроран тухсан пӗр хушӑ пуҫне пӗксе шухӑша кайса пычӗ. Унтан вӑрӑммӑн 

сывласа илчӗ, васкамасӑр тёп универмаг патне ҫывхарчӗ. Вӗҫӗ-хӗррисӗр хӗвӗше- 
кен ҫынсем хушшинче Анатолие асӑрхарӗ. Вӑл ӑна яланхи вырӑнтах кӗтсе тӑрать. 
Аплинче -  шӑтӑрти хутпа чӗркенӗ чечек. Йӗкӗт ӑна куҫран хӑюсӑррӑн пӑхать. 
Маруҫ кӑмӑлсӑррине те ҫийӗнчех туйрӗ.

-  Мӗн те пулин пулчӗ-и? -  ыйтать вӑл пӑшӑрханса. -  Кам кӳрентерчӗ?
Хӗрача пуҫне сулкаларӗ.
-  Ку сана, -  чечекне Маруҫа тыттарчӗ Анатолий. -  Пӗлетӗн-и, ман аннепе 

атте сана питӗ курасшӑн. Ҫук-ҫук, тем япӑх ан шутла. Вӗсем йӑлтах пӗлеҫҫӗ.
-  Мӗн пӗлеҫҫӗ? -  ун ҫине асӑрхануллӑрах пӑхрӗ хӗр.
-  Эсӗ чӑваш хӗрӗ иккенне каланӑ эпӗ, -  куҫран пӑхрӗ йӗкӗт Маруҫа. -  Вӗсем 

сана курасшӑн. Паллашасшӑн.
-  Ҫакӑ ҫеҫ-и? -  хӗр уйрӑлса утма тӑчӗ. Каччӑ шикленсе ӳкрӗ, ҫулне пӳлчӗ:
-  Аттепе анне аван ҫынсем манӑн. Ахалех начар шутлатӑн.
Маруҫ ӑна куҫран чӑрр пӑхрӗ те нимех те шарламарӗ. Ытлашши сӑмах вак- 

ламасӑр вӗсем анаталла утса кайрӗҫ.

-  Ой! Камсем килчӗҫ! Хӑҫантанпа кӗтетпӗр! Килӗр, килӗр! Иртӗр, иртӗр! -  
йыхӑрчӗ алӑка уҫнӑ-уҫман ҫинҫешке те шуранкарах чипер хӗрарӑм.

-  Анне, ку шӑпах Маруся, -  паллаштарчӗ Анатолий.
-  Ах, мӗнле чипер... Ҫав тери кӑмӑллӑ сирӗнпе паллашма. Юлия Николаев

на, -  алӑ пачӗ кил хуҫи хӗрарӑмӗ. Унтан хыпӑнчӑклӑн тӗпелелле ҫаврӑнчӗ:
-  Никола! Ай, Николаша! Хӑвӑртрах кил! Мӗн тӑватӑн эсӗ унта? Килчӗҫ! 

Килчӗҫ! -  ҫӳҫне унтан-кунтан тӳрлеткелерӗ вӑл. -  Ах, мӗнле...
Ҫийӗнче унӑн кӗрен бархатран ҫӗлетнӗ вӑрӑм кӗпе. Кӗске ҫӳҫӗ хуп-хура кур- 

ӑнать. Тӑрӑхла питлӗ, ачаш, шурӑ сӑнлӑ хӗрарӑмӑн хавхаланса калаҫнӑ май 
куҫӗсем ҫуталаҫҫӗ. Калаҫнӑ хушӑрах вӑл хӗре тимлӗн сӑнать. Тепӗр пӳлӗмрен



кӗҫех Анатолий ашшӗ утса тухрӗ. Тӗреклӗ хул-ҫурӑмлӑ ватӑрах арҫын ҫамрӑк- 
сене ӑшшӑн йышӑнчӗ.

Вӗсем хӑна йышӑнмалли пӳлӗме кӗчӗҫ. Хӗр кӗпе аркисене тирпейлӗн хут- 
латса ларма ӗлкӗрчӗ ҫеҫ, хӑй те сисмерӗ, пӗтӗм пӗвӗпе ҫемҫе диван ӑшне путрӗ. 
Хӗр аванмарланса кайрӗ, диван ҫинчен тӑма хӑтланса пӑхрӗ, енчен-енне тапа- 
ланчӗ, ҫав вӑхӑтра кил хуҫи хӗрарӑмӗ ӑна аллине тӑсса пачӗ. Юрать-ха, ашш- 
ӗпе ывӑлӗ асӑрхамарӗҫ ҫакна. Маруҫ юнашар кресло ҫине вырнаҫрӗ, аллисене 
пӗрре чӗркуҫҫи ҫине, тепре кӑкӑрӗ умне тытрӗ.

-  Темех мар, эпир ку вырӑн ҫинче выртса канатпӑр хӑш чухне, -  кулкаларӗ 
Анатолий амӑшӗ. -  Ҫак ҫемҫе ҫӗре мӗнле кӗрсе выртатӑн, пурин ҫинчен те 
манса каятӑн. Рая лекнӗнех туйӑнать...

"Ку чӗрӗскерех мар пулӗ те?" -  пианино ҫинче ларакан тӑмана евӗр чӗрчуна 
сӑнаса пӑхрӗ хӗр. Унтан куҫӗсем стена ҫумӗнчи йӑлтӑркка мӑйрака ҫине ӳкрӗҫ. 
Стена тӑршшӗпе Турамӑш турӑшсем ҫакӑнса тӑраҫҫӗ. "Хӑшӗ кӗлтӑвать-ши ку- 
сен? Ашшӗ, амӑшӗ е ывӑлӗ? Анатолий мар пуль, паллах... Кам пӗлет, тен, 
пурте пӗрле пуҫҫапаҫҫӗ? Кусем тата... Кун чухлӗ савӑт-сапа мӗн тума илсе 
тултарнӑ-ши?" -  Пысӑк, тӗксӗм стенка ӑшӗнчи илемлё фарфор савӑтсене кал
лех тӗлӗнсе пӑхрӗ вӑл. "Ӑҫта лекрӗм? Кунашкал чаплӑ ҫынсем патне ӗмӗрне те 
кӗрсе курман. Мӗн курнӑ эп, ялта пурӑнаканскер? Вӑт, ҫынсем пурӑнаҫҫӗ тёк 
пурӑнаҫҫӗ..." -  ниепле те тӗлӗнме пӑрахаймарӗ хӗр.

Анатолий амӑшӗ унпа юнашар ларчӗ.
-  Арҫынсем кухньӑра аппаланнӑ вӑхӑтра кӑшт калаҫар-ха иксӗмӗр, -  вӑрӑм 

пӳрнисемпе йӗпкӗн хура ҫӳҫне тӳрлетрӗ хӗрарӑм.
Пӳлӗме йӗри-тавра сӑнакан хӗр килӗшсе пуҫне сулчӗ, ҫӗрелле тинкерсе 

хускалмасӑр ларчӗ.
-  Сӗтел хатӗрлесе чӑрманмалла марччӗ, -  чӗркуҫҫийӗсене кӗпи аркипе хуп- 

ларӗ вӑл. -  Эп тин кӑна питӗ вӑйлӑ ҫисе тухрӑм. Суймастӑп.
-  Эсир паян пирӗн патӑрта хӑнара, хӗрӗм. Хӑна тумасӑр ямӑпӑр.
-  Пӗрре те ҫиес килмест манӑн.
-  Алла мар, апла мар. Калӑр-ха, мӗн ҫиес килет?
-  Нимӗн те. Ман хырӑм тутӑ.
-  Ну, ну, мӗскер калаҫатӑр? Азу, горбуша, панулмипе шаритленӗ кӑвакал?
-  Ҫук-ҫук, эп тутлӑ пӑтӑ ҫисе тухрӑм.
-  Хир чӑххи ҫийӗпӗр паян. Ман арҫынсем ӑна хакпӑ хӑна умне ҫеҫ лартаҫҫӗ. 

Калӑр-ха, хӗрӗм, пӗр пытармасар калӑр, чӑвашсем мӗн ытларах юратаҫҫӗ? Пӗр 
вӑтанмасӑр калӑр.

-  Улмапа уйран.
-  А-а-а... мӗн вӑл уйран? -  Ӑнланаймарӑм, Маруся. Чи юратнӑ апат-и?
-  Уйран пулмасан -  хӑярпа. Хӑш чух -  турӑхпа ҫиетпӗр.
-  Аха, питӗ аван. Питӗ аван. Тӗлӗнмелле аван апла пулсан. Пӗлмен.
-  Уйранпа улма пулсан пире ним те кирлё мар, -  ал сулчӗ Маруҫ.
-А -а -а -а , ӑнланмалла. Маруся, аҫу-аннӳ пур-и? Ӑҫта ӗҫлеҫҫӗ?
-  Атте колхозра ӗҫленӗ. Вӑл вилни тахҫанах. Анне сысна ферминче ӗҫленӗ, 

халё колхозра, -  пёлтерчё вёл пёр пытармасёр.



-  Эп пӗлнӗ тӑрӑх, чӑвашсем вӗсем -  ҫав тери ӗҫчен. Нимӗнле ӗҫе те тиркесе 
тӑмаҫҫӗ. Анатолий питӗ юратать сана, хӗрӗм. Ах, ҫав ывӑлӑма, хӗрхенетӗп ӑна. 
Пӗртен-пӗрре вӑл пирӗн. Ытла ӑслӑ ача. Вӗренессе те "пиллӗк" паллӑпа кӑна 
вӗренет. Анчах хӗрӗсем...

Маруҫ ун ҫине хӑюсӑррӑн пӑхса илчӗ:
-  Хӗрӗсем начар-им? -  ыйтрӗ вӑл сӑнран хӗрелсе.
Хӗрарӑм ассӑн сывларӗ, унтан Маруҫа куҫран пӑхса пӑшӑрханчӑклӑн калаҫ- 

ма пуҫларӗ:
-  Хула хӗрӗсем намӑса йӑлтах ҫухатнӑ. Манӑн ывӑла пӑсса ярасран чун ҫук 

-  ӗҫеҫҫӗ, туртаҫҫӗ. Хӗр чысӗ ҫук вёсен. Ун пеккисемпе ҫыхланиччен ялта ӳснӗ 
хӗрпе туслаштӑр тетӗп. Эпӗ хам -  тухтӑр, мӑшӑрӑм манӑн -  хирург. Иксӗмӗр те 
больницӑра ӗҫлетпӗр. Вӑл халӗ медицина наукисен кандидачӗ. Иксӗмӗр те 
ҫӑмӑл пурнӑҫпа пурӑнман, йывӑр пулнӑ пире вӗренме, ҫав вӑхӑтрах ӗҫлеме. 
Ашшӗн сывлӑхӗ начар, хам та тӑтӑшах чирлекелетӗп. Пӗтӗм шанчӑкӑм Анато
лий ҫинче. Вӑл пирӗн пӗртен-пӗр. Сире питӗ килӗштерет пулмалла. Ялан сирӗн 
ҫинчен пуплет. Эпӗ хирӗҫ мар...

-  Хӗрупраҫсем, сӗтел хушшине килӗр! -  илтӗнчӗ ҫав вӑхӑтра юнашар 
пӳлӗмрен.

-  Ой, халех, халех! Куратӑр-и, ман арҫынсем ҫав тери маттур. Йӑлт хӑйсем 
хатӗрлеҫҫӗ. Мӑшӑрӑм -  ҫав тери ырӑ ҫын. Хӑш чухне япала та ҫӑвать, хваттер- 
те те пуҫтарать. Хӗрарӑма шеллеме пӗлет.

Умне пӗчӗк саппун ҫакнӑ Анатолий пӗрре амӑшӗ ҫине пӑхать, тепре Маруҫа 
хавхалантарнӑн ним пулман пек кулкалать.

-  Ҫитӗ сире, анне! Сӗтел хатӗр!
-  Пӗлетӗр-и эсир, Маруся уйранпа улма кӑмӑллать. Николаша, вӑл юратнӑ 

апата хатӗрлемелле! Юрать-и, чунӑм? Эсӗ ҫӗрулми пӗҫерме лартса яр. Ҫӗрул- 
ми пиҫиччен бекон, вӑлча тутанӑпӑр. Никола, хӑш коньякне ӗҫӗпӗр? -  ыйтрӗ 
кил хуҫи хӗрарӑмӗ, мӑшӑрӗ енне ҫаврӑнса.

-  Паллашнӑ ятпа пилӗк ҫӑлтӑрлине ӗҫсен те юрать, Юлиана, -  сӗтел пуҫне 
вырнаҫрӗ ашшӗ.

Тӗрлӗ ҫимӗҫ лартса тултарчӗҫ хӑна умне. Унашкал ҫимӗҫе Маруҫ халиччен 
кинора анчах курнӑ. Пысӑк, ҫаврака турилкке ҫинче асар-писер ҫунатлӑ кайӑк 
ларать. Куҫӗ-пуҫӗ те пур унӑн, вӑрӑм чӗрнисем те курӑнаҫҫӗ. «Солянка» текен 
яшка ҫиме тытӑнсан Маруҫ хӑйӗн турилккинче слива ишсе ҫӳренине асӑрхарӗ. 
Вӑл ӑна тӗкӗнмерӗ, улӑм пӗрчи евӗр туранӑ кӑлпассине суйласа ҫикелеме 
тытӑнчӗ, кашӑкӗпе асӑрханса ӑсса илнӗ чухне татах темле иҫӗм ҫырли пысӑкӑш 
кӗрен ҫырла курӑнса кайрӗ. Кӑлпасси яшки ӑшне ҫырла янине нихӑҫан та кур- 
ман хӗр йӑлтах аптарарӗ. "Ҫырла яшки те пулать-ши вара?" -  ҫиме чарӑнмасӑ- 
рах шухӑшларӗ вӑл ӑшӗнче. Куҫ хӳрипе Анатолий умӗнчи турилккене сӑнарӗ: 
унӑн чашӑкӗнче слива тавраш курӑнмарӗ, кӗрен ҫырла пеккисем ишсе ҫӳреҫҫӗ- 
мӗн. Яшка кӑштах сыпкаларӗ те хӗр лӑпкӑн, никам ҫине пӑхмасӑр ларчӗ. Аш 
ҫиме сӗнчӗҫ. Килхуҫи хӗрарӑмӗ ун умне хир чӑххин хӑрах пӗҫҫине ури-чӗрни- 
мӗнӗпех хурса пачӗ. Маруҫ вилка тытрӗ, анчах ыттисем алӑпах тытса ҫинине 
курсан вилкине хӑвӑртрах сӗтел ҫине хучӗ. Алне тӑсрӗ ҫеҫ -  хир чӑххин аванса



тӑракан шурӑ чӗрнисене асӑрхарӗ. Ӑшӗ лӗкленнӗ пек пулчӗ унӑн, аш ҫине тек 
пӑхма та пултараймарӗ. Ыттисем пикенсех ҫиме тытӑнсан вӑл, акӑ, мӗн курчӗ: 
шаритленӗ хир чӑххин чӗрнисемпе ҫунаттисем шурӑ хутран касса илемлетнӗскер- 
сем кӑна-мӗн. Илемшӗн кӑна та мар, ашне тытса ҫиме тесе ҫапла ӑсталанӑ-мӗн.

...Анатолий ӑна халичченхи пекех киле ҫити ӑсатса ячӗ. Подьезд умне ҫит- 
сен хӗре куҫран пӑхрӗ, аллинчен тытма та хӑю ҫитереймерӗ курӑнать, ҫине- 
ҫинех ассӑн сывларӗ ҫеҫ.

-  Паянхи кунпа ҫеҫ пурӑнма тытӑнтӑм эпӗ, Маруся. Сана курмасан пӗр кун 
та пурӑнма хӗн мана. Сана ҫухатасран темрен хӑранӑ пек хӑратӑп, -  пӗлтерчӗ 
каччӑ асфальта пушмакӗпе сӑтӑркаласа. Унтан каллех вӑрӑммӑн сывларӗ, пуҫ- 
не пӗкрӗ.

Тепрер кунтан тӑван ялне тухса каясси ҫинчен ӑна пачах пӗлтерес темерӗ 
Маруҫ. Ҫав тери кичем пулчӗ ӑна унпа, хӑвӑртрах пуйӑса ларса килелле вӗҫте- 
ресси ҫеҫ килчӗ ҫак самантра. "Ыталама та, чуптума та пӗлмест-ши ку мӗскӗн?" 
-  ун ҫине пӑхмасӑр кичеммӗн анасларӗ хӗр. Унтан аллисене плащ кӗсйине чикрӗ, 
тӳпенелле тинкерсе пӑхса тӑчӗ. Куҫӗсем ӗмӗтлӗн ҫуталчӗҫ Маруҫӑн, каччӑ хӗрсех 
темӗн каланине вӑл хӑлхине те чикмерӗ. Никам ҫинчен те, нимӗн ҫинчен те 
пуплес килмерӗ унӑн, пӗртен-пӗр Петюкӑн вӗри ытамӗнче пулас килчӗ...

-  Шӑнса кайрӑм, -т е р ӗ  вӑл тепӗртакран.
Каччӑ хӑйӗн шурӑ плащне йӑпӑр-япӑр хывса хӗре пӗркентересшӗн пулчӗ. 

Анчах Маруҫ яхӑнне те ямарӗ, пуҫне мӑнкӑмӑллӑн тытнипех подьезд алӑкне 
уҫрӗ. "Ыталасчӗ пӗрех хут. Ҫавна та чухлаймасть-ҫке, тӑм писмен!"- ӗнтӗ 
тарӑхмаллипех тарӑхрӗ Маруҫ. -  Ман Петя пулсан ҫакӑнта... Ӑна никам та, пӗр 
йӗкӗт те ҫитес ҫук. Хӑвӑртрах! Ыранах тухса вӗҫтермелле кунтан!

-  Маруся, кӑшт пӑртак та пулин... Уйрӑлас килмест ман санран, тен, тепӗр 
ҫур сехет те пулин тӑратӑн? -  хыпӑнса ӳкрӗ Анатолий тинех.

-  Ҫук, ҫук, Толя. Кирлӗ мар, ҫывӑрас килет. Тепӗр чух... Ыранччен.
-  Тата кӑшт кӑна. Ну, тепӗр вун пилӗк минут, Маруся! Эп сана пӳрнепе те 

тӗкӗнместӗп-ҫке, пёрре те кӳрентерместӗп! Тархасшӑн. Ҫапла, сана хирӗҫ кӑна 
пӑхса тӑрас килет манӑн. Урӑх нимӗн те кирлӗ мар мана!

-  Ой, йӑлӑхтарчӗ мана кунта сӗнксе тӑрса, -  ун ҫине пӑхмарӗ хӗр.
-  Апла пулсан... Апла пулсан калаҫмасӑр тӑрӑпӑр. Маншӑн апла та аван. Эп 

санпа хуть ҫӗрӗпе тӑма та пултаратӑл, ан хӑра манран, Маруся! Ман пек шанчӑклӑ 
ҫынна урӑх тӗл пулаймастӑн эсӗ, чӑн калатӑп! -  Маруҫӑн ҫӳлне пулчӗ вӑл.

-  Апла пулсан тек нихӑҫан та курнӑҫмастӑп санпа! Пӑрӑн ҫул ҫинчен! -  ҫил- 
лессӗн пӑхрӗ ӑна хӗр.

Анатолий урӑх пӗр сӑмах та калама ӗлкӗреймерӗ -  подьезд алӑкӗ шалтлат- 
са хупӑнчӗ.

Тепӗр икӗ кунран Маруҫ ҫула тухрӗ. Куккӑшӗпе инкӗшӗ ӑна ӑсатса ячӗҫ. 
"Сывӑ пул, Мускав! Сывӑ пул, Мускав каччи!" -  тинех лашт сывларӗ Маруҫ.

* * *

Маруҫ вырӑн ҫинчен ҫӗкленчӗ, амӑшӗ ҫывӑракан вырӑн умне шӑппӑн утса



пычӗ. Килти ҫипрен ҫыхнӑ ҫӑм кофтине хывмасӑрах выртнӑ Ялампи, сылтӑм 
аллине пуҫӗ айне хунӑ. Сывлать-ши? -  ун умне пӗшкӗнчӗ хӗрӗ. Амӑшӗ сывла- 
нине пӑртак итлесе тӑнӑ хыҫҫӑн ӑна ӑшӑ утиялпа витсе ячӗ. Вырӑн ҫине каялла 
кӗрсе выртмарӗ, аялти кӗпе вӗҫҫӗнех кантӑк умне пырса тӑчӗ, чӳрече каррине 
сирсе тӗттӗмелле тинкерчӗ. "Эх, анне, анне..."- тарӑннӑн сывларӗ хӗр каллех. 
Пӗртен-пӗр тӗпренчӗкне хӑй ҫумӗнчен вӗҫертесшӗн пулмарӗ вӑл, ӑна выльӑх 
тухтӑрӗ пулма вӗрентсе кӑларассишӗн мӗн чухпӗ тӑрӑшмарӗ пуль! Амӑшне пулах 
Маруҫӑн артистка пулас ӗмӗчӗ путланчӗ. Йӑлттепӗр май ҫаврӑнса кайрӗ пурнӑҫӗ. 
Кӗтменччӗ вӑл ҫакна унран. Хӑйне амашӗ ҫаплах улталасса та шутламан вӑл. 
Халӗ те астӑвать-ха ҫакна Маруҫ. Амӑшӗ кӗлет умӗнче, сулхӑнра ларатчӗ, ми- 
хӗсем саплатчӗ. Маруҫ пӗверен пӗр ҫӗклем шыв ӑсса килчӗ, тулли витресене 
крыльца умне кайса лартрӗ те амӑшӗ умне утса пычё. Каска ҫинче хӗрне ҫурӑ- 
мӗпе ларакан Ялампи хӗрӗ пырса тӑнине асӑрхарӗ пулин те пӗр шарламасӑр 
ларчӗ. Маруҫ амӑшӗн ҫивӗчӗсене тытрӗ, енчен-енне сулкаларӗ, ача евӗр кулка- 
ларӗ. Ҫав тери килӗшеҫҫӗ ӑна ҫак ҫивӗтсем. Вӑл астӑвасса тата хулӑнрахчӗ 
амӑшӗн ҫӳҫӗ. Питӗ тытас килетчӗ, майра пек пуҫӗ тавра ҫавӑрса хурса ҫӳретес 
килетчӗ амӑшне. Амӑшӗ вара яхӑнне те ямастчӗ. Ача-пӑча айкашнине юратман- 
ши е вӑхӑчӗ те сахалрах пулнӑ, ахӑр.

Пӗррехинче, мунчаран тухсан, амӑшӗ тенкел ҫинче нӳрӗ ҫӳҫне тураса ла- 
ратчӗ. Йӑм-хура ҫуҫӗ сӑмала евӗр йӑлтӑртатать: васкамасӑр, киленсе уҫать 
вӑл ӑна. Ултӑ-ҫичӗ ҫулхи Маруҫ чӑтса тӑраймарӗ, амӑшӗ умне чупса пычё те 
ӑна ҫӳҫӗнчен хавхаланса ярса тытрӗ... Пӗррех ҫапса ывӑтрӗ ачине Ялампи. 
Маруҫ ун ҫине кӳренчӗклӗн пӑхса илчӗ те пӗр сӑмах чӗнмесӗр пӑрӑнса утрӗ.

Каҫхине Маруҫ вырӑн ҫинчен тӑрса ларчӗ. Ыйхи ниепле те килмерӗ ачан. 
Вӑл хуллен урайне шуса анчӗ те амӑшӗ ҫывӑракан кравать умне йӑпшӑнса утса 
пычё. Тӗттӗмре ним туйми ҫывӑракан амӑшӗ ҫине чылайччен пӑхса тӑчӗ. Епле 
илемлӗн выртать вӑл. Аплине пуҫӗ айне хунӑ, тепӗр алли -  кӑкӑрӗ ҫинче. Хура 
ҫивӗчӗсем темле юмахри хӗрӗнни евӗр туйӑнаҫҫӗ. Пӗри минтер ҫинче, тепри 
ҫӗрелле усӑннӑ. Хӗрача урайне чӗркуҫленсе ларчӗ, ҫивӗте тытрӗ те хӑйӗн пӗчӗк 
аллисемпе питӗ асӑрханса, ҫепӗҫҫӗн ачашларӗ, пичӗпе тути ҫумне сӗртӗнсе 
пӑхрӗ. Ҫакна манса кайман Маруҫ: амӑшӗ шарламанни тӗлӗнтерчӗ ӑна. Ытти 
чухне пулсан: "Кай-ха, ан аппалан, кансӗрлетӗн!" -  тесе сирсе ҫеҫ яраканччӗ. 
Тем ырӑ мара сиснӗн, амӑшне куҫран пӑхма тӑрӑшрӗ, лешӗ куҫне тартрӗ.

-  Анне! -  ун ҫинчен куҫне илмерӗ Маруҫ. -  Ман пата ҫыру тавраш килмен-и? 
Почта килмен-и паян?

-  Ҫыру тавраш курман, -  ура ҫине тӑчӗ амӑшӗ. Унтан, пилӗкне сӑтӑркаласа, 
пахчаналла тухрӗ.

Маруҫ ассӑн сывларӗ. Амӑшӗ каска ҫине ларчӗ те пуҫне пӗкрӗ. "Епле-ха 
капла, ҫыру яма пулчӗҫ-ҫке вӗсем? Мӗн пулма пултарчӗ-ши? Вӗренме илес 
темерӗҫ-ши? Ҫыру часах ҫитмест-ши?" -  тӗрлӗ иккӗленӳллӗ шухӑш ҫуралчӗ 
пуҫра.

Малаллахине аса илсен Маруҫ ҫӳҫенсе илчӗ. Улталанӑ! Мӗншӗн улталанӑ- 
ха амӑшӗ? Епле хӑйнӑ? Ӑна ун чухне чӗнсе янӑ пулнӑ. Вӗренме килме чӗнсе 
ҫыру янӑ! Эх, ҫав вӑхӑтра пӗлнӗ пулсан... Пӗр сӑмах та шарламан кун пирки



амӑшӗ. Ҫырӑва вуласанах хӑраса ӳкнӗ пулас -  пачах кӑтартас темен. Кӑлӑхах 
кӗтсе, ҫунса пурӑннӑ ун чухне Маруҫ. Ҫав ҫул Шупашкар хулинчен пӗр ушкӑн 
ҫамрӑка Ленинград хулине артиста вӗренме янӑ. Шӑпах ҫав ушкӑнпа каймалла 
пулнӑ унӑн. Мӗн тери телейлӗ пулнӑ пулӗччӗ вӑл. Кам ӑнланӗ халь? Кама кирлӗ? 
Ӑнланнӑ-ши амӑшӗ хӑй мӗн тери пысӑк йӑнӑш тунине? Тен, кайран ӑнланса та 
илнӗ пуль, анчах мӗн тӑвӑн халь тин? Харама кайнӑ пурнӑҫ. Ниме тӑман... пуш- 
пушӑ хутаҫ пек. Нимӗн те ҫук унта. Камшӑн, мӗншӗн пурӑнмалла? Амӑшӗшӗн 
пурӑнмалла-и? Паллах. Анчах...

Чӑннипех артистка пуласран шикпеннӗ-ши амӑшӗ е аякка кайсан аякках юлать 
тесе шутланӑ-ши? Вӗренсе тухнӑ пулсан, тен, пачах урӑх шӑпа пулатчӗ Мару- 
ҫӑн. Петюкпа та уйрӑлса кайман пулӗччӗҫ. Музыка училищи пӗтернӗ хыҫҫӑн 
Петюк Хусанти консерваторине вӗренме кӗчӗ. Ҫав-ҫавах шанчӑка ҫухатманччӗ 
Маруҫ, юратнӑ ҫынпа пӗрле пулма ӗмӗтленетчӗ. Амӑшӗ пӗр вӗҫӗм хирӗҫле ка- 
лаҫатчӗ пулин те: "Петяна ан кӗт, ватта юлан. Пире пӑхас ҫынсем мар вӗсем. 
Ашшӗ-амӑшӗ те юратмаҫҫӗ... Хӑйсем пек вӗреннӗ ҫынна ҫеҫ илтерӗҫ..."

Чунӗпе туйнӑ-ши е, пурӑнса курнӑскер, ҫапла пулса тухасса маларах пӗлсе 
тӑнӑ, анчах унӑн сӑмахӗсем хӗрӗ умне кӑчӑк туртнӑн ҫитсе тӑчӗҫ. Ялта Петюк 
авланнӑ сас-хура тухрӗ. Кӑна илтсен Маруҫ ниҫта кайса кӗреймерӗ, аптӑранипе 
амӑшне пӗлтермесӗрех Мускава тухса вӗҫтерчӗ. Ан тив, Петюк Хусантан май- 
рапа таврӑнтӑр, Маруҫ Мускав каччипе, хӑйне вилсе кайса юратакан ҫӳллӗ те 
яштака Анатолийпе, килсе кӗрӗ. Пӗтӗм ял халӑхӗ умӗнче пуҫне пӗксе мар, 
мӑнкӑмӑллӑн каҫӑрӑлса пырса кӗрӗ.

Мускав хулине ҫитсен инкӗшӗпе куккӑшне нимӗн те ӑнлантарса тӑмарӗ Маруҫ, 
ҫав кунах Анатолий патне кайма шут тытрӗ. Уншӑн пурпӗрехчӗ ӗнтӗ, хальхинче 
пӗр вӑтанмасӑрах кӗме, ӑна уҫӑлса ҫӳреме чӗнме те хатӗрччӗ. Алӑк патне пыр
са тӑчӗ, шӑнкӑрав тӳми ҫине пусрӗ. Тепӗр самантран ун умне Маруҫ евӗрех 
ҫинҫешке, йӑлтӑр-ялтӑр куҫлӑ ҫамрӑк хӗрарӑм тухса тӑчӗ. Ялтан килнӗ хӗре 
вӑл пуҫ тӳпинчен пуҫласа ура тупанне ҫити пӑхса илчӗ. "Авланнӑ!" -  пичӗ ҫат- 
ӑрах пӗҫерсе кайрӗ Маруҫӑн. Пӗр сӑмах уҫса каламасӑрах картлашкапа чупса 
анчӗ, урама сирпӗнсе тухсан тин сывлӑш ҫавӑрма тесе майӗпенрех утма пи- 
кенчӗ.

Нумайччен ҫӳрерӗ вӑл урамсем тӑрӑх пуҫне пӗксе. Пӗртен-пӗр шанчӑкӗ те 
пулин пӗтсе ларнӑскерӗн яла таврӑнасси килмерӗ. Мускавра пӗрер эрне пек 
пурӑннӑ хыҫҫӑн Саратов облаҫне тухса кайрӗ. Унта та ҫур ҫултан ытла пурӑ- 
наймарӗ, каллех ют ҫӗре, Томск облаҫне, кайса вырнаҫрӗ. Унта кӑштах ӗҫлесе 
пурӑннӑ хыҫҫӑн тин Шупашкара персе ҫитрӗ. Ниҫта кайсан та чунӗ выртмарӗ 
унӑн, пурпӗр кунталлах, тӑван ҫӗршывах туртӑнчӗ. Кунта пир-авӑр комбинатне 
ӗҫлеме кӗчӗ. Тек вара унта-кунта кумса ҫӳремерӗ, пӗр вырӑнтах тӗпленсе ӗҫлесе 
пурӑнчӗ. "Пӗтӗм ӗмӗте татрӗ. Ҫавӑн тӗрлех хытӑ чунлӑ пулнӑ-ши анне?» -  
ирӗксӗрех амӑшне ӳпкелеме тытӑнать Маруҫ. Ҫук, паллах, килте тӗтӗм сӳнес- 
рен хӑранӑ ӗнтӗ амӑшӗ. Ялти ҫын телейне хӑйне май ӑнланнӑ пулӗ ҫав. Ах, 
анчах! Амӑшӗ ҫапла такӑнтарман пулсан Маруҫӑн ҫунатлӑ ӗмӗчӗсем пӗтсе лар- 
мастчӗҫ те вӗт. Мӗн пӗчӗкрен сцена ҫине тухассишӗн ӗмӗтленетчӗ хӗрача. Клуб- 
ра лартакан спектакльсенче ӑна тӗп рольсем паратчӗҫ. Концертсенче чи мал-



тан юрлаттаратчӗҫ. Ташӑ-юрӑра ӑна ҫитекенни те пулман. Юрламан кун ирт- 
мен, тӗкӗре пӑхса артистка пек калаҫма, кулма хӑтланатчӗ... Эй, мӑнтарӑн хёр 
пӗрчи-и... Мӗншӗн ӗмӗрне пӗччен ирттермелле пулчӗ-ха унӑн? Хӑй сисмесӗрех 
чунӗ туллашма пуҫлать, куҫӗсем йӗпенеҫҫӗ. Амӑшӗ туясран шикпенсе сасӑсӑр 
йӗрет Маруҫ, пурҫӑн чӳрече каррине хӑй ҫине туртать. Капла чӳрече умӗнче 
тӑни паллах мар. Тӗттӗм пӳлӗмре ҫавах нимӗн те курӑнмасть. Вӗтӗ-вӗтӗ пӗрке- 
ленчӗксемпе витӗнме тытӑннӑ куҫ айӗсене пӳрни вӗҫӗпе сӑтӑра-сӑтӑра илет. 
Йӗрсен-йӗрсен карланкӑри йӳҫӗ муклашка ирӗлме тытӑнать, чунра тинех кӑшт 
ҫӑмӑлланнӑ пек пулать.

Ҫулсем иртнӗҫемӗн хӗрӗ пӗчченех тӑрса юласса лайӑх ӑнланчӗ Япампи. 
Унӑн та ҫынсем пекех алла мӑнук тытса курасси килчӗ ахӑртнех -  ытлашши 
ватӑлса лариччен пёр ача та пулин ҫуратса юлма хистерӗ хӗрне. Хальлӗхе хӑй 
пурӑннӑ чух ачине пӑхса пама та пулчӗ. Пӗртен-пӗр хӗрне ытла та хытӑ юратрӗ 
Ялампи. Унӑн телейсӗр шӑпишӗн хӑй те хӗрӗнчен кая мар кулянчӗ. Йӑпанмалӑх 
пӗр ача кирлине питӗ лайӑх ӑнланчӗ Маруҫ, сӑпайлӑ хӗр чӗри ҫеҫ ку шухӑшпа 
ниепле те килӗшме пултараймарӗ. Качча илес текенсем ҫук мар-ха, халӗ те, анчах 
ун тӗлне темшӗн авланса уйрӑлнӑ ҫынсем ҫеҫ тӗл пулаҫҫӗ. Е тата ытла ватӑскер- 
сем, е ытла ҫамрӑккисем. Пӗлтӗр те Маруҫ патне пӗр лутакарах, ҫутанка арҫын 
хӑтана килсе йӑлӑхтарчӗ. Пӗрремӗш хут вӑл хваттерти крансене тӗрӗслесе ҫӳрерӗ. 
Викенти ятлӑ-мӗн. Вёсен ҫуртӗнче слесарь-сантехник пулса ӗҫлет. Икӗ-виҫӗ хут- 
чен те килсе калаҫса ларчӗ вӑл. Тепрехинче хӑй патне хӑнана чӗнчӗ. "Мӗнле пурӑ- 
нать-ши ку этем, кайса курас", -  хирӗҫ пулмарӗ Маруҫ. Тен, йӗркеллӗ ҫынах?»

Чи капӑр кӗпине тӑхӑнчӗ, пуҫне шурӑ чӗнтӗр тутӑр ҫыхрӗ. Тутине хёретрӗ, 
ҫӳҫне кӑпӑшкалатрӗ. Вӑл пырса кӗнӗ чухне кил хуҫи чей вӗрететчӗ. Маруҫӑнни 
евӗр пӗр пӳлӗмлӗ хваттерех иккен унӑн та. Викентий сӗтел хатӗрлерӗ, Маруҫ 
умне консерва уҫса хучӗ, типерех кайнӑ ҫӑкӑрне касрӗ. Шкапран ҫур литр турт
са кӑларчӗ. Ытлашши сӑмах вакламасар вӗсем пӗрер черкке ӗҫрӗҫ.

-  Пӗтӗм пӳлӗм ҫуталса кайрӗ вӗт хӗрарӑм килсен, -  ун ҫине кӑмӑллӑн пӑхрӗ 
Викентий. -  Пурӑнас килсех кайрӗ...

Маруҫ ҫӳхе чӗнтӗр тутӑрне ҫурӑмӗ ҫинерех уртрӗ, ҫӳҫне тӳрлеткелерӗ. Вӑтан- 
нипе кӑштах хӗрелсе илчӗ, хирӗҫ нимех те шарламарӗ.

Акӑ, вӗсем иккӗмӗш черкке ҫӗклерӗҫ. Кил хуҫи ӑна тӗппипех пушатрӗ. Маруҫ 
эрехе тутанса пӑхсанах сӗтел ҫине лартрӗ.

-  Пӗрре авланса шар курнӑ хыҫҫӑн урӑх авланас теменччӗ, -  хӑюллӑнрах 
калаҫма пуҫларӗ кил хуҫи.

Хӗрарӑм сӗтел ҫине чавсаланчӗ, ӑна куҫран пӑхса малалла итлерӗ.
-  Эп туртмастӑп. Икӗ ҫул каяллах пӑрахрӑм. Ӗҫессе те сайра-хутра ҫеҫ 

ӗҫетӗп. Ӗненместӗн-и? -  сӗтел хушшинчен сиксе тӑчӗ Викентий. Вӑл шифонь
ер алӑкне уҫрӗ, унтан тӗрлӗрен кӗленче кӑларса кӑтартма пуҫларӗ.

-  Ку, акӑ, кур, "Бренди" текен коньяк. Ак ку, акӑ -  лайӑхраххи. Унтан та 
чаплӑраххи эппин. "Наполеон" ятлӑ ку. Хакпаниччен илсе хутӑм. Хӗрарӑмсене 
ӗҫтермелле вӑл. Арҫынсем эпир шуррипе те ҫырлахатпӑр. Ку, паллах, простой 
япала мар. Пошалста. Манӑн тем те пур. Пёр ещӗк тушонка илтӗм. Эпӗ вӗт



запчаҫсем тупаятӑп-ҫке. Ман пата кам кӑна килмест пуль? Пӗри тӑватӑ банка 
кофе парса хӑварчӗ. Ман, чӑнах калатӑп, пурте пур. Арӑм ҫеҫ ҫук.

-  Ҫапла-а-а ӗнтӗ, -  унпа килӗшсе пуҫне сӗлтрӗ хӗрарӑм. -  Пӗрре те начар 
пуранмастӑр.

-  Ҫук, ҫук! Япӑх пурӑнмастап, -  шифоньер алӑкне шакпаттарса хупрӗ кил 
хуҫи. -  Манӑн пурте пур хама валли. Тулӗк, вӑт, пӗччен ыйхӑ килмест. Ҫав 
анчах. Ҫӗрӗпе те ҫывӑраймастӑп.

-  Малтанхи арӑмупа мӗншӗн уйрӑлтӑр? -  интересленчӗ Маруҫ. -Ӑ н а  юратнӑ 
пулӗ?

-  Юратнӑ-ха та... Никак каҫарма пултараймарӑм эпӗ ӑна.
-  Мӗн те пулин сиксе тухрӗ-и?
-  Засыпушкӑра пурӑнаттӑмӑр, -  черккесене шурӑ эрех ячӗ Викентий. -  Хват- 

тер хуҫисен пахчинче ҫӑл пурччӗ. Пӗррехинче ман арӑм шыв ӑсма тухрӗ те -  
ҫук та ҫук! Хӗллеччӗ. Ку шӑнса вилмерӗ-ши тетӗп. Тухса пӑхас. Тухрӑм та, 
пӑхатӑп хушӑкран, елки-палки! лес кустой...

Кӗрекере ларакан Маруҫ аванмарланса пуҫне пӗкрӗ. Викентий хӑлаҫлансах 
калаҫрӗ. Унӑн хӗсӗкрех кӑвак куҫӗсем ҫилӗллӗн йӑлтӑртатма тытӑнчӗҫ, ҫамки 
ҫине вӗтӗ тар тапса тухрӗ, сӑмси тӑрри хӗрелчӗ. Калаҫнӑ хушӑрах Маруҫ ҫине 
чӑрр пӑха-пӑха илчӗ.

-  ...ман арӑм хваттер хуҫин аслӑ ывӑлӗпе чуппа туса тӑрать. Кӑлӑхах кӗтсе 
ларатӑп иккен ӑна, вӑл киле кӗме шутламасть те... Витрисем те пуш-пушах, 
шыв та кирлӗ мар ӑна. Сакконнӑй упӑшка пӳртре ларать, вӑл урӑх ҫынпа, хайӗн- 
чен ҫамрӑк йӗкӗтпе... Ҫакна курсан малтанах чӗлхесӗр пулса лартӑм. Вырӑнтан 
та хускалаймастӑп, хытрӑм-кайрӑм!

-  Тем те пулать иккен пурнӑҫра, -  ним калама та аптӑранӑ Маруҫ тутӑр вӗҫӗ- 
сене пӗтӗркелесе ларчӗ.

-  Ку анчах мар-ха, чи интерес унта -  урӑххи! -  хӑвӑрт-хӑвӑрт калаҫрӗ 
арҫын, сурчӑкӗпе чыхӑнса. -  Пахча алӑкне пӗррех тапса уҫрӑм, алӑк чӗрик- 
летнӗ сасса илтсенех хваттер хуҫин ывӑлӗ кӗрт ҫийӗн аша-аша, карта урлӑ 
качака пек сиксе каҫса тарчӗ. Арӑм ман ҫине ҫвер пек пӑхса тӑрать. Эп нумай 
шухӑшласа тӑмарӑм, тарӑхса кайнӑскер мӗнле туртса ҫапрӑм, ҫапла-и? Ак, 
ҫапла, мӗнле шӑхӑртса ятӑм хайхискерне! Пуҫӗ каялла ҫаврӑнчӗ те ларчӗ! Чӑнах 
та! Куҫӗ-пуҫӗ йӑлтах каялла пӑхать.

Ӑна хирӗҫ ларакан Маруҫ ҫӑварне аллипе хупларӗ, куҫӗсем чарӑлчӗҫ. 
Тӗлӗннипе сасӑ та кӑлараймарӗ, хыҫлӑ пукан ҫине тӗршӗнчӗ.

-  Ак, хайхи-майхи! Пӗтрӗм! Ентӗ мана тӗрмене хупаҫҫӗ тесе шутлатӑп. Хӑра- 
нипе чутах мӗн туса яраттӑм. Шутла-ха, хӑвах шутла. Пуҫӗ каялла чапп! анчах 
ҫаврӑнса ларчӗ. Теперччӗ, манӑн арӑм каялла пӑхса ҫӳреме пуҫлӗ-ши малалла 
тетӗп. Хам кӑвакарса кайрӑм пулмалла...

"Кӑна качча тухас пулсан, хайхи ку этем манӑн пуҫа та каялла ҫавӑрса лар- 
тать ӗнтӗ” , -  шухӑшӗ вӗҫсе илме ӗлкӗрчӗ Маруҫӑн.

-  Ҫук-ҫук, сана ҫапас ҫук-ха эпӗ. Эсӗ унашкал маррине туятӑп, -  лӑплантар- 
ма васкарӗ Викентий унӑн шухӑшне сиснӗн. -  Унччен пулать-и, арӑм пуҫӗ 
пӗчӗккӗн-пӗчӗккӗнех каялла, хӑй вырӑнне ҫаврӑнма пуҫларӗ. Тӗлӗнсе пӑхса

тӑратӑп ҫапла, чӑнах та, арӑмӑн пуҫӗ хӑй вырӑнне куҫса ларчӗ. Ак хайхи! Арӑм 
пӗррех сиксе ларчӗ ман ҫине: пуҫларӗ пит-куҫа чӗрмелеме... Пӗр чӗрӗ вырӑн та 
хӑвармарӗ, кӗҫҫе пит!

Кун хыҫҫӑн вӑл арҫынпа тек нихӑҫан та калаҫмарӗ Маруҫ, хваттерне те 
кӗртмерӗ. Халӗ ӗнтӗ качча каяс шухӑша пуҫӗнчен те кӑларса ывӑтрӗ.

Ир енне тин тӗлӗрсе кайнӑ хӗрӗ амӑшӗ хӑш вӑхӑтра тӑрса тухса кайнине те 
сисмен.

Вӑл кайнӑ хыҫҫӑн Маруҫ хӑйне валли вырӑн тупаймасӑр пӗр вӗҫӗм кулянса 
пурӑнчӗ.

* * *

Яла ҫитме тата ҫичӗ ҫухрӑм утмалла. Юлашки вӑхӑтра сайра килекен пулчӗ 
вӑл кунта. Ҫамрӑк чухне тӑтӑшрах ҫӳретчӗ. Ҫулланнӑҫемӗн канмалли кунсенче 
те килӗнче ытларах пулас килетчӗ.

Кӗрхи ҫанталак нӳрӗ те сивӗ. Хушӑран юр пӗрчисем ӳккелеҫҫӗ. Уйсем пуш- 
пушах ҫаралса юлнӑ. Тахҫан ыраш пусси кашласа ларатчӗ ку таврара. Сукмак- 
па килнелле утнӑ май Маруҫ хӑйӗн ҫамрӑклӑхне аса илчӗ. Чӑн пулман пуль 
вӑл, юмах ҫеҫ пулнӑ пуль... Унашкалли тек нихӑҫан та пулмасть-ҫке, пулма та 
пултараймать. Е пурнӑҫ ҫавӑн пек-ши -  иртнине аса илсе йӑпанмалли ҫеҫ юлчӗ- 
ши? Ҫав ҫынах-ҫке пёр тесен вӑл? Ӗлӗкхи пекех «Маруҫ» тесе чӗнеҫҫӗ ӑна. 
Халӗ те ӗмӗтленес килет, пурпӗрех юратас килет. «Ҫук пуль ҫав», -  ассӑн сыв- 
ласа илчӗ вӑл ял ҫумӗнчи йӑмра тӑррисем ҫинелле пӑхса. Кашни япаланах 
хӑйӗн вӑхӑчӗ пур пулмалла.

Шкулта уйрӑлу каҫӗ... Хаваслӑ кӗвӗ янарать. Ӗмӗтсем пурин те ҫунатлӑ... 
Пурте вальс ҫаврӑнаҫҫӗ. Шурӑ кӗпеллӗ черченкке хӗрсем вӑрӑм ҫивӗтсемпе. 
Ҫинҫе пилӗклӗ Маруҫа та йӗкӗтсем пӗр-пӗринпе тупӑшсах вальс ташлама кӑла- 
раҫҫӗ. Никама та кӳрентересшӗн мар вӑл, хӑшӗ чӗнет -  унпа тухать. Вӑхӑтӑн- 
вӑхӑтӑн каччӑсенчен миҫе сехет ҫитнине ыйтса пӗлме васкать. Ӑшша пиҫнӗ- 
скер ыттисем сиссиччен шкул картишне чупса тухать. Унта, йывӑҫсем айӗнче, 
ӑна Петюк велосипедпа кӗтсе тӑрать.

-  Петя! Эсӗ ӑҫта! -  шӑппӑнраххӑн кӑшкӑрма тӑрӑшать вӑл.
-  Кунта! -  илтӗнет тирексем хыҫӗнчен. -  Хӑвӑртрах кил! -  васкатать ӑна 

Петюк.
Шурӑ кӗпеллӗ хӗр каҫхи ӗнтрӗкре савнийӗ патне чупать. Йӗкӗт ӑна велоси- 

печӗ ҫине лартать, вӗсем ялтан тухса уялла вӗҫтереҫҫӗ. Чылай аякка кайсан 
йӗкӗт велосипедне ҫул хӗрне хурать. Ирӗк вӗсене кунта. Хӗрпе каччӑ калаҫни- 
не никам, пёр чун та илтмест. Маруҫ ҫаран ҫинчи чечексене чупа-чупа пуҫта- 
рать. Уй тӑрӑх утсан-утсан вӗсем ыраш пусси умне ҫитеҫҫӗ. Кӑвак чечексенчен 
пуҫ кӑшӑлӗ ҫыхса тӑхӑннӑ Маруҫ темпе юмахри хӗре аса илтерет.

-  Петь! -  вӗлтӗр-вӗлтӗр чупать хӗр сукмак хӗррипе. Каҫ сӗмлӗхӗнче унӑн 
шурӑ кӗпи асамлӑн вӗлкӗшет. -  Кур-ха, кур! Мӗн тери илемлӗ ҫӗрте пурӑнатпӑр 
эпир. Ҫапла-и, Петя! Тӗлӗкре курнине-е-е курасчӗ пурнӑҫра-а-а-а! -  юрласа 
ямасӑр чӑтаймасть Маруҫ.



Петюк аллисене малалла тӑсать, хӑйне чӑн-чӑн артист пек тытма тӑрӑшать, 
кӑкӑртан тухакан хулӑн сассипе хӗрпе пӗрле юрласа ярать:

Шӑпчӑк юрӑ юрлать 
Телее мухтаса-а-а-а!..

-  Итле-ха Петюк, хамӑр класри ачасене калама вӑтантӑм, сана ҫеҫ калатӑп. 
Эсӗ ҫеҫ пӗлетӗн манӑн ӗмӗтсене: артистка пулас килет манӑн. Урӑх никам та 
мар! Мён тумалла-ши малалла?

-  Экзаменсене хатӗрленмелле, Маруҫ. Сана шанма пулать. Музыкӑна ту- 
ятӑн, сассу ҫав тери аван.

-  Экзаменсене тытаймасран хӑратӑп-ҫке!
-  Пурте йёркеллё пулать, ман шутпа.
-  Темпе ҫав, -  иккӗленет хӗр утмӑлтурат чечекӗсене пӳрни вӗҫӗпе татса. 

Унтан ассӑн сывлать, йӗкӗте куҫран пёхать. -  Эсё, ав, вёренме кётён. Мёнле 
телейлё.

-  Маруҫ, эсё мёскер, маншён хёпёртеместён-и вара? -  тёлёнет качча.
Хёр аванмарланнё пек пулать, пуҫне пёркалать:
-  Ой, ҫук, мӗскер калаҫатӑн, Петя? Эп саншён... Эпир саншён пурте питё 

хёпёртетпёр. Калаҫатӑн та. Эс вёренме кёрсен савённипе...
-  Мён-ха, савённипе, мён? Маруся, кала-ха, кала! Кил-ха кунтарах! -  Маруҫа 

ыталама тёрать.
-  Ан ашкён-ха. Петя, ман пёрре те шӳтлес килмест халь.
-  Кӗретӗн, Маруҫ, кёретён. Ан кулян, юрать-и? Пурте йёркеллех пулать. 

Пианино ҫук-ха манён. Атте илсе паратёп тет, тахҫан илсе парать. Хыткукар, 
укҫи ҫӗрсе выртать...

-  Фортепианёпа калама йывёр-и? Мёнле кёвёсем калатён, Петя?
-  Алёсене хёнёхтарас тесен ытларах кпавишсем ҫинче вылятас пулать, пёр- 

вӗҫӗм тӑрӑшсан алӑсем хӑйсемех каяҫҫӗ. Нумай пулмасть Дунаевский вальс- 
не вёрентём. Вёренмелли нумай-ха.

-  Хёвна мёнле кёвёсем ытларах килӗшеҫҫӗ?
-  Мана-и? Ну, Глиэр романсё, Бетховен менуэчёсем... Свиридовён музыки 

пурне те килёшет.
Хёр йёкёт каланине сывламасёр итлет.
-  Атя дуэт юрласа пёхёпёр! -  тет Петюк Маруҫа аллисенчен тытса.
-  Хёшне?
-  Эсё юратаканнине, паллах. Мантён-им, иксёмёр епле шёрантараттёмёр. 

Пёчёк чухне пӳрт айккинче концерт лартмалла выляттёмёр, астёватён-и?
Ача чухнехине аса илсен Маруҫ тэтах хавхаланать, Петюк ҫине пёхса ахёл- 

татса кулать.
-  Астёватёп, -  тет вёл каллех ассён сывласа илсе. -  Йёри-тавра тутёрсемпе 

карса шӑналӑк тӑваттӑмӑр. Эсё йывӑҫ ҫӑпала ярса тытаттён та сёрме купёс 
каланё пек туса пёчченех сиккелеттён. Эпир, хёрачасем, такмак каласа алё 
ҫупаттӑмӑр. Халё эсё кпубра баянпа выляма тытёнсан хёрсем сан ҫинчен куҫ 
илмеҫҫӗ. Час-часах пёр кёвё вылятён, питё килёшет вёл пурне те.

-  "Меланхоли вальсӗ", ӑна Доргомыжский ҫырнӑ.



-Я л а н  ӗнӗрлесе ҫӳретӗп эпӗ вӑл кӗвве. Петя, кил-ха, вальс ҫаврӑнса пӑхӑпӑр 
иксӗмӗр. Кил тетӗп, ман халь санпа ҫаврӑнса пӑхас килет. Мпа-па-па! Мп-па- 
па!..

Хӗрпе каччӑ вальс ҫаврӑнма пикенеҫҫӗ. Тикӗс мар ҫӗрте такӑнса ӳкме пуҫ- 
ласан йӗкӗт хӗре хӑй ҫумне туртса илет. Кула-кулах ыраш хушшине кӗрсе каяҫҫӗ 
вӗсем.

-  Пирӗшти! Чӑннипех пирӗшти пуль эс, Маруҫ, -  пӑшӑлтатать Петюк.
Вӑл хӗре ҫине-ҫинех чуптӑвать, чӗтрекен аллисемпе унӑн кӗпи тӳмисене

вӗҫертет. -  Шурӑ... епле шурӑ эсӗ. Тап-таса. Эпӗ кӗҫех ухмаха тухатӑп. Урӑх 
чӑтма пултараймастӑп, хал ҫитмест.

Савнийӗн вӗри тутисем, чуна хумхантаракан асамлӑ, ачаш сӑмахсем Ма- 
руҫа пуҫӗпех ӳсӗртсе янӑ тейӗн. Унӑн аллисем каччӑн вӑйлӑ аллисене сирсе 
яма ниепле те хал ҫитереймеҫҫӗ.

-  Акӑ вӑл телей. Ҫак йӑлтах манӑн... манӑн телейӗм. Ох, ухмаха еретӗп 
кӗҫех. Маша, Марусенька, юрататӑп...

Вӑл хӗре кӗлеткипе хуплать, хӑрпашкаскерне хӑй ҫумне пӑчӑртать. Ҫак са- 
мантра вӗсем иккӗшӗ те тӗнчере мӗн пурри ҫинчен манса каяҫҫӗ. Вӗри туйӑм 
пӗтӗм ӳт-пӗве хупӑрласа илнӗ, темӗнле, ӑнланмалла мар, халиччен туйса кур- 
ман хумсем ҫупӑрласа илеҫҫӗ.

-  Тӑхта! -  сасартӑк шарт сикет Маруҫ. -  Пёр минут тӑхта-ха!
-  Телейӗм, юратӑвӑм, йӑлтах йӗркеллӗ пулать. Пурте лайӑх пулать, -  ниме 

те пӑхасшӑн мар йӗкӗт. -  Ан хӑра, нимрен те ан хӑра, юрать-и?
-Ҫ у к ! Ҫук! Пултараймастӑп, Петя, итле мана! Пӗр сӑмах... Эсӗ итлеметивӗҫ. 

Итлеме тивӗҫ! -  сарлака кӑкӑрлӑ йӗкӗте хӑй ҫинчен сиресшӗн Маруҫ.
Шӑрӑхра шывсӑр типсе вилме пуҫланӑн Петюк хашкаса сывларӗ, хӗре пурпӗр 

хӑй ытамӗнчен вӗҫертмерӗ...
-  Нимӗн те ан кала, кирлӗ мар... Эсӗ ҫеҫ кирлӗ халь мана. Урӑх никам та, 

пӗр ҫын та! Ӑнлан мана, Маруҫ. Ӑнлан. Вилме пултаратӑп...
-  Петя, эс мӗскер? -  тӗттӗмре ӑна куҫран пӑхрӗ Маруҫ. -  Эп... Енчен те халь 

эсӗ манӑн хӗр чысне аркататӑн пулсан, пӗлетӗн-и? Тек нихӑҫан та, нихӑҫан та! 
Кӗҫӗртен йӑлтах пӗтсе ларма пултарать. Ӗмӗрлӗхех! Ӗмӗрлӗхех! Урӑх нихӑҫан 
та килмӗпӗр ҫакӑнта. Пултараймастӑп! Кун хыҫҫӑн эпӗ ҫӗр ҫинче те пурӑнай- 
мастӑп, Петя!

Йӗкӗтӗн ҫамки ҫине сивӗ тар тапса тухрӗ. Вӑл пӗр хушӑ хускалмарӗ, пӗлӗтелле 
пӑхса, калаҫмасӑр выртрӗ.

-  Вӗри мунчара пуҫ тӑрӑх пӑрлӑ шывпа сапнӑнах туйӑнчӗҫ санӑн сӑмахху- 
сем, -  терӗ вӑл чылайччен калаҫмасӑр выртнӑ хыҫҫӑн. Унтан куҫӗсене 
ӗшенчӗклӗн хупрӗ.

Сехри хӑпнӑ Маруҫ сиксе чӗтрерӗ, вӑл, сӑнран шуралса кайнӑскер, кӗпине 
аран-аран тӑхӑнчӗ.

Пуҫне пӗксе шухӑша кайса пыракан Маруҫ сумккисене ҫӗре лартрӗ, каллех 
тавраналла сӑнарӗ. Талккӑшӗпех сухаласа пӑрахнӑ уйра ешӗл кӑшман ҫулҫи- 
сем выртаҫҫӗ. Апла пулсан колхоз уйӗнчи кӑшмана тинтерех кӑларса пӗтернӗ



пулас. Сухаласа пӑрахнӑ уй тӑрӑх ансӑр сукмак тӑсӑлса каять. Утмассерен 
атӑ ҫумне лапра ҫыпӑҫать. Ҫурҫӗр енчен вичкӗн ҫил кастарма тытӑнсан 
ирпе кӑшт ӳккелекен юр хы тӑрах ҫума пуҫларӗ. Яла ҫитесси пӗр-икӗ 
ҫухрӑм пек юлсан Маруҫ татах чарӑнчӗ, аллисене вӗрсе ӑшӑтрӗ. Ҫав 
вӑхӑтра вӑл хӑйӗнчен чылай аякра пӗр мӗлке асӑрхарӗ. "Ҫак ҫил-тӑман- 
ра кам килӗнчен хӑваласа кӑларнӑ-ш и ку этеме?" -  тӗлӗнчӗ Маруҫ. Тек 
каялла ҫаврӑнса пӑхмарӗ вӑл, килне васкарӗ. Нимӗн ҫинчен те шухӑш- 
лас килмерӗ урӑх, хӑвӑртрах ӑшӑ пӳрте ҫитсе ӳкме ҫеҫ ӗмӗтленчӗ. Уй 
хапхинчен кӗрсен хӑйсемпе кӳрш ӗлле пурӑнакан Матрӳн аппӑш не тӗл 
пулчӗ. Хӗрарӑм пысӑк хулӑн тутӑр пӗркеннӗ, урине калуш па ҫӑматӑ 
тӑхӑннӑ. Сивӗ ҫилрен сыхланса питне алса тулӗпе хупланӑ, айӑккӑнрах 
пӑрӑнса утать.

-  Матрӳн аппа, ӑҫта кайма тухрӑн? -  ыйтрӗ унран Маруҫ.
Хӗрарӑм чарӑнса тӑчӗ, Маруҫ ҫине кӑнн пӑхрӗ:
-  Маруҫ пулчӗ ҫак? Аннӳне курмарӑн-и? -  ыйтрӗ вӑл ҫиле май ҫаврӑнса.
-  Анне? Ӑҫта? Мӗн пулнӑ?
-  Вӑл -  уйра. Пӗчченех тӑрмашать. Эпӗ ӑна пулӑшма кайма тесе тухрӑм 

та. Ай, чух ҫитрӗн-ха эсӗ, хӗрӗм. Тавах турра, ҫитрӗн!
Маруҫ сӑнӗ тӗксӗмленчӗ.
-  Анне... Мӗнле? Мӗн тӑвать вара унта?
-  Кӑшман пуҫтарать. Нумай пулмасть анчах колхоз уйӗнчи кӑшмана 

кӑларса пӗтерчӗҫ, унта тем чухлех выртса юлнӑ. Аннӳ ҫавсене пуҫтарма 
кайрӗ те...

Маруҫ тӑруках сӑнран улшӑнчӗ. Пӗрре ҫил-тӑман витӗр уялла тинкерчӗ, 
тепре кӳршӗ хӗрарӑмӗ ҫине тӗлӗнсе пӑхса илчӗ.

-  Мӗн тӑвать вӑл кӑшманпа?Ҫак ҫанталакра мён туса ҫӳрет?
-  Ах, ачам, сыснисем пур-ҫке аннӳн. Вӗсене сахал кирлӗ тетӗн-и? Кӑҫал 

ҫӗрулми те питё начар тухрӗ те, ҫынсем тахҫанах кӑшман хатӗрлерӗҫ. Ҫӗрӗ- 
ҫӗрӗпех йӑтрӗҫ, миххи-миххипе ҫӗклерӗҫ. Аннӳ ҫеҫ хатӗрлеймесӗрех юлчӗ. 
Ҫӗрле ҫӳреймест вӗт -  текех ҫамрӑк мар. Халь ӗнтӗ уйри кӑшмана пуҫтарма 
никам та чармасть. Пурпӗрех уйра выртса кӑна юлать.

Маруҫ кӳршӗ хӗрарӑмне килне таврӑнма сӗнчӗ, хӑй тек калаҫса тӑмарӗ, 
хӑвӑрт каялла ҫаврӑнса утрӗ. Таҫтан вӑйӗ тухрӗ унӑн, паҫӑр чарӑна-чарӑна 
тӑрса утаканскер халӗ ана урлӑ, сукмаксӑр-мӗнсӗр, тӳртенех вашлаттарчӗ. 
Ҫурҫӗр енчен туллашса вӗрекен хаяр ҫил пӗтӗм шӑмшака ҫӳҫентерчӗ. Пит 
тӑрӑх пӑрлӑ, йӗпе юр юхрӗ...

Вӑл хашлатса утса ҫитнӗ ҫӗре Ялампи миххине ҫуррине яхӑн тултарма 
ӗлкӗрнӗччӗ ӗнтӗ. Ана ҫинче унта-кунта курӑнса выртакан кӑшмансене пӗрерӗн 
пуҫтарса пӗр ҫӗре купаланӑ вӑл. Ҫӗрелле ӳпӗннӗскер хӑй умне хӗрӗ ҫитсе 
тӑнине те асӑрхамарӗ. Акӑ, пӗр кӑшманӗ ҫӗре тухса ӳкрӗ, ӑна илчӗ те хуҫӑк 
авӑрлӑ ҫӗҫҫипе лапраран хырса тасатма пуҫларӗ. Юрлӑ, пылчӑкпӑ кӑшман 
унӑн шӑнса кӳтнӗ аллинчен каллех ҫӗре шуса тухса ӳкрӗ. Ӑна илме хӑтланса 
карчӑк тепӗр хут ҫӗрелле кармащрӗ...

-  Анне! -  аллине ҫӑварӗ патне тытса кӑшкӑрчӗ Маруҫ.



* * *

Тирпейлӗхе юратакан Ялампи килёнче яланхи пекех таса та ҫутӑ. Кётесри 
турӑш умёнче те, тӗкӗр ҫинче те уйрӑмах пысӑк тӗрӗллӗ, чӑлт шурӑ алшӑлли- 
сем ҫакӑнса тӑраҫҫӗ. Чӗнтӗрлӗ чӳрече каррисене икё енчен сирсе сенкер хӑю- 
семпе ҫыхса илемлетнӗ. Тӗпелте тӑрӑхла сак, ун ҫине йӗркипех кавӑнсем хур- 
са тухнӑ. Кравать айӗнчен пиҫсе ҫитнӗ помидорсем курӑнса выртаҫҫӗ. Сарлака 
тирӗкре -  палан, ҫиелте сап-сарӑ мӑйӑр курланкисем...

Маруҫ амӑшӗн хуртӑллӑ кӗпине тӑхӑннӑ. Сӗтел хушшинче таянмалли пукан 
ҫинче амӑшне хирӗҫ лараканскерӗн пичӗсем хӗрелнӗ.

Сӗтел хушшинчен тухма васкамарӗҫ вӗсем, ӗҫсе-ҫисе тӑраннӑ пулин те ҫап- 
лах шӑкӑл-шӑкӑл калаҫса ларчӗҫ.

-  Икӗ михӗ ҫӑнӑх туянтӑм, хакне пӑхса тӑмарӑм. Каярахпа тата хакпӑ пулать 
теҫҫӗ те, -  килти хыпарсене пӗлтерчӗ Ялампи. -  Шӑши тапӑнмасан юрать-ха, 
халь манӑн малтан илнисем те пӗтмен. Пӗччене нумай кирлӗ-и?

-  Ытлашши чармӗ, анне. Малалла темле пулать, кам пӗлет.
-  Чиперех пурӑнаттӑмӑр та ҫав, пурнӑҫа йӑлтах пӑсса ячӗҫ-ҫке. Выльӑх ус- 

рама шутсӑр хӗн те, ҫавӑнпа ӗне туянса юлас терӗм май килнӗ чух. Ҫамрӑк 
пӑрушка, кӑҫал пӗрремӗш хут чупнӑскерне, илсе ятӑм ак, хӗрӗм. -  Унюк Ҫуппи- 
сем шӑпах пасара кайма тухнӑ, пӑрӑвне сутма каяҫҫӗ-мӗн. Нумай шухӑшласа 
тӑмарӑм, вунӑ пин тыттартӑм та ҫавӑтса килтӗм.

-  Ӗнеллӗ пултӑмӑр-и эпир те? -  тӗлӗнмеллипех тӗлӗнчӗ Маруҫ.
-  Чипер пулсан кӑҫал нарӑс уйӑхӗнче пӑруламалла та... мӗнле пулӗ ӗнтӗ, -  

хавхаланса каласа кӑтартрӗ амӑшӗ. -  Сумалли ӗне пулать малашне. Сӗтсӗр 
пурнӑҫ шутсӑр начар. Ҫӑва тухсан сӗт-ҫусӑр пушшех те кансӗр. Ку ӗне пӗрре те 
хакла ларнӑн туйӑнмасть-ха. Хӑй хакне кӑларать пуль теп-ха.

Ялампи хӗрӗ хуларан илсе килнӗ ҫимӗҫе тутанса пӑхать. Маруҫ пысӑкрах 
грушине илсе пачӗ амӑшне, вӑл ӑна каялла хурса пӗчӗкреххине илчӗ.

-  Кӑна сана валли илнӗ, анне, ҫи, -  хистерех сӗнчӗ Маруҫ.
-  Пастай-ха, Матрӳнӗн мӑнукӗ килкелекенччӗ кунта. Ҫавна валли тӑтӑр тетӗп те.
-  Матрӳн аппан мӑнукӗ пирӗн пата килет-и? Анчахрах питӗ пӗчӗкскерччӗ-ҫке 

вӑл? -  тӗлӗнчӗ Маруҫ.
-  Кӑҫал ҫимӗкре пиллӗк тултарчӗ. Телевизор кӑтартмасть вёсен, кашни ку

нах ман пата чупса килет. Хам та хӑнӑхса кайрӑм вёл ачана. Пёр кун курмаса- 
нах тем ҫитменнӗн туйӑнать.

-  Ывӑлӗпе кинё халь мӗнле пурӑнаҫҫӗ? Йӗркеленсе кайрӗҫ-и? Пӗр вӑхӑт 
пӑтранаҫҫӗ тетчӗҫ? -  интересленчӗ хӗрӗ.

-  Уйрӑлнӑ вӗсем. Тунюк халь пӗчченех килсе ҫӳрет яла. Упӑшки тахҫанах 
пӗр майрапа ҫыхланса пурӑннӑ теҫҫӗ. Уйрӑлмаллипех уйрӑлнӑ тет, -  куншӑн 
кӑшт хӗпӗртенӗн хавхалансах каласа кӑтартрӗ Ялампи.

Маруҫӑн тӗлӗннипе куҫӗсем чарӑлчӗҫ, вӑл аллипе пичӗсене ярса тытрӗ.
-  Мӗнле лайӑх пурӑнатчӗҫ Тунюкпа упӑшки. Кам шутланӑ? Кам...
-  Пурнӑҫ пёр пек килмет. Паян лайӑх та ыран темпе килсе тухать, -  сӗтел 

ҫинчи ҫӑкӑр тӗпренчӗкӗсене пӗр ҫӗре шӑлса пуҫтарчӗ амӑшӗ.
-  Ачи ялта пурӑнать эппин? Матрӳн аппа хытӑ кулянать пуль?



-  Кулянать те-ха, мӗн тӑвас, тетӗн, ачам? Пурнӑҫ вӑл пурне те хӑй вырӑнне 
лартать ҫав. Матрӳн те чылай улшӑнчӗ...

Хӗрӗ чӗнмерӗ, амӑшӗ ҫине ыйтуллӑн пӑхрӗ.
-  Тунюка качча парсан Матрӳн аппу пирӗн пата килме те пӑрахрӗ вӗт. Пуҫне 

каҫӑртса хуратчӗ те кашни уяврах хӑти-тӑхлачисем патне йӑкӑртататчӗ. Ӗлӗкрен 
пирӗнпе пӗрле ӗҫсе ҫинӗ, кайран пач манса кайрӗ, мана ӗҫке те чӗнми пулчӗ, 
хутшӑнасшӑн та пулмарӗ. Эп вара хам пек пӗччен карчӑксем патне тухса утаттӑм. 
Халь, ав, кашни кунах чупса килет, ӑшӗ ҫунать. Кампа калаҫса лӑпланас? Кӳршех 
кирлӗ!

Маруҫ амӑшӗ ҫине ӳпкевлӗн пӑхса илчӗ.
-  Кӳрше килмесен ӑҫта каяс ӗнтӗ унӑн, анне? -  терӗ вӑл тепӗртакран.
-  Килтӗрех, нимӗн те каламастӑп-ха. Хам та упа пек пӗччен пурӑнатӑп. Тулӗк, 

аса илетӗп те... Ах, ҫын йывӑр чухне ҫеҫ кирлӗ. Унашкаллине эпӗ хам ӗмӗрте 
нумай курнӑ, ачам. Хӗр качча параҫҫӗ, ывӑл авлантараҫҫӗ, хӑта-тӑхлачлӑ 
пулаҫҫӗ те вара... Эх! Хӑпартланса каяҫҫӗ, ниҫта кайса кӗреймеҫҫӗ. Тек пӗр- 
пӗрин патне хутлама пуҫлаҫҫӗ. Кирек кам та ҫавнашкал пулса каять. Эпӗ сӑнанӑ. 
Кайран, кӑшт вӑхӑт иртет те... пуҫ усӑнать. Хайхи, пурнӑҫ кашнинех хӑй вырӑ- 
нне лартать. Ҫапла вӑл.

-  Ялампи-и-и! -  илтӗнчӗ ҫав вӑхӑтра урамран ҫинҫе сасӑ. Амӑшӗн куҫӗсем 
ӑшшӑн ҫуталса илчӗҫ, вӑл ларнӑ ҫӗртен сиксе тӑчӗ.

-  Ак, сӑмах ҫинех ҫитрӗ ку ача. Алӑка уҫаймасть-ха вӑл -  пӗчӗкрех. Кашнин- 
чех хам тухса уҫатӑп.

Урам енчен алӑка тата хытӑрах кӗрӗслеттерни илтӗнчӗ.
-  Ялампи-и-и! Уҫ-ха-а-а-а! -  кӑшкӑрчӗ ача хыттӑн.
-  Мӗскер?.. Ялампи тесе чӗнет-и вӑл сана, анне? -  кулкаларӗ Маруҫ чӳрече 

витӗр пӑхнӑ май.
Амӑшӗ алӑк патне пычӗ, пӑтара ҫакӑнса тӑракан кивӗ пиншакне уртса ячӗ.
-  Матрӳн аппу хыҫҫӑн вӑл та мана ҫапла чӗнет. Халех, халех тухса уҫатӑп, -  

вӗткеленчӗ амӑшӗ. Унтан хӗрӗ ҫине хӑвӑрт пӑхса илчӗ те: -  Эсӗ асту, ашшӗ 
пирки нимӗн те ан тапрат, -  тесе асӑрхаттарчӗ. Тепӗр самантран Ялампи кӳршӗ 
ачине ҫавӑтса кӗчӗ.

-  Атя, ирт! Аппу килнӗ ав.
-  Ну, ырӑ кун пултӑр! -  шухӑшлӑ куҫӗсемпе ун умне пӗшкӗнчӗ хула хӑни.
-  Спаҫҫипӑ! -  терӗ вӑл пӗр кана шухӑшласа тӑнӑ хыҫҫӑн.
-  Мӗн ятлӑ-ха эсӗ?
-  Апеша. Пирӗн пӑру кукамайӑн саппунне веҫех чӑмласа янӑ, саппун кӗсйинче 

сакӑрвун ҫичӗ тенкӗ укҫа пулнӑ. Ӑна та хӑварман. Йӑлтах ҫӑтса янӑ. Кукамай 
тарӑхнипе ӑна чутах пусса пӑрахатчӗ, хам чартӑм. Эпӗ ӑна питӗ юрататӑп, вӑл 
пурпӗрех тем те пӗр чӑмлать, сӗлекине юхтарма чарӑнмасть.

-  Сӗт ӗҫет-и вӑл? Мӗнле чӗнеҫҫӗ-ха ӑна?
-  Марта! Мана курсан тӳрех "му-у-ук!" тет, -  сӗтел ҫинчен куҫне илмерӗ Алеша.
Маруҫ ӑна тӗпеле ирттерчӗ, темиҫе канфет, печени тата груша илсе пачӗ.

Унтан Маруҫ сӗтел ҫинчи савӑт-сапана пуҫтарма тытӑнчӗ.
-  Шыв ӗҫес килет, -  амӑшӗ енне пӑхрӗ вӑл. -  Чей вӗретмелле мар-ши, анне?



-  Халех чей лартса яратӑп, апат тӑварлӑрах пулчӗ пулмалла, -  илтӗнчӗ тӗпел- 
тен Ялампин сасси. -  Хамён те шутсӑр ӗҫес килет-ха.

-  «Ӗҫес килет», «ӗҫес килет»... Эп кунта, мён, ҫӑлкуҫ мар вӗт, -  мӑкӑртатрӗ 
ача сётекпё грушӑна ҫӑвар тулли чёмласа.

Кил хуҫисем пӗр-пӗрин ҫине пӑхса кулса ячӗҫ. Арҫын ача вӗсем ҫине пёхма- 
сёрах печени кӑмпӑртаттарма пуҫларӗ.

-  Алеша, эс миҫе ҫулта? -  ыйтрё унран.
-  Аннерен ыйт. Вёл пёлет.
-  Эс хӑв миҫе ҫултине те пёлместён-и?
Ача сасартёк хёлхине аллипе яп! ярса тытрё:
-  Ай! Ялампи! -  кёшкёрчё вёл тем питё кирлё япала пёлтернён. -  Хёш хёлхи 

янёрарё, пёл! Хёш хёлхи янёрать?
-  Сылтёмми! -  сас пачё плита умёнче кёштёртатакан карчёк.
-  О! Тёп-тёрёс!
Маруҫ куллине пытарса каллех ача умне пёшкёнчё:
-  Сылтёмми тетён-и? Санён сылтём хёлхи хёшё-ха, э?
-  Пӗлместӗп ҫав, -  хулпуҫҫине сиктерчё Алеша. Унтан конфет шатёртаттар- 

ма пикенчё. Кил хуҫисем иккёшё те харёсах кулса ярсан, вёл та вёсемпе пёрле 
ахёлтатрё

-  Алеша, атя, шыв ёсма тухса кёрер, -  чӗнчӗ Маруҫ ун ҫинчен куҫне ил- 
месёр. -  Эсё мана пулёшён, юрать-и?

-  Юрать. Тулта сивё паян. Пирён кушак урамрах юлчё. Шёнса та хытрё пуль 
мёскён.

-  Мёншён шёнса хыттёр-ха вёл?
-  Тулта юр ҫӑвать. Кушак ҫара уранах вёт, эпё хёть атё тёхённё. Вёсем кил- 

хушшине тухрӗҫ, пахча ҫумӗнчи ҫӑл пури умне утрӗҫ.
-  Асту, Алеша, ҫӑл патне ан пыр, -  асӑрхаттарчӗ Маруҫ ачана.
-  Мёншён? Мён пулать?
-  Юрамасть. Хӑрушӑ. Эсё халӗ пӗчӗккӗ, ӳкме те пултаран.
-  Ҫук, ним те хёрушё мар. Мана ҫӑлран тупнӑ. Пӗррехинче ҫӑлалла тайёлса 

пёхрём та унта хамён сёна куртём. Анса пёхас тесе шутларём. Чён-чёнах ман 
сён курёнать унта, атя, тепре пёхар-и?

-  Алеша, мӗскер калаҫатӑн эс? Пётетён вара!
-  О-о-о-о! Мана пурпӗр тепӗр хутчен ҫӑлтан туртса кӑларатчӗҫ, -  умёнчи 

катӑк шӑлне кӑтартсах кулчӗ арҫын ача.
Маруҫ вӗрене ҫавӑрса кёларчё, пушё витресене тултарчё.
-  Мару-уҫ! Эс тепре хӑҫан килен хуларан! -  интересленчё ача.
-  Маруҫ мар. Маруҫ аппу пулатёп эпё.
-  Маруҫ аппу-у-у! Эсир хулара сыр ҫисе куркалатёр-и? Леш, ҫутӑ хутпа чёркенине.
-  Ҫисе куркалатпёр. Санён ҫиес килет-и?
-  Ҫук, ҫиесех килмест, -  пуҫне пёркаларё Алеша.
Хапха алӑкӗ чӗриклетсе уҫӑлчӗ, кил хушшине Матрӳн апла кёрсе тёчё.
-  Ах, тур, ку ачапа! Эп ёна шыратёп! Хёш вёхётра тухса тарчё тулёк, курса 

та юлаймарём. Анчах килтеччё...



-  Питӗ лайӑх пуплетпӗр-ха эпир унпа.
-  Эй, пуплеме юратать. Хам пекех, -  ал сулчӗ кӳршӗ хӗрарӑмӗ. -  Паян ир 

вӑрататӑп-тӑмасть. Пӑтӑ сивӗнсе каять, тӑр-ха тетӗп. Кайран санпа аппаланма 
вӑхӑт ҫук тетӗп. Вӑл пур, ик аллине пуҫӗ айне хунӑ та месерле выртать: "Манӑн 
та вӑхӑт ҫук санпа аппаланма!" -  тесе хучӗ. Пыр та калаҫ хальхи ача-пӑчапа.

-  Аллуна мӗн турӑн, Матрӳн аппа? -  ыйтрӗ шурӑ пирпе ҫыхнӑ аллине асӑр- 
хаса тулли витрисене ҫӗкпеме хатӗрленнӗ Маруҫ.

-  Сусӑрлатрӑм-ха. Нӳхрепе аннӑ чухне персе антӑм. Юрать, алла ҫеҫ ырат- 
тартӑм. Таҫтан та тупӑнать ман тӗле. Наччас шыҫса кайрӗ, пӗр ӗҫ те тӑвай- 
мастӑп халь. Каҫхине ӗне суса парӑн-ши тетӗп те.

-  Юрать, юрать. Хулана кайиччен каҫхине те, ирхине те суса парса хӑварӑп, 
-  витрисене ҫӗкпесе тӳрленсе тӑчӗ Маруҫ.

Каҫкӳлӗм Маруҫ тумланчӗ, -  килте тӑрас килмерӗ темшӗн, хӑй те пӗлмерӗ -  
чунӗ таҫталла туртрӗ. Вӑл пахчана тухрӗ, кунта кӑштах уткаласа ҫӳрерӗ, ҫӗрул- 
ми айккипе анкарти вӗҫнелле уттарчӗ. Вёсен хыҫӗнче ҫырмаллӑ вырӑнсем, 
кайсан-кайсан сарлака пӗве пур. Пӗве пуҫӗнче тирексемпе ӑвӑссем, пӗве тепӗр 
вӗҫӗнче хурӑнлӑх пуҫланать. Ҫыран хӗрне васкамасӑр утса пычӗ Маруҫ, тирек 
ҫумне таянчӗ те пӗр хушӑ пӑтранчӑк шыв ҫине пӑхса тӑчӗ. Кунта пӑртак тӑнӑ 
хыҫҫӑн шӑн курӑка чаштӑртаттарса пӗве вӗҫнелли хурӑнсем патне ҫитрӗ. Кӑмӑлӗ 
пусӑрӑнчӑк унӑн. Тавралӑха каҫ сӑнӗ хупӑрланӑран ҫапла-ши? Е кӗрхи сӑн ҫӗр 
ҫине ҫапла хӑйне евӗрлӗ тунсӑх ярать? Йӗрес -  куҫҫулӗ тухмасть, кулас -  кӑмӑлӗ 
ҫук. Ӑшӗнче вӑл хӑйне ҫеҫ ӑнланмалла ҫемӗ ӗнӗрлет.

Утать, утать ҫыран тӑрӑх -  тунсӑхӗ пурпӗрех хӑпмасть унран. "Эпӗ мар, таҫ- 
та кӑкӑрта, шалта йӗрет иккен..." чарӑнса тӑрать Маруҫ, унтан йывӑҫсем ҫинел- 
ле тинкерет. Ҫулҫӑ тӑкӑнма чарӑнман-ха. Нумай пулмасть нӳрӗ, хура ҫӗр ҫине 
лаплататчӗҫ вӗсем, паян вара темрен кӑшт шикленнӗн сывлӑшра чӗтрене-чӗтрене 
илеҫҫӗ те ҫемҫе юр ҫине чӑштӑрт ҫеҫ кӗрсе выртаҫҫӗ. Пӗр шавсӑр, лӑпкӑн. Эх, 
ҫулҫӑ ӗмӗрӗ, ҫулҫӑ ӗмӗрӗ! Шеллес килет вӗсене Маруҫӑн, питё шеллес килет. 
Утать, утать хӗр, тӳперен "мамӑк" вӗҫет те вӗҫет, ӗнтӗ унӑн та вӗсемпе пӗрле 
вӗҫсе каяс килет. Инҫе-инҫе. Питӗ инҫе. Анчах... анчах ӑҫта? Ӑҫта вӗҫсе ҫитӗн- 
ха? Этем юр пӗрчи мар-ҫке. Юр пӗрчи мар. Хӑвӑнтан ху пурпӗр ниҫта та вӗҫсе 
каяйман. Хальлӗхе кунта, ҫӗр ҫинче пурӑнса савӑнмалла. Ҫак илеме курмалла. 
Мён ачаран чупса, выляса ӳснӗ вырӑнсем... Пур-ши кунтан хакли ҫӗр ҫинче! 
Ҫакӑ мар-и пурнӑҫ? Ҫакӑ мар-и-ха телей! Кашнинех хӑйӗн вӑхӑчӗ, хӑйӗн пурнӑҫӗ. 
Пурин те хӑйӗн кун-ҫулӗ: этемӗн те, ҫулҫӑсен те, ҫак черченкӗ юр пӗрчисен те.

Акӑ, ӑшра сисмесӗрех кӗрхи вальс ҫемми янӑрама пуҫлать. Ҫулҫӑсем вара 
ҫав-ҫавах йывӑҫпа сывпуллашаҫҫӗ. Эх, асамлӑ ҫут тӗнче! Мён тери илемлӗ... 
Чӑтаймасть хула хӗрӗ, вальс кӗввипе пӗр-пӗчченех ҫаврӑнма тытӑнать. Ырӑ- 
ҫке ҫӗр ҫинче! Мён тери ырӑ! Ан тив, ҫулҫӑсем йывӑҫпа сывпуллашчӑр. Вӑл 
вара ҫакӑнти асамлӑхпа савӑнӗ. Тинех тунсӑхпа сывпуллашӗ. "Ташлӑр пӗрле, 
йывӑҫсем!" -  вӗлтӗр-вӗлтӗр ҫаврӑннӑҫемӗн ача пек, унтан темле, сывлӑшри 
шурӑ пӗрчӗ евӗрех туйрӗ хӑйне Маруҫ. "Савнӑр пӗрле, тусӑмсем! Савӑн пӗрле, 
ҫут тӗнче! Сан умра ӗлӗкхи пек ҫинҫешке, чӑнкӑр-чӑнкӑр сасӑллӑ хӗр ташлать!"

Сивӗ ҫил вӗрнине пӑхмасӑрах ҫаврӑнать Маруҫ, сивӗ ҫил вӗрнипе тэтах та



тэтах тӑкӑнаҫҫӗ ҫулҫӑсем. Эх, хӗрлӗ, сарӑ ҫулҫӑсем! Мён тери тасан та чи- 
перрӗн курӑнаҫҫӗ вӗсем. Шурӑ ҫӗр ҫине ӳкни хура пылчӑк ҫине ӳкни мар пуль 
ҫав. Сивӗ пулин те...

Ҫӗрле часах ҫывӑрса каяймарӗ Маруҫ. Куҫне хупсанах ун умне кӑпӑшка шурӑ 
ӳтлӗ, чӑл-чӑл хура куҫлӑ Алеша тухса тӑчӗ. Пӗчӗкскерне тытса чӑмӑртас, кӑкӑр 
ҫумне ҫупӑрлас килчӗ. Сасси те хӑлхарах унӑн. Калаҫнине, ача хыттӑн ахӑл- 
татнине илтес килет. Тӗлӗрсе кайма кӑна пуҫланӑччӗ -  хӑйне алӑ сӗртӗннине 
туйрӗ. Амӑшӗ пулнине куҫне уҫса пӑхмасӑрах ӑнланчӗ Маруҫ. Ав, урасене 
ӑшӑтать, унтан ура сыпписене, чӗркуҫҫисене. Мён тери ӑшӑ ҫапать иккен ҫав 
алӑсенчен! Аннеҫӗм, анне! Мӗнле ырӑ. Ӑшӑ-ӑшӑ, тӑванран та тӑван алӑсем. 
Ҫывӑхран та ҫывӑх-ҫке эсир. Ах, епле ӳпкелӗн-ха ӑна? Епле ӳпкелӗн? Тен, анне 
те мар ку -  Турамӑш? Чӑнах та, Турамӑш пуль? Турамӑш... Аннепе Турамӑш 
пёр мар-и вӗсем? Анне вӑл хӑй -  Турӑ. Паллах. Вӑрахчен тӑчӗ ун умӗнче карчӑк. 
Пӗчӗк ачине шелленӗн ӑна питӗнчен, ҫӳҫӗнчен асӑрханса сӗртӗнчӗ... Маруҫ 
тепӗр хут тӗлӗрсе кайрӗ.

Тӗлӗкӗнче те чи ачаш сӑмахсем ҫеҫ пӑшӑлтатрӗ вӑл, нихӑҫанхинчен телейлӗ 
туйрӗ хӑйне: ӗнтӗ Маруҫӑн та пӗчӗк арҫын ача пур пек. Сӑнӗпе пӗрре те Алеша 
пек мар иккен вал. Куллипе те, калаҫнипе те йӑлтах Петюка, унӑн юратнӑ Пе- 
тюкне аса илтерет. Ёлёкхи пекех ҫап-ҫамрӑк хёр, шурӑ кӗпе тӑхӑннӑ вал, сцена 
ҫине тухать, залри халӑха пуҫ тайса саламлать. Юрлама хатёрленсе сцена 
ҫинчен халӑха тинкерет ҫеҫ -  темшӗн чӗри сиксе тухасла тапма тытӑнать: "А-а- 
а-а!" ҫав тери уҫҫӑн янӑраса тухать артисткӑн сасси. Юрласа пӗтернӗ-пӗтермен 
пурте алӑ ҫупма тытанаҫҫӗ, чечексем ывӑтаҫҫӗ. Хавхаланса кайнӑскер, хытӑ 
пӑлханать пулин те, тата хытӑрах юрлать.

-  А-а-а-а-а!!! -  пӗтӗм чунне парса кӑшкӑрса ярать вӑл.
-  Маруҫ, хӗрӗм! Вӑран-ха, вӑран! -  силлерӗҫ ӑна.
Маруҫ куҫне уҫса ячӗ. Амӑшӗ пӗшкӗннӗ иккен ун умне.
-  Мӗн пулнӑ? -  хыпӑнса ӳкрӗ вӑл тӳрех тавҫӑрса илеймесӗр. -  Анне...
-  Ӗне сумалла, хӗрӗм, -  ӑна тутлӑ ыйхинчен вӑратнишӗн кӑшт пӑшӑрханнӑ 

сасӑпа пӗлтерчӗ амӑшӗ.



Георгий Ф е д о р о в

Сывпуллашса кёр 
алӑ сулчё
Янрарӗ, ҫаврӑнчӗ рулада 
Ман пӳлӗмре.
Вӑраннӑ пек хастар Элада 
Яш ӳсӗмре.

Анчах та яшлӑхӑм ӑсаннӑ 
Инҫе, инҫе...
Тулта ҫиҫет кӑвар шӑраннӑн 
Кӗрхи тӗнче.

Алла кӗлвиткӗҫ тупӗ-ши 
Руладӑм ман?
Пуласлӑхпа мӗн ҫыхӗ-ши? 
Чунра -  тӑман.

Чунра соната канӑҫ тупрӗ,
Ҫӗн увертюр.
Умри пуласлӑх -  тавлӑн чупрӗ 
Шур ҫиллӗ юр.

Ҫаплах-ҫке, яшлӑхӑм ӑсаннӑ 
Инҫе, инҫе...
Пуласлӑхӑм, кӑвар шӑранчӑк, 
Шап-шур тӗнче.

* * *

Ав иртрӗ Шуберт урампа, 
Тӑван-пӗтен пек ыррӑн кулчӗ, 
Кӗвви ӑша шӑнкравлӑн тулчӗ 
Чунне хускатнӑ суранпа.

Сас пачӗ хурлӑ контрабас. 
Сывларӗ ассӑн яшӑ Гамлет. 
Кам -  хӗрхенсе -  ӑна ыталӗ? 
Ват йывӑҫ тӑкрӗ... шурӑ пае.

Ҫӳрерӗ шӑппӑн Дебюсси, 
Вӑрман юхан шывне иленчӗ. 
Кӗҫ... евӗк юрӑ пек ҫӗкленчӗ. 
Ҫапла ӳтленчӗ ун ӗҫҫи.

Кун-ҫулӑмпа кӗрсе чӗрре 
Пӗр эп кӑна ҫӳретӗп тӗлсӗр, 
Пуласлӑха упраслӑх -  пилсӗр 
Тӗрлетӗп тӗс тупман тӗрре.

Ҫӳрерӗ шӑппӑн Дебюсси...
Ав иртрӗ Шуберт урампа... 
Сывларӗ ассӑн яшӑ Гамлет... 
Хӑйпе хӑех кӗрсе чӗрре, 
Йӗрлет тӗнче тӗс ҫук тӗрре.

Иртнӗ кун ытарӗ хурлӑн пӑхрӗ 
Ман ҫине кӗрхи чӳречерен. 
Хӑнана килсе эрнесерен 
Иртнӗ кун ытарӗ хурлӑн пӑхрӗ. 
Ун ҫӗленӗ сӑхрӗ чӗререн.

Саксофон темскер каласшӑн пулчӗ, 
Ӑнкарайнӑн манӑн шухӑша. 
Уҫӑмсӑр хускатрӗ те ӑша,
Парк тулпин хӗрхӳ янравлӑн кулчӗ, 
Тупнӑ евӗр камитле нуша. 
Саксофон темскер каласшӑн пулчӗ. 
Ҫулҫӑ шавӗ пӑлхатать чуна. 
Ҫулҫӑпа пӗрле ҫула тухаслӑн 
Каҫ вӗтхӳллӗн пӗрӗхет. Ҫӑвать. 
Пӗлӗтсен купи мӑран шӑвать. 
Умӗнче -  синкерлӗ ӗмӗт аслӑ. 
Парк илемлё тумтирне хывать,

Ҫулҫӑпа пӗрле ҫула тухаслӑн,
Ҫил -  шап-шурӑ кунсене савать.
Ав рояль сас пачӗ ҫурӑк саслӑн. 
Именсе шӑпланчӗ саксофон.
Ҫурӑк саслӑх тупнӑн кирлӗ тон,
Кив паркра ҫӳрет синкер хаваслӑн... 
Тен, ку маншӑн хывнӑ Рубикон?
Ав рояль сас пачӗ ҫурӑк саслӑн.
Кӗр сивлекӗ тупрӗ кирлӗ тон.
Иртнӗ кун ытарӗ хурлӑн пӑхрӗ.
Тӑлӑх вӑхӑт килчӗ сӑхрӗ, сӑхрӗ... 
Хурланса, тен, йӑмрӗ саксофон. 
Тупрӑм эпӗ хамшӑн Рубикон.
Каҫ вӗтхӳллӗн туллашать. Ҫӑвать 
Ҫил шап-шурӑ ӗмӗте савать.

* * *

Калам сана: чуну кӳтсе ҫитсессӗн, 
Итле, тӑван, итле Бетховена.
Рояль кӑкри ҫӗкленӗ пӗр ҫиллессӗн, 
Пин-пин хаярлӑх кӗрӗ хӑлхуна... 
Тепре ачашлӑх -  кӑмӑлна ыталӗ, 
Санра вӑл йӑлтӑр тӗспеле ҫуталӗ... 
Вара сана куран кашни ҫын калӗ 
(Иккӗленмесӗр ӗненсем ҫакна):
Ан йӑт пӗчченҫӗ -  хурлӑхри ҫӑкна!..

Мӗскер санра хӗлхемлӗн ҫиҫрё тетӗн?! 
Пуҫларӑн эсӗ ӑнланма кӗвве.
Чун кӳтнине ансат эс ҫӗнтеретӗн,
Ӑна ачашлӑхпа ҫыхан тӗвве.
Анчах Бетховен сӗннӗ ҫав «юр-варӑн» 
«Сӗтекпӗхне тутаннӑҫем», чун тарӗ 
Ӑша нихҫан пулман вутпа ҫунтарӗ. 
Рояль, ав, тӑвӑл таппинче чӗтрет. 
Умра, шантармӑш, йӑлтӑрать кӗтрет.

* * *
Ҫунать хӗлхемлӗ кӑмӑл хӗрнӗ майлӑ 
Ҫупкам-ҫупкамӑн хӗрлӗ хурлӑхан.
Ӑна татма пӗлмерӗм пулӗ стайлӑ. 
Кӑмӑлӑма ӳкертӗм хурлӑха. 
...Ҫупкам-ҫупкамӑн -  хӗрлӗ хурлӑхан.

Васкавлӑ пиҫнӗ хурлӑхан ҫырлишӗн 
Санпа пӗрле эп кӗтӗм пахчана. 
Вуншар сӑмахӑн хавхаланчӑк йышӗ 
Ҫырла тути пек илӗртрӗ чуна.
...Санпа пӗрле эп кӗтӗм пахчана.

Карта урлах сӗнет халь кун йӳҫекӗ, 
Вӑтаннӑ евӗр хӗрелет пилеш. 
Шупкалнӑ уйӑх -  тӗссӗрленнӗ ҫекӗл. 
Каҫар мана. Хытах ан ӳпкелеш. 
...Вӑтаннӑ евӗр хӗрелет пилеш.

Ан ӳпкелеш. Санра та пур-тӑр айӑп. 
Пӑлхавлӑ каҫ вӑл -  ик чӗре ҫыххи. 
Хистен пулсан, эп парӑнӑп та кайӑп. 
Асра упранӗ иртнӗ кун ӗлки. 
...Пӑлхавлӑ каҫ вӑл ик чӗре чӗлхи.

* * *
Тӗлӗкре каллех ҫӳретӗп 
Санпала эп ҫӑтмахра.
Ҫӑлтӑр хӗмленет ӗретӗн 
Эс каланӑ сӑмахра.

Янӑрать хитре рулада,
Иртнӗ кунӑн чух йӗрри.
Шурӑ-шурӑ баллюстрада.
Решетке, ҫут кӳл хӗрри.

* * *
Сан сассунта пилеш кӑварӗ туйрӑм 
Ҫапла астарчӗ пулӗ пӗр кана 
Кӗрхи кунсен туллилӗхӗ мана.
Санран епле пурнам-ши ӗнтӗ уйрӑм?..

* * *
Кашни турат, кашни пӗр ҫулҫӑ 
Сывпуллашса хӗрхӳн ал сулчӗ.
-  Чипер. Каятӑп сив хӗле.
Тӳпе шур шӑллӑн кулчӗ, кулчӗ 
Вӗҫтернӗ евӗр сив кӗле,
Юр ҫавӑрттарчӗ. Тен...



Эпё те ҫапла-ши кайӑп? 
Кун-ҫулӑмпа... Тупса пин айӑп. 
Умри ним ҫуклӑха савса.
Курап, кӗр кунӗ ӗнтӗ тайӑн.
Ҫив ҫил, ват йывӑҫа авса, - 
Кун ҫавӑрттарчӗ.

Ҫапла шӑвать ҫут кунлӑ ҫул.
Кӗҫ тупӑп чун виттийӗ. Чул.

* * *
Те Блокӑн,
Те Есенин каҫӗ
Умра тӑрать хӑлаҫланса?
Ах! Сансӑр эп епле ҫӗр каҫӑп 
Кӑвак ҫутчен асапланса?
...Йӗрет пӗр сассӑр пианино. 
Бетховен каҫӗ пек йӗрет...
Ӗнер савниҫӗм пулнӑ ҫыннӑм 
Паян, ак, ют ҫулпа ҫӳрет.
Тӑхта! Кӑшт ҫеҫ тӑхтаччӗ, тухӑҫ! 
Ҫут кун тата асаплӑрах!
Ума килес шӑпаҫӑм тухӗ 
Аманнӑ чӗлӗх пек хӑрах.

* * *
Аннене  

Мӗкӗл-мӗкӗл турӗ 
Ҫутӑ куҫ харши.
Вӑхӑт иртнӗҫем вӑл -  
Хурланман пур-ши?
Иртнӗ кун паланӗ -  
Шӑкӑрах шӑрҫа...
Тен, унта йӳҫҫи те 
Тупӑнать-тӗр ҫав.

Ыранхийӗ пурпӗр - 
Пултӑр ӗмӗтре.
Кур- хаваслӑн, ыррӑн 
Сӗвӗрлет тӗтре.
Ах, тэтах та пулӗ 
Пурнӑҫра тӗрли...

Тыт-ха, шакпатар-и,
Черккере -  хӗрли,

Тутанар паланӑн 
Техӗм йӳҫҫине...
Сан умра тӑрам-и 
Чӗркуҫҫи ҫине?

* * *

Сап-сар шӑлне йӗрсе вӑл кулчӗ, 
Сывпуллашса кӗр алӑ сулчӗ. 
Татах ак иртрӗ вунӑ ҫул. 
Вӗлтӗртетсе вӗҫет cap ҫулҫӑ:
-  Каятӑп, -  тенӗн, -  лайӑх юл.

Ума килес ыранӑн хӗлӗ 
Чӗркуҫленсе тӑвать сив кӗлӗ. 
Сӑвап тасан кӗмӗлленет. 
Малашлӑ ӗмӗт сулхӑн тӗлӗк, 
Суранлӑ тӗлӗк тӗлленет.

Тата ҫӗн кӗр килсе тум хывӗ, 
Тата ҫӗн шартлама, ҫӗн сивӗ 
Сӑваплӑн шӑнтӗ те чуна,
Вара чӗрем суранлӑ сывӑ 
Тупса ӗретлӗ ум куна.

Пӗртен-пӗрех кун-ҫулӑн юрӗ 
Ман кӑмӑл витӗр ҫурӗ. Ҫурӗ... 
Татах хывма кӗрхи кӗрпек. 
Килес кунсен ҫурхи шыв-шурӗ 
Cap ҫулҫӑ шавӗпе пёр пек.

Шӑпам хайланӑ сивӗ-ӑшӑ -  
Манри синкер-телейлӗ мӑшӑр. 
Каллех сӑвап хыпар ярать.
Ман ӗмӗр витӗр йӑшӑр-йӑшӑр 
Юра -  cap ҫулҫӑ ал парать.

Ума килес ыранӑн хӗлӗ 
Чӗркуҫленсе тӑвать сив кӗлӗ. 
Ӗретленсе иртет вун ҫул:
-  Каятӑп, -  тенӗн. -  Сывӑ юл. 
Сӑвап тасан кӗмӗлленет, 
Суранлӑ тӗлӗк тӗлленет.

Ҫулсем иртсен
Юрий СКВОРЦОВ ҫыравҫана асанса

Эпир Муркаш районӗнчи Хурӑнкассинче ҫураянӑ. Яяӗ Сурӑм 

шывӗ тӑрӑхӗнчи пӗр пысӑк вар пуҫӗнче яарать. «Чӑваш энцикяопе- 
дийӗ» Хурӑнкасси ҫинчен ҫапяа капать: «Жители-чуваши, до 1866 
государственные крестьяне занимались земледелием, животновод
ством. В 1929 году образован колхоз «Надежда!».

Ҫав колхоза пирён атте туса хунӑ. Ун чухне вёл Элёк районёнчи 
ӗҫтӑвкомӑн пай пуҫлӑхӗччӗ. Ҫӗршывра пуҫланнӑ ҫӗнӗ юхӑм -  кол- 
хозсем йӗркелесси -  пирӗн республикӑна та ҫитсен вӑл Хурӑнкас- 
сине таврӑнать. Ҫӑмӑл пулман ӑна ял халӑхне пӗрлештерме. Каш
ни эрнере пуху ирттернин усси пулман. «Хамӑртан пуҫлас пулать»,
-  тенӗ вӑл хӑйӗн ашшӗпе тата Василий пиччӗшӗпе калаҫса татӑл- 
са. Вӗсем ҫемйисемпех колхоза кӗреҫҫӗ, килти лашисене, ӗнисене
-  пӗтӗм выльӑх-чӗрлӗхе (кайӑк-кӗшӗксӗр пуҫне) пӗрлӗхлӗ ҫӗнӗ 
хуҫалӑха параҫҫӗ. Ҫавӑн хыҫҫӑн тин ял халӑхӗ заявленисем ҫырма 
тытӑнать. Ҫапла «колхоз» тенӗ ҫӗнӗ сӑмах Хурӑнкасси пурнӑҫне те 
пырса кӗрет.

Панкпи ялӗнче те вӑй хума тивнӗ аттене. Анне питӗ пулӑшнӑ 
ӑна. Вёл учительница пулнӑ майӑнах вулӑс ӗҫтӑвкомӗн женотдел 
членӗ пулнӑ, халӑхпа калаҫма, ӗҫлеме пӗлнӗ. Панклири колхозне 
чи малтан пӗр-пӗччен пурӑнакан икӗ хӗрарӑм кӗнӗ.

Аттен ырӑ ӗҫӗсем ҫинчен халь Панклири музей экспоначӗсем 
Ы  аса илтереҫҫӗ. 1983 ҫулта Хурӑнкасссине Элёк районӗнчи Чӑваш
)  Сурӑмри музей директорӗ К.В.Воронов (ЧР хӑрушсӑрлӑх министрӗ

пулнӑ С.В.Воронов ашшӗ) пынӑччӗ. Вёл пире музей ҫинчен каласа 
пачӗ, ҫав музейра упранакан аттен вулӑс ӗҫтӑвкомӗн председателӗ 
пулнӑ чухнехи сӑнӳкерчӗк копине парса хӑварчӗ. Ҫав сӑнӳкерчӗк 
мана аттен пурнӑҫне аса илтерет.

Асатте пирён, Тит Игнатьевич Игнатьев, тимӗрҫӗ пулнӑ. Колхоз
ра та тимӗрҫ лаҫҫинче ӗҫлетчӗ, лашасене таканлатчӗ, ҫава-ҫурла 
тата ытти япала ӑсталатчӗ.

Ҫырмари тимӗрҫ лаҫҫине эпӗ лайӑх астӑватӑп. Ял варрине ка- 
сакан ҫырма сарӑлса улӑхалла -  Сурӑм юханшывӗн ҫыранӗсем пат- 
нелле тӑсӑлать. Хитре вырӑн. Хурӑнкасси тесен эпӗ яланах ҫав 
вырӑна аса илетӗп.



Ун чухне улӑхра ҫирӗклӗх ӳсетчӗ. Лачакаллӑччӗ ку вырӑн. Кайӑк йӑвисем 
йышлӑччӗ унта. «Тӗввик! Тӗввик! -  тесе тӗкӗрлӗксем вӗҫетчӗҫ. Вёсен хурлӑхлӑ 
сасси пире, ачасене, хӑрататчӗ те эпир Каҫикка варӗ еннелле хӑвӑрттӑн вас- 
каттӑмӑр. Унта та пире шикпентерекенни пурччӗ: «Сибури тытать», -  тетчӗҫ 
ваттисем вӑл вырӑна.

«Хурӑнкасси» очеркра Юрий Скворцов ҫапла ҫырнӑ: «Н.И.Ашмарин «Калик- 
ка варӗ» сӑмах тӗлне те «речка» тесе палӑртать те ыйту палли (?) лартать. Тен, 
Каҫликка варӗ, чӑн та, тахҫан юханшыв пулнӑ пуль... Сибура ҫын ячӗ пулни 
Н.И.Золотницкин «Чувашские имена» словарӗнчен те паллӑ. Апла пулсан кун
та ҫак ҫын пурӑннӑ е ҫав вырӑнта вилнӗ теме пулать».

«Сӑваплӑ вут» повеҫре Ю.Скворцов пуян Сибурпа чухӑн Каҫликка сӑнарӗсе- 
не лайӑх ӳкерсе панӑ. Сюжетӑн тёп геройӗсем -  Евленпе Сайите. Вёсен таса та 
вӑйлӑ юратӑвне аса илтереҫҫӗ мана Хурӑнкасси таврашӗнчи варсем, уҫланкӑ- 
сем.

Илларион Титович 
Скворцов. Ю. Скворцов 
ашшӗ.

Христина Яковлевна 
Скворцова. Ю. Скворцов 
амӑшӗ. 1953 ҫ.

Аркадий, Леонард, Юрий 
Скворцовсем.
1951 ҫ.

Ю.Скворцов пирӗнтен уйрӑлса кайнӑранпа кӑҫал ҫурла уйӑхӗн 11-мӗшӗнче 

36 ҫул ҫитет. Хӑй пурӑннӑ чух вӑл ҫырнисене час-часах хурлатчӗҫ: «Пурнӑҫ



чӑнлӑхне пӑсать», -  тетчӗҫ. Халь унӑн кӗнекисене ҫӗнӗ виҫепе хакпаҫҫӗ. Хак 
парасси ҫыравҫӑ ҫын чунне, шалти тӗнчине мён тери ӑста, тарӑн тишкерсе ӳкерсе 
кӑтартнинчен килет. Мана Валентин Абрамов литературовед хальхи литерату
ра тӗпчевӗпе критики ҫинчен 2008 ҫулта пынӑ калаҫура каланӑ сӑмахсем аса 
килчӗҫ: «Этем чунӗн вӑрттӑнлӑхӗсене Юрий Скворцов пек тишкерекенсем кур- 
ӑнмарӗҫ». («Тӑван Атӑл», Ҫавра сӗтел... 140 стр.)

Чӑваш ӑстин ячӗ ҫӳлерех ҫӗкпенме пултарни ҫинчен Ева Лисина ҫыравҫӑ 10 
ҫул каяллах ҫапла каланӑччӗ: «В чувашской прозе есть вещи, которые можно 
показать всему миру. Наследие Юрия Скворцова, например (при хорошем пе
реводе, т.е. без приукрашиваний, при точном, бережном отношении к оригина
лу». («Советская Чувашия» хаҫат. 1993, авӑн, 1).

Ӑсталӑх вӑл -  этемре шалта; ӑсталӑх вӑл -  турӑ панинче. Ӑҫтан пулса тухнӑ- 
ха ҫавнашкал ҫыравҫӑ -  Ю.Скворцов? Паллах, пушӑ вырӑнта мар. Пирён ҫемь- 
ере пурте искусствӑна юратакан ҫынсемччӗ. Атте яланах кӗнеке, хаҫат-журнал 
ҫырӑнса илсе тӑратчӗ, сӗрме купӑс калама юратнӑ. Анне шкулта вӗреннӗ чух- 
нех кӳршӗри Нестор Виноградов тантӑшӗпе (кайран Н.Виноградов чӑваш акаде- 
ми театрӗн тава тивӗҫлӗ артисчӗ пулса тӑнӑ) пӗрле Тивӗшри клуба ташлама, 
юрлама ҫӳренӗ; яланах музыка итлеме юратнӑ, юрланӑ.

Тата вӑл чӑваш чӗлхипе питё таса калаҫатчӗ. Ывӑлӗн кӗнекисене вуланӑ чух 
ҫапла калатчӗ: «Ку сӑмахсене манран илтсе ҫырнӑ».

-  Юрий пичче, -  аса илетчӗ Тамара йӑмӑкӑм, -  анне каланӑ сӑмахсене питӗ 
тӑнласа итлетчӗ, ҫырса пыратчӗ. Хӑйӗн кун кӗнекине никама та вулаттармастчӗ.

Леонид шӑллӑм анненех хывнӑ пулас -  питё хитре юрлатчӗ, кӗнекесем ну
май вулатчӗ, Дюма, Купер геройӗсемпе аташатчӗ.

Эпӗ пӗчӗк чухне шкултан кӗнекесем илсе килсе Юрккапа Леня шӑллӑмсене 
вуласа параттӑм.

Унтанпа вӑхӑт чылай иртрӗ. 1944 ҫулта эпё салтака каяс умён тӑван яла 
аннепе сывпуллашма килнӗччӗ. Юрккан куҫӗсем тӗлӗнтернӗччӗ мана. Пысӑк 
ӑс-тӑн куртӑм эпӗ вӗсенче. Ҫулсем иртсен шӑллӑмра пултарулӑх пуррине пурте 
асӑрхарӗҫ.

Анчах пурнӑҫ ун ҫине пӗчӗкренех хаярлӑн-хатарлӑн пӑхнӑ иккен: шӑтса тухнӑ 
калчана ӳсме пуҫличченех пӗтӗрсе хурас тенӗ пекех пулса тухнӑ вара.

Вӑл улттӑра чухнех пирён аттепе анне уйрӑлса кайнӑ. Эпир, Леонардпа 
иксӗмӗр, атте патне Ҫӗрпӳ хулине куҫрӑмӑр, Юрий ҫулталӑкри Тамара йӑмӑкпа 
пӗрле ялта аннепе тата аҫа ҫурипе юлчӗҫ. Вӑрҫӑ пуҫланнӑ чухне Юрий вуннӑ- 
раччӗ. Ҫав вӑхӑта вӑл хӑйӗн сӑввинче ҫапла аса илет:

Хирте машин та сахалланнӑ -  
Фронта ӑсаннӑ тракторсем.
Эпир те ӑшӑ ыйхӑ маннӑ -  
Сӑпка ҫӳлли шӑпӑрлансем.

Аслисемпе пӗрле ҫурма тӑлӑх ача утӑ ҫулнӑ, тырӑ вырнӑ, атӑ-пушмак ҫӗленӗ.
Аҫа ҫури фронтран таврӑнсан Юркка умне кӗтмен ҫӗртен атте патне куҫса 

каясси тухса тӑрать. Первомайскине (халь Патӑрьел районӗ). Эпё ун чухне дар- 
тан таврӑнманччӗ-ха, Леонард Хусанти мединститутра вёренме пуҫланӑччӗ.



-  Март уйӑхӗн сивӗ кунӗсем тӑратчӗҫ, -  каласа панӑччӗ кайран Юрий. -  Ҫулӗ 
инҫе.

Халь шухӑшлатӑп та тӗлӗнетӗп ҫеҫ: мӗнле ҫав пиллӗкмӗш кпаса вёренме 
каякан ача ятарлӑ маршрутпа ҫӳрекен автобуссем ун чухне ҫукчӗ, пӗччен ҫитме 
пултарнӑ ҫав нихӑҫан курман-илтмен Первомайскине?

Ача уринче -  ҫӑпата, ҫийӗнче кивӗ кӗрӗкрен пӑсса ҫӗленӗ пиншак, пуҫӗнче -  
хӑлха тӑрринех хуплакан аҫа ҫурин пысӑк ҫӗлӗкӗ. Пиншакӗ кӗсьесӗр, алси ҫӳхе.

Канашра Юрккана хамӑр ял хӗрарӑмӗ Улатӑр урлӑ Харькова каякан пуйӑс 
ҫине лартасшӑн пулнӑ -  билет сутман пирки вагон пусми ҫинче кайма тӳр килнӗ.

Йӗпреҫе ҫурҫӗр иртсен ҫитнӗ. Буинск разьездӗнче Юркка анса юлнӑ. Кунтан 
Первомайскине ҫитме ҫирӗм пилӗк ҫухрӑм. Ирчченех утмалла. Вӑрманпа. Ун 
телейне ҫул юлташӗ тупӑннӑ, вӑл ачана ирхине тин ҫеҫ ӗҫе килнӗ атте патнех 
илсе ҫитернӗ.

Ҫапла Юрий нумай ҫул аттесӗр пурӑннӑ хыҫҫӑн ӑна курса савӑннӑ. Анчах... 
Каллех «анчах» темелле. Кунта шӑллӑма аттен иккӗмӗш арӑмӗ, пирӗн ама ҫури 
анне, кӗтсе илнӗ.

Ама ҫурирен телей куракан пулман теҫҫӗ. Ҫакна Юрий хӑех тӳссе курнӑ. 
Атте пирки те ҫавнах каламалла. Малтанхи ҫемье арканнӑ хыҫҫӑн вӑл чӗмсӗр 
ҫӳреме хӑнӑхрӗ. «Атте вилет, анне вилет. -  Вӑхӑт иртсен хуйхӑ та иртет», -  
тетчӗ вӑл. Аллах мар ҫав: чуна пӗрех ыраттарать?

Юрккан кулянмалли чылай пулнӑ. Ҫавна пулах вун иккӗрех вӑл тапак туртма 
пуҫланӑ. Нумай калаҫма юратмастчӗ, ялан шухӑшлӑччӗ.

Вӑл ҫирӗп чунлӑ ҫын пулман пулсан унран ҫыравҫӑ пулаяс ҫукчӗ пуль. 
Атте ӑна вӗрентме тӑрӑшатчӗ, ывӑлӗ поэт пуласса шанма та пултарайман 
пулас. Тен, ҫавӑнпах Хусана авиаци институтне кайма сӗнчӗ: «Сӑвӑсене 
инженер пулсан та ҫырма пулать, -  терӗ. -  Хусанта Леня вӗренет, иксӗр 
пӗрле пулатӑр».

Хирӗҫлеме хӑяймарӗ шӑллӑм. «Хусана ҫурҫӗр тӗлне ҫитрӗм. Леня патӗ- 
нче ҫӗр каҫрӑм та ирхине хамӑн института кайрӑм, общежитие вырнаҫрӑм. 
Паян студбилет пачӗҫ», -  пӗлтерчӗ вӑл аттене.

Вӗренӗвӗ ӑнӑҫлах пуҫланса кайнӑ унӑн. Пурнӑҫӗ ҫинчен тӑтӑшах пире 
пӗлтерсе тӑратчӗ. Ҫур ҫул иртсен Леньӑран ҫыру ҫитрӗ: «Паян эпё Юрий 
патне кайса килтӗм, анчах вӑл унта тек вӗренмест иккен. Мӗн пулнӑ-ши? 
Килте мӗн тӑвать вӑл?»

Анчах Юркка киле таврӑнман. Леня ҫырӑвӗ пуриншён те кӗтмен хыпар 
пулчӗ. Акӑ мён каласа пачё мана кайран Ваҫлей Игнатьев ҫыравҫӑ: «Ун чухне 
пирён атте темпе ӗҫпе Хусана кайнӑччӗ. Киле таврӑннӑ чух вакунра вёл Юрий 
Скворцова, авиаци институтӗнчен вёренме пӑрахнӑскере, тӗл пулнӑ. «Выҫӑччӗ 
хӑй, укҫи ҫукчӗ. Буфетра ӑна, ырханккана, кукӑль илсе ҫитертӗм», -  терӗ.

Канашра Юрий Шупашкара каякан пуйӑс ҫине куҫса ларнӑ, Ишлейре анса 
январьти шартлама сивӗре вӑтӑр ҫухрӑм ҫуран утса Хурӑнкассине ҫитнӗ. Шӑнса 
чирленӗскере (вӑл демисезоннӑй пальтопа кӑна пулнӑ) анне вӗри кӑмака ҫине 
вырттарса эмел курӑкӗсемпе сиплеме тытӑннӑ.

Тепӗр икӗ уйӑхран Хурӑнкассине Геннадий Айхирен ҫыру килнӗ: «Каҫар,



Юрий, сан адресна тупса сана чӑрмантарнӑшӑн. Эсё авиаци институтёнчен вёрен
ме пӑрахни ҫинчен пёлтём... Ара, шалти туйӑма епле сӳнтерӗн! Эсё поэзи вал
ли, музыка валли ҫуралнӑ ҫын, чӑваш чӗлхин пуласлӑхӗ...»

Ҫав кунсенче шӑллӑм «Йывӑрлӑх парӑнать» калав ҫырма пуҫланӑ. Авиаци 
институтчӗ ҫинченччӗ вёл. Студент пурнӑҫӗ ҫинчен.

Ялта Ю.Скворцов драма кружокӗ йӗркеленӗ, Федор Павловӑн «Судра» коме- 
дине лартнӑ. Шкулти пёр учитель ӑна чӑрмантарма хӑтланнӑ, репетицине пухӑннӑ 
ялти артистсене хӑваласа янӑ. Ҫакӑн ҫинчен Юрий республикӑра тухса тӑракан 
хаҫат редакцине ҫырнӑ. Ҫырӑва тӗрӗслеме корреспондент килсен учителе шкул 
директорӗ патне чӗннӗ (хытӑ калаҫнӑ).

Хӑйӗн Хурӑнкассинчи пурнӑҫӗ ҫинчен шӑллӑм атте патне Первомайскине 
ҫырса пӗлтернӗ. «Военкоматран повестка кӗтетӗп», -  тенӗччӗ унта. -  Кӗркунне 
манӑн, тен, вёренме мар, салтака каймалла пулать».

Анчах вӗренме чӗнсе янӑ хут маларах ҫитнӗ. Юрий Шупашкара тухса кайнӑ, 
педагогика институтне вёренме кӗнӗ.

Эпё те ҫав вӑхӑтранах студент пулса тӑтӑм. «Студент» тесен куҫ умне 

М.В.Ломоносов палӑкӗ, Мускав университечён корпусёсем тухса тӑраҫҫӗ. 
Журналистика факультетне тин ҫеҫ йӗркелесе янӑччӗ, унта ун чухне хаҫат 
тата издательство редакцийӗсенче ӗҫлеме хатӗрлекен уйрӑмсем ҫеҫчӗ. Эпё 
хаҫат уйрӑмӗнчеччӗ. Ман пек салтакран килнё фронтовиксем те пурччё унта, 
ытларах ёнтё -  тин ҫеҫ шкул пӗтернӗ каччӑсемпе хёрсем. Пире пурне те пёр 
туртӑм пёрлештеретчё -  журналистика тата илемлё литература. Пирён груп- 
пӑри Валентин Шаров, Ким Смирнов студентсем кайран «Правда», «Извес
тия» хаҫатсенче ӗҫлесе палӑрчӗҫ, Игорь Дедков вара (Марк Щеглов пекех) 
паллӑ критик пулса тӑчӗ, писательсем ҫинчен кӗнекесем кӑларчӗ.

Вёренме ҫӑмӑл марччё. Мана юлташсен ырӑ тӗслӗхӗсем хавхалантаратчӗҫ. 
Пёрремёш экзамен хыҫҫӑнах В.Шаров коридорта кӗтсе илчӗ: «Библиотекӑри 
вулав зал не ыран пӗрле каятпӑр», -  терё. -  Игорь Дедков пире валли вырӑн 
йышӑнать». Паллах, ку савӑнтарчӗ.

Экзаменсене тытма чаплӑ профессорсем килетчӗҫ. Вёсен лекцийёсене эпир 
университетӑн чи пысӑк -  Коммунистически аудиторире итлеттёмёр. В. Асмус 
философи историйӗпе паллаштаратчӗ, Н.Гудзий ӗлӗкхи вырӑс литература тёнчи- 
не илсе каятчӗ. Авалхи герксен геройӗсем ҫинчен С.Радцинг каласа паратчё. 
«Гомерӑн «Илиада» поэмине чӗркуҫҫи ҫине тӑрса вулас пулать», -  тесе Е.Куч- 
борская калани те пире хумхантарнӑччӗ ун чухне.

Пирён групппӑра тата В.Булгаков студент вёренетчё. Пёррехинче вал пире 
хӑйсем  патне чёнчё. Э пир М ихаил Б улгаков хваттерӗнче  пултӑм ӑр, 
ҫыравҫӑн япалисене, сӑнӳкерчӗкӗсене куртӑмӑр. М.Булгаков ун чухне манӑҫ- 
раччӗ, ун ҫинчен шӑппӑн ҫеҫ калаҫатчӗҫ.

Стромынка ятлӑ студентсен хулине те манас ҫук. Кашни эрнере тенӗ пекех 
унта паллӑ ҫынсем килсе каятчӗҫ. Общежити клубӗнче эпё Зоя Космодемьянс
кая амӑшне, Александр Безымянский поэта курнӑччӗ. Унтах чӑваш спортсменӗ



Ардалиоан Игнатьев Европа 
чемпионатӗнче палӑрни ҫин- 
чен пӗрремӗш хут илтнӗччӗ.

Университетра вёренме 
пуҫласанах пире А.Радищев 
вилнӗренпе 150 ҫул ҫитнӗ 
май П.И.Чайковский ячӗпе 
хисепленекен консерватори 
залӗнче пухӑннӑ писатель- 
сен пухӑвне кайма йыхрав 
билечӗ пачӗҫ. Унта респуб- 
ликӑсенчен килнӗ ҫыравҫӑ- 
сем те пурччӗ. Пухӑва ертсе 
пыракан Александр Фадеев вёсен ячӗсене те пӗлтерчӗ, Уйӑп Мишши ятне асӑнчӗ.

Ку сентябрь уйӑхӗн вӗҫӗнче пулнӑччӗ. Ҫав кунсенчех эпир Октябрь уявне 
кӗтсе илме те хатӗрленеттӗмӗр. Кашни эрнере стадионта тренировкӑсем пулатчӗҫ. 
Ноябрӗн 7-мӗшӗнче эпир Хӗрлӗ площадьре демонстрантсен ретӗнче утрӑмӑр, 
мавзолей трибуни ҫинче И.Сталина куртӑмӑр. Ҫур ҫул та иртмерӗ -  эпӗ ӑна 
тупӑкра куртӑм. Союзсен Ҫуртӗнчи Колонӑллӑ зала лекме ҫӑмӑл марччӗ. Пирӗн 
студентсем лекци хыҫҫӑн Герцен урамӗпе иртсе пыракан халӑх колоннисен рет- 
не кӗрсе тӑчӗҫ. Союзсен ҫурчӗ патне ҫитнипе пӗрехчӗ -  чиперех утса пыракан 
халӑх сасартӑк пӗр-пӗрне тӗртсе, хӗстерсе, ӳксе, ура айне пулнисене таптаса 
малалла ыткӑнчӗ. Ҫак хӑрушӑ саманта нихӑҫан та манас ҫук. Сталина тупӑкра 
курма мана тепӗр кунне ҫеҫ тӳр килчӗ.

Ҫак событисем ҫинчен эпӗ Юрие телефонпа калаҫнӑ чух каласа патӑм.

М. Удалое, Г. Айхи, Ю. Скворцов. 1965 ҫ.



Акӑ унӑн ҫырӑвӗсенчи йӗркесем:
«Учеба продолжается. Живу плоховато. Денег нет. Долгов набралось ровно 

200 рублей, да плюс -  в этом семестре не получю компенсацию за квартплату 
(65 руб. в месяц). Жду не дождусь когда выйдет «Ялав» №2 -  тогда получил 
был рублей сто за стихотв. «Тантӑшпа тёл пулсан». За «Марш молодежи» гоно
рар пока ен выплатили, жду приезда Ф.Лукина (а он приедет не раньше мая 
месяца). Ближе к весне купить бы хоть брюки -  хожу как лесоруб... Ничего не 
поделаешь, такова действительность.

С приветом твой Юрий. 10.03.54».

«Хваттер ман институтран питё инҫе... Ҫапах та «в бурю хороша любая га
вань» теҫҫӗ. Хваттер хуҫин пысӑк библиотека, эпё нихҫан курман кёнекесем 
пур. В.Лацисӑн «Сын рыбака» тата В.Янӑн «Чингиз хан» романӗсене вуларӑм.

13.01.54».

«Библиотекӑра чӑвашсем ҫинче ҫырнӑ материалсем шыратӑп... 1856 ҫулта 
Александр Дюма Раҫҫей тӑрӑх курса ҫӳренӗ чух Лысково ялӗ патӗнче ӑрасна 
калаҫакан ҫынсене курнӑ. Ку -  чӑвашсем пулнӑ. Ҫийӗнче вёсен хӗрлӗ тӗрӗпе 
илемлетнӗ ҫӑлкӑш пир кӗпе, шӑлаварӗ кӗске, чӗркуҫҫи таран ҫеҫ тенӗ.

5.02.1953 ҫ».

Лекцисем хыҫҫӑн эпё яланах факультетри библиотека патӑнчи стена ҫинче 
ҫакӑнса тӑракан ещӗке хурса тухнӑ ҫырусене пӑхкалаттӑм: «Мана валли ҫук- 
ши?»

Юрий тӑтӑшах ҫырса тӑратчӗ: вӗренӳ ҫинчен, профорг ӗҫне туса пыни ҫин- 
чен, шахмат секцине ертсе пыни ҫинчен. «Санпа эпё пьеса пирки калаҫнӑччӗ, 
ҫуллаччен ӑна ҫырасси пулмасть. Халь пысӑк сӑвӑ ҫырма пуҫларӑм. «Чӗрепе 
калаҫни» ятлӑ вӑл. Шухӑшӗ: «чӗре хушнине яланах итлемелле мар. Компози- 
цийӗ ҫапла: эпӗ хамӑн чӗрепе калаҫатӑп; чӗре пӗр енне туртать, ӑс-тӑн пачах 
урӑхла тума хушать».

«Астӑватӑн-и, эпӗ В.Билль-Белоцерковскин пӗр калавне чӑвашла куҫарнӑччӗ. 
Ӑна эп «Ялава» кайса патӑм. Редакци сотрудникӗ тепӗр уйӑхран каялла тавӑр- 
са пачӗ: «Начар, -те р ӗ . -  Кӑна эсӗ вунӑ хут юсасан та пичетлеместпӗр, тен, вун 
пӗрмӗшӗнче ҫеҫ мён те пулин пулса тухӗ». Ку ҫамрӑк авторпа калаҫни пулчӗ 
ӗнтӗ».

Кунашкал тӗслӗхсем пулкалатчӗҫ. «Славика» вуласан пёр студентка мана 
ҫав калава пӑлханса мухтанине халь те астӑватӑп. Анчах «Славика» пичетлеме 
те ҫӑмӑл пулман. Калава пӑхса тухнӑ редактор хайлава тӳрех пӑрахӑҫланӑ. Юрий 
тавлашнӑ: паллах, питӗ пӑшӑрханнӑччӗ вӑл ун чухне.

Литература ӗҫне Ю .Скворцов сӑвӑсенчен пуҫланӑ. Сӑвӑ ӑш ҫунмасӑр 

ҫырӑнмасть.
Эп мӗнле-ши сансӑр пурӑннӑ, хӗр-тусӑм?



Халӗ эпӗ сансӑр хам та хам пек мар.

Сансӑр эп хӗвелсӗр, сансӑр эп телейсёр,
Мӑшӑрсӑр текерлӗк -  сансӑр манӑн чун.

Кам хумхантарнӑ-ха ҫавнашкал поэт чёрине? Иккёленмесёрех калама пулать: 
хамӑр ялти Зоя Федорова, шӑллӑмӑн тантӑшӗ. «Ҫамрӑкчӗ ун чух» сӑвва та ӑнах 
халалланӑ, вӑлах -  Сухви прототипӗ.

«Сурӑм хӗрӗ» повеҫпе Ю.Скворцов пултарулӑхӗнче ҫӗнӗ тапхӑр пуҫланать -  
вӑл проза ҫине куҫать.

1959 ҫулта вӑл харӑсах хӑйӗн икӗ чи паллӑ «Сурӑм хӗрӗ» тат «Уках хурӑнӗ» 
повеҫӗсемпе кӗмеллеччӗ литературӑна. Анчах унӑн малтанхи кӗнекинче «Уках 
хурӑнӗ» кӗмен -  ӑна цензорсем кӑларттарнӑ. Аннотацийӗнче вара ҫак сӑмахсем 
юлнӑ: «Кӗнекере... «Икё повесть».

-  Ку сӑмахсене эпӗ юри хӑвартӑм, -  тенӗччӗ мана шӑллӑм, -  унта «Уках 
хурӑнӗ» пулнине ҫирӗплеттӗр тесе.

Повесть хумхантарать. Хӑрушӑ вӑрҫӑ вӑхӑтӗнче вун ҫиччӗри Укахви тата 
унӑн тантӑшӗсем Иваново облаҫне торф кӑларма каяҫҫӗ. Фронт валли ӗҫленӗ 
вӗсем. Ҫапла чӑваш хӗрӗсем шурлӑхри салтаксем пулса тӑраҫҫӗ. Шартлама 
сивӗре, шывлӑ, лачакаллӑ ҫӗрте ӗҫлесе Укахви йывӑр чирлет.

«Уках хурӑнӗ» -  чӑн-чӑн литература шутне кӗрекен произведени. «Хӗлӗх хӳре 
кӑвакал» пирки те ҫавнах каламалла.

-  Хама килёшет, критиксем мӗн калӗҫ, -  тенӗччӗ Юрий ӑна ҫырса пӗтерсен.
Хытӑ вӑрҫакансем те пулчӗҫ ӑна пичетлесен. В.Захаров писатель «Хӗлӗх

хӳре кӑвакал» «Ялавра» тухсанах ӑна вырӑсла куҫарчӗ, Юрий тӳрех Саратовра 
тухса тӑракан «Волга» журнала ярса пачӗ. Калава унта ырларӗҫ. Автор патне 
рецензент ҫапла ҫырса янӑччӗ: «Ю.Скворцову удалось на мой взгляд смелая 
попытка показать свою «Каштанку». Такого рода произведения не делают лите
ратурного взрыва, но они часто для рядового читателя, особенно подрастающе
го, куда важнее взрывных».

Ю.Скворцовӑн пӗтӗм пултарулӑхӗ пирки те ҫавнах калама юрать пулё.



Михаил СУНТАЛ

Икё калав
Аваллӑх ахрӑмӗ

Пӗррехинче эпӗ, каникула килнӗ студент, пахчара ӗҫлесе ывӑннӑ 
хыҫҫӑн канма тесе урама тухрӑм. Каҫ пулса ҫитеймен. Кунта, вӑрӑм 
каска ҫинче, вӗт-шакӑрпа пӗрле шурӑ сухаллӑ ватӑсем, хӗрарӑм- 
сем, йӗкӗтсемпе хӗрсем. Ӗҫ кунӗ хыҫҫӑн кашни урамра вара ҫавӑн 
пек -  ҫынсем хӑйсем тӗллӗнех, калаҫса татӑлмасӑрах пӗр ҫӗре пу- 
хӑнма юратаҫҫӗ. Мӗн кӑна каласа кӑтартмаҫҫӗ-ши пӗрне-пӗри? Кама 
кӑна сӳтсе явмаҫҫӗ-ши тата? Шӑтӑк кимӗ ҫине лартса яманни пӗр 
ҫын та юлман пулӗ тетӗп. Хӗрсем ҫепӗҫҫӗн юрласа ярсан урама 
урӑхла сӑн ҫапать. Ун пек чух такам аллийӗ ял ҫине асамлӑх варкӑшӗ 
сапса тӑрать тейӗн. Ачи-пӑчи вара вӗҫӗмсӗр хӑйсен тем тӗрлӗ вӑййи- 
не -  шак чулла, тытмалла, пытанмалла -  выляса тӗттӗмчченех йӗри- 
тавра чупса ҫӳрет.

Эпӗ ҫитнӗ ҫӗре ҫынсем хальхинче те темӗнле юмах ярса ла- 
ратчӗҫ. Юмахӗ-мӗнӗ -  ача-пӑча каланӑ-курнӑ тӑрӑх калаҫаҫҫӗ ик
кен. Курнавӑш вӑрманӗнчи Ҫӗлен ҫырминче темӗнле пы-ысӑк тис- 
кер кайӑк пурӑнать имӗш? выртмана ҫӳрекен ачасем пӗвере кроко
дил пек хӑрушӑ пулӑ курнӑ. Хӑйсем вара, шӗвӗрккесем, хӑранипе 
тарса пӗтнӗ. Нихӑшӗ те тӗплӗн каласа кӑтартма пӗлеймест. Шыври 
шуйттан та шыври шуйттан теҫҫӗ. Кам мурӗ пӗлет вӗсене? Те 
суяҫҫӗ, те чӑнах ҫавнашкал тӗлӗнтермӗш курнӑ? Ватӑ ҫынсем пуҫ- 
не сулкалаҫҫӗ, хӑйсем ҫакна май авалхи халапсене аса илеҫҫӗ. 
Эпё те, крокодил пек пулӑ ҫинчен каланине илтсен, шухӑша кай
рам. Кам пёлет, тен, тёрёс те? Калаҫҫӗ-ҫке Шотландире Лох-Несс 
кӳллинче темӗнле пысӑк шыв чӗрчунӗ пурӑнать тесе. "Курнӑ ҫын- 
сем" унӑн сӑнӳкерчӗкӗсене те пичетре кӑтарткаларӗҫ. Тёрлё йыш- 
ши аппаратпа шыраса пӑхнӑ хыҫҫӑн, нимён те тупайман пирки ҫав 
хыпара "ҫӑвар тутине сая яни" терӗҫ. Тёлёнтерни те манӑҫа тухрё. 
Гималай тӑвӗсем ҫинче вара ҫӳлте "юр ҫыннисем" ҫӳреҫҫӗ пулать. 
Тӗнчере пытанчӑк кӗтессем пурах ӗнтӗ. Ҫынсем пӗлмен, курман выр- 
ӑнсем.

Ҫӗрӗпе ҫывӑраймасӑр шухӑшларӑм эпӗ ял ҫине сарӑлнӑ хыпар 
ҫинчен: ӗненме те пулать-ҫке, мёншён тесен кӳршӗ ачи суяканскер мар, 
тата ҫав тӗлӗнтермӗше хам куҫпа хам куртӑм тесе хӗрес хыврӗ. Мал- 
тан илтнисемпе ҫак калаҫу хушшинче ҫыхӑну пур пекех туйӑнчӗ мана.



Пуҫа ватса выртрӑм-выртрӑм та ирех Курнавӑш вӑрманне ҫынсенчен вӑрттӑн хам 
тӗллӗн кайса килме шутларӑм.

Курнавӑша ҫитсе кӗрсен эпӗ чылайччен вӑрман илемӗпе киленсе утрӑм. Кӳлӗ 
хӗррине ҫитсен тӗлӗнмеллипех тӗлӗнтӗм -  чӑн-чӑн ҫӑтмах кунта! Куҫ умӗнче тем 
пысӑкӑш, вӗҫӗ-хӗррисӗр пӗве сарӑлса выртать. Ҫыранӗсем ешӗл хӑвапа хупланнӑ.

Таврара шӑп. Эпӗ, сас-чӳ кӑлармасӑр, чылайччен ҫак илемлӗхе сӑнаса тӑтӑм. 
Халлӗхе нимӗнле хӑрушлӑх та курӑнмарӗ-ха -  ачасем каласа кӑтартнӑ тӗлӗнтермӗш 
палли те ҫук. Ача чухне эпир ҫак ҫырмара тритонсемпе шапасене сахал мар тытнӑ. 
Ун чух пӗви те пӗчӗккӗ кӑначчӗ, хамӑрах ҫерем касса тунӑччӗ ӑна -  ӗлӗкрех бульдо- 
зерсем ҫукчӗ те-ха. Халӗ вара Ҫӗлен ҫырми тем пысӑкӑш кӳлӗ пулса тӑнӑ.

Эпӗ пӗве таппинелле хӑпарса пӑхма шутларӑм. Талккӑшӗпе хӑмӑшлӑх, шыв 
ҫийӗпе кӑкшӑм чечекӗ ашкӑрса ӳсет. Юмахри Сарӑ кун ҫӗршывӗ тейӗн.

Ҫыран хӗрринче темӗнле пысӑк йӗрсем палӑраҫҫӗ. Путса кӗнӗскерсем. Ку тем- 
ӗнле пысӑкчӗрчун йӗрӗ пулас. Эпӗ ӑна шӑрпӑк коробкипе урлӑ-пирлӗ виҫсе пӑхрӑм. 
Тӑршшӗ хӗрӗх сантиметр, сарлакӑш -  вӑтӑр. Кун пек пысӑк ура лаппиллӗ чӗрчун- 
сем мезозой эринче -  ҫӗр миллион ҫул каялла ҫеҫ пурӑнма пултарнӑ, анчах та 
вӗсем тахҫанах вилсе пӗтнӗ-ҫке-ха. Ачасем калани вара? Ҫак йӗрсем?..

Ҫанҫурӑм ҫӳҫенсе кайрӗ. Темӗнрен шикленнӗ пек йӗри-тавра ҫаврӑнкаласа пӑхка- 
латӑп. Сисетӗп: такам мана чӑтлӑхран сӑнаса тӑрать. Текех чӑтма хал ҫитерей- 
мерӗм, "Эй, кам унта? Тух!" -  тесе кӑшкӑрса ятӑм. Чӑнах та, чӑтлӑхра такам эхлет- 
келет. Тепӗр минутран хӑвасене сирсе ман ума Кавӗрле мучи тухса тӑчӗ. Астӑ- 
ватӑп-ха, ӗнер каҫхине вӑл каска ҫинче хӑйне нимӗнле шыв усалне те ӗненмен пек 
тыткаларӗ.

"Эпӗ-ха ку. Эпӗ, ывӑлӑм. Ан хӑра. Ку таврара мён туса ҫӳретӗн тата? Уҫӑлма 
тухрӑн пуль-ха?" -  ӑшшӑн кулса илчӗ мучи. Эпир калаҫса кайрӑмӑр. Кавӗрле мучи 
кӳлле браконьерсенчен сыхпать иккен. "Эпӗ -  "Кӑвак патруль", -  тет вӑл хӑй ҫин- 
чен. Чылайччен калаҫкаласа ҫӳрерӗмӗр ҫапла.

Тепӗр кунне хӗвел анас умён эпё каллех ҫула тухрӑм. Леш вӑрттӑнлӑха пӗлесех 
килчӗ манӑн. Малтанаххатӗрлесехунӑ электрохунарпа сунарҫӑ ҫӗҫҫине илтӗм (урӑх 
нимӗн те алӑ айӗнче пулмарӗ). Ҫынсем курасран асӑрханса малтан ҫырма тӑрӑх ял 
хыҫӗпе, кайран уйпа утса кӳлӗ хӗррине ҫитсе те тӑтӑм.

Ҫывӑрма пуҫтарӑннӑ кӳлӗ калама ҫук илемлё. Таврара мён пурри пурте хӗвел 
анасса анасласа кӗтет. Каҫӗ вара кӗттермерӗ, хӗвеле вӑрман хыҫне туртса антарчӗ 
те малтан тӗтрелӗхпе пытарса, кайран тем вӑхӑтра тавралӑха хӑйӗн ҫӑмӑл йывӑр- 
ӑшӗпе хӑвӑрт та сисӗнкӗсӗр пусарса хучӗ.

Эпё те тӗттӗмре тунката пек пулса ҫыран хӗрринче хытса лартӑм. Кӗтнӗ чух 
вӑхӑт васкамасӑр, вӑраххӑн шӑвать. Хускалмасӑр ларнӑран пӗтӗм ҫанҫурӑм ырат- 
ма пуҫларӗ. Пурпӗрех чӑтатӑп.

Сасартӑк пӗве таппинче малтан темӗнле уҫӑмлах мар сасӑсем, кайран хӑвалӑх- 
ра тем чаштӑртаттарни илтӗнчӗ. Чим-ха, ҫыран хӗррипе пысӑк чӗрчун утать-ҫке! 
Эпӗ, сас-чӳ пулсанах хунар ҫутса малалла вирхӗнме хатӗрленсе тӑнӑскер, халӗ, 
акӑ, пӑталаса лартнӑ евӗр, вырӑнтан та тапранаймастӑп. Ҫав чӗрчун вара тата ҫыв- 
харчӗ. Чӑтаймарӑм, ура ҫине сиксе тӑтӑм та хунара ҫутса ятӑм. Унччен те пулмарӗ, 
темӗнле пысӑк чӗрчун хура ҫиҫӗм пек хӑвӑрт куҫса шывалла шаплатса ӳкрӗ. Тав- 
ралӑх чӗтренсе илчӗ тейӗн. Хумсем ҫыран хӗррине ҫил-тӑвӑл чухнехи пек хӑватлӑн 
пыра-пыра ҫапӑнчӗҫ. Аякри вӑрманта вӑраннӑ кайӑк-кӗшӗк ҫуначӗсемпе ҫатӑлтат- 
ни, кӑшкӑрашни чылайччен янӑраса тӑчӗ. Вара тин кӳлӗ ҫийӗ каллех майӗпен ыйха 
путрӗ. Халь ҫеҫ кунта хӑрушӑ курӑну пулса иртнине, манӑн сиксе тухасла тапакан 
чӗресӗр пуҫне урӑх пёр япала та систермест.

Савӑнӑҫ пулчӗ-и ку е инкек -  калама та хӗн. Сӑмахран, эсӗ халиччен упа кур- 
ман. Вӑрмана кайсан сан умна ҫав хайхи утаман чаштӑртаттарса тухрӗ тейӗпӗр. 
Сехрӳ хӑпмӗ-и? Паллах, хӑраса ӳкетӗн. Анчах эсӗ ӑна курнӑшӑн е сывӑ юлнӑшӑн 
ытларах савӑнатӑн. Паян манпа шёл та шай ҫавнашкал пулса иртрӗ. Тепӗр кунне 
эпё мучипе тӗл пулса калаҫма шутларӑм. Вӑл ҫак чӗрчунпа темӗнле ҫыхӑну тытнӑн 
туйӑна пуҫларӗ мана. Тата кунӗн-ҫӗрӗн кунта кӳлӗ хӗрринче ҫӳресе курнах ӗнтӗ вӑл 
ҫав усала, ун ҫинчен манран нумайрах пӗлет. Ҫавӑнпа, тен, кулса ҫеҫ ларчӗ пуль 
вӑл калаҫу вӑхӑтӗнче вӑйӑ сакки ҫинче? Хура мӗлке пек курӑнса юлнӑ чӗрчунӗ те 
каҫхине ҫеҫ тухса ҫӳрет пулас. Кӑнтӑрла ӑҫта та пулин шывра выртса ҫывӑрать 
ӗнтӗ.

Эпӗ пырса кӗнӗ чух Кавӗрле мучи килӗнчехчӗ. "Килех, килех", -  терӗ вӑл мана, 
тӗпелелле иртме сӗнсе. Кунта унӑн тӗрлӗ йышши приборпа аппарат лараҫҫӗ, них- 
ӑҫан та курман ӳсентӑрансем ӳсеҫҫӗ, тата тем пысӑкӑш аквариум пур. Наукӑпа 
техника тӗнчине лекмерӗм-и эпӗ?

-  Интересленетӗн-и? -  куҫне хӗскелесе ыйтрӗ мучи. -  Апла пулсан, ирӗк па- 
ратӑп, кур. Эсӗ килессе пӗлсех хатӗрлесе хутӑм.

-  Ӑҫтан пӗлтӗр вара эпё кунта килессе?
-  Э-э, ачам! Пӗве хӗрринче тем шӑршласа ҫӳренине пӗлсенех сана кӗтме 

тытӑнтӑм. Юрӗ, кур ман япаласене. Эпӗ пахчаран хӑяр татса кӗрем.
Пӳлӗмре пӗччен юлсан, тӗлӗнтермӗш япаласемпе паллашма тытӑнтӑм. Ытла

рах мана пысӑк аквариум кӑсӑклантарса ячӗ. Аквариумӗнче шыв курӑкӗсемпе пӗчӗк



пулӑсем, тритонсем ҫеҫ хуллен ярӑнса ҫӳреҫҫӗ. Тавра вара -  локатор антенни евӗрлӗ 
ҫавра тимӗрсем. Сӗтел ҫинчи генераторсем темӗнле пайӑркасем кӑларса тӑраҫҫӗ 
пулмалла. Чӳрече янахӗ ҫинчи чечексем те -  нихӑҫан курманнисем. Вёсен шӑрши 
тӳрех кӳлӗ тавралӑхне аса илтерет, Ахӑртнех, ҫыран хӗрринче те ҫавӑн пек курӑк- 
сем ӳсеҫҫӗ-ши?

Ҫенӗкре сасӑ пулчӗ те кил хуҫи пӳрте кӗрсе тӑчӗ. Унӑн аллинче шултра хӑяр- 
семпе помидорсем. Мана хӑналасшӑн ӗнтӗ. Мучи ӑста пахчаҫӑ иккен. Апат-ҫимӗҫ 
хатӗрленӗҫемӗн хӑй текех ман енне пӑха-пӑха илет. Мӗн шухӑшлать-ши вӑп? Сӑмахне 
темшӗн пуҫласшӑн мар. Эпӗ ыйтасса кӗтет-ши? Чӑтаймарӑм, малтан хам ыйтрӑм:

-Тӗлӗнмелле, мӗн тӑватӑр эсир ку аппаратсемпе? Тем пысӑкӑш аквариум та та.
Ман сӑмахсене чиперех илтрё пулин те, Кавёрле мучи тӳрех чӗнмерӗ. Куҫӗнче 

ҫеҫ кулӑ палӑрчӗ. Чее старик. Эпё мён пёлнине ман ыйтусенченех ӑнланасшӑн 
ӗнтӗ вӑл.

-  Тутанса пӑхсам, -  терӗ хӑярпа помидор салатне ман ума лартса. Ешӗл апата 
хаваспах астивсе пӑхрӑм. Тутлӑ та иккен тин ҫеҫ пахчаран татса кӗнӗ ҫуллахи 
ҫимӗҫ! Анчах мучи мана хӑна тӑвас тӗллевпе кӗтмен пулӗ-ха.

-  Мёнле вара? Курса юлайрӑн-и ҫырма усалне? -  терӗ сасартӑк Кавёрле мучи.
-  Ҫук ҫав, лайӑххӑн кураймарӑм. Фотоаппаратпа тухмаллаччӗ.
Кил хуҫи, кулкаласа, мана тӳнтерле ҫавӑрса хунӑ ӳкерчӗке тыттарчӗ.
-  Ҫакӑ пулман-и вал, сана хӑратаканни? Пӑх-ха! -  терӗ вӑрттӑн кулкаласа.
Ун аллинчен илнӗ сӑнӳкерчӗке пӑхма та хӑраса тӑратӑп. Ӑнланма ҫук -  нивушлӗ 

Кавёрле мучи ҫав чӗр-чуна курнӑ? Тата ӳкерсе илме те пултарнӑ? Ҫавӑрса пӑхрӑм 
ҫеҫ... ӳкерчӗкре -  ман ҫине кӗҫ-вӗҫ сиксе ӳкме хатӗр плезиозавр. Ҫӗр миллион ҫул 
каярах вилсе пӗтнӗ хӑрушӑ чӗрчун. Чӗрӗ пекех ӳкерсе хунӑ!

-  Ӑҫтан тупнӑ эсир куна?
-  Асӑрхаймарӑн-и? Лайӑхрах пӑх-ха, -  ҫаплах кулкаларӗ мучи.
Сӑнасарах пӑхрӑм та Ҫӗлен ҫырми хӗрринчи хӑвалӑха, пӗвене, вӑрман ҫумӗнчи 

йывӑҫсене уйӑрса илтӗм. Лайӑх ӳкерсе илнӗ вара. Йывӑҫ-курӑкӗ юрӗ-ха, анчах 
плезиозаврӗ -  ӑҫтан? Ҫавӑнтах, татӑлнӑ шухӑшсене сыпӑнтарса, пуҫа тепӗр шухӑш 
пырса кӗчӗ. Эпӗ сак ҫинчен ялт сиксе тӑтӑм. Мучи вара... тӗлӗнтермӗш! Мана, 
йӑлтах пӑлханса кайнӑскере, лӑпланма, каллех вырнаҫса ларма ыйтрӗ. Унӑн кала
са памалли пур иккен. Калавӗ самаях вӑрӑм. Акӑ вӑл.

-  Ҫамрӑк чухне, -  пуҫларӗ мучи, -  кибернетика институтӗнчен вӗренсе тухсан 
ӗҫлеме мана чӗрчунсене тӗпчекен лабораторие ячӗҫ. Пире, кибернетиксене, чӗрчун- 
сен шухӑш-кӑмӑлӗ, пурнӑҫ тытӑмне сыхпаса тӑракан органсем, гомеостатсем ыт
ларах интереслентеретчӗҫ. Ҫавӑнтах эпӗ эволюци теорийӗпе усӑ курса чӗрчунсен 
аталанӑвне модельсем туса сӑнарӑм. Ӗҫленӗҫемӗн пӗр шухӑ идея пуҫа пырса кӗни 
манӑн пӗтӗм пурнӑҫа улӑштарса хучӗ. -  Мучи хӑй ларакан тенкеле ман ҫумарах 
шутарчӗ. -  Эсӗ пӗлетӗн пуль ӗнтӗ, -  терӗ вӑл мана куҫранах пӑхса, -  кирӗк мӗнле 
машина та, чӗрчун та пурнӑҫра малтан пӗчӗкскер анчах ҫуралать. Тӗслӗхрен, ра- 
диохумсене тытакан детекторлӑ приемник. Пӗрремӗшсем, пёр кристалтан анчах 
тунисем, пӳрне пысӑкӑш ҫеҫчӗ, ыттисем, кайрантарах тунисем, сӗтел калӑпӑшне 
ҫитрӗҫ. Кайран каллех пысӑк приемниксем вырӑнне пӗчӗкреххисем -  транзистор- 
сенчен тунисем -  пурнӑҫа кӗчӗҫ. Мӗне пӗлтерет ку? Тепӗр тӗслӗх: чи пирвайхи



автомобильсем те пӗчӗккӗ пулнӑ. Техникӑн никӗсӗ ӳснӗҫемӗн машинӑсен калӑпӑшӗ 
те пысӑклансах-пысӑклансах пынӑ. Кайран вара бензин ҫитми пулсан ҫӗр ҫинче 
"малолитражка" текеннисем те чупа пуҫларӗҫ. Ӑнкартӑн-и пурнӑҫ пире ӑҫталла илсе 
пынине? Ҫук. Малалла тӑнла. Илтнӗ пулӗ питӗ пысӑк плезиозаврсемпе динозавр- 
сем ҫинчен? Вӗсем пурте ҫӗр миллион ҫул каялла вилсе пӗтнӗ. Ку пуриншӗн те 
паллӑ ӗнтӗ. Анчах, эпӗ шутланӑ тӑрӑх, вӗсем вилсе пӗтме пултарайман, Ҫӗр ҫинче 
сыхланса юлнах! Мӗнле майпа? Радиоприемниксемпе автомашинӑсем пек. Тем 
пысӑкӑш ӳссе ҫитӗннӗ чӗрчунсене, Ҫӗр ҫинче сивӗтнӗ пирки, апат-ҫимӗҫ ҫитми 
пулнӑ. Мӗн тумалла-ха ҫавнашкал лару-тӑрӑва лекнӗ организмсен? Паллах, вёсен 
майӗпен пӗчӗкленме тивнӗ. Хальхи ӑславҫӑсем калашле, чӗрчунсем аталаннӑҫ- 
емӗн урӑх "экологиллӗ нишӑна" куҫнӑ. Пӗчӗк варансемпе тритонсен нишине. Апла 
тесен, ман шутпа, "пӗчӗкленсе пыракан плезиозаврсене" каялла пысӑкпатма та пу
лать. Кун пек идея ҫине ӳкме, хӑв та туятӑн пулӗ, ҫӑмӑп мар. Ҫавӑнпа та-и, тен, ман 
шухӑшпа никам та килӗшесшӗн пулмарӗ. Эпё вара тӗпчев институтӗнчи лаборато- 
рине пӑрахса тухса кайрӑм. Хам ҫуралнӑ яла каялла таврӑнтӑм та авалхи плезио
заврсемпе динозаврсене килтех ӳстерме тытӑнтӑм. Ҫак сӑмахсене каланӑ чух мучи 
аквариум ҫинелле пӑхса илчӗ, ахӑртнех, теме аса илтерчӗ пулас вӑл ӑна. -  Чи 
малтанах Ҫӗлен ҫырминче пӗчӗк тритонсем нумаййине асӑрхарӑм. Ҫак пысӑк сав- 
ӑта туллиех ятӑм вӗсене. Пуҫларӑм вара схема хыҫҫӑн схема туса генсене улӑшта- 
ракан хумсем шырама. Организмӑн ӳсмелли планӗ генсенче сыхланса упранать. 
Енчен те пӗчӗк тритонсен аталанӑвӗн ҫулне плезиозаврсенни енне пӑрса яма май 
кил сен? Кун хыҫҫӑн кун. Мутаци хыҫҫӑн мутаци, Вунӑ ҫул пёр вӗҫӗмсӗр ӗҫленӗ 
хыҫҫӑн тинех ӑнӑҫу килсе тухрё. Тритон плезиозавр пурнӑҫне аса илчё тейён аква- 
риумра ӳснӗҫем ӳсе пуҫларӗ. Анчах эпё халё те нимён те ёнланма пултараймастёп. 
Мёншён пӗри ҫеҫ? Биохумсем пулӑшрӗҫ-и кунта е тата та мёнле те пулин урёх 
закон ӗҫӗ палёрчё -  пёлместёп. Хальтерех шухёшланё тёрёх вара, тритона ҫутҫан- 
талёк ахрёмё пырса ҫапрӗ пулё тетёп. Урёхла каласан, пёчёкленнё динозаврсем 
малашлёхра каллех пысӑкланма пултараҫҫӗ. Ҫутҫанталӑк ылмашёвё, биоцикл. 
Эпё биохумсемпе ҫав цикла кёскетрём пулас, хёвёртлатрём. Питё ёлёк-авалтан 
персе янё генсен бумерангё каялла ҫаврӑнса плезиозаврсем пурённё вёхётри сие 
ҫӗклерӗ.

Паллах, хӑвӑрттӑн ӳсекӗн тритон-плезиозавр аквариума вырнаҫайми пулчё. Эпё 
вара ёна, нимёнех те шутласа тӑмасар, Ҫӗлен ҫырмине кайса ятём. Ун чух пёвене 
пысӑклатса тарӑн кӳлӗ чавнёччё. Ытти тритонсемпе те чылайччен аппалантём -  
усси пулмарё, Генсен авалхи тытӑмне астуса тӑракан механизмсене ҫӗнӗрен ӗҫлет- 
тереймерӗм. -  Те савёнать, те кулянать Кавёрле мучи. -  ӳсе пуҫланӑ тритон-и? 
Хёвах куртён. Халё вёл ҫынсене хёратакан пулчё. Мён тумалла? Хам та пёлместёп. 
Чён-чён мезозойри плезиозавр Курнавӑшри кӳлӗре ишсе ҫӳрет. Ҫавӑн ҫинчен ка- 
лаҫса пӑхма кӗтрӗм те сана. Сансӑр пуҫне мана кунта никам та ӗненес ҫук.

Ватӑ ӑславҫӑ каласа кётартни мана вёхётлёха шухёша ячё. Чылайччен тёмсёлсе 
ларсан, эпё ёна акё мёнле сӗнӳ патём:

-  Плезиозавра пирён тытса вёлермеллех пулать. Виллине вара специалистсе- 
не кӑтартмалла. Ахаль ҫеҫ, пуш алёпа кайса каланине вӗсем ӗненес ҫук. Чёррён те 
тытса каяймёпёр. Пурёнма та ёна йывӑрланнӑҫемӗн йывёрланса пырё. Апат тав-



рашне, хӑвалӑха кӑшласа ярсан, тата мӗн ҫийӗ вӑл? Ҫынсене тапӑнасран та хӑрушӑ. 
Кам ҫине те пулин сиксе ӳкиччен пӗтересех пулать ку усала. Наукӑна та, ҫынсене 
те усӑ кӳрӗпӗр, Сирӗн меслетпе вара тӗпчев институтӗнче, лайӑхрах условисенче, 
ҫӗнӗ эксперимент тумалла.

Мучи килӗшмесси малтанах паллӑччӗ. Ҫавна пӗлсех эпӗ ӑна ҫине-ҫинех 
ӳкӗтлерӗм, ӑнлантартӑм. Пурпӗрех хам енне ҫавӑраймарӑм, Тен, пысӑк чӗрчуна 
хӑйӗн ачине хӗрхеннӗ пекех хӗрхенчӗ вӑл? Нихҫан та килӗшес ҫукчӗ пуль -  пӗр 
ӑнсӑрт пулӑшрӗ.

Пӗр кунхине ачасем кӳлӗ хӗрринче пулӑ тытса ларнӑ. Тахӑшӗн вӑлтине пысӑк 
ҫӑрттан лекнӗ пулас. Туртса кӑларма тӑнӑ ку -  пулла пӗве усалӗ ярса илнӗ! Ачине 
те шыва туртса антарнӑ.

Ку хыпара илтнӗ мучи ман пата ҫав кунах персе ҫитрӗ. Аллинче икӗ кӗпҫеллӗ 
пӑшал. Эпё, паллах, «мезозой эрине» сунара кайма савӑнсах килӗшрӗм.

Пӗве хӗррине эпир каҫ пулсан ҫитрӗмӗр. Хӑва тӗмӗсем ҫумнерех вырнаҫса лар- 
са, тритон-плезиозавр апат ҫиме тухасса кӗтме пуҫларӑмӑр. Хальхи пек астӑватӑп, 
каҫӗ ун чух уйӑхлӑччӗ. Пӗве ҫийӗнчи шӑплӑха итлесе ларнӑ чух йӗри-тавра пӗр 
сас-чӳ те ҫуккине асӑрхарӑм. Мӗншӗнне тинех ӑнланса илтӗм. Шӑплӑх кунта плези
озавр вырнаҫнӑранпа пуҫланнӑ. Ытти пӗтӗм чӗрчун хӑранипе кунтан тарса пӗтнӗ. 
Малашне те ӗҫсем кун пек аталанса пырсан, Курнавӑш вӑрманӗ те пуш-пушах юлӗ. 
Кун йышши экспериментсем тума чарӑнмалла. Хӑҫан тухать-ши ӗнтӗ ку пӗвери 
шыв усалӗ? Тен, паян тухас та темӗ вӑл? Каҫӗ питӗ ҫутӑ. Шыв шуйттанӗ тӗттӗме 
юратать, теҫҫӗ. Кавёрле мучи мӗн шухӑшлать-ши? Тем тесен те, ӑна кунта хурал 
тӑма йывёр пулас. Пӗтӗм пурнӑҫне панӑ ӗҫе пӗтерсе лартма пултарать-ҫке-ха. Ҫав- 
ӑнпа мар-ши вёл хаш та хаш сывлать.

Мӗн чухлӗ тӑтӑмӑр шыв хӗрринче -  астумастӑп. Плезиозавр апата тухнине эпир 
нихӑшӗ те сисмен. Питӗ шӑппӑн ҫӳрекен чӗрчун иккен вӑл. Хӑва шатӑртатни илтӗ- 
нсен тин пирӗн куҫа юмахри аҫтаха евӗрлӗ чӗрчун курӑнчӗ. Эпӗ пӗр самантлӑха 
хамӑр Ҫӗлен ҫырминче иккенне те манса кайрӑм. Таврара -  сӗм-авалхи тӗнче! Ман 
алӑра пӑшал вырӑнне -  сӑнӑ. Тискер кайӑкпа сунарҫӑ пӗр-пӗрне вӑрттӑн сӑнаҫҫӗ. 
Хӑшӗ те пулин вилӗссине пӗлсех, пурпӗр, кашни каялла ҫаврӑнса пӑхмасӑр, хире- 
хирӗҫ пырать. Мён тумалла? Акӑ, халех плезиозавр ман ҫинелле сиксе ӳкӗ. Эпӗ 
сӑнна, ывӑтма тесе, ҫӳлелле ҫӗклетӗп... Юрать, ҫав вӑхӑтра юнашар таракан мучи 
мана ҫурӑмран тӗксе тӑна кӗртрӗ. Чӑнах, эпӗ ӑспа аташса тӑнӑ чухне капмар чӗрчун 
пирён патах ҫывхарса ҫитнӗ. Тек шухӑшласа тӑмасӑрах ӑна пӑшалпа пуҫӗнчен тӗлле- 
се петӗм, Аманнӑ тискер кайӑк сасси пӗтӗм тавралӑха кисретрӗ. "ӑҫтаха" тинех 
курчӗ пулас сунарҫӑсене. Йӑванса каяс вырӑнне вӑл пирӗн еннелле хӑвӑрт ҫывхар- 
са килет. Ҫавӑнтах пӑшалӑн тепӗр кӗпҫинчен персе ятӑм. Тӑпах чарӑнса тӑчӗ хай- 
хи. Икё хут персе те вӗлерейменнине кура пӑшала тепӗр хут авӑрларӑм. Вӑт тӑмсай, 
усалӑн нерв тытӑмӗ начар аталаннине шута илмесӗр ӑна пуҫӗнчен персе вӗлерме 
хӑтланнӑ-ҫке эпё. Пӗтерес тесен, чӗререн лектермелле. Пеме пӑшал ҫӗкленӗччӗ 
ҫеҫ, тискер кайӑк вырӑнтан тапса сикрӗ те шывалла чӑмрӗ. Хыҫалтан тепӗр хут 
усӑсӑр шаплаттарса ӗлкӗртӗм. Мӗнех тӑвайӗҫ пульӑсем ҫав тем пек пысӑк чӗрӗ 
тушкана?

Кӳлӗ тавралӑхӗ каллех шӑплӑха путрӗ. Хумсем ҫеҫ ҫырана пӗр хушӑ ҫапӑнса



пӑшӑлтатрӗҫ. Нимӗнле хӑрушӑ ӗҫ те пулса иртмен тейӗн. Уйӑх паҫӑрхи пекех хӑйӗн 
таса ҫутине сапаласа хитре кавирне пӗве урлӑ хура вӑрманалла сарать. Плезио
завр та шыв ӑшӗнче пытанса выртать ӗнтӗ. Халь, аманнӑскер, ҫынсемшӗн вёл та
тах та хӑрушӑрах пулса тӑчӗ. Чылай вӑхӑт иртсен, мучи те ҫавна ӑнланса илчӗ 
пулмалла.

-  Эпӗ пӗлетӗп мӗн тумаплине, -  шӑплӑха сирчӗ унӑн пӑлханнипе кӑшт хӑрӑлта- 
такан сасси. -  Шывсӑр вӑл нумай пурӑнаймасть. Асӑрханӑ тӑрӑх, апат ҫисе те ҫур 
сехетрен ытла ҫӳремест. Шыв чӗрчунӗ-ҫке. Халех пӗвене татса ярас пулать.

Ҫавӑнтах эпир, айвансем, пӗвене татма тытӑнтӑмӑр. Ку -  йывӑр ӗҫех мар. Шыва 
ҫул уҫса ҫеҫ пар -  сиссе те юлаймастӑн -  шыв ҫӗре ҫурса малалла вирхӗнет. Пӗр 
сехет те иртмерӗ, пӗве анаталла ҫурхи шыв пек кӗрлесе юхса анса кайрӗ.

"Мён туса хутӑмӑр? Ӑҫга ӗнтӗ пирӗн чӗрчун? Ҫӗрле ӑна шыраса тупасси те пулмӗ. 
Юхса каймарӗ-ши? Эх, эпир те ҫав, Лапшу Ҫтаппанӗсем!.. Пӑшап ҫакса тухнӑ тата!" 
-  вӑрҫрӑмӑр хамӑра хамӑр плезиозавра шыраса ывӑннӑ хыҫҫӑн килелле пушӑ ал- 
ӑпах таврӑннӑ май.

Тепӗр кунне мён пулса иртнине каласа та кӑтартас килмест. Ҫӗлен ҫырмине 
Кавёрле мучипе темӗн чухлӗ ухтарсан та, нимӗнле плезиозавр та тупаймарӑмӑр. 
Ӑҫта кайса кӗме пултарнӑ вӑп -  пёлместёп. Тен, тӑм ӑшне варӑннӑ? Ҫырма питӗ 
юшкӑнлӑччӗ. Иксӗмӗр те питӗ хуйхӑрса ӳкрӗмӗр. Ӑславҫӑсем патне пушӑ апӑпа 
каяймастӑн-ҫке. Темпе илемлё каласа кӑтартсан та, кам ӗненӗ сана. Кулса ҫеҫ тӑрӗҫ.

Ҫавӑн пек ӑнӑҫсӑр вӗҫленчӗ те ӗнтӗ ҫавӑ хӑш чух ӗненме те йывӑр тамаша. Ӑна 
аса илсен, Ҫӗлен ҫырми хӗрринче ӳкерсе илнӗ сӑнӳкерчӗке альбомран кӑларса 
пӑхатӑп. Хама тем ҫитмен пек туйӑнать ун чух.

Асатте кӗпи
Ку тӗлпулубольницӑра пулса иртрӗ. Эпӗун чухпалатӑра пӗчченех выртаттӑмччӗ.

Пӗринче юнашарти кравать ҫине тин ҫеҫ операци тунӑ ҫынна пырса хучӗҫ. Вӑл 
йывӑҫ тӑрринчен ӳкнине медсестра пӗлтерчӗ. Урине хуҫнӑ пулать вара. Сӑнран 
пӑхсан, хӑй ҫап-ҫамрӑк. Хура ҫӳҫлӗ, типшӗм питлӗ. Халат айӗнчен хӗрлӗ кӗпе курӑ- 
нать. "Шел ачана. Анчах мӗн тӑвас тетӗн? Ача чух хам та пӗрре ҫеҫ мар ӳкнӗ. Вырт 
ӗнтӗ халь, мана юлташ пулӑн", -  шутларӑм эпё. Епле ӗҫсем пуҫланассине пӗлнӗ 
пулсан, апла каламӑттӑм та-и, тен?

Каҫхине, ҫывӑрас умён, кӑшт уткаласа ҫӳрес терӗм. Кӳршӗ ман пӗр хускалмасӑр 
выртать. Сӑнаса тӑракан шураппа: 'Тӑна кӗмен-ха", -терӗ. Эпӗ, паллах, шӑппӑнрах, 
пёр сас-чӗв те кӑларас мар тесе, унталла-кунталла куҫкалатӑп. Инкек куҫа курӑнса 
килмест. Утса ывӑннӑ хыҫҫӑн кравать ҫинче "ӗмӗр сакки сарлака" кӗнеке вуласа 
выртаттӑмччӗ, сисмен те, ҫывӑрнӑ кайнӑ. Тӗлӗк куратӑп. Атӑл, баржа, трап... Эпё те 
Ҫтаппан пекех вӑйлӑ, ытти крючниксемпе пӗрле михӗ йӑтнӑ та ҫырана тухатӑп. Трап 
хӑми вара темӗншӗн хытӑран хытӑрах авӑнать. Халь-халь шыва персе анассӑн туй- 
ӑнать. Миххи тата тем пысӑкӑш. Йывӑр. Малалла утас тетӗп, хӑратӑп. Ҫапла асап- 
ланаканскер, тӑруках вӑранса кайрӑм.



Куҫа уҫиччен хупсах выртмаллаччӗ. Мачча ҫӳллӗшӗнче темӗнлӗ хӗрлӗ кӗлетке 
сывлӑшра ярӑна парать. Хӑранипе ман куҫ алчӑраса кайрӗ, ҫӳҫ-пуҫ та, сисетӗп, 
вирелле тӑрать. Хам вара ни кӑшкӑрма, ни сиксе тӑма вӑй ҫитерейместӗп. Пӗтӗм 
шӑм-шак хытса ларнӑ. Юлашкинчен питӗ хыттӑн кӑшкӑрса ярас тенӗскер, темӗнле 
хӑрӑлтатакан сасса пӑвӑннӑ карланкӑран тӗртсе кӑларса ятӑм. Анчах ун пек вӑйсӑр 
сасса кам илттӗр? Куҫран тата темӗншӗн куҫҫуль тапса тухрӗ. "Хӑранипе йӗрсе 
ярасшӑн пулман-ши эпё?" -  тесе те шухӑшлатӑп халё хамран хам кулкаласа. Ун 
чухне шӑл йӗрес шухӑш пуҫра та пулман. Кӳршӗ вара эпё мён те пулин ӑнланса 
иличчен вырӑн ӑшне кӗрсе выртрё. Ним сиксе тухман пекех, хӑйӗн кравачӗ ҫинче 
пёр хускалмасёр выртать. Вёл тарён ыйха путнё тейён. Гоголён "Вий" ятлё калавё- 
нчи пӑтӑрмахсем куҫ умӗнче ҫӗнӗрен курӑнса каймарӗҫ-и? Мана курӑнчӗҫ. Каҫарӑр 
та, ирёксёрех сёхсёхса илтём. Турра ёненместёп-ха. Темёншён, тен, хускалнёран- 
и, мана вёй кёрсе кайрё. Тинех сывлӑш ҫавӑрса ятём. Кёштах чётреме чарёнсан, 
кравать ҫинчен тёрса, юнашара пырса пёхатёп. Чёнах пулчё-ши ку? Тен, тёлёкре 
кӑна аташатӑп? Ҫук, чёнах. Ҫынни те ҫавах. Тата хёрлё кёпи... Урайёнче ёшё халат 
выртать...

Ҫапла пӑхкаласа тӑнӑ хыҫҫӑн ним тума аптранипе каялла кайса выртрӑм. Ҫыв- 
ӑрасси хӑямата! Пуҫра тем те пёр, юмахри ковер-самолетран пуҫласа мёлке-тёллен- 
чёксем таранах аса илетёп. Пур пёрех пёри те курнине тёмасть. Юлашкинчен, ним 
тума та пёлменнипе-и, тен, хама ку туйёнчё пулё тесе ҫывӑрма хистерём. Чылай 
выртсан тин ыйха путнё.

Эпё тӑнӑ ҫӗре хӗвел тухнӑ. Каҫхи ӗҫ-пуҫа аса илсе кӳрше тинкеретёп. Вёл та 
вёраннё. Унён хура куҫӗ шётарасла пёхать. Ҫын ҫынах. "Хамёр ял" пек. Ирёксёрех 
тем хаваспа йёл кулса илетӗп. Чирлӗ ҫын та кёмёл туса хирӗҫ кёшт хускалать. 
Паллашрёмёр. Эпё мён ятлинетата Биктимиров хушаматлине пёлтертём. Тен, илтнё 
те пулё. Тёваттёмёш стройтрестра тёрмашатёп. Прораб. Еҫӗ, космоса вӗҫнипе тан- 
лаштарсан, янёрасах каймасть те -  хурламастпёр. Пурёнмалёх пур. Кӳршӗ вара 
ман темёншён хёйён ятне те, хушаматне те каласшён пулмарё. Ун вырённе сёнёнче 
темӗнле тарӑху палӑрчӗ. Ҫамкине тар тапса тухрӗ. Тӗлӗнмелле ҫын. Паллашма та 
тёхтаса тёрать. Тен, вёл ёнран кайнё? Чылайранпа чёнменнине кура пӑшӑрханнӑҫ- 
ем пӑшӑрханса пыратӑп. Шӑнкӑрав кнопкине пусатёп. Пёр авӑкран пӳлӗме медсес
тра чупса кӗрет. Вӑп чирлӗ ҫыннӑн аллине тытса пульс тёрёслет, унтан укол тёвать. 
ёна пёпханма тата халлёхе унпа калаҫма юраманни ҫинчен аса илтерет.

Ҫав кунне, чёнах та, чирлӗ ҫынпа калаҫма май килмерё. Тепринче те ҫавах. 
Анчах чухлатёр пулё, каҫхи вӗҫев, хӗрлӗ кӗпе... Кӗтме пӗлекен кӗтсе илетех, виҫӗ 
кун иртсен, хӑех сӑмах хускатрӗ. Акӑ мён каласа пачӗ вёл мана:

-  Эпё пин те тӑхӑрҫӗр аллӑ пиллӗкмӗш ҫулта Кусанар ялӗнче ҫуралнӑ. Атте ман 
Алякин Петр Васильевич, вӑрҫӑ инваличӗ. Анне, Анна Тихоновна, учительница. 
Вёсен пёртен-пёр ачи, Коля, сирён умёрта. Эпё, мёнле калас, пурнӑҫра хура-шур 
курсах кайман. Хёй йёркипе ялти шкултан вёренсе тухрём та район центрёнчи вётам 
шкула ҫӳреме пуҫларӑм. Унтан, паллах, институт. Физика учителё сённипе Мус- 
каври авиаци институте кайса кётём. Аттепе анне хирӗҫлерӗҫ. Мана килтех хёвар- 
ма тӑрӑшрӗҫ. Тёп килти вучаха сӳнтерес мар тенё ёнтё вёсем. Эпё вара, ватёсене 
хёварсах Мускава тухса кайрӑм. Ҫамрӑк ачасене ун чухне техникёпа технологи



питӗх те кӑсӑклантаратчӗ. Мана ытларах автомобильсемпе самолетсем ҫынна хӑйне 
аякка куҫарма пултарни тӗлӗнтеретчӗ. Магнитпа магнит пӗр-пӗрне вӑрттӑн, куҫа 
курӑнман вӑйпа е тӗртсе, е туртса илнине те тӗлӗнсе пӑхса лараттӑмӑр. Тен, ку вӑл 
ялта ҫуралса ӳснӗрен? Мӗнле калас, ача чух лашапа урапасӑр пуҫне нимех те кур- 
ман. Лашисем лайӑхчӗ вара. Уйра ӗҫленӗ хыҫҫӑн шӑварма ҫӑл еннелле ӑмӑртмал- 
ла чуптараттӑмӑр. Епле хӑвӑрт та чармалла мар ӗрӗхсе ыткӑнатчӗҫ ҫамрӑк утсем. 
Хаваслӑ вӑхӑт -  ачалӑх. Халь вара? -  кӳршӗ хӑй ҫине пӑхса, темле хурлӑхлӑн 
кулса илчӗ. -  Касса ӳкернӗ юман пек выртатӑп. Ну, ку юрӗ-ха. Малалла каласа 
кӑтартам. Паллӑ, вёренме кӗрсен ан ӳркен -  вӗренсе тухатӑнах. Анчах ҫамрӑк чух
не вӗренӳсӗр пуҫне урӑххи те пур-ҫке-ха. Урӑххи вӑл, Надя, Надежда ятлӑскер. 
Чӑваш ҫӗршывӗнчен, Шупашкартан, вёренме килнӗ. Эпӗ ӑна пӗтӗм чунтан юратса 
пӑрахрӑм. Тӗл пулсан, хамӑр пӗрмаях малашнехи пурнӑҫ тата Тӑван ҫӗршывшӑн, 
юратнӑ халӑхшӑн ӗҫлесси ҫинчен калаҫаттӑмӑр. Савӑк вӑхӑт...

Николай Петрович каллех калаҫма чарӑнчӗ. Унтан хашш сывласа илчӗ. Шухӑ- 
ша путрӗ. Эпӗ ӑна, паллах, васкатмарӑм. Пӳлӗмре шӑп. Пире никам та кансӗрле- 
мест.

-  Пӗлетӗр-и, ҫак инкеке эпӗ Надьӑна пула лекрӗм, -  терӗ кӑшт тӑхтасан.
-  Епле вара, эсир пӗр-пӗрне ытла та хытӑ юрататӑр тенӗччӗ-ҫке?
-  Тем, эпӗ наукӑна ытларах юратрӑм пулас. Мана, чи лайӑх вӗренекен студента, 

диплом ҫырса хӳтӗленӗ хыҫҫӑн автоматика кафедри ҫумӗнчи аспирантурӑра 
хӑварчӗҫ. Надя Шупашкара таврӑнчӗ. Хӑлӗ вӑл электроаппаратура заводӗнче ӗҫлет. 
Темле йӑлӑнсан та, вӑйпа тенӗ пек хистесен те, эпё унпа пӗрле Шупашкара кайма 
килӗшмерӗм. Эпӗ левитаци законӗсене тӗпчеме пуҫланӑ вӗт. Ҫӑмӑлтарах меслет- 
пе, Ҫӗр туртӑмне ҫӗнтерсе, йывӑр грузсене инҫе куҫарма ҫӗнӗ мел шыранӑ. Илтнӗ- 
и эсир вӗҫме пултаракан ҫынсем ҫинчен?

-  Темле фантастикӑлла калавра вуласаччӗ.
-  Фантастикӑра? Эпё вара ҫав ыйтӑва чӑннипех хускатрӑм. Эсир мана ӑнлантӑр 

пулё тетӗп, -  тута хӗррипе кӑшт кулса илчӗ кӳршӗ. -  Ҫапла пӗр ҫул аспирантурӑра 
вӗреннӗ хыҫҫӑн, -  малалла тӑсрӗ хӑйӗн калавне аспирант, -  канма тесе яла килтӗм. 
Ялта аттепе анне. Ыйтусем, пӑлхану. Анне мана килтех, ялтах, пурӑнма хистет. 
Атте чирлӗрех. Килти хуҫалӑхра та пулӑшу кирлӗ. Вӑйпитти арҫын алли палӑрсах 
каймасть-ха пирӗн ялти кил-ҫуртра. Анне тен, кин те кертесшӗн пулнӑ пулӗ. Ватлӑ- 
хра мӑнуксемпе йӑпанмасан, кампа урӑх йӑпанӑн? Атте ытла калаҫмасть. Пурне те 
ӑнланать пек. Анчах сисетӗп. Кӑмӑлӗпе вӑл пит пусӑрӑнчӑк. "Епле-ха апла, -  тет 
атте, -  ывӑла юратса ӳстертӗм, вӗрентрӗм, вӑл пур, пӗтӗм шанчӑкӑм, тӑван ашшӗ- 
пе амӑшӗн ӗмӗтне пӑрахӑҫлать. Асаттесен килне тӗпрен хӑртать. Ӗҫлес тесен ин- 
женерӑн ялта та ӗҫ нумай”.

Эпӗ вӗсене пӗтӗм чунтан шеллетӗп. "Нивушлӗ -  тетӗп, -  атте-аннен юратӑвне 
юратӑвне тивӗҫлӗ пулаймӑп? Ӗмӗрлӗхе парӑмра юлӑп?"

Килте кунсем питех те вӑраххӑн иртеҫҫӗ. Эпӗ Мускава каясси ҫинчен шухӑшла- 
ма пуҫларӑм. Атте-анне те кӑшт лӑпланнӑ пек. Шупашкара Надя патне кайса килес 
кӑмӑлӑм пур та -  хӑяймастӑп. "Ҫула май, тен, кӗрсе тухӑп-ха", -  лӑплантаратӑп 
хама. Пӗрре ҫапла виҫҫӗн пахчара ларатпӑр. Ҫуҫтанталӑк васкамасӑр каҫхи кӗпи- 
не тӑхӑнать. Асӑмрах... хӗвеланӑҫӑн хӗрлӗ тути, каҫӑн тӳпери куҫӗсем, шӑпчӑк хус-



Асатте кӗпи

катнӑ юрӑ... Ҫапла ыйхӑпа тӑтӑрха хушшинче кашниех тӗнчен куҫа курӑнман пулӑ- 
мӗсемпе ҫыхӑнса-хутшӑнса каять. Чун, хире-хирӗҫле тенӗ пек, хӑйӗн чи хаклӑ та 
пытанчӑк туйӑмӗсене туртса кӑларать.

Ун пек-кун пек калаҫкаласа ларнӑ чух атте манран диссертаци ҫырас ӗҫ епле 
пыни ҫинчен тинех тӗплӗнрех ыйтса пӗлме шутларӗ пулас.

"Итле-ха, ывӑлӑм. Мӗн ҫинчен ҫав сан диссертаци? Ҫынсене усӑ пулать-и ун
ран?" -  чееленерех пуҫларӗ вӑл сӑмахне. Хальхи пек астӑватӑп: "Питех те пысӑк 
усӑ кӳме пулать, атте", -  терӗм. Ҫавӑнтах вӗсене хальхи вӑхӑтри ҫитӗнӳсемпе пал- 
лаштарас терӗм.

-  Мана та паллаштармӑр-ши? -  пӳлетӗп эпӗ кӳрше.
-  Мӗнех вара... Итлӗр. Тахҫанах, ҫын хӑйне хӑй ӑнланса ҫитсенех, тӗрлӗ йыш- 

ши транспорт шутласа кӑларма тытӑннӑ. Ҫӗр ҫинче утса-чупса ҫӳрени ҫителӗксӗр 
пек туйӑннӑ-ши? Ҫук, паллах. Нумайланса пыракан йывӑр туприне аяккарах та 
хӑвӑрт куҫарма ҫӑмӑл «урапа» кирлӗ пулнӑ. Камӑн ӑсӗ ҫаплах ҫӳле ҫӗкленнӗ-ши? 
Пӗлместпӗр. Эпӗ ӑна ҫеҫенхирте куҫса ҫӳрекенсемех ӑсталанӑ пулӗ тетӗп. Пур 
пӗрех, хутьте кам пулсан та, унӑн урапи хальхи техника никӗсӗнче. Каярахпа пирӗн 
несӗлсем юхан-шывсем урлӑ каҫма тӗрлӗ кимӗсем тума тытӑнаҫҫӗ. Асӑрхӑр! Ҫын 
малтан тип ҫӗр тӑрӑх, кайран шыв ҫинче куҫма ӗмӗтленнӗ. Хӑюлланнӑҫемӗн тата 
суту-илӳ ӗҫӗ ыйтнипе тинӗс урлӑ каҫма чӑн малтан ҫыран хӗрринче пурӑнакан хал- 
ӑхсем парӑслӑ кимӗсем тума тытӑнаҫҫӗ. Хумсем ҫийӗн, ҫиле хирӗҫ, ҫил пулӑшни- 
пе ишме. Епле чӑрсӑрпӑх, э? Вӑхӑт иртнӗҫемӗн общество аталанӑвӗ транспортран 
пысӑкран та пысӑк хӑвӑртлӑх ыйтма пуҫлать. Ҫав ыйтӑва тивӗҫтерсе ӗлӗкхи урапа 
ҫине ҫӗнӗ, нумай лаша вӑйлӗ двигатель вырнаҫтарса лартнӑ та ӑна тӳрӗ те такӑр 
шоссепе е чугун ҫулпа чуптарма тытӑннӑ. Тинӗс карапӗсем те хӑйсен ҫулне кӑшт 
такӑрлатнӑ. Нумайӑшӗ халӗ сывлӑш "ҫытарӗ" ҫинче ярӑнаҫҫӗ. Ҫав вӑхӑтрах сывл- 
ӑша самолетсемпе дирижабльсем вӗҫсе хӑпарчӗҫ. Т ранспорт куҫ кӗретех тип ҫӗрпе 
шывран ятарласа хатӗрленӗ ҫул е сывлӑш тытӑмӗ ҫине куҫса пырать. Космос 
карапӗсем сывлӑш хутлӑхӗнчен хӑтӑлса, вӗҫӗ-хӗррисӗр уҫлӑха вӗҫсе тухрӗҫ. Си- 
сетӗр-и? Ҫын, пӗтӗм вӑйне хурса, виҫҫӗмӗш координата, вертикале, ҫӗнме ӗметле- 
нет. Малашлӑхри транспорт мӗн хутлӑхӗпе усӑ курса куҫма тытӑнӗ-ши? Гравитаци 
хумӗсемпе? Паллӑ мар. Эпё вара ҫӗр чӑмӑрӗ йӗри-тавра сарӑлса выртакан уя аса 
илтем. Ҫапла, магнитлӑ уя. Мӗншӗн унӑн вӑйӗпе усӑ курма юрамасть? Пӗлетӗр 
пулӗ-ха, магнитлӑ-линейлӑ двигательпе усӑ курса пӗчӗк поезда ҫӗр ҫийӗн шуҫтар- 
са пӑхни ҫинчен. Анчах халлӗхе ку проект эксперимент этапӗнчен тухман. Каланӑ 
конструкцисенче ятарласа хатӗрленӗ магнитлӑ уйӑн пысӑк вӑйӗпе усӑ кураҫҫӗ. Ман 
ӗмӗтӗм вара урӑхларах. Ҫӗр чӑмӑрӗ тавра сарӑлнӑ уйӑн пӗчӗкрен те пӗчӗк вӑйне 
ӗҫлеттересси... Эсир ыйтма хатӗр: "Епле-ха апла, пӗчӗк вӑй йывӑр япалана ҫӗкле- 
ме пултарӗ-и?" -  тесе. Чӑнах та, ку ӗҫре маншӑн питӗ пысӑк хирӗҫӳсем сиксе тухрӗҫ. 
Ну, ун ҫинчен каярах. Ҫапла, хальхи пекех е кӑшт урӑхпарах каласа патӑм хамӑн 
ӗҫсем ҫинчен. Ман атте, тӗрӗллӗ кӗпе тӑхӑнса янӑскер, пӗр сӑмах чӗнмесӗр итлесе 
ларчӗ. Ҫак тӗнчере тӗлӗнмелли нумай текелерӗ. Манра та ак, кур, юмах, вӗҫев. Хӑй 
чӑвашлӑ кӗпине кӑтартать. Мӗншӗн тетӗр-и?

Ача чухнех илтсе эп ун ҫинчен. Анне каласа панӑччӗ. Аттене вӑрҫа ӑсатнӑ чух 
асамлӑ кӗпе тӑхӑнтартса янӑ тет. Асанне тӗрленине. Асатте ӑна пӗрремӗш тенче



вӑрҫин уйӗнче вилӗме хирӗҫ ҫапӑҫнӑ чухнех тӑхӑнса ҫӳренӗ пулать. Тӗрленӗ кӗпе- 
не нимӗнле пуля та, штык та тивмен-мӗн. Юратнӑ тӑвансем салтак чӗрӗ юлассине 
шанни ӑна хурҫӑ пек ҫирӗп тунӑ.

-  Аслаҫун кӗпипе вӗҫев хушшинче мӗнле ҫыхӑну пултӑр вара?
-  Эпё те сирӗн пекех малтан нимӗн те ӑнланаймарӑм ҫав. Каярах вара? Ну, 

ун ҫинчен калаҫма тӑхтар. Малтанрах? Малтанрах левитаци ҫинчен мӗнле ин- 
формаци пур йӑлтах пуҫтарма тытӑнтӑм. Акӑ, итлесе пӑхӑр-ха. Кун евӗр пулӑм- 
сем ҫинчен мӗн паллӑ? Пӗрремӗшӗ, вӑл "йогсем вӗҫме пултараҫҫӗ" тени. Пал- 
лах, пурте: "Вӗсем улталаҫҫӗ", -  теҫҫӗ. Анчах темле пулсан та ку питё инте- 
реслӗ. Иккёмёшё -  Магомет тупӑкӗ ҫинчен хывнӑ халап. Ҫав тупӑк ниҫта перӗн- 
месӗр сывлӑшра ҫакӑнса тӑрать имӗш. Виҫҫӗмӗшӗ -  магнитлӑ ҫакӑсем (под- 
вескӑсем). Вёсен шутӗнче магнитлӑ уйпа шӑвакан поездсем, подшипниксем тата 
ытти те. Акӑ, куратӑр ӗнтӗ, ку темӑпа информаци пит чухӑн. Эпӗ ҫапла шут- 
латӑп: ҫынсем тахҫан авал вӗҫме пӗлнех. Ахальтен мар ӗнтӗ пӗчӗккӗ чухне 
тӗлӗкре кашни ача тени ҫӳлте вӗҫсе ҫӳрет.

-  Мӗнрен килнӗ вӑл вӗҫме пултарни? Эсир те ӑна пултаратӑр пулас, -  тетӗп 
хайхи эпё тинех ун ҫине хӑюллӑн пӑхса. Хӑрамалли пурах ӗнтӗ. Ман ҫумра, тен, 
фантастсем ҫырса кӑтартнӑ, тем тума та пултаракан мутант текенни выртать? 
Пӑхма ҫын евӗрех те...

-  Пӗтӗм ӗҫ материалсен сверхпроводимость текен палӑрӑмӗнче. Чӑвашла 
ӑна ҫав тери витӗрлӗх теме те пулать. Физика теорийёпе материал витӗр тухма 
нимӗнле чӑрмав та юлмасан, унӑн ҫав тери витӗрлӗх токӗ вӗҫӗ-хӗррисӗр ӳсме 
пултарать. Ӑна ҫав тери вӑйӑмлӑ куҫӑм тейӗпӗр. Ҫав ток куҫӗмӗнчен сарӑлса 
тӑракан магнитлӑ уй тепӗр обьектӑн магнитлӑ уйӗпе хирӗҫле тапса тӑрсан, вёсен 
вӑйӗ темле йывӑр япалана та ҫӗклеме пултармалла. Анчах кунта та хирӗҫӳсем. 
Пӳлӗмри температура ҫителӗксӗр. Чылай пӗчӗкреххи кирлӗ. Ку хирӗҫӳсенчен 
епле сиксе тухмалла, никам та пӗлмест.

Ҫапла пӗринче килте сӗтел хушшинче сӑнав туса лараттӑм. Мёншён килте? 
Атте-аннене итлеме лекрӗ. Мускавран яла куҫса килтӗм. Аспирантурӑра вара... 
халё те заочно вӗренетӗп. Ҫапла, сӗтел хушшинчеччӗ. Аплӑмра атте-асаттен 
кӗпи. Леш, асанне тӗрлени. Ытла та кӑсӑкпантарса ячӗ вӑл мана. Ҫӗтӗлсе пӗте 
пуҫланӑ кӗпе пульӑран та, штыкран та хӳтӗлеме пултарать-ши? Тӗрри илемлӗ 
вара... Тӗшмӗртерех пӑхсан, унта тӗнчене тытса тӑракан йывӑҫа, лаша кӳлепи- 
пе пӑлансене, Вавилон башнине уйӑрса илме пулать. Тем тӗрлӗ фигурӑсем 
ӑсра сӑнарланӑ темӗнле юмаха, ҫук, тахҫан пулнӑ чӑн-чӑн пурнӑҫа куҫ умне 
кӑларса тӑратаҫҫӗ. Мӗн кӑна ҫукунта?! Акӑ, тусем ҫумӗнче "сухаланӑ ҫӗр", йӗри- 
тавра "вӗт ура” йӗрӗсемпе "чӗп куҫӗсем". Авкаланчӑк йӗр... Ҫул мар-и тем? 
Чӑвашӑн ӗлӗкхи ӑслӑлӑхне ӳкерсе кӑтартнӑ пулать ҫак тӗрӗсенче. Вуласа 
пӑхасчӗ.

Тӗрӗленӗ кӗпене курса тӑраннӑ хыҫҫӑн магнитлӑ ҫакӑма ӗҫлеттерме пуҫларӑм. 
Чылай пысӑк листа, тимӗртен тунӑскер, электромагнитсем ҫийӗн ярӑнса тӑрать. 
Аппаратри токӑн тӑтӑшлӑхне ӳстертӗм ҫеҫ хайхи... Мӗн куратӑп? Юнашартарах 
хунӑ кӗпе сӗтел ҫинчен ҫӗкленсе илчӗ те ҫакӑна хупласа хучӗ. Эпё ку тем туса хурӗ 
тесе туртса илме тӑрӑшатӑп. Ӑҫта унта? Тем пысӑкӑш вӑй кӗпене электромагнита



пӗрле ҫыхсах хунӑ. Эккей тетӗп тарӑхса, хам вара нимӗн те ӑнланса илме пулта- 
раймастӑп. Ара, чип-чипер выртакан кӗпе епле сывлӑша ҫӗкленме пултартӑр? ӑна 
тимӗртен туман-ҫке?

-  Асамлӑхӗ кӗпе магнитлӑ пулнинчен килнӗ вӗт! -  кӑшкӑрса ятӑм хамӑр сыват- 
ӑшрине мансах.

-Э си р  те ӑна ӑнланса илтӗр апла.
Кӗпене тӗрлеме хатӗрленӗ ҫипе темле сӑрӑпа, ҫав тери витӗрлӗх материал- 

ӗпе, сӑрланӑ пулнӑ. Тӗррӗн ҫевви электромагнитсен контурӗсене аса илтерет. 
Кашни контурта, кашни чикӗмре пысӑк ток ҫаврӑнмалла. Токпа ҫыхӑннӑ маг- 
нитлӑ уйӑн вӑйӗ хирӗҫ тӑчӗ те ӗнтӗ мана. Ҫавах, пуля кӗпе ҫумне ҫапӑнсан, 
каялла сиктерсе яма пултарнӑ. Пӗлетӗр ӗнтӗ, енчен те катушкӑн магнитлӑ уйне 
пӗр-пӗр тимӗре ҫапса кӗртсен, вӑл ӑна йӗтрене тупӑран персе янӑ пек, тӗртсе 
кӑларса ярать. Акӑ мӗн пулӑшнӑ асаттепе аттене.

-  Эсир вара урӑх кӗпе туса хатӗрлерӗр-и?
-  Тӗрӗсех. Акӑ курӑр, -  кӳршӗ халат айӗнчен аялти кӗпине уҫса кӑтартать. 

Чӑнах та, ун пек кӗпене магазинта сутнине эпӗ нихӑҫан та курман. Хӗп-хӗрлӗ 
кӗпе. Юмахри кӗпе.

-  Малалла мёнле вара?
-  Малалла? Малтан ҫӑмӑл япаласене сывлӑша ҫӗклекен энерги аппаратне 

шухӑшласа кӑлартӑм. Кайран йывӑртараххине те ал ҫитрӗ. Халӗ, ҫав аппарат- 
ри токӑн вӑйӗпе усӑ курса, ҫӗр чӑмӑрӗн магнитлӑ уйӗпе темӗнле япалана та 
ҫӗклесе ҫӳреме пулать.

-  Эх, -  терӗм хам сисмесӗрех, -  манӑн та ҫавӑн пек кӗпе тӑхӑнса вӗҫсе ку- 
расчӗ.

-  Ан васкӑр, вӗҫӗпӗр-ха! Эпир пурте вӗҫме ҫуралнӑ. Ҫитет ҫӗр ҫинче упален- 
се ҫеҫ ҫӳрени.

-  Ха-ха-ха, -  кулса ятӑм эпӗ. -  Йывӑҫ ҫинчен кайӑк евӗр вӗҫекен епле ӳкме 
пултарнӑ-ши?

-  Пурнӑҫра тем те пулать. Надьӑпа вӑрҫнӑ хыҫҫӑн чылайччен курнӑҫмасӑр 
пурӑнтӑмӑр. Пит тунсӑхпаса ҫитрӗм. Пӗринче чечек ҫыххи туянтӑм та балкон 
ҫинчен пӑрахса хӑварастесе вӑл пурӑнакан хута ҫӗкпентӗм. Аялалла вӗҫсе аннӑ 
чух кӗпе пиҫиххи салтӑнса кайрӗ, шӑпахэнерги парса таракан аппарат тӗлӗнчен. 
Эх, ӳкрӗм те вара. Ҫӳле ҫӗкленесси ҫӗре ӳкмесӗр пулмасть-мӗн, -  манпа пӗрле 
кулса ячӗ Шупашкар Икарӗ. Хӑй епле ҫӑтӑл-ҫатӑл ҫапӑна-ҫапӑна ӳкнине аса 
илчӗ-ши? Унта вара кулмалли нимех те ҫук пек. Ак каллех кулать ӑнланма майсӑр 
ҫын. Ҫӑварне хӑлхи таранах карса пӑрахнӑ. Куҫӗпе ман ҫине мар, алӑк еннелле 
тӗлленӗ. Ҫавӑрӑнса пӑхатӑп та -  алӑк патӗнче шурӑ халат тӑхӑннӑ чипер хӗр 
тӑра парать. Ку хёр Надя пулнине кирек кам та паллаштармасӑрах ӑнкарса илӗ 
тетӗп.

Хёр кравать патне чупса пычё те хӑвӑрт калаҫма тытӑнчӗ. Эпё, паллах, вӗсе- 
не кансӗрлеме нихӑҫан та килӗшес ҫукчӗ, Ҫавӑнпа та Шупашкар левиавторӗпе 
хӗрӗ ҫине тепӗр хут пӑхса илтӗм те пӳлӗмрӗн хӑвӑрт тухрӑм.



Анланаймастӑп!
Ӑшӑма яланах пӗр шухӑш шӗкӗ пек кӑшлать: кама кирлӗ пулӗ эпӗ 

ҫырни тепӗр ҫӗр ҫултан -  халех чӑваш сӑмахӗн ИЛЕМӖ сӳннӗҫемӗн 
сӳнсе пырать пулсан. Республикипех, пӗтӗм чӑвашӗпех!.. Тепӗр ҫӗр 
ҫултан та мар-ха -  ку яхӑнах!

Пӗтӗм Раҫҫейӗпех вулама пӑрахса пыраҫҫӗ пулмалла. Ара, техни
ка аталанса кайнӑ май тем тӗрлӗ илӗртӳ те капланса килчӗ те. Ки- 
ленӗҫ масаран тухса маларах ларни вӑл -  ахӑртне, этем хӑйне йӳнет- 
се пынине кӑна пӗлтерет. Ман шутпа, хатӗррипе кӑна утьӑкка сикекен 
ҫын ӑс-тӑнӗпе мӑкалать, ҫуратнӑ ашшӗ-амӑшӗ те ашшӗ-амӑшӗ 
вырӑнӗнче мар пулса тӑрать, тӑван ҫӗршывӗ те тӑван мар уншӑн, тӑ- 
ван халӑхӗ те ют. Тӑван чӗлхи те. ЮНЕСКО чӑваш чӗлхине сӳнекен 
чӗлхесен шутне кӗртрӗ. Эпӗ ҫак ылханлӑ япалана Чӑваш наци конг- 
ресӗ хӑйӗн черетлӗ пухӑвне ларас умён вуласа пӗлнӗччӗ. "Ну, -терӗм 
ун чухне ҫак хӑрушӑ хыпара вуласан, -  ну, пулать ӗнтӗ Чӑваш наци 
конгресӗнче вӗри калаҫу!" Асту, тет! Ни республика ертӳҫин (ун чухне 
Федоровчӗ) ҫак кун тӗлне хатӗрленӗ ятарлӑ докладӗнче те, ни ЧНК 
пуҫлӑхӗн сӑмахӗнче ҫак ырату кӑштах та палӑрмарӗ. Питӗ тӗлӗнтӗм!

Унтанпа виҫҫӗмӗш ҫул та иртсе пырать пулё. Халь ёнтё ЮНЕСКО 
ҫинчен те аса илместпӗр, чӑваш чёлхине упраса аталантарма та 
нимӗнле татӑклӑ йышӑну туни те пулмарӗ. Пурнӑҫӗ вара вӑл паян пул
са пырать. Халё. Ёнер те, виҫӗм кун та мар. Пурнӑҫ ыранё вара -  иртнё 
кунсен йӑнӑшӗ е тӗрӗс йӗре ӳкнӗ тулӑхӗ...

Мён хӑтланатпӑр эпир, чӑвашсем? Хамӑр вырнаҫса ларнӑ туратах 
пӑчкӑпа ырми-канми хӑшкатпӑр. Ҫав туратпа пӗрле хамӑр та татӑл- 
са анса хамӑра пӗтерсе хурасса та тавҫӑраймастпӑр. Ҫӳлте ларма 
ҫӳлти турат ҫеҫ кирлӗ тесе шутлаҫҫӗ пулӗ ҫав халӑх пуҫӗ ҫине пус- 
са ҫӳле кармашса ҫитнисем. Чӑваш халӑхӗ вара хӑй ятне ҫухатасси 
патнех ҫитнӗ. Шупашкарне тухан -  Шупашкар сана аҫу-аннӳ чӗлхипе 
сывлӑх сунмасть, хӗсмечӗсем те чӑваш чӗлхине ют. Чӑваш Респуб- 
ликинче нивушлӗ чӑваш пулса чӑваша юратса пурӑнма намӑс вара? 
Ӑнланаймастӑп!

Раҫҫейре пурӑнакан кашни халӑх ҫынни пӗр-пӗрне тӗревлесе, 
юратса пурӑнсан Раҫҫейӗ хӑй те пысӑк утӑмсемпе малалла яра-яра 
пусмалла пек-ҫке...

Ӑнланаймастӑп...
Пӗрле пӗр вӑхӑтра пурӑнма пӳрнӗ икӗ питлӗ, пичӗсене кӗҫҫе 

ҫӗленӗ чӑвашсен "телейлӗ" ыранӗсене эпӗ ӑнланаймастӑп. Ӑнла- 
наймастӑп!..

Эпӗ ҫӗр ҫинче чӑваш пулсах пурнасшӑн, чӑваш пулсах ҫӗре 
кӗресшӗн.

Хветӗр АГИВЕР



Ахмед ибн Фадлан 
Атӑлҫи Пӑлхар 
патшалӑхне ҫитсе 
курни

Ку сыпӑка "Перевод основного текста "Книги Ахмеда ибн-Фад- 
лана" на основе Мешхедской рукописи, Йакута, Наджиба Хамад- 
дани и Амина Рази" текстран куҫарса илнӗ, вырӑсла текст А. П. 
Ковалевскин "Книга Ахмеда ибн Фадлана о его путешествии на Волгу 
в 921-922 гг." кёнекинче пичетленнё (Харьков, 1956, 131-141 с).

Атӑлҫи Пӑлхар патши Алмуш ыйтнипе Багдат халифё ал-Мукта- 
дир кунти халӑха ислам тённе кёртме 921 ҫулта элчёлёх (посольство) 
янӑ, вӑл Атӑлҫи Пӑлхар патшалӑхне 922 ҫулта килсе ҫитнӗ. Элчёлёх 
ҫыруҫи (секретарӗ) Ахмед ибн-Фадпан хӑш ҫул ҫинче мӗн курни-илт- 
нине арабла ҫырса хӑварнӑ. Унӑн алҫырӑвӗ огузсен, пушкӑртсен, 
пӑлхарсен, сӑварсен, хазарсен, вырӑссен тата ытти халӑхӑн X ӗмӗр 
пуҫламӑшӗнчи пурнӑҫӗ ҫинчен каласа кӑтартакан палӑк шутланать.

Алҫыру оригиналне халиччен те тупайман. Хӑй вӑхӑтӗнче, XII— 
XVI ӗмӗрсенче, унпа тата унӑн копийӗсемпе чылай ҫын усӑ курнӑ, 
унӑн сыпӑкӗсене ҫыра-ҫыра илнӗ, унта мӗн ҫырнине каласа хӑварнӑ. 
Вырӑсла куҫару вӗсене пурне те шута илсе реконструкциленӗ текст 
шутланать, кунта Мешхед библиотеиинче (хальхи Иранра) упраннӑ 
алҫырӑва (XIII ёмёр) тёпе хунӑ, ӑна та чылай редакциленӗ: унӑн 
пайӗсене вырӑнтан вырӑна куҫарса лартма та, кӗскетме те пултар- 
ни сисӗнет.

Вырӑсла текстра хӑшпӗр вырӑнсемпе ҫаврӑнӑш сене ытти 
алҫырусенчен илнине кӑтартса курсивпа пичетленӗ, куҫаруҫӑ тек
ста уҫӑмлӑрах ӑнланма хушса панӑ сӑмахсене скобкӑна илнӗ, Меш
хед алҫырӑвӗнче редактор тӗл-тӗл автор пирки хӑйӗнчен хушса: 
"Вӑл каланӑ” тенине урӑх шрифтпа кӑтартнӑ. Вулама ансатрах 
пултӑр тесе вӗсене чӑвашла текстра нимӗнле те палӑртса хӑвар- 
ман. Автор "вӑл", "вӗсем" сӑмахсемпе тӑтӑшах усӑ курнӑ: сӑмах 
мӗн е кам ҫинчен пынине ӑнланма питӗ кансӗр пуласран ку кӗнеке- 
ре асӑннӑ сӑмахсем вырӑнне япала ячӗсене тӳреммӗн каласа куҫ- 
арнӑ. Скобкӑна илнӗ сӑмахсем арабла ҫырнине транскрипцилесе 
вуланине пӗлтереҫҫӗ. Кунта Ахмед ибн Фадлан ӗҫӗн чӑвашсен мӑн 
аслашшӗсем -  пӑлхарсемпе сӑварсем -  ҫинчен калакан пайне ҫеҫ 
кӗртнӗ.

Чӑвашла Геннадий Юмарт куҫарнӑ.



Эпир вара ҫак ҫынсен1 ҫӗршывӗнчен тухса кайрӑмӑр та Ҫарӑмсан (Джарам- 
сан) шывӗ урлӑ, унтан Урен (Уран) шывӗ урлӑ, унтан Вӑрӑм (Урӑм) шывӗ урлӑ, 
унтан Майна (Байнах) шывӗ урлӑ, унтан Вӑта (Ватыг) шывӗ урлӑ, унтан Пасна 
(Басна) шывӗ урлӑ, унтан Гаушерма (Джавшир)2 урлӑ каҫрӑмӑр. Эпир асӑннӑ 
шывсем хушши -  икӗ е виҫӗ, е тӑватӑ кун, унтан сахалтарах е ытларах кай- 
малӑх. Эпир хамӑр ҫитме тухнӑ сакалиб3 патши патне ҫитесси кунпа ҫӗр кай- 
малӑх юлсан, вӑл пире кӗтсе илме хӑйне пӑхӑнса тӑракан тӑватӑ тӑрӑна, хӑйӗн 
шӑллӗсене тата хӑйӗн ывӑлӗсене хирӗҫ ячӗ. Пире вӗсем ҫӑкӑрпа, ашпа, вирпе 
кӗтсе илчӗҫ те пӗрле пычӗҫ. Эпир патша патне ҫитесси икё фарсах4 юлсан вӑл 
пире хӑй тухса кӗтсе илчӗ: пире курсанах ут ҫинчен анчӗ те аслӑ та хӑватлӑ 
Аллаха ыр сунса ӳксе пуҫҫапрӗ. Унӑн ҫаннинче дирхем5 пулнӑ, вара вӑл ӑна 
пирӗн ҫине сапрӗ. Вӑл пире валли юртӑсем ларттарчӗ те, эпир унта вырнаҫ- 
рӑмӑр. Эпир патша патне ҫитнӗ чух вырсарни кунччӗ, виҫҫӗр вуннӑмӗш ҫулхи6 
мухаррем уйӑхӗн7 вуникӗ каҫӗ иртнӗччӗ. Джурджанипе8 ун ҫӗршывӗ хушши -  
ҫитмӗл кун каймалӑх.

Ҫапла вара, ҫырӑва вуланине9, итлеме ун ҫӗршывӗн тӑрӑнӗсем, ҫарпуҫӗ- 
семпе ун ҫӗршывӗнче пурӑнакансем пухӑниччен вырсарни кун, тунти кун, ытла- 
ри кун тата юн кун эпир хамӑра валли лартнӑ юртӑсенчех пурӑнтӑмӑр.

Кӗҫнерни кун, вӗсем пухӑнса ҫитсен, эпир хамӑрпа пӗрле илнӗ икӗ элеме 
ҫакрӑмӑр, елтӗпере10 парнелӗх парса янӑ ута йӗнерлерӗмӗр, ӑна савадпа11 
витрӗмӗр, елтӗпере тюрбан12 сыртартӑмӑр. Вара эпё халиф ҫырӑвне кӑлартӑм 
та ӑна: "Ку ҫырӑва вуланӑ чух пире ларма юрамасть", -  терӗм. Вара вӑл ура 
ҫине тӑчӗ,- вӑл хӑй тата ун патшалӑхӗнче пурӑнакансен йышӗнчен килнӗ ятлӑ 
ҫынсем те тӑчӗҫ, хӑй вара вӑл -  питё хулӑн та хырӑмламас этем. Эпӗ вулама 
тытӑнтӑм та ҫыру пуҫламӑшне вуласа патӑм, унтан эпӗ: "Тӑнӑҫлӑх сана, эпӗ 
Аллаха чӑннипех ятран каласа мухтатӑп,- унсӑр пуҫне урӑх турӑ ҫук” , -  тенӗ 
тӗле ҫитсен ӑна ҫапла каларӑм: "Тӗрӗс тӗне ӗненекенсен пуҫлӑхне тӑнӑҫлӑх 
сун",- терӗм. Вӑл вара хуравларӗ, ыттисем те пурте хуравларӗҫ.

Тӑлмач эпё вуланине тӗплӗн куҫарса пычё. Эпир вуласа пӗтерсен вара вӗсем: 
"Аллах аслӑ!"- тесе ҫӗр чӗтретсех кӑшкӑрчӗҫ. Елтӗпер ура ҫинче тӑнӑ вӑхӑтра 
вара эпё Хамид ибн-ал-Аббас визирь13 ҫырӑвне вуласа патӑм. Унтан эпӗ ӑна 
ларма сӗнтӗм, Назир ал-Харами14 ҫырӑвне вуланине вӑл ларсах итлерӗ. Ӑна 
вуласа пӗтерсен елтӗперпе пӗрле ҫӳрекенсем ун ҫине дирхем нумай сапрӗҫ. 
Унтан эпё унпа ун арӑмӗ валли парнелӗх хатӗрленӗ ырӑ шӑршӑллӑ япаласене, 
тумтирпе ӗнчӗ таврашне кӑлартӑм та вӗсене пӗрин хыҫҫӑн теприне япалисем 
мён пётичченех пара-пара тӑтӑм. Унтан эпё ун арӑмӗ ҫине ҫынсем умӗнчех чыс 
халачӗ уртса ятӑм, -  хӑйсен йӑли-йӗрки тӑрӑх вӑл ун чухне елтӗперпе юнашар 
ларчӗ. Эпӗ ун ҫине чыс халачӗ уртса ярсан хӗрарӑмсем ун ҫине дирхем сапрӗҫ, 
вара эпир уйрӑлтӑмӑр.

Пӗрер сехет иртсен елтӗпер пире хӑй патне чӗнтерчӗ, вара эпир ун патне 
кӗтӗмӗр, вӑл ун чухне хӑй юртинчеччӗ. Тӑрӑнсем унӑн сылтӑм енче ларатчӗҫ, 
пире вӑл хӑйӗнчен сулахай енне ларма сӗнчӗ, ун чухне ывӑлӗсем ун умӗнче 
ларатчӗҫ, вӑл хӑй вара византи парчипе витнӗ трон ҫинчеччӗ. Вӑл ӗҫме-ҫиме 
лартнӑ сӗтел илсе килме хушрӗ те, сӗтеле ун патне илсе килсе лартрӗҫ. Ун



ҫинче пӗҫернӗ аш кӑначчӗ. Ҫапла вара, елтӗпер ҫиме тытӑнчӗ: ҫӗҫӗ илчӗ, пӗр 
татӑк касрӗ те ҫирӗ, унтан -  иккӗмӗшне, виҫҫӗмӗшне. Унтан вӑл пысӑк татӑк 
касрӗ те ӑна Сусан элче15 пачӗ. Лешӗ ашне алла илсен ун умне пӗчӗк сӗтел 
илсе килсе лартрӗҫ. Йӑли тӑрӑх, елтӗпер татӑк тыттариччен ҫиме патне ни- 
камӑн та алӑ тӑсмалла мар. Пӗр-пӗр ҫынна аш татӑкӗ тыттарсанах ун умне сӗтел 
пырса лартаҫҫӗ.

Унтан вӑл мана аш пачӗ, вара мана валли те сӗтел пырса лартрӗҫ. Унтан 
вӑл пӗр татӑк аш касрӗ те хӑйӗнчен сылтӑм енче ларакан тӑрӑна тыттарчӗ, 
вара ӑна валли те сӗтел илсе килчӗҫ: унтан иккӗмӗш тӑрӑна пачӗ, вара ӑна 
валли те сӗтел илсе пырса лартрӗҫ [...]16; унтан тӑваттӑмӗш тӑрӑна пачӗ, 
вара ӑна валли те сӗтел илсе пырса лартрӗҫ; унтан хӑйӗн ывӑлӗсене пачӗ, 
вӗсем валли те сӗтел илсе пырса лартрӗҫ. Хӑй умӗнче ларакансене пурне 
те сӗтел илсе пырса париччен йӑлтах ҫакӑн пек пулса пычё, эпир вара пур
те харпӑр хӑй сӗтелӗ ҫинче ҫирӗмӗр, пӗри те никампа та пӗр сӗтел хушшин- 
че лармарӗ, унсӑр пуҫне, никам та теприн сӗтелӗ ҫинчен нимӗн те илмерӗ. 
Елтӗпер ҫисе тӑрансан пирӗнтен пурте харпӑр хӑй сӗтелӗ ҫинче юлнӑ аша 
хӑй килне илсе кайма чикрӗ. Эпир ҫисе тӑрансан елтӗпер пыл шерпечӗ илсе 
килме хушрӗ, ӑна унчченхи кун каҫхине ҫӗрле хатӗрленӗ, ӑна "сӑджув"17 
теҫҫӗ. Вара елтӗпер ӑна пӗр алтӑр ӗҫрӗ. Унтан вӑл ура ҫине тӑчӗ те: "Ку вӑл 
эпӗ хамӑн хуҫашӑн, тӗрӗс тӗне ӗненекенсен пуҫлӑхӗшӗн, -  Аллах ӑна упра- 
са усратӑр,- савӑннине пӗлтерет,1' -  терӗ. Вара вӑл ура ҫине тӑнине кура 
тӑватӑ тӑрӑн та, хӑйӗн ывӑлӗсем те тӑчӗҫ, вӑл ҫапла виҫӗ хут ӗҫиччен эпир 
те тӑтӑмӑр. Унтан эпир ун патӗнчен кайрӑмӑр.

Ун минбарӗ18 ҫинчен эпё пырса ҫитичченех: "Эй Аллах! Елтӗпере, пӑлхар- 
сен патшине, упрасам!"- тесе, ун ячӗпе хутба19 калама пуҫланӑ. Эпӗ ӑна ка- 
ларӑм: "тупата, патша вӑл -  Аллах, минбар ҫинчен ку ятпа, унсӑр пуҫне, аслӑ 
та хӑватлӑ тесе никама та асӑнмаҫҫӗ. Акӑ санӑн хуҫу, тӗрӗс тӗне ӗненекенсен 
пуҫлӑхӗ, уншӑн ун минбарӗсем ҫинчен тухӑҫпа анӑҫра: "Эй Аллах! Хӑвӑн чуру- 
на, хӑвӑн халифун ӗҫӗсене туса пыракана, ал-Муктадир-биллах имама20, тӗрӗс 
тӗне тытакансен пуҫлӑхне, упрасам!"- тесе каланипе ҫырлахать. Унӑн халиф 
пулнӑ ашшӗ-аслашшӗсем те ҫакнашкалах кӗлтунӑ. Пихампар21,-  Аллах пил- 
летӗрччӗ те хӑтартӑрччӗ ӑна,- каланӑ: "Христоса ӗненекенсем Мария ывӑлне 
Иисуса мухтанӑ пек, мана виҫесӗр ан мухтаса тӑрӑр ,- эпё, тупата, Аллах 
тарҫи, вӑл янӑ ҫын",- тенӗ.

Елтӗпер мана каларӗ: "Ман ятпа хутба калама мёнле май пур-ши?”-  терӗ. 
Эпӗ каларӑм: "Сан ятупа аҫу ятне каласа",- терӗм. Вӑл каларӗ: "Анчах та ман 
атте тӗрӗс тӗне ӗненекен ҫын пулман, манӑн та минбар ҫинчен ун ятне асӑнас 
килмест, эпё те унччен ют тӗнпе пурӑннӑ -  манӑн хамӑн ятӑма асӑнтарас кил
мест, мёншён тесен мана ят параканӗ ҫак тӗне тытакан ҫын пулман. Ман хуҫа, 
тёрёс тёне тытакансен пуҫлӑхӗ, мён ятлӑ?"- терё. Эпё каларам: "Джафар",- 
терём. Вёл каларё: "Мана ун ятне илме юрать-и?" -  терё. Эпё каларӑм: "Юрать", 
-  терём. Вёл каларё: "Апла эппин, эпё хама Джафар тесе, аттене Абдаллах 
тесе ят хутём ёнтё, кун пирки хатиба22 пёлтерме хуш” , -  терё. Эпё ҫапла турём 
та, хатиб ун ячёпе хутба калама пуҫларӗ: "Эй, Аллах! Хёвён чуруна, Джафара,



Абдаллах ывӑлне, пӑлхарсен пуҫлӑхне, тӗрӗс тӗне тытакан пуҫлӑхне пӑхӑна- 
канне, упраса усра!" -терӗ.

Ҫыру вуласа парнесем панӑранпа виҫӗ кунтан елтӗпер мана хӑй патне 
чӗнтерчӗ. Вӑл тӑватӑ пин динар23 пирки пыракан ӗҫе тата укҫана Христианин24 
хӑй патӗнчех хӑварас тесе епле чееленнине пӗлнӗ. Ҫав укҫа ҫинчен ҫырура та 
пӗлтернӗччӗ. Вара, эпё ун патне кӗрсен, елтӗпер мана ларма сӗнчӗ те, эпӗ 
лартӑм, вӑл вара тӗрӗс тӗне тытакансен пуҫлӑхӗн ҫырӑвне мана пӑрахса пачӗ 
те: "Кам илсе килнӗ ку ҫырӑва?"- терё. Эпӗ каларӑм: "Эпё",- терём. Унтан вёл 
ман ума визирь ҫырӑвне пёрахса пачё те: "Куна та-и?"- терё. Эпё каларём: 
"Куна та ",- терём. Вёл каларё: "Вёсенчен иккёшёнче те асӑннӑ укҫапа мён тунё?"- 
терё. Эпё каларём: "Ун чухлё пухма хён пулчё, вёхёт хёсёнчё, эпир хёл ларсан 
кунта ҫитме май пулмасран хӑрарӑмӑр, ҫавӑнпа эпир вёл укҫана хӑвартӑмӑр, 
хамӑра хӑваласа ҫитме хушрӑмӑр",- терём. Вара вёл: "Чӑн та, эсир пурте килнӗ, 
ман хуҫа сирӗншӗн тӑкакланни вёл ман валли укҫа илсе килессишӗн, унпа 
мана хама пӑхӑнтарнӑ иудейсенчен25 сыхланма карман тутарассишӗн пулчӗ. 
Парне тесен, ёна хамӑн ҫын26 та чип-чипер илсе ҫитернӗ пулёччё",- терё. Эпё 
каларём: "Ку вёл тёрёсех ёнтё, анчах илсе килме эпир те пётём вёя хутёмёр- 
ҫке",- терём.

Вара вёл тӑлмача каларё: "Пёлтер ёна: "Эпё ку ҫынсене27 ёненместёп. Чённи- 
пе, эпё сана кёна ёненетёп, мёншён тесен ыттисем арабсем мар28. Вёренте- 
кен29, -  Аллах пулёшса пытёрах ёна,- эсё мён калассине вёсем каласса пёлнё 
пулсан, хёй мана калама ыйтнине асра тытма сана яман пулёччё: ун ҫырӑвне 
вуласа параттён та ман хурава илтӗттӗн. Эпё сансӑр пуҫне никамран та пёр 
дирхем те ыйтмастӑп, ҫавӑнпа укҫана пар, ку вёл саншёнах питё лайёх пулё",- 
терё. Вара эпё ун сӑн-питӗнчен хӑраса кайрӑм, хуйха ӳксе тухрӑм. Ку ҫыннӑн 
кӗрнеклӗхӗпе танлёхё пур, вёл мӑнтӑр, сарлака, калаҫнӑ чух пысёк кёкшём 
ӑшӗнчен калаҫнӑ пек калаҫать. Вара эпё ун патёнчен тухрём та хамён юлташсе- 
не пухрём, елтёперпе иксёмёр хушшёмёрта тин кёна мён-мён пулса иртнине 
пӗлтертӗм. Эпё вӗсене ҫапла каларём. "Эпё сире ку япаларан сыхланма хуш- 
саттём",- терём.

Елтӗпер муэдзинӗ30 ҫынсене кёлле йыхёрнё чух икамёна31 икшер хут ка- 
лать. Эпё елтёпере каларём: "Тупата, санён хуҫу, тёрёс тёне тытакансен пу- 
ҫлӑхӗ, хёй килёнче икамёна пёр хут калаттарать",- терём. Вара елтёпер муэд
зина каларё: "Вёл сана каланине ту, ёна ан хирӗҫле",- терё. Ҫапла вара, вёл 
манран укҫа пирки тӗпчерӗ, манпа ҫавӑншӑн хирӗҫсе калаҫрӗ, эпё ёна ку 
тӗлӗшрен аптӑратсах ҫитернӗччӗ, ҫав вёхётра муэдзин эп хушнине темиҫе кун 
хушши тытса пычё. Елтӗпер укҫа илес шанчӑка ҫухатсан, вёл муэдзина икам
ёна икшер хут калама хушрё те, лешӗ ҫапла турӗ. Елтӗпер ҫакна манпа тавла- 
шу пуҫарма сёлтав пултёр тесе турё.

Ҫапла вара, эпё муэдзин икамёна икё хут каланине илтрём, апла тума чарса 
хӑтӑрса тӑкрӑм. Елтӗпер ҫакӑн ҫинчен пёлнё те мана хёй патне чёнтерчё, юлта- 
шёмсене те пыма хушрё. Эпир пурте пуҫтарӑнсан елтёпер тёлмача каларё: "Кала 
ёна, -  мана ёнтё: "Икё муэдзинран пёри икамёна пёр хут, тепри икё хут калани 
пирки, кайран вёсенчен кашниех халёхпа пёрле кёлтуни пирки мён теме пулта-



ратӑн? Кун пек кӗлтума юрать-и е юрамасть-и?"- терӗ. Эпӗ каларӑм: "Кӗлтума 
юрать",- терём. Вара вӑл каларӗ: "Ку тӗлӗшрен муджтехидсем32 каланине хир- 
ӗҫлемест-и е вӗсемпе пӗтӗмпех килӗшсе тӑрать-и?"- терӗ. Эпӗ каларӑм: 
"Пӗтӗмпех килӗшсе тӑрать",- терӗм. Вӑл каларё: "Кала ӑна: "Тыткӑнри, чурал- 
ӑхри чухӑн ҫынсене памалли укҫана темле ҫынсене, вӗсем хӑйне улталанӑс- 
керсене, панӑ ҫын пирки мӗн каланӑ пулӑттӑн?"- терё. Эпӗ каларӑм: "Ун пек 
тума юрамасть, леш ҫынсем вара пӳтсӗрскерсем",-терӗм. Вӑл каларӗ: "Пӗтӗмпех 
ҫапла-и е юрамасть-и?"- терӗ. Эпӗ каларӑм: "Пӗтӗмпех ҫапла",- терём. Вара 
вӑл тӑлмача каларё: "Кала ӑна: "Пӗлетӗн-и эсё, енчен те халиф ,- Аллах упраса 
усратӑрах ӑна,- ман ҫине ҫар ярас пулсан, вӑл ҫӗнтернӗ пулӗччӗ-и?"- терӗ. Эпӗ 
каларӑм: "Ҫ ук",- терём. Вӑл каларё: "Хорасан эмирӗ?"- терӗ. Эпӗ каларӑм: 
"Ҫук",- терём. Вӑл каларӗ: "Ку вӑл хушшӑмӑрсем инҫерен тата унта тӗне кӗмен 
йӑх нумайран-и?"- терӗ. Эпӗ каларӑм: "Ҫавӑнпа",- терӗм.

Вӑл каларё: "Кала ӑна: "Эппин, тупата, Аллах ячӗпе тупа тӑватӑп, аякри 
тӑрӑхра тӑратӑп пулсан та, мана эсё унта куратӑн ёнтё, эпё сан хуҫунтан, тёрёс 
тӗне тытакансен пуҫлӑхӗнчен, чӑнласах хӑратӑп. Ун патне ман ҫинчен мёнле те 
пулин япӑх хыпар ҫитӗ те, ун ылханёнчен вара эпё хамӑн ҫӗр ҫинчех пӗтме 
пултаратӑп, ҫав вӑхӑтра вӑл хӑй ҫӗршывӗнчех юлӗ, манпа ун ҫӗршывӗ хуш- 
шинче пысӑк ҫӗршывсем сарӑлса выртӗҫ. Эсир вара, ун ҫӑкӑрне ҫиекенскер- 
сем, ун тумтирне тӑхӑнса ҫӳрекенскерсем, ӑна кирек хӑҫан та куратӑр, эсир ӑна 
хайхи мана валли парса янӑ парнесене пӗтӗмпех памасӑр улталарӑр, эсир ҫав- 
ӑнпа мӑсӑльмансене улталарӑр, -  ман пата тӳрӗ кӑмӑллӑ, яланах тӗрӗсне кала
са паракан ҫын килмесӗр эпё хама тӗн тӗлӗшӗнчен сире ертсе пыртарма килӗш- 
местӗп. Ҫавнашкал ҫын ман пата килес пулсан эпё ёна ертсе пыртарма 
килӗшетӗп",- терӗ. Ҫакӑ вёл пире ҫапса хуҫрӗ33, эпир ун патӗнчен нимӗн хурав- 
лаймасӑрах тухса кайрӑмӑр.

Ҫак калаҫу хыҫҫӑн вёл мана уйрӑмах хисеплеме тытӑнчӗ, мана хӑй ҫывӑх- 
нерех ячӗ, манӑн юлташсене вара хӑйӗнчен аяккарах сирме тӑрӑшрӗ, мана "Тӳрӗ 
кӑмӑллӑ Абу-Бекр"34 тесе чӗнме пуҫларӗ.

Эпӗ ун ҫӗршывӗнче ҫав тери нумай тӗлӗнтермӗш япала куртӑм, вӗсем ну- 
маййипе пурне те асӑнса тухаймӑп: сӑмахран, ун ҫӗршывӗнче эпир малтанхи 
хут ҫӗр выртнӑ чухне шӑпах хӗвел анса ларнӑ вӑхӑтра, кӗлӗ вӑхӑтӗнче, тӳпе 
хӗрри хӗп-хӗрлӗ пулчӗ35. Эпӗ сывлӑшра ҫӳлте хыттӑн шавланине тата хулӑн 
сасӑсем илтрӗм. Пуҫа ҫӗклесе пӑхрӑм та хамран инҫех те мар вут пек хӗрлӗ 
пӗлӗт куртӑм, ҫав сасӑсем ҫавӑнтан илтӗнеҫҫӗ иккен. Акӑ унта ҫынсемпе утсем 
евӗрлӗ мӗлкесем, ҫав ҫын евӗр мӗлкесен тӑснӑ аллисенче -  ухӑсемпе ҫӗмрен- 
сем, сӑнӑсемпе йӗнӗрен кӑларнӑ хӗҫсем курӑнаҫҫӗ. Вӗсем мана пӗрре питӗ 
уҫӑмлӑн курӑнчӗҫ, тепре курӑннӑн ҫеҫ туйӑнчӗҫ. Акӑ юнашарах тата ҫавнашкал 
тепӗр хура ушкӑн, унта та эпӗ арҫынсене, вёсен учӗсемпе хӗҫӗ-ҫӗмренӗсене 
асӑрхарӑм. Вара ку ушкӑнӗ тепӗр ушкӑнне ҫар ҫине ҫар тапӑннӑ пек тапӑнма 
пуҫларӗ. Эпир ҫакӑнтан хӑраса ӳкрӗмӗр те йӑлӑнма та кӗлтума тытӑнтӑмӑр, 
кунти ҫынсем пирӗнтен кулаҫҫӗ, эпир хӑтланнинчен тӗлӗнеҫҫӗ.

Ҫар ҫине ҫар тапӑннине эпир чылайччен пӑхса тӑтӑмӑр. Пӗр вӑхӑтра вӗсем 
иккӗшӗ пӗрле хутӑшрӗҫ, унтан пӗр-пӗринчен уйрӑлчӗҫ, ҫапла вара ҫак япала



ҫӗрле те пӗр хушӑ пычё. Кайран вӑл куҫран ҫӗтрӗ. Эпир ун ҫинчен елтӗпертен 
ыйтрӑмӑр та, вӑл ҫапла пӗлтерчӗ: унӑн аслашшӗсем каланӑ тӑрӑх, ҫак юланут- 
сем тӗне кӗнӗ тата тӗне кӗмен вӑйсен мӗлкисене пӗлтереҫҫӗ имӗш. Вӗсем каҫ- 
серен ҫапӑҫаҫҫӗ, вӗсем, чӑн та, хӑйсем пулса кайнӑранпа ҫапӑҫмасӑр пӗр каҫ 
та ирттермен, елтёпер аслашшӗсене те вӗсем ялан ҫапла курӑннӑ имӗш.

Эпӗ кӗтӗм те, ман юртӑна пӗрле калаҫса ларма елтёпер патӗнче ҫӗвӗҫре пурӑннӑ 
Багдад ҫынни кӗчӗ. Вара эпир Коранӑн ҫиччӗмӗш пайӗн ҫуррине вуламалӑх вӑхӑт 
хушши калаҫса лартӑмӑр. Ҫав вӑхӑтра эпир ҫӗрлехи азан36 ҫитессе кӗтсе лартӑмӑр. 
Акӑ азан та ҫитрӗ. Эпир юртӑран тухнӑ ҫӗре шуҫӑм ҫӗкленнӗччӗ ёнтё. Вара эпӗ 
муэдзина каларӑм: "Эсӗ хӑш азана каларӑн?"- терӗм. Вӑл каларӗ: "Ирхи азана",- 
терӗ. Эпӗ каларӑм: "Каҫхи азана вара?"- терём. Вӑл каларё: "Эпир ун кӗллине хӗвел 
аннӑ чухнехипе пӗрле калатпӑр",- терӗ. Эпӗ каларӑм: "Каҫхине вара?"-терӗм. Вӑл 
каларӗ: "Куратӑн ӗнтӗ! Унчченхи каҫсем кӗҫӗрхинчен кӗскерехчӗ, анчах та халӗ ун 
тӑршшӗ вӑрӑмланчӗ ӗнтӗ",- терӗ. Вӑл акӑ мӗн пӗлтерчӗ: ирхи кӗлӗ вӑхӑчӗ ҫитнине 
сисмесӗр юласран хӑраса вӑл пӗр уйӑх ӗнтӗ ҫӗрле ҫывӑрмасть, ҫакна акӑ мӗншӗн 
тӑвать: хӗвел аннӑ чухнехи кӗлӗ вӑхӑтӗнче вут ҫине хуран ҫакас пулсан, вӑл ирхи 
кӗлӗччен вӗреме кӗме те ӗлкӗреймест.

Эпӗ акӑ мӗн куртӑм: вӗсем патӗнче кун тӑршшӗ питӗ вӑрӑм, тӗрӗсрех кала- 
сан, вӑл ҫулталӑкӑн пӗр пайӗнче вӑрӑм, каҫӗ вара кӗске, кайран каҫӗ вӑрӑм, 
кунӗ кӗске. Ҫапла вара, иккӗмӗш каҫхине эпё юрта тулашне лартӑм та тӳпене 
сӑнама пуҫларӑм, унта ҫӑлтӑр питӗ сахалччӗ, астунӑ тӑрӑх -  пӗр вунпилӗк 
ҫӑлтӑра яхӑн ҫеҫ пӑт-пат курӑнатчӗҫ. Ҫӗрлехи кӗлӗ умён тухакан хӗрлӗ шуҫӑм 
сӳнсех лармасть, каҫӗ акӑ кӑшт кӑна тӗттӗмленет, унӑн ҫутинче ҫынна ҫӗмрен 
вӗҫмелӗхрен те палласа илме пулать.

Эпӗ акӑ мӗн куртӑм: уйӑх пуҫ тӳпинех ҫитмест, тӳпе хӗрринчен пӗр сехетлӗх 
пек ҫеҫ тухать, унтан шуҫӑм ҫӗкленет те, вара уйӑх пытанать.

Елтёпер мана ун ҫӗршывӗнчен леш еннелле, виҫе уйӑх каймалӑхра, вису37 
текен халӑх пурӑнни ҫинчен каласа пачӗ. Вӗсем патӗнче вара каҫ тӑршшӗ пӗр 
сехет те ҫук.

Ку ҫӗршывра хӗвел тухнӑ чух пӗтӗм япалана, сӑмахран, ҫӗр питне, сӑртсене 
тата этем куракан мӗнпур япалана хӗрлӗ тӗс ҫапать. Хӗвел пӗлӗт пысӑкӑш ту
хать те вӑл ҫӳле улӑхса ҫитичченех хӗрлӗреххӗн курӑнса тӑрать.

Ку ҫӗршывра пурӑнакансем мана акӑ мён каласа пачӗҫ: чӑнах та, кунта хӗл 
ларсан, каҫ тӑршшӗ ҫуллахи кун пек вӑрӑм, кунӗ ҫуллахи каҫ пек кӗске пулать. 
Ҫапла вара, пирӗнтен хӑшӗ те пулин Атӑл (Атл) текен ҫӗре38 шуҫӑм килнӗ чух 
тухса утсан,- пирӗнпе ун хушши вара фарсахран та кӗскерех, -  вӑл вара ун 
патне сӗм каҫ пулнӑ тӗле, мӗнпур ҫӑлтӑр пӗтӗм тӳпене хупланӑ вӑхӑта, ҫитет.

Эпир вара ку ҫӗршывран каҫсем вӑрӑмланиччен, кунӗсем кӗскеличчен тух
са каймарӑмӑр.

Кунти ҫынсем йытӑсем ӳлесессӗн ырӑ пуласса пӗлтерет тесе шутлаҫҫӗ, 
уншӑн савӑнаҫҫӗ, тулӑх, ырӑ та ӑнӑҫлӑ ҫул килесси ҫинчен калаҫаҫҫӗ.

Тата ҫакна куртӑм: вёсен ҫӗленсем ҫав тери нумай, йывӑҫ туратти ҫине, чӑн 
та, тепӗр чухне вуннӑн е унтан та ытларах явӑнаҫҫӗ. Вӗсем ҫӗленсене вӗлер- 
меҫҫӗ, лешсем те хӑйсене сиен кӳмеҫҫӗ. Чӑн та, пӗррехинче пӗр ҫӗрте эпӗ



вӑрӑм йывӑҫ куртӑм, тӑршшӗ ҫӗр чикерен те ытларах. Хӑй ӳкнӗ ӗнтӗ. Унӑн вул- 
ли вара калама ҫук пысӑк. Ун ҫине пӑхса эпӗ чарӑнса тӑтӑм, сасартӑк вӑл 
йӑшӑлтатма пуҫларӗ. Ҫакӑ мана хӑратса пӑрахрӗ. Эпӗ ун ҫине тимлӗнрех пӑхрӑм 
та вулӑ ҫинчи ҫӗлене курах кайрӑм, хӑй пысӑкӑшӗпе йывӑҫах капашать. Ҫӗлен 
мана курчӗ те вулӑ ҫинчен анса ытти йывӑҫсем хушшинелле кӗрсе ҫухалчӗ. 
Эпё каялла сехӗрленсе таврӑнтӑм та хам курнине елтӗпере тата ҫав вӑхӑтра ун 
патӗнче пулнӑ ҫынсене каласа кӑтартрӑм. Вӗсем унран пӗртте тӗлӗнмерӗҫ, ел- 
тӗперӗ каларӗ: "Ан пӑшӑрхан, ҫӗлен сана сиен тӑвас ҫук",- терӗ.

Пӗррехинче эпир елтӗперпе пӗрле пӗр вырӑнта чарӑнса тӑтӑмӑр. Вара эпӗ, 
манӑн юлташсем -  Текин, Сусанпа Парӑс -  тата елтёпер ҫыннисенчен пӗри 
йывӑҫсем хушшине кӗтӗмӗр. Вӑл вара пире лутра курӑк туни кӑтартрӗ: хӑй 
ешӗл, йӗке вӗҫӗ хулӑнӑш, тӑсӑлса ӳсет, ун ҫинче -  ешӗл ҫипписем. Ҫипписен 
вӗҫӗсерен сарлака ҫулҫӑ, ҫӗр ҫине сарӑлса выртнӑскер, ун ҫумӗнчен ҫӗнӗ ху- 
нав шӑтса тухнӑ. Ҫулҫисем хушшинче ҫырлисем. Ҫав ҫырлана ҫисе пӑхаканӗ- 
сем ӑна имлисси гранатӗнчен уйӑрса илеес ҫук. Ҫапла вара, эпир ӑна ҫисе 
пӑхрӑмӑр та вӑл чуна питӗ уҫӑлтарса яма пултарнине пӗлтӗмӗр, ҫавӑн хыҫҫӑн 
эпир ӑна татах шырарӑмӑр, татса ҫиме чарӑнмарӑмӑр39.

Эпё унта эрех йӳҫекӗ тутиллӗ симӗсрех улма куртӑм: вӗсене хӗрсем ҫинӗ- 
рен ятне те ҫапларах панӑ40.

Эпё вёсен ҫӗршывӗнче шӗшкӗ чухлӗ нумай йывӑҫ урӑх нимӗн те курмарӑм. 
Чӑнах та, эпӗ шӗшкӗ вӑрманӗсем куртӑм, вӑрманӗсен тӑршшӗ хӗрӗх фарсах, 
урлӑшӗ те ҫапла.

Эпё вёсен ҫӗршывӗнче йывӑҫ куртӑм, мӗн йывӑҫне пёлместёп: питӗ ҫӳллӗ, 
унӑн вулли ҫулҫӑллӑ мар, тӑрри вӗтӗ туратлӑ пальма тӑрри евӗрлӗ, анчах ку 
туратсем пуҫтарӑнса41 тӑраҫҫӗ. Кунти ҫынсем ҫак йывӑҫ вуллине пӗр-пӗр тӗлтен 
суйласа илеҫҫӗ те ӑна пӑраласа шӑтараҫҫӗ, ун айне савӑт лартаҫҫӗ, унта ҫав 
шӑтӑкран пылтан та тутлӑ шӗвек юхать, ҫын ҫавна ытларах ӗҫсен вӑл ӑна эрех 
пек е унтан та хытӑрах ӳсӗртет.

Ҫими вёсен -  вирпе лаша ашӗ, анчах тулӑ та, урла та нумай, кам мён акать, 
ӑна хӑйне валли илет. Елтёпер вёсенчен ҫуллен килсерен кӑш42 тирё илсе 
тӑнисӗр пуҫне унӑн урӑх нимӗн илме те ирӗк ҫук. Енчен те вӑл ҫар ушкӑнне пӗр- 
пӗр ҫӗршыва тапӑнма сӗнсен, лешсем ҫаратса килсен, вара елтёпер пурлӑха 
вӗсемпе пайласа илет. Кам та кам хӑй килӗнче туй ирттерет е хӑна-вӗрле пухса 
ӗҫет, ӗҫкӗ-ҫикӗшӗн вӑл елтӗпере парне уйӑрса пама тивӗҫ -  пӗр чӑм пыл шер- 
печӗ тата пӑсӑлнӑ тулӑ кӳмелле. Хӑйсен ҫимӗҫне пухса хума вёсен ҫурт-йӗр 
ҫук, -  чӑнах та, вӗсем ҫӗре пусӑ пек алтаҫҫӗ те унта ҫимӗҫсем хураҫҫӗ, темиҫе 
кун иртсенех вӗсем пӑсӑлаҫҫӗ, шӑршланаҫҫӗ, вара унпа усӑ курма ҫук.

Вёсен олива ҫӑвӗ те, сезам43 ҫӑвӗ те, выльӑх ҫӑвӗ те пачах ҫук, вӗсем, чӑнах 
та, ун вырӑнне пулӑ ҫӑвӗпе усӑ кураҫҫӗ, ӑна мӗнле ҫимӗҫпе ҫиеҫҫӗ, ҫав 
ҫимӗҫрен ҫу шӑрши кӗрет, вӗсем хӑйсем те ҫу шӑршиллӗ.

Вӗсем урпаран шӳрпе тӑваҫҫӗ, ӑна хӑрхӑмсемпе44 яш тарҫӑсем ҫиеҫҫӗ. 
Хӑшпӗр чухне вара урпапа аш пӗҫереҫҫӗ, ҫитменнине, хуҫисем ашне ҫиеҫҫӗ те 
урпине хӑрхӑмне параҫҫӗ. Анчах качака такин пуҫне пӗҫерсен хӑрхӑмсене те 
аш ҫиме тӳр килет.



Вӗсем пурте ҫӗлӗкпе ҫӳреҫҫӗ. Елтёпер утла пынӑ чух пӗчченех, тарҫӑсӑр- 
мӗнсӗрех ҫӳрет, унпа пӗрле никам та ҫук. Вара вӑл пасар витӗр утла иртсе пынӑ 
чух пурте ура ҫине тӑраҫҫӗ, никам та лармасть, пур ҫын та хӑй ҫӗлӗкне хывса 
хул хушшине хӗстерет. Вӑл вёсен тӗлӗнчен иртсенех лешсем каллех ҫӗлӗкне 
тӑхӑнаҫҫӗ. Елтёпер патне кӗрекен мӗнпур ҫын, ватти-вӗтти, хӑй ывӑлӗсем тара
нах, лешӗ вӗсем ҫине пӑхсанах, пурте шӑпах ҫавӑн пек хӑйсен ҫӗлӗкӗсене 
хываҫҫӗ те хул хушшине хӗстереҫҫӗ. Унтан вӗсем елтӗпер енне пуҫ тайса 
ҫӑкӑнаҫҫӗ45те вӑл ларма сӗничченех ура ҫинче тӑраҫҫӗ, ҫитменнине, ун умӗнче 
лараканӗсем пурте чӗркуҫҫи ҫинче лараҫҫӗ,- хӑйсен ҫӗлӗкне хул хушшинчен 
кӑлармаҫҫӗ, кӑтартмаҫҫӗ; елтёпер патӗнчен тухсассӑн ҫеҫ ӑна пуҫа тӑхӑнса 
яраҫҫӗ.

Вӗсем пурте юртӑра пурӑнаҫҫӗ, елтёпер юрти ҫеҫ ыттисенчен пысӑкӑшӗпе 
уйрӑлса тӑрать, вӑл юртӑра пин ҫын е ытларах та вырнаҫать, унта эрмен кави- 
рӗсем сарнӑ. Ун юртин варринче патша пуканӗ пур, ӑна византи парчипе витнӗ.

Вёсен йӑлисенчен пӗри ҫапла: камӑн ывӑлӗн те пулин ача ҫуралсан ӑна 
ашшӗнчен малтан аслашшӗ хӑй патне илет те ҫапла калать: "Ӑна ар шутне 
кӗриччен пӑхса ӳстерме эпё ашшӗнчен те тивӗҫлӗрех”, -  тет.

Вёсенчен кам та пулин вилсен ун еткерлӗхне ывӑлӗсенчен маларах унӑн 
пӗртӑван шӑллӗ е пиччёшё илет. Ҫакна пӗлсен эпё елтӗпере ун пек тума юра- 
манни ҫинчен каларӑм, еткерлӗх йӗрки ҫинчен вёл мён ёнланса иличченех 
тёнлантартём.

Эпё вёсен ҫӗршывӗнчи пек ҫиҫӗм нумай ҫиҫнине урӑх ниҫта та курман. Эхер 
те пӳрте аҫа ҫапсан вёсем ун патне ҫывхармаҫҫӗ, ёна мёнле пулнӑ ҫаплипех, 
унта мён пуррине те -  ҫыннипе пурлёхне те, тата ыттине те -  пёрахса хёва- 
раҫҫӗ, унта вара вёсем пӳрт йӑлтах ҫӗрӗшсе пётиччен те пымаҫҫӗ. Хёйсем ёна: 
"Ку вёл -  ылханлӑ ҫын килӗ",- теҫҫӗ.

Вёсенчен кам та пулин теприне ятарласа вёлернё пулсан, вёсем уншён ёна 
асаплантарса вӗлереҫҫӗ. Эхер те ёна асёрхамасёр вёлернё пулсан ёна валли 
хурён хёмаран арча тӑваҫҫӗ, ҫынна ҫавӑнта хупаҫҫӗ те ҫиелтен пӑтапа ҫапса 
лартаҫҫӗ, хӑйпе пӗрле виҫӗ икерчӗпе пёр курка шыв хурса яраҫҫӗ. Вӗсем ун 
валли виҫӗ пӗренене тӗве йӗнерӗн патакӗсем пек тӑратса лартаҫҫӗ, ӑна вӗсем 
хушшине ҫакаҫҫӗ те калаҫҫӗ: "Эпир ӑна ҫумӑрпа хӗвел пӗтертӗр тесе ҫӗрпе 
тӳпе хушшине хуратпӑр. Тен, Аллах каҫарӗ ӑна",- теҫҫӗ. Вёл вара вӑхӑт иртнӗ- 
ҫем хӑйне хӑй пӗтичченех, ӑна ҫил вӗҫтерсе пӗтеричченех ҫапла ҫакӑнса тӑрать.

Эхер те темӗн те пӗлекен чӗрӗ ҫынна курсан вӗсем: "Ку ҫын туррӑмӑра кӗлту- 
ма пуринчен те тивӗҫлӗрех",- теҫҫӗ. Вара ӑна тытаҫҫӗ те мӑйӗнчен вӗренпе 
йӑлмакпаса ҫыхаҫҫӗ, кайран йывӑҫ ҫине ҫакаҫҫӗ, унта вара вёл татӑкӑн-татӑкӑн 
татӑлса пӗтичченех ҫакӑнса тӑрать. Тупата, елтёпер тӑлмачи ку ҫӗршыва пӗр 
синдиец46 килсе лекни ҫинчен тата вёл пӗр вӑхӑт елтёпер патӗнче ӗҫлесе тӑни 
ҫинчен каласа пачӗ. Ҫынни вӑл чӗрӗ те ӑнкаруллӑ пулнӑ. Кунти ҫынсен пӗр 
ушкӑнӗ суту-илӳ тума каймашкӑн шутланӑ. Ҫак синдиец елтӗпертен хӑйне вӗсем- 
пе пӗрле яма ирӗк ыйтнӑ. Елтӗперӗ ҫапла тума чарнӑ-мӗн. Синдиец вара хӑйне 
мӗн ирӗк паричченех ҫине тӑнӑ. Ҫапла вёл вӗсемпе пӗрле караппа тухса кайнӑ. 
Акӑ хайхи вёсем вӑл чӗрӗ те тавҫӑруллӑ пулнине курнӑ та хӑйсем хушшинче



ҫапла калаҫса татӑлнӑ: "Ку ҫын туррӑмӑра кӗлтума питӗ юрӑхлӑ, турӑ патне 
ярар эппин ӑна",- тенӗ. Хӑйсен ҫулӗпе вӑрман ҫумӗн иртсе пынӑ. Вара вӗсем 
ӑна вӑрман патне илсе тухнӑ, синдиеца мӑйран вӗренпе йӑлмакланӑ та ҫӳллӗ 
йывӑҫ тӑррине ҫыхса лартнӑ, вара ӑна унтах хӑварса малалла кайнӑ.

Эхер те вӗсем ҫулпа пыраҫҫӗ пулсан, вёсенчен пӗри тула тухас тесен, вӑл 
вара хӗҫ-ҫӗмрене хӑй ҫумӗнчен илсе хумасӑрах тула тухсан, ӑна хӑйне йӑлтах 
ҫаратса хӑвараҫҫӗ,-хӗҫпӑшалне те, тумтирне те, ун ҫумӗнчен мӗнпур пек япа- 
лине хывса илеҫҫӗ. Ку вӑл -  вёсен йӑли. Кам хӑй ҫумӗнчи хӗҫ-ҫӗмрене хывса 
аякка хурать те вара тула тухать, ӑна вёсем тула тухма чармаҫҫӗ.

Арҫынсемпе хӗрарӑмсем шыв хӗрне анаҫҫӗ те ҫаппа-ҫарамасланса пурте 
пӗрле шыва кӗреҫҫӗ, пӗр-пӗринчен нимӗнле те хупланмаҫҫӗ, нимӗнле намӑс ӗҫ 
те тумаҫҫӗ. Эхер те кам та пулин намӑс ӗҫ тусан, вӑл кирек кам пулсан та, ун 
валли тӑватӑ суха тимӗрӗ ҫапса лартаҫҫӗ те вёсен ҫумне унӑн икё аллипе икӗ 
урине ҫыхса хураҫҫӗ, вара ӗнсерен пуҫласа пӗҫҫисем таранах пуртӑпа касса 
ҫураҫҫӗ. Хӗрарӑма та вӗсем ҫавӑн пекех суд тӑваҫҫӗ. Кайран арҫынпа хӗрарӑм 
пӗвӗн кашни татӑкне йывӑҫ ҫине ҫакаҫҫӗ. Шыва кӗнӗ чухне хӗрарӑмсем арҫын- 
сенчен хупланччӑр тесе эпё нумай тӑрӑшрӑм, анчах та никама та ӳкӗте кӗртей- 
мерӗм.

Вӗсем вӑрра та аскӑн ӗҫ тунӑ ҫынна вёлернё пекех вӗлереҫҫӗ.
Вёсен вӑрманӗсенче пыл хурчӗсен йӑвисенче пыл нумай, вӗсем вӑл вырӑна 

йӑлтах пӗлсе тӑраҫҫӗ те ҫав пыла пухма ҫӳреҫҫӗ. Хӑшпӗр чухне вӗсем ҫине 
хӑйсен тӑшманӗсем тапӑнаҫҫӗ те вӗсене вӗлереҫҫӗ.

Вёсен сутуҫӑ нумай, вӗсем тӗрӗксен ҫӗрне каяҫҫӗ те сурӑхсем илсе килеҫҫӗ, 
Вису47 текен ҫӗршыва каяҫҫӗ, унтан кӑшсемпе хура тилӗсем илсе килеҫҫӗ.

Эпир вӗсем патӗнче пӗр килйышра пилӗк пин хӗрарӑмпа арҫынна куртӑмӑр. 
Вёсем пурте ислам йышӑннӑ. Вӗсене баранджарсем48 тесе чӗнеҫҫӗ. Вёсем вал
ли йывӑҫран мечет лартса панӑ, унта вӗсем кӗлтӑваҫҫӗ. Вӗсем кӗлӗ вулама 
пӗлмеҫҫӗ, эпӗ пӗр ушкӑнне мӗнле кӗлтума кирлине вӗрентрӗм.

Тупата, пӗррехинче эпӗ кӑтартса пынипе Талут ятлӑ ҫын ислам тӗнне 
йышӑнчӗ, эпё вара ӑна Абдаллах тесе ят хутӑм. Хӑй вара вӑл: "Манӑн сана 
хӑвӑн ятупа хама Мухаммед49тесе ят хуртарас килет",- терё. Эпё ҫапла турӑм. 
Вара унӑн арӑмӗ, унӑн амӑшӗпе унӑн ачисем те ислам тӗнне йышӑнчӗҫ, ун 
хыҫӑн вӗсене пурне те Мухаммед тесе чӗнме тытӑнчӗҫ. Эпӗ ӑна "Аллаха мух- 
тав" тата "Аллах вӑл пӗртен-пӗр” тесе кала" текен сурасене50 калама вӗрентрӗм. 
Ҫак икё сурана калама вӗреннӗшӗн ҫав тери савӑнчӗ: сакалиб елтӗперӗ пулас 
пулсан та вӑл ун чухлӗ савӑнас ҫук.

Эпир елтёпер патне пырса ҫитсен, ӑна Хӗллече (Хеллече)51 текен ҫӗрте 
чарӑнса тӑнӑ чухне тӗл пултӑмӑр, ку вӑл -  виҫӗ кӳлӗ вырӑнӗ, вёсенчен иккӗшӗ 
пысӑк, пӗри пӗчӗк52. Анчах вёсенчен пӗрин тӗпне те ҫитме ҫук. Ҫав вырӑнпа 
вёсен хазарсен ҫӗршывнелле юхакан, Атӑл текен пысӑк шывӗ хушши фарсаха 
яхӑн. Ҫак шыв ҫинче пасар вырӑнӗ пур, унта кирек хӑш вӑхӑтра та халӑх йышлӑ. 
Унта хакпӑ йышши тавар нумай сутаҫҫӗ.

Мана Текин кунта елтёпер ҫӗрӗ-шывӗнче пёр калама ҫук пысӑк пӳллӗ этем 
пурри ҫинчен каласа панӑччӗ53. Вара ҫак сӗршыва ҫитсен эпӗ ун ҫинчен елтӗ-



пертен ыйтрӑм. Вӑл вара ҫапла каларӗ: "Чӑн та, пирӗн ҫӗршывра ун пекки пурччӗ, 
анчах вилчӗ. Вӑл ку ҫӗршыв ҫынни пулман, ҫитменнине, ахаль ҫын та мар. Ун 
халапӗ акӑ мӗнле. Хӑшпӗр сутуҫӑсем, яланхи пекех, Атӑл шывӗ хӗрне тухнӑ. 
Ку шывӗ тулса хӑпарнӑ та ҫырантан тухса сарӑлнӑ. Пӗррехинче вара, эпӗ ун 
ҫинчен пӗлме ӗлкӗричченех, сутуҫӑсен пӗр ушкӑнӗ ман патӑма ҫитрӗ те, суту- 
ҫӑсем ҫапла каларӗҫ: "Эй, елтёпер! Шыв тӑрӑх ҫын юхса килнӗ,- вӑл пирӗнтен 
инҫех мар пурӑнакан халӑх ҫынни пулсан, ку вырӑнта тӑма пире май пулас ҫук, 
пирён вара урӑх ҫӗре куҫса кайма кӑна тивет",- терӗҫ. Вара эпӗ вӗсемпе пӗрле 
шыв хӗрне ҫитиччен юланутпа кайрӑм. Акӑ ман умра хайхи ҫын, ун ҫӳллӗшӗ, 
манӑн "чикепе"54 виҫсен, вуникӗ чике, унӑн пуҫӗ чи пысӑк хуран пек, сӑмси 
чӗрӗк чикерен55 ытла мар, куҫӗ пысӑк, пӳрнисем вара -  пурте чӗрӗк чикерен 
иртеҫҫӗ. Ӑна курни мана хӑратса пӑрахрӗ, эпё те ытти ҫынсем пекех хӑраса 
кайрӑм. Вара эпир унпа калаҫма тытӑнтӑмӑр, вӑл хӑй ним те шарламарӗ, пирӗн 
ҫине кӑна пӑхса тӑчӗ. Эпӗ ӑна хам пурӑнакан вырӑна илсе ҫитертӗм те ун ҫин- 
чен ыйтса пӗлме Вису ҫӗршывӗнче пурӑнакансем патне ҫыру ятӑм,- вӗсем пи- 
рӗнтен виҫӗ уйӑх каймалӑх ҫӗрте.

Ман пата вӗсем ку ҫын йаджуджсемпе маджуджсен56 йышӗнчен тесе пӗлтер- 
се ҫырса ячӗҫ: "Вӗсем пирӗнтен виҫӗ уйӑх каймалӑх ҫӗрте. Пире вёсенчен тинӗс 
уйӑрса тӑрать, мёншён тесен вӗсем унӑн леш ҫыранӗнче. Вӗсем выльӑх евӗрлӗ, 
ҫарамас, ҫара уран, пӗр-пӗринпе выльӑх пек ерӗшеҫҫӗ. Аслӑ та хӑватлӑ Аллах 
вёсем валли тинӗсрен кунсерен пулӑ кӑларса парать, вёсем пурте хӑйсемпе 
ҫӗҫӗ илсе пыраҫҫӗ те пулӑ пӗвӗнчен хӑйпе хӑйӗн килйышне ҫитмелӗх касса 
илеҫҫӗ. Эхер те пӗри хӑйсене тивӗҫтерекен виҫерен ытларах илсен, унӑн хырӑмӗ 
ыратма пуҫлать, унӑн килйышӗнчисен те хырӑмӗсем ыратма пуҫлаҫҫӗ, хӑшпӗр 
чух вӑл вилсех каять, зӗсем те пурте вилсе каяҫҫӗ. Вӗсем пулӑран хӑйсене 
кирлӗ чухлӗ касса илсен, пулли каялла ҫаврӑнать те тинӗсе путать. Ҫапла, 
вёсем куплен ҫакӑн пек пурӑнаҫҫӗ. Вӗсемпе пирӗн хушӑри тинӗс вёсен пӗр енче 
пулать, вӗсене тепӗр енчен тусем хупӑрласа тӑраҫҫӗ. Вёсем ялан тухса кӗрекен 
хапхаран вӗсене Хӳме57 уйӑрса тӑрать. Аслӑ та хӑватлӑ Аллах вӗсене хӑйсем 
пурӑнакан ҫӗрсене кӑларас тесен, вӑл вӗсене Хӳме уҫса парать, вара тинӗс 
типсе ларать, вӗсемшӗн пулӑсем те пӗтеҫҫӗ".

Унтан эпё елтӗпертен хайхи пысӑк пӳллӗ ҫын ҫинчен ыйтрӑм та, вӑл ҫапла 
каларӗ: "Вӑл ман патӑмра пӗр вӑхӑт пурӑнчӗ. Ҫапла та пулатчӗ: ун ҫине пӗр-пӗр 
арҫын ача пӑхсанах вилсе каятчӗ, йывӑр хӗрарӑм пӑхсан -  хырӑмне пӑрахатчӗ. 
Вӑл пӗр-пӗр ҫынна ярса ты тсассӑн, ӑна икё аллипе мӗн вӗлеричченех 
чӑмӑртатчӗ. Эпӗ, ҫакна курсан вара, хӑй виличчен кӗтесси тесе ӑна ҫӳллӗ йы- 
вӑҫран ҫирӗп сӑнчӑрпа ҫакрӑм. Унӑн шӑмми-шаккипе пуҫне курас тетӗн пулсан, 
вӗсене сана илсе кайса кӑтартма пултаратӑп",-терӗ. Эпё вара каларӑм: "Аллах 
ячӗпе тупа тӑватӑп, ҫавна манӑн питё курас килет",- терӗм. Ҫапла вара, вӑл 
манпа пӗрле юланутпа пысӑк вӑрмана пычё, унта капмар йывӑҫсем ӳсетчӗҫ. 
Мана пысӑк йывӑҫ кутне илсе пычӗҫ, ун айӗнче ҫав ҫын пуҫӗ. Эпё вара унӑн 
пуҫӗ пысӑк катка пек иккенне куртӑм, аяк пӗрчисем вара унӑн пальмӑн типнӗ 
пысӑк тураттисем евӗрлӗ, унӑн ура тунипе чавса шӑммисем те ҫавӑн майлах. 
Эпӗ ҫакӑнтан тӗлӗнсе кайрӑм та ҫаврӑнса утрӑм.



Елтӗпер Хӗллече текен ҫӗртен Гаушерма (Джавшыр) текен шыв хӗррине куҫрӗ 
те ун хӗрринче икӗ уйӑха яхӑн тӑчӗ. Унсӑр пуҫне вӑл ытти йӑхсене те куҫа- 
расшӑн пулчӗ, хӑйпе пӗрле куҫма хушса сӑвар (сувар) текен халӑх патне чӗнме 
ячӗ. Лешсем куҫма килӗшмерӗҫ, вара икӗ ушкӑна пайланчӗҫ. Пӗр ушкӑнӗнче -  
тӗрлӗ йӑх-ях, вёсен пуҫлӑхӗ, темӗнле Вырӑх текенскер, хӑйне хӑй тӑрӑн тесе 
пӗлтернӗ пулнӑ. Пӑлхарсен елтӗперӗ вёсем патне ҫын ячӗ те ҫапла калама хушрӗ: 
'Тупата, аслӑ та хӑватлӑ Аллах мана ислам тӗнне пиллерӗ, тӗрӗс тӗне ӗнене- 
кенсене тытса тӑма ирӗк пачӗ, эпӗ -  унӑн чури, ҫавӑ вӑл -  мана хушнӑ ӗҫ, кам 
мана хирӗҫ пырать, ӑна эпӗ хӗҫпе парӑнтаратӑп"! -  теме хушрӗ. Тепӗр ушкӑнӗ 
вара эскел йӑхӗн тӑрӑнӗпе пӗрле пулчӗ. Эскелсен тӑрӑнӗ хальлӗхе ислам тӗнне 
йышӑнман пулин те пӑлхарсен патшине пӑхӑнса тӑрать. Елтёпер сӑварсем пат
не ҫыру ярсан, кусем вӑл шухӑшласа хунинчен хӑраса ӳкрӗҫ те пурте унпа пӗрле 
Гаушерма (Джавшыр) шывӗ еннелле кайрӗҫ.

Ку шыв сарлака мар -  ун сарлакӑшӗ пилӗк чике. Шывӗ кӑвапа таран, вырӑнӑн- 
вырӑнӑн йӗтес шӑмми таран, чи тарӑн вырӑнӗ -  пӳ ҫӳллӗш. Унӑн ик енӗпе йывӑҫ 
ӳсет, йывӑҫсенчен чылайӑшӗ хыр тата ытти те. Шывран инҫех мар пушӑ ҫӗр 
сарӑлса выртать, вӑл ҫӗр ҫинчен ҫапла калаҫҫӗ: унта тӗверен пӗчӗкрех, вӑкӑртан 
пысӑкрах чӗрчун пурӑнать. Унӑн пуҫӗ -  тӗве пуҫӗ пек, хӳри вара -  вӑкӑр хӳри 
пек, пӗвӗ -  мул пӗвӗ пек, ура чӗрнисем вӑкӑр ури чӗрнисем евӗрлӗ. Пуҫӗ енчен 
унӑн пӗр хулӑн ҫавра мӑйрака. Вӗҫнелле вӑл шӗвӗрӗлсе, сӑнӑ вӗҫӗ пек ҫинҫел- 
се пырать. Вёсен мӑйраки тӑршшӗ пилӗк чикӗрен виҫӗ чикӗ таран, унтан 
вӑрӑмрах е кӗскереххи те пур. Вӑл питӗ ешӗл туратлӑ хурӑн йывӑҫ ҫулҫипе 
тӑранса пурӑнать. Вӑл, юланутҫа курсан, ун патне васкать; юланутҫӑ урхамах- 
па пулсан, вӑл унран аран тарса хӑтӑлать; юланута хӑваласа ҫитсен вӑл юлану- 
тҫа лаша хыҫӗ енчен хӑй мӑйракипе лектерет те ӑна сывлашӑлла ывӑтать, 
унтан каллех ӑна хӑй майракипе тытать те мӗн вӗлеричченех ҫапла тӑвать. 
Лашана вара вӑл нимӗнле сиен те тумасть. Унти ҫынсем ӑна тытасшӑн ҫын 
ҫӳремен ҫӗрте тата вӑрманта йӗрлесе ҫӳреҫҫӗ. Тытмашкӑн ҫав чӗрчун ҫӳрекен 
тӗлте ҫӳллӗ йывӑҫсем тӑррине хӑпараҫҫӗ. Апла тума наркӑмӑшлӑ ӳхӗсем илсе 
темиҫе тӗкӗрҫ58 пухӑнаҫҫӗ, хайхискер вёсем хушшине лексен, ӑна амантса вӗле- 
ричченех сӑнӑпа переҫҫӗ.

Тупата, елтёпер патӗнче эпё Йемен ониксӗ59 тӗслӗ виҫӗ пысӑк савӑт куртӑм, 
елтёпер вӗсене ҫав чӗрчун мӑйраки тӗпӗнчен туни ҫинчен пӗлтерчӗ.

Ҫӗршывра пурӑнакансенчен хӑшпӗрисем ҫак чӗрчун вӑл киркитун тесе ӗнен- 
тереҫҫӗ60.

Вӗсем хушшинче эпӗ хӗрлӗ питлӗ пӗр ҫын та курмарӑм, анчах вёсенчен ну- 
майӑшӗ чирлӗ. Унта вёсем чылай чухне вар ыратнипе вилеҫҫӗ, вӑл чир, чӑнах 
та, кӑкӑр ачисен те пулать.

Вӗсем патӗнче мӑсӑльман вилсен,- акӑ унта Хорезм хӗрарӑмӗ те пур, -  ӑна 
мӑсӑльмансен йӗркипе ҫӑваҫҫӗ. Унтан ӑна пытарас тӗле ҫитиччен кӳмепе илсе 
каяҫҫӗ, ун умён элемпе пыраҫҫӗ. Унта ҫитсен ӑна кӳме ҫинчен илеҫҫӗ те ҫӗр 
ҫине вырттараҫҫӗ. Унтан ун тавра йӗр туса ҫаврӑнаҫҫӗ те хӑйне аяккарах илсе 
хураҫҫӗ. Йӗр туса ҫаврӑнсан ун картинче ҫӗре алтса анаҫҫӗ, виле валли айкки- 
нелле татах шӑтӑк чаваҫҫӗ те вилене унта пытараҫҫӗ.



Вӗсем хӑйсен виллисене те ҫакӑн пек пытараҫҫӗ. Хӗрарӑмӗсем виле ҫинче 
йӗмеҫҫӗ, анчах ун ҫинче вёсен арҫыннисем йӗреҫҫӗ, вӗсем вӑл вилнӗ кун 
пыраҫҫӗ те юрта алӑкӗ умӗнче чарӑнаҫҫӗ, сасӑпа май пур таран йӗрӗнчӗк те 
тискер кӑшкӑрашаҫҫӗ. Кусем- ирӗклӗ ҫынсем. Вӗсем йӗрсе пӗтерсен чурасем 
пыраҫҫӗ, вӗсем явнӑ чӗн йӑтнӑ, хӑйсем чарӑнмасӑр йӗреҫҫӗ, хӑйсен аякӗсене 
ӳт ҫинче чӑпӑрккапа ҫапнӑ хыҫҫӑнхи пек йӗрсем пуличчен ҫав чӗнпе ҫапаҫҫӗ. 
Вёсем кирек хӑҫан та виле юрти алӑкӗ умне элем ҫакаҫҫӗ. Вӗсем унӑн хӗҫӗ- 
ҫӗмренне илсе килеҫҫӗ те унӑн вилтӑпри тавра хураҫҫӗ. Икӗ ҫултан вӗсем эле- 
ме илеҫҫӗ те хӑйсене ҫӳҫрен ывӑҫласа тытаҫҫӗ...61 Вилнӗ ҫын тӑванӗсем, ятар- 
ласа чӗнсе, хӑна пухаҫҫӗ, ҫапла майпа вӗсем асӑну вӑхӑчӗ иртнине пӗлтереҫҫӗ, 
унран арӑм юлнӑ пулсан вӑл качча тухать. Пуҫлӑх пулнӑ ҫын вилсен ҫапла 
тӑваҫҫӗ-мӗн. Хура халӑха илсен виле тӗлӗшӗпе пытарнӑ чух ҫак йӑла-йӗркерен 
хӑшпӗрне ҫеҫ туса ирттереҫҫӗ.

Сакалибсен патшин парам пур, ӑна вӑл хазар патшине тӳлесе тӑрать: хӑй 
ҫӗршывӗнче килсерен кӑш тирӗ парать. Эхер те сакалибсен ҫӗршывне хазар- 
сен ҫӗршывӗнчи карап килсе ҫитсен, елтёпер юланутпа тухать те карапра мӗн 
пуррине шутласа пӑхать, вара пӗтӗм япалан вунӑ пайӗнчен пёр пайне илет. 
Эхер те вырӑссем (руссем) е ытти йӑхсенчен мёнле те пулин урӑх ҫынсем чу
расем илсе килсен, елтёпер, чӑн та, кашни вунӑ чураран пӗрерӗшне суйласа 
илет.

Сакалибсен патшин ывӑлӗ хазарсен патши патӗнче аманатра62 тӑрать. Ха- 
зарсен патши патне сакалибсен елтӗперӗн илемлӗ хӗр пурри ҫинчен хыпар ҫитнӗ 
те, хазарсен патши ҫав хӗре ҫураҫма янӑ. Ку вара пӑлхарсен елтӗперӗн кӑмӑлне 
килмен, вӑл ҫураҫма килӗшмен. Лешӗ вара хӑй иудей тата хайхи хӗр мӑсӑльман 
пулин те ҫар янӑ та хӗре вӑйпа туртса илнӗ. Ҫапла вара, хӗр ун патӗнче вилнӗ. 
Вара хазарсен патши хӑйне иккӗмӗш хӗрне пама ыйтнӑ. Ҫак хыпар сакалибсен 
елтӗперӗ патне ҫитсенех, куна та аппӑшне илнӗ пек вӑйпа илсе каясран хӑраса, 
сакалибсен елтӗперӗ лешӗ киличчен хӗре хӑйне пӑхӑнса тӑракан эскел тӑрӑнне 
качча панӑ. Ҫакӑн пирки, чӑн та, сакалибсен елтӗперӗн халиф патне ҫыру ҫырма 
тата унран хӑй валли хазарсен патшине хӑратса таракан карман ларттармашкӑн 
пулӑшу ыйтма тивнё.

Пӗррехинче эпё елтӗпертен ҫапла ыйтрӑм: "Ҫӗршыву санӑн пысӑк, пурлӑху 
иксӗлми, тупӑшун та шучӗ ҫук, эсӗ халифран унӑн хисепсӗр укҫипе карман 
ларттарма пулӑшу мӗн сӑлтавпа ыйтрӑн?"- терём. Вӑл вара ҫапла каларӗ: "Эпӗ 
Ислам ҫӗршывӗ телей кӳрессе шантӑм, унӑн пурлӑхӗ тӗн йӗрки хушакан мелпе 
пухӑнса пырать. Ҫав сӑлтавпа карман пирки пулӑшу ыйтрӑм та ӗнтӗ эпӗ. Тупа- 
та, эпӗ хамӑн пурлӑхпа, ылтӑнпа та кӗмӗлпе, карман тӑвас тенӗ пулсан, ку вӑл 
мана, паллах, йывӑр пулас ҫукчӗ. Тупата, эпӗ тӗрӗс тӗне тытакансен пурлӑхӗн 
укҫи-ҫарминчен пил илесшӗнччӗ, ҫавӑнпа унран ҫапла ыйтрӑм",- терӗ...

ӐНЛАНТАРНИ
1 Ҫакҫынсен... Кунта пушкӑрт йӑхӗсем ҫинчен сӑмах пырать.
2 Тутар АССРӗн Чистай районӗнче ҫак юханшыв ятне ҫывӑх Яв-ҫырми юханшыв ячӗ тӗл 

пулать (В. Ахун пӗлтернӗ).



3 Сакалиб. Ку сӑмахпа автор "ҫурҫӗрте пурӑнакан халӑх", "славян", "пӑлхар" сӑмахсен 
пӗлтерӗшӗпе усӑ курать.

4 Ф арсах-ҫул тӑршшӗ виҫи (6-7 км).
5 Д ирхем -арабсен вӑтам ӗмӗрсенчи кӗмӗл укҫи.
6 Виҫҫӗр вуннӑмӗш ҫул. Хиджра календарӗпе кӑтартнӑ вӑхӑт, Григориан календарӗн 922- 

мӗш ҫулӗпе пёр килет.
7 Мухаррем уйӑхӗ -  май уйӑхӗ.
8 Джурджани-Гургандж (Кивӗ Ургенч, хула ячӗ).
9 Ҫ ы р ӑ в а вуланин е... Кунта Багдад халифӗ ал-Муктадир пӑлхар патши патне янӑ ҫыру 

ҫинчен сӑмах пырать.
10 Е л тёпер-Пӑлхар патшалӑхӗнчи чи аслӑ пуҫлӑх титулӗ. Ку сӑмах "эл” (ял, ҫӗршыв) 

тата "тӗпер" (пуҫлӑх) сӑмахсенчен пулса кайнӑ.
11 С авад-х алиф ҫумӗнчи аслӑ сановниксен хуратӗслӗ официаллӑ тумӗ.
12 Тю рбан-Хӗвелтухӑҫӗнчи халӑхсем пуҫа ҫыхакан чалма.
13 Визирь -  Хӗвелтухӑҫӗнчи мӑсӑльман тӗнлӗ хӑшпӗр патшалӑхсенчи министр, аслӑ пу- 

ҫлӑх.
14 Назир ал-Харами-ал-Муктадир халифа чи ҫывӑх ҫынсенчен пӗри.
15Сусан элче... Кунта Багдадран Атӑл тӑрӑх килнӗ элчӗ (посол) ҫинчен сӑмах пырать.
16 Мешхед алҫырӑвӗнче ку вырӑнта виҫҫӗмӗш тӑрӑн ҫинчен каланине сиктерсе хӑварнӑ, 

вӑл вырӑн ытти алҫырусенче те тӗл пулмасть.
17 "Сӑджув". Ку сӑмахӑн этимологийӗ паллӑ мар. Иккӗмӗш сыпӑкне "шыв" тесе вулама 

пулать.
18 М инбар-мечӗтри кӗлӗ каламалли вырӑн (кафедра).
19 Хутба- проповедь.
20 И м ам -мӑсӑльмансен аслӑ мулли.
21 Пихампар-пророк.
22 Хатиба -  кӗлӗ калакан.
23 Д и н ар -Хӗвелтухӑҫӗнчи ҫӗршывсен вак укҫи.
24 Христианин (ал-Фадл ибн-Муса Христианин) -  халифат финансӗн пуҫлӑхӗн ҫурт- 

йӗрне тытса тӑраканӗ.
25 Хама пӑхӑнтарнӑ иудейсенчен... Кунта Хазар патшалӑхӗн пуҫлӑхӗсем ҫинчен сӑмах 

пырать.
28 X а м ӑ н ҫ ы н... Кунта пӑлхар патшин халиф патне янӑ элчи Абдаллах ибн-Башту 

Хазарин ҫинчен сӑмах пырать.
27 Ку ҫынсене... Кунта Багдадран килнӗ элчӗлӗхӗн ытти ҫыннисем ҫинчен сӑмах пырать, 

Алмуш вӑл шута ибн Фадлана кӗртмест.
28 ЬИтисем арабсем мар. Елтёпер ибн Фадлана кӑна чӑн-чӑн араб вырӑнне хурса калаҫатъ.
29 Вӗрентекен- ал-Муктадир халиф.
30 М уэдзин-минарет ҫинчен кӗлӗ вӑхӑчӗ ҫитни ҫинчен пӗлтерекен.
31 Икама- кӗлле чӗнсе калани.
32 Муджтехидсем... Кунта тӗнпе саккунсем ҫинчен вӗрентекенсем ҫинчен сӑмах пырать.
33 Пире ҫапса хуҫрӗ. Оригиналта: "Пире йӗвен тӑхӑнтартрӗ" тенӗ.
34 "Тӳрӗ кӑмӑллӑ Абу-Бекр... Кунта 632-634 ҫулсенче халифра ларнӑ Абу-Бекр ҫинчен 

сӑмах пырать. Ӑна халӑх хушшинче "питӗ тӳрӗ кӑмӑллӑ", "хӑй сӑмахне тытакан" тесе каланӑ.



35"Тӳпе хӗрри хӗп-хӗрлӗ пулчӗ". Кунта тӳпере ҫурҫӗр шевли выляни ҫинчен сӑмах пырать.
36 А за н -кӗлле пыма йыхӑрни.
37 Вису (весь) -  Ҫурҫӗрте Шурӑ кӳлӗ ҫывӑхӗнче пурӑннӑ халӑх.
38 Атӑл (Атл) текен ҫӗр е... Кунта Атӑл шывӗ ҫинчен сӑмах пырать. Ку вырӑна ибн Фадлан 

малтан хӑй унта ҫитсе куричченех, ҫынсем каланӑ тӑрӑх ҫеҫ ҫырса хунӑ пулас.
39 Кунта сӑмах хурӑн ҫырли ҫинчен пырать.
40 Автор "хёр” тата "хир" сӑмахсене пӑтраштарса ӑнлантарнӑ, тӗрӗссипе "хир улми" тесе 

каламалла.
41 Кунта хурӑн турачӗсем усӑнса тӑни ҫинчен сӑмах пырать.
42 К ӑш - соболь.
43 С езам -ҫу тухакан ӳсентӑран (кунжут).
44 Х ӑрхӑм -чура-хӗр.
45 Ҫ ӑкӑн -кукленсе пуҫ тай.
46 С индиец-Индири Синд тӑрӑхӗнче ҫуралса ӳснӗ ҫын.
47 37-мӗш ӑнлантарӑва пӑхӑр.
48 Историре хазарсен пёр хули "Беленджер" ятлӑ пулни паллӑ. Ибн Фадлан курнӑ ҫынсем 

ҫав хуларан арабсенчен тарса килнӗскерсем пулма пултараҫҫӗ.
49 Ибн-Фадпанӑн ятне алҫырусем пурте Ахмед тесе асӑнаҫҫӗ. Анчах мӑсӑльмансемшӗн 

ҫак икё ят пёр пек пӗлтерӗшлӗ.
50 С ура- мӑсӑльмансен тӗп кӗнекин "Коранӑн" сыпӑкӗ (ҫаврӑмӗ).
51 Хӗллече. А. П. Ковалевский ӑнлантарнӑ тӑрӑх, юркӑн (куҫса ҫӳрекен) пӑлхарсен хӗл 

каҫма чарӑнса тӑнӑ вырӑнӗ. Вӑл "хӗл" сӑмахранах пулнӑ. Ку сӑмахӑн хальхи варианчӗ "Хӗлеҫ" 
пулма пултарать, вӑл Чӑваш АССРӗн Красноармейски районӗнчи ял ятне пӗлтерет, ку ял 
пӑлхарсен Ҫавал ҫинчи Пӑлаху хулашне ҫывӑх ларать.

52 Асӑннӑ кӳлӗсене Ҫутӑ кӳлӗ, Курӑш кӳлли тата Атман кӳлли тесе калаҫҫӗ, вӗсем Атӑла 
юхса кӗрекен Вӑта тата Пасна шывӗсем хушшине вырнаҫнӑ.

53 Текин ку хыпара ибн Фадлана Багдадрах каласа кӑтартнӑ. Хӑй вӑл унччен пӑлхарсем 
патӗнче те пулса курнӑ.

54М а н ӑ н " ч и к е п  е"... Кунта пӑлхарсем хушшинче ҫирӗплетнӗ чике тӑршшӗ ҫинчен 
сӑмах пырать.

55Чӗрҫи чикерен... Оригиналта "чӗрӗкрен" тесе ҫеҫ каланӑ.
56 Йаджудсемпе маджудсем -халапра асӑнакан гогтата магог халӑхӗсен ҫыннисем.
57 Хӳме... Кунта халапра Александр Македонский ҫурҫӗрте ылтӑнпа кӗмӗлтен хывтарнӑ 

тесе шутлакан хӳме ҫинчен сӑмах пырать. Кун йышши халап тусем ҫинчен ҫӳрекен сӑмах- 
юмахран тухса кайнӑ.

58 Тӗкӗрҫ-ухӑпа перекен.
59 О н и кс-ҫурма хаклӑ йышши чул.
60 Киркитун тесе ӗнентереҫҫӗ... Киркитун -  носорог. Кунта авал ку тӑрӑхра пурӑннӑ чӗрчун- 

сен шӑммисем ҫинчен сӑмах пырать пулас, ибн-Фадлан вӑхӑтӗнче Атӑл тӑрӑхӗнче носорог- 
сем юлман.

61 Ҫӳҫрен ывӑҫласа тытаҫҫӗ... Ку вырӑнта малалла каланине Мешхед алҫырӑвӗн редак- 
торӗ сиктерсе хӑварнӑ пулас, унта пӗр-пӗр йӑла-йӗркене санласа пама пултарнӑ.

62 Аманат- саклат, пӗр-пӗр ҫынна салукра тытни.



Арсений
ТАРАСОВ

Мунча куне
Ике пайла драма

ПЬЕСӐРИ СӐНАРСЕМ:

ВИТАЛИЙ -  Раҫҫей ҫарӗн офицерӗ, капитан 
ГЕОРГИЙ -  унӑн пиччӗшӗ 
ПРАСУК КАРЧӐК -  вёсен амӑшӗ 
МИСАИЛ -  кӳршӗ ачи, пуҫран айванскер 
Л Е Ш А -ял ти  ҫамрӑк учитель 
М АРИШ А-унӑн мӑшӑрӗ 
СОНЯ -  Георгийӗн ҫамрӑклӑхри юратӑвӗ 
ТАРЬЕ АППА -  Леша амӑшӗ

Пьесӑри и сто р и  п ӗ тсе  пыракан я л т а  хальхи вӑхӑтра  пул
са и р т е т .

ПӖРРЕМӖШПАЙ 
Пӗрремӗш курӑну

Кил ка р ти . Пӗрре пӑхсан, п и т ё  кӑмӑллӑ кур ӑн а ть : сип- 
симӗс курӑк ашкӑрса ӳ с е т . Ҫын ури т а п т а м а н  ҫ ӗ р те  ҫеҫ вӑл 
ҫапла ирӗккӗн ӳсме пултарни  ҫинчен шухӑшласа и летӗн  т е  
ку киленӳ туххӑм рах сӗвӗрӗлет, чунра хурлӑх ҫуралать.

Х уралтисем  самаях кивӗскерсем. Ҫӗрӗшнӗ хӑмасем хуш 
ши нче т ӗ л -т ӗ л  ҫутӑраххисем -  хальтерех ҫапнисем -  курӑн- 
калани кӑна ку н т а  пурнӑҫ ҫапах т а  пачах сӳнсе ларманнине  
палӑрать. Тата  ху тр а н -с и тр е н  ҫак тавраш рах автансем  
авӑткалани ку  ӳкерчӗке кӑ ш та х  чӗрӗлӗх кӳр ет.

Хӗвел т у х н ӑ  вӑхӑт. Ҫ атан ка р та н  тӑкӑрлӑк енче, улахрах 
вы рӑнта , пӳянӑ  арҫын ачан мӗлки курӑнса ка я ть . Ыйхинчен  
вӑрансах ҫитм енни  палӑрать - чӑмӑрӗпе куҫне сӑтӑркалать , 
карӑнкаласа и л ет. У н та н  ка р та  ҫумне лӑпчӑнса хушӑкран 
пӑхма пикенет. Ку Мисаил пулчӗ.

Алӑк чӗ р и кпе тет . Тайӑларах панӑ пусма картлаш ки ҫинче 
Прасук карчӑк курӑнать. К ӑ ш т ӑ р т а т с а  ка р ти ш  варрине ир
т е т ,  туха ка н  хӗвел енне тӑ р са  кӗлӗ пуҫлать .



ПРАСУК КАРЧӐК. Эй, ырӑ Турӑ! Ҫӳлти Турӑ!
Пире пулӑшакан Турӑ, 
пирӗн хута кӗрекен Турӑ, 
пире шеллекен Турӑ, 
пире ҫылӑхран ҫӑлакан Турӑ!
Тав сана каҫ выртса канлӗхне панӑшӑн,
ырлӑх парса, сывлӑх парса
ҫак тӗнчене тепӗр хут курма пӳрнӗшӗн.
Эй, ырӑ Турӑ! Ҫӳлти Турӑ! 
малашне те ырлӑх парса, 
кун кунлама кун пар, 
ҫӗр ҫӗрлеме ҫӗр пар, 
ӗмӗр ӗмӗрлеме ӗмӗр пар.
Эй, Турӑ! Ырӑ Турӑ! Ҫӳлти Турӑ!
Пире пулӑшакан Турӑ, 
пирӗн хута кӗрекен Турӑ, 
пире шеллекен Турӑ, 
пире ҫылӑхран ҫӑлакан Турӑ!
Аминь! Аминь! Аминь!

Мисаил т а  картаран  хӑпать . Аллисене тӳпенелле кӑ н та р а ть . Пӗр 
а в ӑ кх ы тс а  т ӑ р а т ь ,  у н т а н  хӗрӳленсе кайса кӗлӗ ту м а  т ы т ӑ н а т ь :  алли- 
семпе кӑнтам м ӑн хӑлаҫланать, авӑна-авӑна пуҫ ҫапать.

Хӗрсе, те м л е  пуҫ ҫухатнӑ  манер кёп тӑваканскер, Прасук карчӑк п ӳр те  
каялла кӗрсе кайнине т е , унӑн ыеӑлӗ Георгий алкум алӑкӗ умӗнче т ӑ п  
х ы т с а  тӗлӗнсе  сӑнанине т е  асӑрхамасть. У н та н  сасартӑках лӑш  кайнӑ 
пек пул а ть , вара т и н  Г еоргие кур а ть . Ун енне ҫиллессӗнрех куҫ ыеӑ- 
т а т ь  т е  ҫаплах кӑмӑлсӑррӑн пӑрахса у т а т ь .

Георгий пахчана кӗрсе ка я ть .
Картлаш ка  ҫинче В и та л и й  курӑнать. Пилӗк та р а н  ҫарамас. Тӗреклӗ 

пӳ-си. Пӗрхӗнсе тӑракан  сыелӑх. Т утлӑн  карӑнса анаслать.
ВИТАЛИЙ. Здорово, хӗвел! Ҫӗнӗ кун пуҫластерӗн? Пуҫла. Кӑмӑллӑ кун туса 

пар пире. Честь имею представиться: капитан бронетанковых войск Российс
кой Федерации Виталий Орлов! Здрави желаем! Здравие желаем, Эрёмкасси 
ялё! ( Т а т а  т а  х ы т т ӑ н р а х  к ӑ ш к ӑ р с а )  Здрави желаю, тӑван тавралӑх! Капитан 
бронетанковых войск Российской Федерации Виталий Орлов приветствует вас! 
Здрави желаю, ҫуралнӑ кётес! Шуйттан илесшӗ, хӑҫантанпа курман сана? Мён 
чухлӗ тунсӑхланӑ эпё саншён! Здрави же-е-ла-ем!!!

П ӗ тӗ м  таерал ӑх  янраса т ӑ р а т ь :  Здрави желаем-м!..
В италий  ҫапла янрашнӑ вӑхӑтра тӑкӑрлӑкра каллех Мисаил курӑнать, 

ка р та  ҫумне лӑпчӑнса В итал ие  т ӗ с е т .
П ӳртрен  Прасук карчӑк к ӑ ш т ӑ р т а т с а  т у х а т ь .
ПРАСУК. Темӗн сиксе тухман-тӑр вӗт? Мӗн шӑв-шавӗ ир-ирех?
ВИТАЛИЙ (ҫ а п л а х  в ы л я н с а ) . Здрави желаем, анне! Капитан бронетанковых 

войск Виталий Орлов приветствует Вас! Ура! Ура! Ура! (А м ӑ ш н е  ы т а л а с а ҫ у п ӑ р -



л а т ь . )  Эх, анне, мӗнле ырлӑх кунта! Тӗлӗксенче тӗлленеттӗм вӗт хамӑр яла, 
киле! Здрави желаю, Эрёмкасси ялё! Здрави желаю, тӑван ен! Здрави желаю, 
екпмн и так далее и тому прочее! Здрави желаю-ю-ю!!!

Картиш не Георгий пырса кёрет.
ГЕОРГИЙ. Эсё, мён, ирех аташан? Яла ҫывӑрма памастӑн?
ВИТАЛИЙ. Ҫитет ҫывӑрса! Раҫҫейӗн тахҫанах вӑхӑт вӑранма! Ҫапла ҫывӑр- 

сах вӑрлаттарса ячӗ ӗнтӗ хӑйӗн мӗнпур пурлӑхне. Да-а... пӗтерчӗҫ Раҫҫее. Эх, 
Рассея, Рассея, азиатская сторона!.. Ну, ничего, вӑрататпӑр эпир Раҫҫее. Вӑ- 
рататпӑр та ура ҫине тӑрататпӑр! ( К а р т а ш  в а р р и н е р е х  и р т с е  ф и з з а р я д к а  т у м а  

п у ҫ л а т ь .  А ч а л ӑ х р а н  ю л н ӑ  т у р н и к р е н  ҫ а к ӑ н а с ш ӑ н ч ч ӗ  т е  -  ю п и с е м  ҫ ӗ р ӗ ш н ӗ -  

м ӗ н .)  Раҫҫей духӗ вӑл - ялта. Провинцире! Ак ҫакӑнта! Хуласем тахҫанах аме- 
рикӑланса, европӑланса кайнӑ.

ГЕОРГИЙ. Санӑн депутата каймалла.
ВИТАЛИЙ. Ничего, ниче! Яла таврӑнатӑп та Раҫҫее ура ҫине тӑратма пуҫла- 

тӑп. Унччен чӑтать. Раҫҫей кӗтме те, чӑтма та пӗлет вӑл. (Х ӗ р с е  к а й с а , т е м л е  

ы т л а ш ш и п е х ҫ и л л е с с ӗ н  ф и з з а р я д к а  т у м а  т ы т ӑ н а т ь . )  Ҫапла-и, анне?
ПРАСУК. Чӑтатпӑр ӗнтӗ. Мӗн тӑвӑн? Ҫурт хупӑнтӑр-им-ха? Чӑтасах пулать. 

Пурнӑҫа каялла таврӑнтараймастӑн вӗт. Чӑтатпӑр та кӗтетпӗр, кӗтетпӗр те чӑ- 
татпӑр ӗнтӗ.

ВИТАЛИЙ (ф и з з а р я д к а  т у н ӑ  м а й ӑ н а х ) . Темех мар, нумаях юлмарӗ ӗнтӗ. 
Тепӗр пилӗк ҫул анчах.

ПРАСУК. Пилӗк кун та пилӗк эрне ҫеҫ мар ҫав вӑл пилӗк ҫул. (Х ӑ й  

т ӗ л л ӗ н р е х х ӗ н )  Халь маншӑн кашни кунӗ хӑй ӗмӗр тӑршшӗ манер те.
Прасук карчӑкӑн чунӗ хурланса килчӗ пулмалла - пӑрӑнса картлаш ка  

еннелле к ӑ ш т ӑ р т а т а т ь .
Кӑш тахран т е м  шухӑша п у тс а  т ӑ р а т ь ,  у н т а н  каялла та в р ӑ н а ть , 

кӑ ш та х  тайкаланса у т а т ь .
ПРАСУК (Г е о р ги е ) . Эс, Георги, ку хӑлаҫланаканнипе кӑштах асӑрхануллӑ 

пул-ха. Тем курса тӑрӑн. Ӳсӗр ҫынна пӗлейместӗн.
ГЕОРГИЙ. Ӳсӗр мар вӑл.
ПРАСУК. Мӗнле ӳсӗр мар пултӑр? Епле хӑлаҫланать те! Куратӑп вӗт! Ӑҫтан 

йӑтӑнса анчӗ-ха вӑл пирён пата? Лӑпкӑн кӑна пурӑнаттӑмӑр. Шухӑш тупса пачӗ 
пире.

В италий  амӑшӗн калаҫӑвне и л тсе  физзарядка ту м а  чарӑнать, йывӑҫ 
каски ҫине ларса итлем е  пуҫлать.

ГЕОРГИЙ. Анне, эс пӑтранатӑн. Виталий вӗт вӑл. Хӑвӑн ывӑлу. Кӗҫӗнни.
ПРАСУК. Ман тата та пурччӗ-им-ха ывӑлсем? Астумастӑп ҫав. Курман та 

ёнтё. Витали?.. Витали... Ара, вӑл вӑрҫӑра вилнӗ вӗт-ха пирӗн. Пӗтӗм ял ка- 
лаҫрӗ те ун чух -  астӑвап ӗнтӗ. Лайӑхах астӑвап. Эп кашни кун ҫурта лартатӑп 
вӗт ӑна асӑнса.

ГЕОРГИЙ. Вилмен. Вӑрҫӑра пулнӑ кӑна. Ав чӗрӗ. Сывах. Салтакра халь. 
Офицер. Ӗнер ҫӗрле килсе ҫитрӗ. Канма. Сана курма. Манӑҫрӑн-им? Атя, санӑн 
кӑштах выртса илес пулать пуль -  тӑна кӗрӗн.

В итал ий  амӑшӗпе Георгий п а тн е  пы р а ть .



ВИТАЛИЙ. Виталий эпё, анне, Виталий. Ак пӑх, (п и л ӗ к н е  к ӑ т а р т с а )  ман кун
та турпалли пур. Ак, ак, куртӑн-и?

ПРАСУК (п ӑ х а т ь ). Э-э... (Т у х х ӑ м р а х  т ӑ н а  к ӗ р с е )  Вӑт ҫапла аташатӑп ҫав, 
пӑтранап хушӑран. Пӑтранатӑп. Мӗн тӑвас-ха ӗнтӗ манӑн, мӗн тӑвас? Ӗмӗрӗ 
иртнӗ, ӑсӗ кайнӑ, кунӗ кӑна юлнӑ. Епле те пулсан пурӑнса ирттерес пулать 
ӗнтӗ (ҫ а п л а  м ӑ к ӑ р т а т к а л а с а  п ӳ р т е  к ӗ р с е  к а я т ь . )

Георгийпе В и та л и й  ун хы ҫҫӑн пӑхса юлаҫҫӗ.
ВИТАЛИЙ. Мӗн, анне пӑтранкалать-им?
ГЕОРГИЙ. Пулкалать хушӑран.
ВИТАЛИЙ ( ӑ ш т а л а н с а ) .  Екламн! Тӑван анне уйӑрайми пулнӑ! Ӑҫтан пал- 

латӑр ӗнтӗ вӑл? Ултӑ ҫул анне патне килмен. Мӗн, килме май пулман-им 
хамӑн? Отпусксенче пулнӑ вӗт. Пурнап та вара! Анне патне килейместӑп пу
лать. ( К а р т и ш  т ӑ р ӑ х  к у м а  п у ҫ л а т ь . )  Раҫҫей пирки шухӑшлатпӑр: мёнле шӑпа 
кӗтет ӑна, мӗнле тавӑрмалла ӑна унчченхи хӑватне? Аннесем пирки пуҫра та 
ҫук. Айванлӑх! Мӗнле чунсӑрланса кайнӑ иккен эпир.

Георгий пусӑрӑнчӑклӑн пахчаналла и р т с е  ҫухалать .
В и та л и й  са са р тӑ ка х  урса кайса физзарядка т у м а  п уҫл а ть .
К ӑ ш та хра н  хӑйне ка р т а  хуш ш ипе сӑнакан Мисаила асӑрхать .
ВИТАЛИЙ ( х у ҫ к а л а н м а  ч а р ӑ н с а ) .  Эсё Мисаил-и? Здорово! Ҫавах пулан 

пуль? Мӗнле пурӑнан? Сиккипе-и? Ха! Еплерех каччӑ пулса кайнӑ эс. Гарде
марин! Хамӑн батальона илсе каймалла чтоль сана? Пыратни? Кил-ха кунта!

Мисаил асӑрханчӑклӑн хӳмерен хӑ п а ть .
ВИТАЛИЙ. Эсё, мён? Мана манса та кайнӑ-им-мӗн? Виталий тетӳ пулатӑп 

вӗт эп. Виталий тетӳ. Кил кунта, здороваться тӑвар.
Мисаил в ы р ӑ н та н  та п р а н м а с ть .
ВИТАЛИЙ. Ну уж... Если гора к Магомету не идет, то Магомет идет к горе. 

(М и с а и л  е н н е  у т а т ь . )

Мисаил сисчевлӗн чакса т ӑ р а т ь .
ВИТАЛИЙ. Эс, мён, манран шикпенетён-им? Да ладно, тивместёп эпё сана. 

Мён хӑран? Ах, шел, шӑпӑрлан ачи, ӑнланаймастӑн эс мана. Ну кил кунта! 
Кил! Сан мыскарусене аса илсе сахал мар култарнӑ эп лере хамён служак- 
сене.

В и та л и й  к а р т а  урлӑ я р т  с и к е т  т е  ҫаплах т ӑ п  х ы т с а  та р а ка н  Ми
саил енне алӑ т ӑ с а т ь .

ВИТАЛИЙ. Ну-у, давай, здороваться тӑвар. Шарт пар!
Мисаил В и та л и й  аллине капах ярса т ы  т а т ь  т е  я р т !  т у р т а т ь ,  лешё 

сиссе-ӑнланса иличчен ҫӗр ҫине хап! ҫавӑрса ҫапать . У н та н  шӑлавар 
кӗсйинчен ҫӑвар купӑс кӑларса кӗвӗ каласа дав т е р и  кӑмӑллӑн пӑрахса 
у т а т ь .  Ҫаврӑнса т а  пӑхм асть.

ВИТАЛИЙ ( к ӗ т м е н ҫ ӗ р т е н л у л н и л е  а н р а с а  к а й н ӑ с к е р ) . Екпмн!.. Фу!.. Опрст!.. 
Ну-и упа!.. Ну, что, капитан бронетанковых войск эРФэ, получил боевое креще
ние? Ха-ха-ха!..

В италий  пёчёк ачалла кура к ҫинче йӑеалана-йӑвалана а хӑ л та тса  кул- 
ма пуҫлать . А н тӑхса  кайсах.



Иккӗмӗш курӑну

Велосипедпа Мариша пырса т у х а т ь .  Ахӑрашса вы ртакан  В италий  
айккипе п и т ӗ  асӑрхануллӑн пӑрӑнса и р тм е  т ӑ р а т ь .

В италий  т е  Маришӑна асӑрхать.
ВИТАЛИЙ (ҫ а п л а х а х ӑ р а ш м а  ч а р ӑ н а й м а с ӑ р ). Здрасьте! Сывлӑх сунап!
МАРИША. Здравствуйте. Сире, мӗн... тытамактытса пӑрахрӗ-им?
ВИТАЛИЙ. Тытамак? Ха-ха-ха!.. Точнӑ! Так точнӑ -тытамак. Ха-ха-ха!..
МАРИША. Эсир хырӑм ҫине ҫаврӑнса выртӑр. Е хӑяккӑн. Ҫӑвара кашӑк хып- 

маллаччӗ пуль ун пек чух.
ВИТАЛИЙ. Кашӑк? Мӗн тума?
МАРИША. Сурчӑкпа е сӗлекепе чыхӑнса ларасран. Ҫавнашкал илтнӗ.
ВИТАЛИЙ (в ы л я н а р а х ) . Точнӑ! Так точнӑ! Эпё те ҫавнашкалах илтсе. Ка- 

шӑкӗ вырӑнне ҫак патак хуҫӑкне ҫыртсан мён пулать? Юрать-и? ( В и т а л и й  

т у р а т  х у ҫ ӑ к н е  ҫ ӑ в а р а  х ы п а т ь  т е  а ш к ӑ н с а  й ы т ӑ  е в ӗ р  х ӑ р т л а т м а  п и к е н е т . )

МАРИША. Э-э, эсир ултавҫӑ иккен. Эпё сире чӑнласах тытамак тытса пӑ- 
рахнӑ тесе.

ВИТАЛИЙ. Сирӗн мана тытамак тыттарасах килет-тӗк, эпӗ хирӗҫ мар - тар- 
хасшӑн. ( П а л т  к а й с а ӳ к е т  т е  т а п к а л а н м а  п у ҫ л а т ь . )  Ӑ-ӑ!.. Ой-ой!..

МАРИША. Пӗрре те кулӑшла мар. Эпӗ вӑл сирӗн Чечня хыҫҫӑн тесеччӗ.
ВИТАЛИЙ ( т ӑ р у к а х  а ш к ӑ н м а  ч а р ӑ н с а ). Чечня вӑл Чечня, это - святое. Ка

дар. Просто ман кӑмӑл лайӑх паян -  чунра тапса тухассӑн туйӑмсем, эп ирё- 
летёп ерипен, хуллен, тута динчи черчен юр пёрчилле. Эпё тёван яла таврӑннӑ! 
Итле-ха, ярӑнтар-ха велосипедупа. Тахҫанхи ёмёт. Ача чухне ярӑнса тӑранасси 
пулмарё. Ыттисене питё ӑмсанаттӑм.

МАРИША. Мён, сирён велосипед пулман-им?
ВИТАЛИЙ. Ҫук дав. Анне туянса памарӗ. Укҫи хӗсӗкрех пулнӑ пуль ёнтё. 

Ытти ачасеннипе пан улмилле ярӑнаттӑм.
МАРИША. Мёнле вёл пан улмилле?
ВИТАЛИЙ. Эпё вёсене пан улми, вёсем мана -  велосипедне. Пилёк пан улми 

-  дур сехет. Эп сире те пан улми илсе тухса пама пултаратёп.
МАРИША (ш у х ӑ ш л ӑ н р а х ) . Ача кёмёлне хёварни вёл япёх. Ыттисен пур, са

нён дук пулсан вёл кёвёд чунлё дитёнме пултарать. Хамён ача пулнё пулсан, 
мён ыйтнине йёлт илсе параттём эпё.

ВИТАЛИЙ. О, ача пулассисем сирён малта-ха. Качча каятёр та -  пулать те. 
Пёрре кёна та мар, сактулли пулать: (е ы л я н с а  ш у т л а м а  п у ҫ л а т ь )  пёрре, иккё, 
виддё, тёват...

МАРИША ( В и т а л и е  ч а р са , с и в л е кк ё н ) . Качча кайнё эпё. Ёнтё тёваттёмёш 
дул. Пул масть дав.

ВИТАЛИЙ. Каҫарӑр, эппин эпё вырӑнсӑр шӳтлерӗм. Ан кулянёр, пулать - эсир 
халь ҫамрӑк-ха. Велосипедӑрпа ярӑнтаратӑр-и? Пӗрер ҫаврӑм хёть.

МАРИША. Тархасшён. (В е л о с и п е д н е  В и т а л и е  т ы т т а р а т ь . )

ВИТАЛИЙ. Ҫакӑн пек лармаллаччӗ-и-ха? Ҫирӗм дул та пуль ларса курман. 
Ёрёхсе каймасть-и?



В и та л и й  велосипедпа ярӑнма пуҫлать . Пӗчӗк ача евӗрех ч ӑ вл а та ть , 
улать .

К а р та  леш  енче каллех Мисаил курӑнать. Сӑнать.
ВИТАЛИЙ (М а р и ш а  у м ӗ н ч е  ч а р ӑ н с а ). Атя лар. Леҫсе яратӑп. Эпӗ такси пула- 

тӑп, эсӗ - манӑн пассажир. Ытти чухне пулсан, паллах, эпё самаях хакпӑ ый- 
тӑттӑм, ну сана, хитре хӗрачана, -  тӳлевсӗрех.

Мариша велосипед ҫине хӑпарса ларать .
ВИТАЛИЙ. Эсё кам хӗрӗ пулатӑн вара?
МАРИША. Мёнле "кам хёрё"?
ВИТАЛИЙ. Ну ёнтё... Ҫумӑр ҫунипех кӑмпа пек шӑтса тухман вӗт-ха.
МАРИША. A-а... Эпё кунтисем мар.
ВИТАЛИЙ. Калла тата та кӑсӑклантарса ятӑн-ха эс. Ӑҫта ҫуралма пулта- 

раҫҫӗ вара ҫакнашкал селӗм хӗрсем?
МАРИША. Самара облаҫӗнче.
ВИТАЛИЙ. Точнӑ! Ӑҫта курнӑ сӑн-ха тетӗп. Точна -  Самара. Эпё унта служ- 

бӑра пулнӑ. Кучумра. Илтнӗ-и?
МАРИША. Пирёнтен аякрах мар вӑл. Манӑн апла унта Потапов лейтенанта 

качча тухнӑ. Тен, пёлетёр те?
ВИТАЛИЙ. Потапов?.. Ҫук пуль. Эпё унта пёр 8 ҫул каяллах пулнӑ. Пирён 

тӑрӑха вара мён шыраса килмелле пулчё?
МАРИША (в ы л я н а р а х х ӑ н ) . Паллах, телей.
ВИТАЛИЙ. Вара?Тупрӑр-и?
Мариша хулпуҫҫине си кте р кел ет .
ВИТАЛИЙ. Ӑнланмарӑм.
МАРИША. Тепёр чух тупнӑ пек, тепёр чухне... (К а л л е х  х у л п у ҫ ҫ и н е  с и к т е р е т . )

ВИТАЛИЙ. Пулать ун пекки: тепёр чухне хӑв та пёлместён -  те телейлё, те 
телейсёр эсё. Паян вара эпё пёлетёп, точна! -  телейлё! Ытлашшипех те. Кир- 
лех пулсан, сана та лама пултаратӑп. Ыйт. Паратӑп. Ыйт! Ыйт, именсе ан тар. 
Ҫак самантра эпё халь ҫав тери ырӑ ҫын, хамӑн телейле кирек кампа та пайлаш- 
ма хатёр. Эсё эллин пирён ял кинӗ пулатӑн. Камсен?

МАРИША. Бадановсен.
ВИТАЛИЙ. Владимир Кирилловичсен чтоль? Кам пур вара вёсен сан пеккине 

тивӗҫҫи? Толикӗн арӑмне курнӑччӗ тахҫан.
МАРИША. Леша. Вӑл -  кӗҫӗнни.
ВИТАЛИЙ. Леша? Ҫук, астумастӑп.
МАРИША. Шкулта ӗҫлет вёл. Биолог.
ВИТАЛИЙ. Вара мёнле, лайӑх вёрентет-и? Владимир Кириллович лайӑх учительччё.
МАРИША. Ачасем юратаҫ.
ВИТАЛИЙ. Эсё, паллах, тата та ытларах юрататӑн. Самара тӑрӑхӗнченех 

кунта ҫити килме кӑмӑл тунӑ пулсан, паллах. Впрочем, ку вал сирён личное 
дело. Так, мёнлерех пулать пирён маршрут?

МАРИША. Хёрлё вар таран. Малалла эпё хамах.
ВИТАЛИЙ. Ӑҫта ҫити вара вал "малалла эп хамах" тени? Унтах ҫитерме пул- 

таратӑп. Танки грязи не боятся!



МАРИША. Малалла -  юрамасть.
ВИТАЛИЙ. Понял. Шлагбаум. М алалла-тӑш м ан  позицийӗ. Заминировано. 

Ну, хытӑрах тыт эллин: эпӗ хӑвӑртлӑха юрататӑп. (К а л л е х  а ш к ӑ н с а  г а з  х у ш н ӑ  

п е к т ӑ в а т ь . )  Чӑв-чӑв! Твинь! Твинь! Чӑв!.. Пи-пип! Камӑн ӑҫта каймалла, пирён 
инҫе каймалла!. Чӑв-в!..

Мариша т а  хаваслӑ. Вӑл т а  п и п и п л е те т , ч ӑ в л а та ть .
Виталипе иккӗшӗ ҫапла ачалла ашкӑнса ярӑнса кайса курӑнми пулаҫҫӗ.

Виҫҫӗмӗш курӑну

Мисаил хӑйӗн в ӑ р т т ӑ н  кӗтесӗнчен т у х а т ь .  Пӗр вӑ хӑ т  велосипедпа 
ярӑннӑ пек хӑтланм а пӑ хать  - ниепле т е  пуласшӑн мар. Ч ӑвл атать , 
х ӑ р т л а т а т ь .  Ку вӑйӑ ӑна астарсах ячӗ курӑнать.

Леша чупса кил ет.
ЛЕША. Мисаил! Леш арҫынӗ Мариша аппуна ӑҫта лартса кайрӗ? Мён каларӗ? 

Мариша аппу мён терё? Ма унпа ларса кайрё вал?
Мисаил хӑй чӗлхипе те м ӗ н  ӑнлантарасш ӑн: велосипедпа ярӑннӑ пек 

т ӑ в а т ь , ч ӑ в л а та ть , п и п и п л е те т , ул а ть . У н та н  велосипедне вӑрҫма 
т ы т ӑ н а т ь .

ЛЕША. Эх, санпа! (А л а  с у л а т ь  т е  х ӗ р е м е с л е н с е  М а р и ш ӑ п а  В и т а л и й  к а и н а  

е н н е л л е  ч у п а т ь . )

Соня пырса т у х а т ь . Хӗрӗнкӗ пулни палӑрать.
Мисаил Соньӑна асӑрхать т е  шухӑшӗнчи велосипедпа айланма чарё- 

на ть . П и тё  тарӑхуллӑн лач! су р ать .
Соня Мисаила кӑчӑк т у р т с а  чӗнет. Лешӗ пёр в ӑ хӑ т  пырас-и, пырас 

т а  мар-и те н ё н  аптракаласа тӑ н ӑ  хыҫҫӑн ка р та  п а тн е  у т а т ь .
СОНЯ. Кивҫен пар-ха мана, Мисаил. Эпё сана часах тавӑрса паратӑп. Улта- 

ламастӑп, ак кур. ( С ӑ х с ӑ х а т ь .)  Эсё лайӑх ача вёт, Мисаил. Тархасшӑн. Соня 
аппун чунӗ ыратать. Эсё ӑнланатӑн вёт манӑн чун ыратнине? Паратӑн-и?

Мисаил хёй чёлхипе тарёхарах м ё кё р та тка л а ть .
СОНЯ. Эх, Мисаил, эсё те ӑнланасшӑн мар манӑн чун ыратнине. Эсё те 

хёрхенесшён мар мёскён Соня аппуна. (Й ӗ м е  п у ҫ л а т ь . )

Мисаил ҫаплах кёмёлсёртараххён м ӑкӑртаткаласа  мӑйӗнчен ҫакнӑ ху- 
та ҫр а н  ывҫӑпа укҫа кӑларать, ш утл анӑ  пек т ӑ в а т ь ,  у н т а н  Соньӑна 
т ы т т а р а т ь .  Темиҫе укҫине каялла илсе хута ҫа  яр ать .

СОНЯ. Эпӗ ыранах тавӑрса паратӑп. Ыранах. Эсӗ ан пӑшӑрхан. Соня аппу 
улталамасть вӑл. Ыранах парать.

Георгий пырса т у х а т ь .  В ут-ш анкӑ  йӑтнӑ. Соньӑна ку р а ть  т е  т ё п  
х ы т а т ь  вӑхӑтлӑха, у н та н  мунчана кӗрсе ка я ть . В ут-ш анкине хурса т у 
х а ть . Йывӑррӑн каска ҫине ларать . Пирус mueepmem.

СОНЯ. Сапам, Георгий. (Й ӳҫҫӗн куларах) Эсё мана сывлӑхта сунасшӑн мар курӑ- 
нать. Ҫапла ҫав вӑл, тӑхӑнса кивелнӗ тумтире кӑларса пӑрахаҫҫӗ. Вал тек кирлӗ мар.

ГЕОРГИЙ. Кун пирки калаҫнӑ эпир санпа, Соня. Пёрре кӑна та мар. Эсё кал
лех ӳсӗр.



СОНЯ (в ы л я н а р а х ) . Тахҫан эп хӗрӗнкӗрех пулни сана килёшетчё те. Ху та 
тутлӑ эрехпе хӑналаттӑн. Халь, мён, йёрёнтерет-им? Паллах...Эс хула ҫынни. 
Пысӑк ҫын. Журналист. Араму та -  интеллигенци. Эпир вара кам? Ял ҫынни 
кӑна. Тата... ӗҫсесупнӑ хӗрарӑм. Эпир ӗ ҫ тума кӑна кирлӗ. Ӗҫнетунӑ та кӑларса 
пӑрахнӑ, ҫапла-и? Турӑҫӑм, мӗн калаҫатӑп эпӗ? Мӗн калаҫатӑп? ( С а с а р т ӑ к а х  

Г е о р г и й  у м н е  ч ӗ р к у ҫ л е н е т . )  Каҫар, каҫар, Георги. Каҫар. Мӗн хӑтланнине хам 
пёлместёп. Эпӗ чӑнах та халь йӗрӗнчӗк. Каҫар...

Картлаш ка ҫинче Прасук карчӑк курӑнать. Соньӑпа Георгий ӑна асӑр- 
хамаҫҫӗ.

ГЕОРГИ. Соня, каҫар та, анчах та манӑн санпа, ҫакнашкалскерпе, калаҫма 
халӑм пӗтрӗ. Эпё сана текех итлеме пултараймастӑп. Тӗрӗссине каланӑшӑн ан 
кӳрен те, мана ку йӑлтах йӑлӑхтарчӗ.

Георгий тӑ р с а  кайма т ӑ р а т ь ,  Соня т а  сиксе т ӑ р а т ь .
СОНЯ (х ӗ р е м е с л е н с е ) .  Ах, эп сана йӑлӑхтартӑм? Апла иккен-ха? (Й ӳ ҫ ҫ ӗ н  

а х ӑ л т а т с а  я р с а )  Курӑр-ха, вӑл халь манран йӗрӗнет! Ӑна йӑлт йӑлӑхтарнӑ! А 
эс пӗлетӗн-и, манӑн пӗтӗм инкек -  сана пула! Эп санччен чипер-р-рех пурӑнат- 
тӑм. Эсё килтӗн те йӑлт пӑсса хутӑн. Эпӗ халиччен ӗҫнӗ-и? Ҫакӑн пек ҫапкалан- 
са ҫӳренӗ-и? Ҫын ретлех пулнӑ! Чим, мӗн сӳпӗлтететӗп эпё каллех? Георги, 
каҫар мана, ухмаха. Каҫар! Вӑрҫ мана, Георги! Ятла! Хытӑ вӑрҫ! (Г е о р г и е л ӑ с к а -  

м а  п у ҫ л а т ь . )  Ҫап! Хӗне! Тен, тӑн кӗрӗ? Мана упӑшка ҫапатчӗ, хӗнетчӗ хӑйне 
юратманшӑн, эп ҫавӑнпа ун чух ҫын ретлех ҫӳренӗ. Эсё те ҫупса яр мана!

Прасук т а п л а т т а р с а  пы р а ть .
ПРАСУК. Эп час хӗнеттереп ӑна! Ҫавӑн пек иртӗхет-и-ха вӑл? Ҫавӑн пек на- 

мӑстӑвать-и? Георги, эс ман ывӑл-и? Мӗн хӑтланатӑн? Мӗн-ма пӑсмалла санӑн 
унӑн пурнӑҫне? Вӑл ахаль те телейсӗр хӗрарӑм. Ах, Тур, Тур...

ГЕОРГИ. Анне, ан хутшӑн. Эпир хамӑрах майлаштаратпӑр.
ПРАСУК. Ан чӗн! Ялта ахальтен сӑмах сарман иккен Суня сана пула ӗҫке 

ерчӗ тесе. Намӑссӑр!
СОНЯ. Прасук аппа, ун пек ан кала. Айӑпли -  эп хам... хам айӑплӑ. Вӑл - ҫук. 

Хам ухмахне пула... Хам айӑплӑ... Георги мар. Эп тӑна кёреп. Хамах йӗркене 
кӗреп. Георгие айӑплама кирлӗ мар...

ПРАСУК. Эс хутне кӗрсе ан тӑр. Айӑплӑ-тӑк айӑплӑ. Мана ҫавӑн пек намӑс 
кӑтартса хӑвармалла-и? Вӗсем килеҫҫӗ те каяҫҫӗ, манӑн кунта пурӑнмалла. 
Ман кайран мӗнле ял куҫӗнчен пӑхас? Сан куҫунтан та. Ав, мёнле пулса кай
ран. Чип-чипер хӗрарӑмран. (Г е о р ги е )  Суньккана качча илмелле пулнӑ сан, Ге- 
орги. Илсе ятӑр темле майрасене. Ни килсе курӑнни ҫук. Тӗсне те курман. Мӗн 
усси пулчё вёсенчен? Суньккапа иксӗмӗр чиперех пурӑнаттӑмӑр. Мана та канӑҫӗ 
пулатчӗ.

ГЕОРГИ. Эс мӗн, сӳтӗле пуҫларӑн-им, анне? Арӑмран уйӑрттарасшӑн-и? Мӗн 
калассине пуҫупа шутласа калаҫатӑн-и?

ПРАСУК. Калаҫмӑттӑм та... (ч ӗ р и н е  ш а кк а с а )  ак калаҫтарать. Пурӑн-ха пӗччен. 
Ватлӑхра. Ирӗксӗр калаҫан. Халь ак Суньккана кӳрентертӗн. Килме те пӑрахӗ 
текех. Вӑл хӑть пӑхкаласа тӑратчӗ.

ГЕОРГИ. Анне, ан хускат-ха ку калаҫӑва. Чӗрене ахаль те йывӑр.



ПРАСУК (ӳ п ке л е с е ). Мана йывӑр мар, ман чӗре ыратмасть! Мён усси пулчё 
иккен ачасем ҫуратнинчен?

ГЕОРГИ. Анне, тархасшӑн, ан пуҫла!
ПРАСУК. Вилсе кёна выртмалла та ҫав... Эх, Тур, Тур... Ма ҫаплах асаплан- 

малла пулчӗ-ши манӑн? Мёнле ҫавӑн пекех ҫылӑха кӗтӗм-ши пӳлӗх умёнче? 
(К у ҫ ҫ у л ь н е  ш ӑ л с а  п ӑ р а х с а  у т а т ь .  К а р т л а ш к а  у м ӗ н ч е  ч а р ӑ н а т ь .  Ҫ а в р ӑ н с а )  Ак 
тытатёп та ваттисен ҫуртне пӑрахса каятӑп.(77уҫӗ ҫ а в р ӑ н н ӑ  п е к  п у л а т ь .  Ӳ к е т . )

Георгипе Соня хыпаланса ӑна п ӳ р те  йӑтса  кӗреҫҫӗ.
Соня т у х а т ь .  Пёчченех. Каска дине л а р а ть  т е  йёме пудлать. Мисаил 

юнашар пырса ларать . Соньӑна хӗрхенсе пуҫӗнчен ш ӑлать, йӑпатнӑ ма
нер м ӑ кӑ л т а т а т ь . У н та н  хӗвӗнчен ҫӑвар купӑс кӑларса хурлӑхлӑ кӗвӗ 
капать . У н та н  тӑ рука х  ка р та  урлӑ пахчана я р т а х  с и ке т  т е  Соньӑна 
кӑчӑк т у р т а т ь .

СОНЯ (ш и к л е н е р е х х ӗ н ). Эсё мён... мён... Мисаил?
Мисаил ҫине тӑ р са х  кӑчӑк т у р т а т ь .
СОНЯ. Ҫук, ҫук... Эсӗ мӗн? Ҫук... (Хӑрасарах ҫапах та пахчана кӗрет.)
Мисаил ӑна алӑран ҫ а в ӑ т а т ь  т е  патаксем  кӑнтарса  тӑракан  тӗм ес- 

кесем п а тн е  илсе пы рать . Пӗр тӗмескине чакаласа кӗленче са вӑт кӑла- 
р а ть , си л л е т  -  ч ӑ н кӑ р та та ть . Мисаилӑн кӑмӑлне ка я т ь  пулмалла ҫак 
сасӑ, вӑл т а т а  т а  хы ттӑ н р а ххӑ н  силлет. Хӑй дав те р и  савӑнӑҫлӑ. Укҫи- 
не Соньӑна т ы т т а р а с ш ӑ н .

СОНЯ. Ҫук, ҫук, тек илместӗп. Мён пани те ҫителӗкпӗ мана. Ҫитет.
Мисаил хӑй чӗлхипе тем ӗн  калаҫать. Ирӗксӗрлесех т ы т т а р а т ь .  Хӑй 

дав т е р и  кӑмӑллӑ.
СОНЯ. Тек кирлӗ марччӗ. Кирлӗ марччӗ. Мён пани те ҫитетчӗ. Эп ыранах 

тавӑрса парап. Соня аппу улталамасть вӑл. Улталаса ҫылӑха кӗмест. Унӑн 
ахаль те ҫылӑхсем нумай. Нумай ҫав. (К а л л е х  й ӗ м е  п у ҫ л а т ь . )  Пурӑнма пӗлей- 
мерӗм. Ҫылӑхлӑ ӗнтӗ, ҫылӑхлӑ. Ку юлашки пулать. Юлашки! Эпё ыранах тавӑр- 
са парап сана. Соня аппу улталамасть. Улталамасть вёл. (Т ӑ к ӑ р л ӑ к  е н н е  т а н - 
к ӑ л т а т с а  к а я т ь . )

Прасук та в р ӑ н а ть . Соньӑна хӗрхенерех пӑхса ӑсатса  я р а ть .
ПРАСУК (М и с а и л а ). Эх, мёскён, пётерет хёйне. Каллех укҫа патён-и-ха?Тек 

ан панё пултёр терём вёт сана. Ан пар, терём. Ак унпа мён те пулин пулать те, 
эсех айёплё пулса юлан. Эрех ӗҫме ыйтать вёт вёл укҫине. Эрехне ӗҫет те 
хёйне хёй пӗтерет. Ӑнлантарап сана, ӑнлантаратӑп-тулкки ҫук санран, апёрша 
ачи. ( Х ы т т ӑ н р а х х ӑ н )  Тек ан панё пултёр.

Мисаил ӳсӗр дын пек хӑтланса  аташ м а пудлать. Тайкаланать. Тӳне- 
т ӳ н е  ка ять .

ПРАСУК (п ё р  с а м а н т  М и с а и л а  п ӑ х с а л а р н ӑ  х ы ҫ ҫ ӑ н . В ы л я н а р а х ). Ӳсӗр пирён 
Мисаил. Ӳсӗр. Вил ӳсӗр. Мён тёвас пулать ёнтё халь? Мён тумалла?

М и с а и л а  д а к н а ш к а л  а й к а ш у  т а т а  у н ӑ н  е ӑ й й и н е  П р а с у к  к а р ч ӑ к  х а п ӑ л  п у л н и  

а с т а р с а х  я ч ӗ  к у р ӑ н а т ь  -  в ӑ л  ки л е н с е х , к а ҫ ӑ х с а х  а х ӑ л т а т а - а х ӑ л т а т а  в ы л я т ь .

ПРАСУК. Ай артис, ай артис Мисаил! Чистиех артис!
Тепӗртакран Мисаил, ашкӑнса ӗшеннӗскер, ӑшша пиҫнӗскер, ҫаплах



ӳсӗр пек тайкаланса карлӑк дине Прасук карчӑкпа юнашар пырса ларать.
ПРАСУК (М и с а и л а  п у ҫ ӗ н ч е н  ш ӑ л с а ). Эх апӑрша ачи!.. Шӑпу тӗрӗс-тӗкел пулнӑ 

пулсан, артисах та кайма пултарнӑ та. Пулаттӑн та пулё. Талайё те пулнӑ курӑ- 
нать. Кашнин хӑйӗн шӑпи ҫав. Санӑн, авӑ, ҫавнашкал ҫаврӑнса тухрӗ. Мӗн тӑ- 
вӑн ӗнтӗ -Т урӑ  ҫырни-тӗр ӗнтӗ. Тулӗк мӗншӗн шӑп санӑн ҫапла пулмалла пулнӑ? 
Эсё те манӑн Виталипе Георги пекех тӗнчене юрӑхлӑ пулмаллаччӗ те вёт. Вёсен 
шӑпи вӑн мӗнле ӑнӑҫлӑ пулчӗ, ҫавӑ савӑнтарать. Ҫынна тухрӗҫ. Ҫын ҫинче 
халь. Пурнӑҫ айккинче юлмарӗҫ. Турри пӑхса пурӑнтӑрах ӗнтӗ вӗсене. Малаш- 
не те. (Х ӗ р е с  х ы в а т ь . )

Мисаил В и та л и й  я т н е  и л тсе н  велосипедпа ярӑннӑ манер хӑтланм а  
пикенет. У н та н  карчӑка т е м  ӑнлантарса В италий  кайнӑ енне кӑ т а р т с а  
аллисемпе сулкалаш ать, сӑнарланӑ велосипедне та пса  вӑркӑнтарнӑ пек 
т у с а  к ӑ т а р т а т ь .  Каллех карлӑк ҫине пырса ларать .

ПРАСУК. Телейӗсем пулччӗрех ҫав, эпё мён ёнтё текех... Вёсен пурӑнмал- 
ла... Эп хамӑнне Турри касса панӑ ҫӑкӑр чӗллине ҫисе янӑ ӗнтӗ, тӗпренчӗкӗсене 
пуҫтарасси кӑна юлнӑ.

Мисаил карчӑк куҫӗнчи куҫҫульне п и т е х  т е  асӑрхануллӑн ш ӑлать, 
ачашшӑн, хӗрхенӳллӗн ы т а л а т ь , карчӑк ҫумне т а т а  т а  таччӑнрах тайӑ- 
л а т ь . Ҫӑвар купӑсӗпе кӗвӗ пуҫлать . Икӗ ҫывӑхран т а  ҫывӑх, пӗр-пӗрин  
ӑшшине, хӑйсем пӗр-пӗрне мӗн тӗ р л ӗ  кирлине т у й с а  тӑракан, ҫак са- 
м а н т  кӑмӑллӑхӗпе ҫемӗҫнӗ икӗ чун. Кӑш тахран иккӗшӗ т е  к ӑ ш т ӑ р т а т -  
са т у х с а  каяҫҫӗ.

Тӑваттӑмӗш курӑну

Маришӑпа Леша килсе тухаҫҫӗ.
ЛЕША. Ху мӗн хӑтланнине пӗлетни эс?
МАРИША. Мӗн тунӑ вара эп?
ЛЕША. Мӗн-ма хӑпарса ларнӑ ун патне велосипед ҫине?
МАРИША. Велосипечӗ унӑн мар вӗт вӑл - хамӑрӑн.
ЛЕША. Эппин мён тума лартнӑ эсӗ ӑна велосипед ҫине?
МАРИША. "Ярӑнтар-ха", -  терё те -  эп килӗшрӗм. Ҫавӑ ҫеҫ.

ЛЕША. Ҫынсем курсан...
МАРИША. Вара мён?
ЛЕША. Мён калаҫҫӗ? Шутласа пӑхасчӗ.
МАРИША. Мён калаччӑр вёсем?
ЛЕША. Ют арҫынпа... Велосипедпа... Ахаль те сӑмахлаҫҫӗ.
МАРИША (х ё р е р е х ) . Кам сӑмахлать? Аннӳ хӑй сӑмахласа ҫӳрет. Сӑмах сар- 

са. "Кин хӗсӗр пулчӗ ҫав", -  тесе. Хӑшӗ хӗсӗр-ха кунта? Эсӗ-и, эпӗ-и? Ак тыта- 
тӑп ҫурататӑп!

ЛЕША. Ҫавӑнтан-и?
МАРИША. Унран! А мён... вӑл - военнӑй, здоровӑй. (П ӑ р а х с а  к а й м а  т ӑ р а т ь . )

ЛЕША (ч а р с а ) . Эс мӗн? Тӑхта!
Тарье пырса т у х а т ь .



ТАРЬЕ. Каллех хирӗҫетӗр-и-ха? Ах Турӑ сирӗнпе... (М а р и ш ӑ н а )  Пётерен ик
кен ман ывӑла. Пуҫӗпех. Ӑҫтан кӑна йӑтӑнса антӑн эс пирӗн тӗле, пуҫҫиесшӗ? 
Турӑ мар, шуйттан ярса панӑ пуль сана. Хоспати! Тульккӑ мӗн айӑпне пула?

ЛЕША. Анне, эс кай-ха кунтан лучшё. Эпир хамӑрах калаҫса татӑлатпӑр.
ТАРЬЕ. Мён калаҫаян эс? Арӑмун арки айне кӗрсе ларнӑ. Халех ҫапла та, 

кайран мён пулать санпа? Ну-ка сывла.
ЛЕША. Эс мёскер, анне?
ТАРЬЕ. Мёскерлетсе ан тар, сывла тенё сана!
ЛЕША. Мён тума?
ТАРЬЕ. Ҫӗр хут ан ыйттар. Сывла!
Леша сывласшӑнах мар, дапах т а  амӑшӗ енне сы влать .
МАРИША. Леша, эсё, мён, ӗҫнӗ-им?
ТАРЬЕ. Фу-у!.. Туйӑнчӗ кӑна иккен. Асту, пёр тумлам кӑна сыпнӑ пултӑр!.. 

Эп сана!.. (М а р и ш ӑ н а )  Эстата... пёлмёше персе ан тӑр, ки н -в ё л  сыпкаламасть 
пек. Сана пула йӑлт пӑсӑлчӗ ман ача. Вёл кун пек пулман. Нихӑҫан та. Яланах 
лайёх пулнё. Эпир лайӑхпа ҫитӗнтернӗ ёна. Ашшё те эрех тёлне пёлмен. Хам 
та. Пирён йёхра никам та эрехпе иртӗнмен. Мӗнпе тухатрӑн тӳлӗк эс ёна?

ЛЕША. Анне, чарён!
ТАРЬЕ. Во,во! Аннӳне хирӗҫ сӑмах чӗнме пуҫларӑн. Юрать, аҫу илтеймест. 

Тупёкёнчен тёрса ларатчё пуль.
ЛЕША. Анне теп!
ТАРЬЕ. Эс арёмна тытма вёрен малтан аннелетиччен! Ӑна хирӗҫ сӑмах чӗней- 

местӗн, ман ҫине сикен. Илсе килтӗн таҫтан такама. Каларём сана ан васка 
тесе. Илмеллеччӗ качча Галина Петровнёна. Ачаллё та пулаттёр халиччен. Халь 
пурнан вён - ни ҫемье, ни...

МАРИША. Эпё сире халиччен усал сунманччё, калас сёмаха та каламан. 
Хама кӳрентернине те чётса пурёнтём. Йёркеленсе каять пуль тенёччё. Анчах 
чётёмлёхён та вӗҫӗ пур иккен. Ҫитет! Айӑпсӑр ҫӗртен айёп курас килмест. Тёвё- 
рах Галина Петровнёна хёвёр кин. Эпё пёрех телейлё пулатёп! Пулать манён 
ача! Ак курӑр! ( Х ӑ в ӑ р т т ӑ н  ч у п с а  к а я т ь . )

ЛЕША. Эх, анне, мён-ма аркатмаллаччё санён пирён ҫемьене? (М а р и ш а  хы д -  

ҫ ӑ н  ч у п а т ь . )

ТАРЬЕ. Ха, вёсен хӑйсен ҫемье иккен... Эп, мён, ҫемье мар-им текех? Чуп, 
чуп арӑму хыҫҫӑн, ман патах чупса таврёнён ак. (Т у х с а  к а я т ь . )

Пиллӗкмӗш курёну

В итал ий  та в р ӑ н а ть . К а рти ш  варринчи каска дине л а р а ть  т е  пекёпе 
тӑ р ӑ н та р са  выляма пудлать.

К арта  леш  енче Леша курӑнать. Хӗрӗнкӗ.
ЛЕША ( В и т а л и е  ч ё н с е ). Эй!
В и та л и й  сасӑ енне ҫаврӑнса т а  пӑхм асть  -  даплах в ы л я ть .
ЛЕША. Эй! Эй теп!
ВИТАЛИЙ ( п у ҫ н е ҫ ӗ к л е с е ,  Л е ш ӑ н а  а с ӑ р х а с а ) . Мана калатни эсё?



ЛЕША. Сана, паллах. Сана. Йывӑҫ тункатине чёнместёп ёнтё. Слышь.
ВИТАЛИЙ. Вара?
ЛЕША. Слышь, атя япалусене пуҫтар та тухса вӗҫтер. 45 минут сана. Ну, 

тепёр 5 минут хушса пама пултаратӑп.
ВИТАЛИЙ. Ӑнланмарӑм.
ЛЕША. Это понятно. Прапорсем пуҫран айваннине тёнче пёлет. Анекдот ка

ласа кӑтартас мар-и? Вообщем-то, санӑн вӑхӑт сахал, хӑвӑртрах пуҫтарӑн. (С е -  

х е т н е  п ӑ х с а )  О, виҫӗ минут иртрё те. 42 минут ҫеҫ юлчё.
ВИТАЛИЙ. Мён кирлё сана? Кам пулатӑн эс?
ЛЕША. Итле-ха, эсё прапор та мар-им, ниепле те ӑнкарса илейместӗн. Ӑнлан- 

мастӑн пулсан, тӑн кёртме пултарап. ( К а р т а  р ы ч а к н е  я р с а  т ы т а т ь . )

ВИТАЛИЙ (ура ҫине тӑрса). Пӑхатӑп та, эсё ырӑпах килмен пулмалла. (К а р 

т а  е н н е л л е  у т а т ь . )

ЛЕША. Ан ҫывхар! Эпё шутласа тӑмастӑп!
ВИТАЛИЙ (ч а р ӑ н с а ). Калаҫмалли пур пулсан, кил, лар, калаҫар.
ЛЕША. Санпа мён калаҫмалли? Эпё хамӑнне каланӑ, 45 минут сана, вара 

звонок. Тепёр сехетрен килеп тёрёслеме. Тухса каймасан, ху айӑплӑ. Эпё сана 
асӑрхаттарнӑ. Все! Конец связи, прапорщик... Ӑнлантӑн? Время пошло, атя пуҫтар 
япалусене! (Р ы ч а к н е  п ӑ р а х а т ь  т е  т а й к а л а н а р а х  п ӑ р а х с а  у т а т ь . )

В италий аптраса тӑрса  ю лать. Ҫӗҫҫине ы вӑтса  каскана тӑрӑ нта ра ть .
К арта  леш енче Мисаил курӑнать. В италий  еннелле шикпенерех пӑхса 

fleu ia  пӑрахнӑ рычака ярса т ы т а т ь .
ВИТАЛИЙ ( я т а р л а с а  М и с а и л  и л т м е л л е )  Сирён, мён, кунта шайка-им? Бан

да? Эсир, мён, кавар тунӑ-им мана хирӗҫ? (М и с а и л р ы ч а к п а  х ӑ м с а р а с р а н  а с ӑ р -  

х а н а р а х )  Асӑрхаттаратӑп, эпё вёт ҫиленсен... Эпё тамӑкра пулса курнӑ ҫын.
Мисаил рычака хӑй еырӑнне майлаш тарса х у р а т ь  т е  ҫӑвар купӑс кӑ- 

ларса, кӗеӗ каласа пӑрахса ка я ть .
Георгий ш ы в ӑсса ки л е т , мунчана кёрсе хурана я р а т ь  т е  каялла т у 

х а ть .
ВИТАЛИЙ. Мунча вӑл лайӑх япала. Тахҫанах ёмётленсе ял мунчи пирки. 

Хулан мён вёл? Ни ҫӑвӑнни, ни тарлани. Пар витрӳне, хам ӑсса килем тата. 
Ахалех ларап. (К а й м а  т ӑ р а т ь ,  ҫ а в ӑ н т а х  а й л а т с а  к у к л е н с е л а р а т ь . )  Ой-йой- 
й!.. Екпмн!..

ГЕОРГИЙ. Мён пулчё? Суранусем?
ВИТАЛИЙ. Суранёсем тарам-ха. Вёсем иртсе кайнӑ. Ҫурӑмран тем тӑрӑс- 

латтарчё. (Т е м  ш ы р а н ӑ н  х ӑ й  й ӗ р и - т а в р а  п ӑ х к а л а т ь . )  Темле артналет пулчӗ 
чтоль? Ӑнланмарӑм.

ГЕОРГИЙ ( с а с а р т ӑ к а х  к у л с а  я р са ). A-а... конкурентсен ҫулне каҫса кайнӑ эсӗ.
ВИТАЛИЙ. Кам ҫулне татнӑ вара эпӗ?
ГЕОРГИЙ (ҫ а п л а х  к у л с а ) . Витрӳне ларт та ҫаплах айлатса ман пата кил.
В и та л и й  Георгий хуш нӑ пек т ӑ в а т ь .
Кӑш тахран  ҫав т е р и  хаваслӑ Мисаил курӑнать . Велосипедпа ярӑннӑ 

манер чӑвлатса  В и та л и й  умӗпех ви тр ен е  й ӑ тса  в ӗ ҫ те р е т .
ГЕОРГИЙ. Халь ӗнтӗ ӑнлантӑн-и?



ВИТАЛИЙ. Тытса пӗрре тӑн кӗртсе илетӗп те-ха ёнтё-хренов артиллерист. 
Ытлаванах шаплаттарчё.

ГЕОРГИЙ. Бизнес вал бизнес. Унта шеллесе-хӗрхенсе тӑмаҫҫӗ.
ВИТАЛИЙ. Вӑйӗ пур унӑн. Упа пекех. Тӗрӗс-тӗкел пулас-тӑк илсе кайнӑ пу- 

лӑттӑм хам пата. ( К ӑ ш т а х  т ӑ х т а н ӑ  х ы ҫ ҫ ӑ н ).  Шел ачана. Пирён пекех пулма 
пултарнӑ вёт. Итле-ха, ӑҫтан вӗреннӗ вӑл купӑс калама?

ГЕОРГИЙ. Ашшё -  Костя тете -  ӑстаччӗ унӑн. Астӑватни?
ВИТАЛИЙ.Тӗрмерех вилнӗ тенӗччӗ пуль анне ӑна? Астӑвап, Маюк аппана 

бензин сапса ҫунтарса янӑччӗ. (Ч ӗ т р е н с е  и л н ӗ  евӗр ) Тӑрр! Асилме хӑруш. Кӗркун- 
неччӗ ун чух. Шӑп улма кӑларса пӗтертӗмӗр те апат ҫиме кӗнӗччӗ. Мисаил 
ҫавӑнтан ҫапла пулса кайрӗ пулӗ вӑл?

Шӑпах Мисаил пырса кӗрет. Тулли в и тр и н е  В италий  умне л а р т а т ь  
т е  аллине т ӑ с а т ь .

ВИТАЛИЙ (а с ӑ р х а н а р а х х ӑ н  а л ӑ  т ӑ с с а ) .  Ну, здоров. Благодарю за службу.
МИСАИЛ (а л л и н е  к а р т а х  т у р т с а  и л с е  х ё й  ч ё л х и л е  " д у к " т е н ё н ) .  Ӗ-ӗ-ӗ!..
ВИТАЛИЙ. Ӑнланмарӑм.
ГЕОРГИЙ. Укҫа ыйтать вёл.
ВИТАЛИЙ. Укҫа?.. Мён укҫи? Ӑнланмарӑм.
ГЕОРГИЙ. Сан вырённа шыв курсе килчё-и? Ку -  унён бизнесё. Карчёксем 

хёнёхтарса янё. Карчёксене шыв кӳрсе парать вёл, лешсем укҫа параҫҫӗ ёнтё.
ВИТАЛИЙ (кӗ с й и н ч е н  п о р т м а н е  к ӑ л а р а т ь ) .  Вёт, хренов бизнесмен. Ман кунта 

10 тенкёлёххисем кёна. Сана, мён, пёр витрешёнех вуннах парас пулать-им? 
(П ё р  в у н ӑ  т е н к ӗ л ӗ х х и н е  к ӑ л а р а т ь . )  Me, тытса кур 10 тенкёлёххине. Капита
лизм тени пирён яла ҫитнӗ иккен. Тыт, коммерсант.

МИСАИЛ. Ӗ-ӗ-ӗ-ӗ...
ВИТАЛИЙ. Сахал?
МИСАИЛ (ҫ и л л е с р е х х ӗ н ). Ӑ-ӑ...
ВИТАЛИЙ. Апла вуҫех памастёп, акё.
В италий  енчӗке кӗсйине чикме т ӑ р а т ь , дав самантрах Мисаил сасар- 

тӑ ка х  х ӑ в ӑ р т т ӑ н  кӑна портм анене тӑ п ӑ л та р с а  и л е т  т е  та р а  парать.
ВИТАЛИЙ. Еклмн! Опрст! (М и с а и л  х ы ҫ ҫ ӑ н  т а п с а  с и к е т . )

Картиш ӗнче хӗвӗшӳ, т ӗ п ӗ р т е т ӳ .
Мисаил картасем  урлӑ я л т -я л т !  сиксе каҫса аслӑк хыдне т а р а т ь ,  

В итал ий  - ун хыҫҫӑн. Кӗҫех иккӗшӗ т е  Георгий умӗпе вирхёнсе и р тсе  
каяҫҫӗ. Георгий Мисаил ҫулне пӳлесшӗн х ӑ т л а н а т ь  -  Мисаил дапах т а  
чёрёрех.

ГЕОРГИЙ. Аннене чёнмелле-тёр, ёна итлет вёл. Анне! Анне!
Амӑшӗ курӑнать.
ПРАСУК. Темён сиксе тухман-тёр вёт?
ГЕОРГИЙ. Мисаил, вён, Виталий укҫине вёрласа тарчё. Эсчён-ха ёна, сана 

итлет вёл.
ПРАСУК. Ай, тур-тур... Унашкалах пулакан марччӗ-ҫке. Ҫыннӑнне тыткала- 

кан марччё халиччен. Пёрре те асӑрхаман. Пӗлсе пӗтерме ҫук ҫав, темён унён 
пуҫӗнче. Мисаил! Мисаил!



Мисаилпа В италий  те п ӗ р  ҫаврӑм т ӗ п ӗ р т е т т е р с е  чупса иртеҫҫӗ.
ВИТАЛИЙ (Георгине). Вӑл по кругу чупать! Сулахай флангпа тух! На опере

жение!
ПРАСУК. Мисаил! Мисаил! Кил-ха кунта! Кил! Кӑнахвит парап! Мӗн тӑван 

унӑн укҫипе, хамӑнне парап! (К ӑ к ӑ р  у м ӗ н ч е н у к ҫ а  е н ч ӗ кӗ  к ӑ л а р а т ь .  Ч ӑ н к ӑ р т а т -  

т а р а т ь . )  Ак пӑх-ха, мӗн чухлӗ ман укҫа! Ай, мӗнле хитре чӑнкӑртатать! Ай, 
сасси еплехитре! Чӑнкӑр-чӑнкӑр-чӑнкӑртик! Чӑнкӑртӑк! Чӑнкӑртӑк!

Тепёр самантран каллех Мисаилпа В италий  еирхӗнсе килеҫҫӗ. Мисаил 
Прасук карчӑкхы ҫне п ы т а н а т ь . В итал ий  ӑна ты та сш ӑ н ч ч ӗ  -  амӑшӗ ча- 
р а ть .

ПРАСУК. Ан тӗкӗн, ан тӗкӗн, эпир хамӑрах майлаштаратпӑр. Ун пекех усур- 
ник марччӗ. Лайӑх ачахчӗ-ха, чипер ачахчӗ. (М и с а и л а )  Эс лайӑх ача пуль? Мат- 
турккахчӗ пуль халиччен? Мӗн аташтарчӗ-ши ёнтё сана каплах, хваспатиех?

ВИТАЛИЙ. Кӑтартать вӑл, авӑ, лайӑх ача. Манӑн унта ҫирӗм пин ытла вӗт.
ГЕОРГИЙ. Вӑт пулатчӗ ӑҫта та пулин персе хӑварнӑ пулсан.
ПРАСУК. Парать, парать ҫичас. Ҫыннӑнне тытакан марччё вал. Ну-ка, ну-ка, 

Мисаил, мён-ха унта санён? (В ы л я н с а )  Кётарт-ха мана. Пёхса илер-ха, мён пур 
унта Витали тетӳн?

МИСАИЛ (п а м а с с а  с и с т е р с е ) .  Ӑ-ӑ-ӑ!
ВИТАЛИЙ. Мён ачашланса тёмалли унпа, туртап та илеп Хёлхине пёрса 

илеп кёштах акё.
ПРАСУК. Ан тив, курайми пулё тата хёвна. Манран та сивёнё. Унсёр мёнле 

пурёнас кайран? Йёлт ёнланать вёт вёл.
Мисаилӑн кёмёлё кёштах ҫаврӑнчӗ пулмалла -  карчёка картлашка патне 

ҫавӑтса каять. Лараҫҫӗ.
Мисаил портманене пӑхма пуҫлать. Хут укҫасене пӗрерӗн-пӗрерӗн кӑла- 

ра-кӑлара тӗсет те ҫӗре пӑрахать.
ПРАСУК. Апай, мён тӑватӑн эсё? Каялла вырӑнне хур. (У п а л е н с е  у к ҫ а  п у ҫ -  

т а р м а  п у ҫ л а т ь . )  Апла юрамасть. Апла эпӗ йӗме пуҫлап. (Й ӗ н ӗ  п е к  п у л а т ь . )  Эс 
мана йӗртесшӗн-и?

Мисаил карчӑка пуҫран ш ӑлать, л ӑ п л а н та р а ть . У н та н  х у т  укҫасене 
пӗтӗм пех  кӑларать  т е  карчӑка т ы т т а р а т ь .  Ваккисене ывӑҫне си л л е т  
т е  ч ӑ н кӑ р т а т т а р с а  сассипе киленме пудлать. У н та н  еӗсене мӑйӗнчен 
ҫакнӑ хута ҫа  т у л т а р а т ь .

ПРАСУК. Укҫишӗн те мар вёл, чӑнкӑртатни килёшет ёна.
ГЕОРГИЙ. Ӑнлантӑн-и ёнтё халь? Эсё унён бизнесне туртса илетён вёт шыв 

курсе. Карчӑксем ёна уншӑн укҫа параҫҫӗ.
ВИТАЛИЙ. Чертов бизнесмен... Чунсӑр хӑваратчӗ -  ҫирӗм пин вёт! Вёт ух

мах те эсё ёна.
ПРАСУК. Юрать, Мисаил пур-ха пирён. Вёл пулӑшмасан, укҫине купипе пар- 

сан та, тытӑнса тӑраяс ҫуккӑ. (М и с а и л а  ҫ у п ӑ р л а с а )  Маттуркка вёт вёл, пирён 
ҫур пурнӑҫ.

Мисаил Прасуккарчӑка ҫавӑтса  патаксем  т а р а т с а  т у х н ӑ  тӗмескесем  
п а тн е  илсе ка я ть . Кӗвӗ каласа п ы р а ть .



Георгийпе В италий вӗсене пӑхса ӑсатаҫҫӗ.
ВИТАЛИЙ. Йӑшнӑ, питӗ йӑшнӑ пирён анне.
Георгий пахчаналла кӗрсе ҫухалать.
К арта  те п ё р  енче Мариша курӑнать.
МАРИША (ш ӑ п п ӑ н р а х х ӑ н ). Капитан! Капитан бронетанковых войск! Орлов!
ВИТАЛИЙ ( п у ҫ н е ҫ ӗ к л е с е ) . A-а, эсё-и?
МАРИША ( к ӑ ч ӑ к т у р т с а ) .  Кил-ха кунта, кил. Калаҫмалли пур.
ВИТАЛИЙ (а с ӑ р х а н а р а х  т ӑ р с а  к а р т а  п а т н е  у т а т ь .  Х а л ё  в ё л  у н ч ч е н х и л л е  

с а в ӑ н ӑ ҫ л а х  м а р ). Итлетёп.
МАРИША (х ы п ё н а р а х ) . Капитан бронетанковых войск, эсё, мён... манӑн...
ВИТАЛИЙ. Ман ят вообщ е-то-Виталий. Эсё Маришӑччӗ вёт-ха?
МАРИША. Манӑн Леша кунта килчё-и?
ВИТАЛИЙ. Леша? Санӑн-и, санӑн мар-и-пёлместёп, пёри килсе кайрӗ. Ӑнлан- 

марӑм тӳлӗк, мён сӑлтавпа. Санӑн ботаник пулчӗ-и вӑл?
МАРИША. Ботаник мар, биолог. Эсё ӑна хёнемерён-и?
ВИТАЛИЙ. Айван ачасене кӳрентерсе хама варлас ҫук эпё. Чӗрре кӗме хӑт- 

ланса пӑхрӗ вӑл, паллах, ну, хӑравҫӑ хӑй.
МАРИША. Ҫук, Леша хӑравҫӑ мар. Ҫапӑҫма кӑна пӗлмест. Вӑл нихҫан та 

никампа та тытӑҫса курман вёт. Леша лайӑх ҫын вӑл. Кӑмӑллӑскер.
ВИТАЛИЙ. Кӑмӑлли пирки иккӗленнӗ пулӑттӑм. Ӗҫки пӗлмест пулмалла.
МАРИША. Мӗн, ӳсӗрччӗ-им?
ВИТАЛИЙ. Урӑ пекех туйӑнмарӗ. Урӑлла та ҫапла пулсан, эсӗ пирӗн тӑрӑха 

мӗнле телей шыраса килнине эпӗ ӑнлансах пӗтереймен те пулӑттӑм. Пёр тесен, 
ку сирӗн хӑвӑрӑн ӗҫӗр, паллах.

МАРИША. Вӑл ӗҫмест вёт. Тепёр чух кӑштах кӑна. Пӗреххут, ма каларӑм эпӗ 
ӑна санран ача ҫуратасси ҫинчен. Асӑнмалла марччӗ манӑн. Эпир унпа пӗр- 
пӗринчен нихӑҫан та нимӗн те пытарман та, ҫавӑнпа ҫеҫ каларӑм.

ВИТАЛИЙ. Манран? Ача?Ӑнланмарӑм, мӗнле ача?
МАРИША. Эп санран ача ҫуратасси ҫинчен.
ВИТАЛИЙ. Эсё ху та пӗрер черкке яман-и?
МАРИША. Мён эсё? Эрех шӑршине те чӑтма пултараймастӑп эпӗ.
ВИТАЛИЙ. Эсё мана йӑлт анратса ятӑн-ха. Мӗнле ача ҫинчен калаҫатӑн эсӗ? 

Мӗншӗн ача санӑн манран ҫуратмалла вара, хӑвӑн ботаникунтан мар?
МАРИША. Ну, эсё -  ҫар ҫынни, эппин тӗрек сывлӑхлӑ. Тепёр енчен, 

(и м е н ч ӗ к л ӗ н )  э с ӗ -  хитре арҫын. Лешӑпа пирӗн пулмасть. Тӑваттӑмӗш ҫул пу- 
рӑнсан та.

ВИТАЛИЙ. Пӗрле ҫывӑрас пулать... Каҫар, кӑнттамла персе ятӑм.
МАРИША. Эпир ача пирки тунсӑхлатпӑр. Пире ача кирлё. Ялтисен умёнче те 

аван мар капла.
ВИТАЛИЙ. Ну, ёнтё... Ӑнланатӑп.
МАРИША. Эсё манпа ҫывӑрса илме хирӗҫ марччё-и?
ВИТАЛИЙ (и м е н е р е х ). Халь тӳрех-и?
МАРИША. Мён тӑсмалли пур? Халех юрать.
ВИТАЛИЙ ( а п т р а с а  т ӑ н ӑ  х ы ҫ ҫ ӑ н ). Эпё ҫапла тӳрех пултараймастӑп пуль.



МАРИША. Мӗн, вӑрҫӑ хыҫҫӑнхи проблемӑсем-и?
ВИТАЛИЙ. Унпа мар. Малтан ҫывӑхрах паллашмалла ӗнтӗ. Пӗр-пӗрне хӑть кёштах 

пӗлмелле. Унсёрён мёнле? Ача ҫурататпӑр ҫапах та. Малтан шухёшласа пёхам.
МАРИША. Мён вёхёт кирлё сана шухёшлама? Кала та, эпё килетӗп ҫав вёхётран.
ВИТАЛИЙ. Мён чухлӗ? Ну-у... Тӳрех калаймастёп та.
МАРИША. Тсс! Вырт! (Л а п а х  в ы р т а т ь ,  В и т а л и е  т е  т у р т с а  а н т а р а т ь . )

Тулли витресем  й ӑ тн ӑ  Георгий курӑнать. Мунчана кёрсе ка ять .
МАРИША (ш ӑ п п ӑ н ).  Манӑн хыҫҫӑн пыр.
ВИТАЛИЙ. Ӑҫта? Мён тума?
МАРИША. Калаҫса татӑлмарӑмӑр вӗт-ха.
ВИТАЛИЙ. Ӑсатса яма хирӗҫ мар.
Маришӑпа В и та л и й  каяҫҫӗ.
Мисаил курӑнать . Маришӑпа В италий  кайнӑ енне пӑхса т ӑ р а т ь ,  ун 

т а н  мунчаналла васкаса кӗрсе ка ять . Гёоргие е ртсе  т у х а т ь ,  ка р та  п а т 
не илсе ка я ть , хӑйӗн чӗлхипе хӗрсе ӑнлантарма пудлать. Георгий ӑнла- 
найм асть , Мисаила йӑпатмалла хулпуҫҫинчен лӑпкаса каялла мунчана 
кёрсе ка я ть . Мисаил пӗр сам ант нимӗн ӑнланмасӑр Маришӑпа В италий  
кайнӑ енне пӑхкалать , у н т а н  п и т ё  кӑмӑлсӑр, хӑй тӗ л л ӗн  вӑрҫӑннӑ пек 
пулса пӑрахса у т а т ь .

Прасук карчӑк курӑнать.
В и та л и й  каялла ки л е т . Амӑшӗ п а тн е  у т а т ь .
ВИТАЛИЙ. Анне, Соньӑна мён пулнӑ? Ӗҫкелет-им? Халь акё куртём та. Йёлт 

улшӑнса кайнӑ-ҫке вёл.
ПРАСУК. Каллех Мисаил патне укҫа ыйтма килчё-и-ха? Каларём вёт ҫав ача- 

на, хёнёхтарса яран, тек ан панё пултёр укҫа тесе. Каллех килчё-им Суня?
Мисаил курӑнать . Прасук карчӑкпа В и та л и й  калаҫӑвне и т л е т .
ВИТАЛИЙ. Самаях янё пек туйёнчё.
ПРАСУК. Ӗҫкелет ҫав. Упӑшки кайнё пек те илтрӗм. Ӗҫлеме таҫта тухса 

ҫӳретчӗ те-ха вӑл, хальхаҫҫӑн курман. Хам та тухса ҫӳрейместӗп те ӗнтӗ. Ҫав 
Суняна кёна кин тумаллаччӗ те манӑн. Пирӗн Георгипе сӑмахлакаланӑ та тет- 
мӗн тахҫан, эп пӗлсех кайман, ҫынсем калаҫаҫҫӗ. Атту сирён майрусене курса 
пулмасть. Кунта хама пулӑш пулатчӗ. Халь те хушӑран килкелесе тӗрӗслесе 
каяканччӗ унчченсенче. Халь ӗҫкипе минресе ҫӳрет те килмен кутемӗн.

ВИТАЛИЙ. Георгин арӑмӗ, инке, килкелемест-им-мӗн? Питаякра мар вёт.
ПРАСУК. Тахҫан пёрре килнёччё пуль. Пысӑк ҫын хӗрӗ теҫ те, пире тиркере- 

рех парать пуль. Хӑта-тӑхлачсене те курман. Мана вёсен усси кирлех те мар-ха 
та, Георги хёй чипер пурёнсан. Эпё вӗсемсӗрех пурнӑҫ тунӑ. Ҫурт та лартнё, 
хуралтё та ҫавӑрнӑ. Хам вёйпах.

ВИТАЛИЙ. Сана хам пата илсе каяс-тёр?
ПРАСУК. Тёнче хёрне кайса вилес мар-ха. Манён тёнче хёрри кунтах, аякра 

мар, укӑлчаран кӑштик ҫеҫ иртмелле. Килтех вилес, хамӑр ялсемпе, аҫупа 
пӗрлех выртас. Тӳлӗктемшӗн илме килмеҫҫӗ-ха ҫаплах. Кётсе те йӑшрӑм ёнтё. 
Мунчи пулмарё-и-ха?

ВИТАЛИЙ. Кӗҫех пулать пуль. Кайса пёхам.



В италий  мунча патнелле у т а т ь .
Прасук карчӑк картлаш ка дине ларать .
Мисаил юнашар пырса ларса хӑйӗн ту н с ӑ х  кӗввине пудлать.
Леша курӑнать. Мисаил купӑс калама чарӑнать.
ЛЕША. Прасук аппа! Прасук аппа! Прапор ӑҫта?
ПРАСУК. Тем ыйтатӑн ӗнтӗ эсё? Тӑн илейместӗп ҫав.
ЛЕША. Прапор кайрӗ-им тетӗп. Леш военнӑй.
ПРАСУК. Ачасенчен ыйтса пӑх, вӗсем чухлаҫҫӗ пуль. Эсӗ кам пултӑн-ха - 

уйӑрса илеймерӗм. Курнӑ сӑн та-ха.
ЛЕША. Владимир Кирилловичӑн. Кӗҫӗнни. Лешши.
ПРАСУК. Ӑ-ӑ, Владимир Кирилччӑн. Апюшши пултӑн-им-ха? Хальхаҫҫӑн кур

сах кайман та тӳрех уйӑраймарӑм. Ҫапла пуҫ пӑтранкалать ҫав. Маришпа иксӗр 
улма лартма пулӑшнӑччӗ вёт эсир. Те тав тума пӗлейрӗм ӗнтӗ ун чух? Тавах 
сире, тавах. Турӑ пулӑшса пытӑр. Лайӑх ҫынсем эсир. Аҫуна та аван пӗлеттӗм. 
Учитлӗччӗ. Манӑн ачасене вӗрентсе вӑл.

ЛЕША. Прасук аппа, эпё мӗн... ҫавна ыйтасшӑнччӗ... Ывӑлна чар-ха, атту 
ырӑпа вӗҫлемест вӑл.

ПРАСУК. Атьсем лайӑх-ха, лайӑх. Тавах Турра, вӗсемшӗн хӑть чун лӑпкӑ. 
Тӗнчене юрӑхлӑ пулса ҫитӗнчӗҫ. (Т ӑ р у к а х ) . Чим, эсӗ, Апюшша, мӗн чарасси 
пирки калаҫан ҫак? Мӗн начарпа вӗҫленет тетӗн?

ЛЕША. Ман Маришӑна ҫулӑхнӑ.
ПРАСУК. Ман ывӑлсем-и?
ЛЕША. Военнӑйӗ. Эпӗхама мӑшкӑллаттармастӑп.
ПРАСУК. Эс чухӑммӑн калаҫатӑн пуль? Ман атьсем унашкал хӑтланас ҫук. 

Мариша мӑшкӑллама-и?..
ЛЕША. Сӑлтавсӑр калаҫмастӑп.
ПРАСУК. Кай, кай, кай... Ман атьсем ҫапла хӑтланнӑ-и? Апай Турӑ! Намӑс! 

Намӑс! Ҫавӑн пек ывӑлсем ҫитӗнтернӗ-и вара эпӗ? Намӑс! Намӑс! (Й ӗ м е  п у д 

л а т ь . )  Манӑн атьсем хӗрарӑма мӑшкӑланӑ... Кай, кай, кай...
ЛЕША. Мӑшкӑллаттаратӑп эпӗ ӑна! Тӗкӗнсе кӑна пӑхтӑр. Кала эсӗ ӑна, ман- 

тӑр манӑн Мариша ҫинчен. Пӗри Соня аппа пурнӑҫне аркатни ҫитмен, тепри ма- 
нӑнне пӑсасшӑн. Эпӗ хамран култармастӑп. Япалисене халех пуҫтартӑр та тух
са кайтӑр. Атту ырӑпа вӗҫленмест ку.

ПРАСУК. Ай Турах, ай Турах... Намӑс! Намӑс!..Халӑха мӗнле курӑнан кун хыҫ- 
ҫӑн? (Й ӗ р е т . )  Лайӑх пулччӑр тесех ҫитӗнтертӗм вӗт-ха. Ӑс парса тенӗ пекех.

ЛЕША. Мӑшкӑллама... мӑшкӑлламан-ха вӑл, анчах та ҫулӑхнӑ.
ПРАСУК. Ҫиччас тӑн парса илетӗп! Мана ватлӑхра ҫапла намӑс кӑтарччӑр-и? 

Хӑйсен пурнӑҫне пӑсса хуччӗр-и? Эпё вӗсене... эп вӗсене хам пурнӑҫа катса 
ӳстернӗ. Юлашки ҫӑкӑр тӗпренчӗкне пуҫтарса! Вёсем халь ҫапла иртӗхе пуҫ- 
ланӑ-и? Ӑса кӗртетӗп ҫиччас!

Мисаил, картлаш ка  ҫинче лараканскер, тӑ рса  Лешӑпа Прасук карчӑк 
п а тн е  п ы р а ть . Лешӑна шӑмарса пӑхать , ры чак ярса т ы т а т ь .

ЛЕША (х ӑ р а с а , ч а кс а ). Эс мӗскер? Кӑштах катӑк-им? Пӑрах рычакна!
Мисаил хӑмсарнӑ пек т ӑ в а т ь .



ЛЕША (ч а к с а ) .  Санпа, ухмахпа, тем курасси пур тата. (П р а с у к  к а р ч ӑ к а )  Пра
сук аппа, вообщем, эпӗ хамӑнне каларӑм. Асӑрхаттартӑм. Кайран ӳкӗнмелле ан 
пултӑр. Манӑн Маришӑран хӑптӑр. Ҫывӑха ан пытӑр.

Леша пӑрахса у т с а  ка ять . Мисаил ӑна хы ҫалтан  рычакпа хӑмсарнӑ пек 
пулать .

ПРАСУК. Ӑҫта-ха вӗсем? Ҫавнашкал иртӗхме пикеннӗ-и? Ача чухне хӗстер- 
меннине халь кӑтартатӑп пӗрре! Ҫиччас тӑн парса илетӗп. Пӑх-ха, мӗн хӑтлана 
пуҫланӑ? Атя тухчӑр те кайччӑр хӑйсен хулине калла. Ку таран вӗсемсӗрех 
майлашӑнкаласа пурӑннӑ, малалла та пурӑнап. Усси вёсен килнинчен, ҫапла 
намӑс кӑтартаҫҫӗ пулсан...

Прасук карчӑк каллех тӑ н н е  ҫ у х а т а т ь . Мисаил пӑлханса ӑна ҫӗкпесе 
илет, п ӳ р те  йӑтса  кӗрсе ка ять . Кӗҫех каялла та в р ӑ н а ть  т е  рычака й ӑ т -  
са т у х с а  чупать .

ИККӖМӖШ ПАЙ 
Улттӑмӗш курӑну

Ҫав вы рӑнтах . В и та л и й  мунчаран т у х а т ь  т е  п ӳ р т е  кёрсе ка я ть . 
Ҫ аеӑнтах сиксе т у х а т ь .

ВИТАЛИЙ. Георгий, аннепетем пулнӑ пулмалла унта, сывламасть, выртать. 
Урайӗнче.

Георгийпе иккӗшӗ еаскаса п ӳ р т е  кӗреҫҫӗ. Кӑш тахран тухаҫҫӗ . Геор
гий  мунчана кёрсе пӗр а л тӑ р  ш ыв й ӑ тса  т у х а т ь ,  п и т н е  ҫӑвать .

ГЕОРГИЙ. Нухӑратрӑнта.
ВИТАЛИЙ. Эпё хам та хӑрарӑм. Урайёнче выртать-ха та. Йӑтӑнса аннӑ пуль тенёччё.
Картлаш ка  ҫинче Прасук карчӑк курӑнать . К ӑ ш т ӑ р т а т с а  анать .
ВИТАЛИЙ. Эсё мёншён урайёнче ҫывӑратӑн вара? Кравать ҫинче мар.
ПРАСУК. Урайёнче сулхӑнрах. Пӳртре пӑчӑ вёт, тӗпсакайран кӑштах хӑть 

сулхӑн ҫапать. Уҫӑрах сывлӑш.
ВИТАЛИЙ. Хӑратрӑн эс пире. Вилсе выртман-и ку тесе.
ПРАСУК. Эй, уншӑн мӗн хӑрамалли? Вилме тахҫанах вилмелле те-ха, срукӗ 

иртсе те кайрӗ пулё ёнтё, тем килмеҫ-ха ҫаплах илсе кайма. Кӗтсе те ывӑнтӑм. 
Те ман ҫинчен манса та кайнӑ?

ВИТАЛИЙ. Пурӑнмалла-ха санӑн. Унта кайма ан васка.
ГЕОРГИЙ. Мӑнукусене курмасӑрах каясшӑн-и вара?
ПРАСУК. Пёрле илсе килмеллеччё ват халь.
ГЕОРГИЙ. Кӗҫӗнни ытла пӗчӗк-ҫке, кӑшт ҫирӗпленсенех илсе килетӗп.
ПРАСУК. Аслине тахҫан курнӑччӗ. Чӗрҫе ҫинче сиктернӗччӗ. Халь пысӑк- 

ланчӗ пуль? Миҫере пырать-ха? Шкула та чупать пуль?
ГЕОРГИЙ ( к а л а с а х  м а р  т е н ӗ н ) .  Вунсаккӑр тултарать кӑҫал.
ПРАСУК. У-у-юй... Ҫавӑн пек нумай пурӑнатӑп-и эпё? Кай-кай-кай...
ВИТАЛИЙ. Курсе ямалла ӑна яла ҫулла, пурӑнтӑр кунта асламӑшне пӑхса. 

Хулара пӑчӑхса лариччен. Ма килсе ямастӑн?
ГЕОРГИЙ. Амӑшпе тинӗс хӗррине кайкалаҫҫӗ. Ҫулласенче.



ВИТАЛИЙ. Ырлӑхӗ кунта унтинчен лайӑхрах. Хырлӑх шӑрши хӑех мӗне тӑрать. 
Хӑнӑхчӑр ял пурнӑҫне. Раҫҫей чунӗ - ялта! Ҫӗртен хӑват илмелле пирӗн. Ӑслӑ 
пулнӑ авал Руҫҫулпуҫӗсем: Европӑна ҫӗнсе илестемен, хӗвелтухӑҫ енне куҫхывнӑ, 
унти ҫӗрсене ярса илнӗ. Европӑра мӗн пур? Ии ҫӗрӗ, ни нефчӗ, ни газӗ, ни вӑрманӗ, 
ни тимӗрӗ, ни ылтӑнӗ. Пире пӑсаканни пӗтӗмпех Хӗвел анӑҫ енчен килет. Хӗвел- 
тухӑҫ енне ытларах пӑхмалла халӗ. Ҫӗнӗ кун хӗвел тухнипе пуҫланать.

ГЕОРГИЙ. Европи темшӗн пирӗнтен пуянрах пурӑнать.
ВИТАЛИЙ. Хамӑр тӑрантса пурӑннӑ та, пуйнӑ ӗнтӗ. Ӗмӗр ӑна юравлӑ пулас 

тесе тӑрӑшнӑ. Халь самана улшӑнать пек-ха. Улшӑнать.
ПРАСУК. Эсё Владимир Кирилчӑ пек учитлӗ мар пуль, ӑслӑ калаҫнӑ пек сӑ- 

махлан? Вӑл пӗлсе-чухласа калаҫатчӗ.
ВИТАЛИЙ. Анне, эсё мён? Манса кайрӑн-им, ҫар ҫынни вёт эпё. Салтак.
ПРАСУК. Араччӗ ҫав, салтакчӗ ҫав. Пӑтранатӑп ҫапла хушӑран кӑнтӑрла 

ҫывӑрса илнӗ хыҫҫӑн. Кӑнтӑрла ҫывӑрмалла мар та ӗнтӗ, ыйхӑ пусса килет ҫав. 
Пите ҫуса илмелле, уҫӑлса каятӑп вара. Тек пӑтрашмасп.

Георгий мунчана кӗрсе алтӑрпа шыв илсе т у х а т ь .
Прасук карчӑк п и тн е  ҫӑвать .
ПРАСУК ( п и т н е  ҫ у н ӑ  м а й  ). Шикленкелетӗп те тепӗр чух, ҫапла пӑтранса 

килтен тухса кайса ҫухаласран. Мисаила пӑхса тӑма хытарсах калап. Халь ӑҫта- 
ха вӑл -  курӑнмасть? Эсир кӳрентермерӗр пуль? Ан кӳрентерӗр. Вӑл манӑн ҫур 
пурнӑҫ вӗт. Унсӑр мёнле эпир кунта карчӑк-кӗшӗк? Апӑсӑр, урасӑр пекех. Ӑҫта 
курӑнмасть-ха вӑл. Кайса пӑхкалам-ха. Мунчи пулмарӗ-и-ха сирӗн?

ГЕОРГИЙ. Хатӗр.
ПРАСУК. Пулнӑ пулсан, кӗрӗр. Кайран сивӗнсен, ӑшши пулмасан, мӗн мунчи 

пултӑр вӑл? Вутта сая яни кӑна. Эп те кайран ҫӑвӑнса илем. Лидя кумана та 
кайса систерес, хатӗр тӑтӑр мунчана. Вӑл та самайранпа кӗменччӗ-ха. Тӑтӑш 
хутаймастпӑр та ӗнтӗ эпир, пӗр хутнӑ чух тасалса илес.

Прасук карчӑк к ӑ ш т ӑ р т а т с а  ка ять .
В италийпе Георгий ӑна хӗрхенӳллӗн пӑхса ӑсатаҫҫӗ.
ВИТАЛИЙ. Тӑван яла килнипе тапса тухнӑ туйӑмсем хӑйсен ҫыраннех кӗре 

пуҫларӗҫ пулмалла, чун пусӑхлансах пырать -  йывӑр аннене капла курма.
ГЕОРГИЙ. Ватӑлнӑ ӗнтӗ, ватӑлнӑ. Юлашки вӑхӑтра уйрӑмах йӑшса кайрӗ. 

Нимӗн те тӑваймастпӑр.
ВИТАЛИЙ ( т а т ӑ к л ӑ н ) .  Мёнле нимӗн те тӑваймастпӑр? Тумалла! Мёнле те 

пулин шухӑшласа тупмалла. Кун пек юрамасть! (А л т ӑ р т а  ю л н ӑ  ш ы в а  п у ҫ ӗ  

т ӑ р ӑ х я р а т ь . )  Хӑҫанччен ҫапла пӗччен пурӑнтаратпӑр?
ГЕОРГИЙ. Мунча пулнӑ. Кӑварӗсем ҫук. Пӗрре лайӑх ӑшши парса кӑлар та, 

йӳҫҫисем тухса кайччӗр. Эпӗ ҫиччас шӑлӑнмаллисем илсе килетӗп. ( П ӳ р т е  

к ӗ р с е  к а я т ь .  Ч а с а х  т у х а т ь  т е  м у н ч а н а  к ӗ р е т . )

Ҫиччӗмӗш курӑну

Мариша ки л ет.
МАРИША (к а й м а  т ӑ н ӑ  В и т а л и е  ч а р с а ). Виталий!



ВИТАЛИЙ. Эсё каллех килтён-и?
МАРИША. Хавас мар-им курма? Кётсе илен те вара.
ВИТАЛИЙ. Кӗҫех вӑл вӗҫтерсе ҫитет акӑ. Эпё сериалсене килёштерместёп.
МАРИША. Леша килмест. Эпё ёна ёнлантартём. Вёл мана итлет.
ВИТАЛИЙ. Хёюллё хёрача эсё.
МАРИША. Ӗҫ тунё чухне хёюллё пулмалла.
ВИТАЛИЙ. Манён хёюлёх тени ҫитсех каймасть, ахёртнех.
МАРИША. Хёюллё мар пулсан, мёнле Чечняра пулнё? Унта хёрушё пуль?
ВИТАЛИЙ. Пулнё хёрушшите.
МАРИША. Халь мёншён хёюллё мар? Эпё ҫар ҫыннисем харсёр та чӑрсӑр 

тесе. Е эпё санён кёмёлупа мар? Ирхине килёшнё пектуйённёччё.
ВИТАЛИЙ. Сёлтавё унта-им?
МАРИША. Эппин мёнре?
ВИТАЛИЙ. Ача! Ӑнланатӑн-и?
МАРИША Ача кирлё те пире. Пёрре тёл пулнё та уйрёлса кайнё. Кашни хёй 

ҫулӗпе.
ВИТАЛИЙ. Кайран мёнле пурёнмалла?
МАРИША. Эсё аса ан ил, манса кай.
ВИТАЛИЙ. Таҫта манён ача пур... Ун ҫинчен шухёшламасёр пултараймастёп 

вёт-ха эпё?
МАРИША. Унён пурнӑҫӗ лайёхах пулать. Йёркеллё. Санран алимент шыра- 

мастпёр эпир. Пирён хамӑрӑнах укҫа ҫитет.
ВИТАЛИЙ. Ача пуррине пӗле-тӑркач... ҫук, эпё ун пек пултараймастёп.
МАРИША. Лайӑх ҫын пекех туйёнатён, анчах чунсёртарах эсё, капитан. Тепёр 

ҫын чунне ёнланмастён. Эпё сана шаннёччё. Шел.(П ӑ р а х с а  у т а т ь .  К ӑ ш т а х р а н  

ч а р ӑ н с а )  Эпё ёна, пӗчӗкскере, сӗмленме пуҫланӑччӗ, унён куҫӗсем мён тёслё, 
сёмси мёнле...Шухёшёмра эпир унпа уҫӑлса ҫӳреттӗмӗр, чучупа ярӑнаттӑмӑр, 
чечектатса пуҫкӑшӑльтӑваттӑмӑр. Эсё... (Ч у н ӗ  х у р л а н с а  к и л н ӗ р е н  м а л а л л и н е  

к а л а й м а с т ь ,  к у ҫ ҫ у л ь  ҫ ӑ т с а  ч у п с а  к а я т ь . )

ВИТАЛИЙ. Тёхта! (М а р и ш а  х ы ҫ ҫ ӑ н  к а й м а  т ӑ р а т ь ,  Ч а р ӑ н а т ь . )  Ҫук! Ҫук! Вёл 
ача вёт! Чёрё чун! Вёл манён тёпренчёк пулать! Манён сывлёш! Манён юн! 
Пулмасть нимёнле инди фильмё те, нимёнле сериал та! (У р с а  к а й с а  ф и з з а р я д к а  

т у м а  п у ҫ л а т ь . )

Тӑкӑрлӑкра ӳсӗртерех  Соня курӑнать . Хӳме ҫумне лӑпчӑнать  т е  мун
ча енне ти н ке р се  пӑхма пуҫлать .

Мунчаран пушӑ еитресем пе Георгий т у х а т ь .
Соня ка р та х  т у р т ӑ н а т ь ,  Георгие чӗнесшӗнччӗ т е  пулас, анчах хӳме 

ку т н е  кукленсе ларать .
Георгий Соньӑна асӑрхамасть, ш ыв ӑсма ка я ть .
В италий  Соньӑна асӑрхаса чарӑнать.
ВИТАЛИЙ. Соня? Эсех-и ку? Е эпё пётраштаратёп?
Соня В италие  тёсесе  пёхать .
СОНЯ. A-а, Виталий. Зрастье.
ВИТАЛИЙ. Тем сиксе тухман пулё вёт? Аптраса ӳкмен-и?



СОНЯ (к у л м а  х ӑ т л а н с а ) .  Эпӗ акӑ ӳсӗр. Ӳсӗр. (Т ӑ р а с ш ӑ н  п у л с а )  Вӑт ҫапла 
намӑс курать халь санӑн умӑнта Соня. Ай намӑс мана, намӑс.

ВИТАЛИЙ. Вӑл тарама-ха, эпӗ темӗн пулман-и терӗм. (С о н ь ӑ н а  т ӑ м а  п у л ӑ ш -  

м а  т ӑ р а т ь . )

СОНЯ (х и р ӗ ҫ л е с е ). Ҫук, эпё хамах. Хамах. Пуҫ ҫаврӑннӑ пек пулчё те. Эпӗ 
хамах тӑрап.

ВИТАЛИЙ. Ӑсатмалла пулсан, ӑсатса яратӑп. Килӗртӗлне манман-ха.
СОНЯ. Ҫук, ҫук, хамах каятӑп. Чиперех каятӑп. Аван мар пулчё капла. Аван 

мар. Хамах каятӑп. (Т а й к а л а н а р а х у т с а  к а я т ь . )

В италий ӑна пӑхса ӑсатса ярать . Карта  урлӑ ваш тах  каҫса мунча енне 
у т а т ь .

К а рта  леш енче Леша курӑнать. Хыр шишкипе В италие  перет.
ВИТАЛИЙ. Каллех артналет-и? (У н - к у н п ӑ х к а л а т ь . )

ЛЕША (ш ӑ л  й ӗ р е р е х ). Мӗн, вӗтеленсе ӳкрӗн?
ВИТАЛИЙ. Каллех килтӗн?
ЛЕША. Эсӗ Маришӑна кӳрентернӗ.
ВИТАЛИЙ. Эпӗ? Манӑн ӑна мёншён кӳрентерес?
ЛЕША. Эпё те ҫавӑн ҫинчен ыйтасшӑнччӗ санран.
ВИТАЛИЙ. Хӑй каларӗ-и кӳрентерни ҫинчен?
ЛЕША. Куҫӗсем хӗрелнӗччӗ унӑн, эппин йӗнӗ.
ВИТАЛИЙ. Тен, сана пула йӗнӗ вӑл? Санӑн мыскарусемшӗн намӑсланса. Ыйтса 

пӗл малтан хӑйӗнчен. Санӑн вырӑнта эпӗ чӗркуҫленсе каҫару ыйтнӑ пулӑттӑм 
унран. Манран та ыйтма юрать.

ЛЕША. Санран? Чӗркуҫленсех?
ВИТАЛИЙ. Ҫӳретӗн пӑтранса. Арӑмна ним сӑлтавсӑр ҫылӑха кӗртсе.
ЛЕША. Ан асӑн манӑн арӑм ятне!
ВИТАЛИЙ. Унашкал арӑма алӑ ҫинче ҫӗклесе ҫӳремелле, Турӑш вырӑнне 

хумалла.
ЛЕША (у р а р а х ). Эсӗ лайӑх пӗлетӗн-ҫке манӑн арӑма. Ӑҫтан? Мӗнле? Мӗн, 

ҫывӑхлантӑр-им?
ВИТАЛИЙ. Итле-ха, ӑҫтан тупӑнтӑн эсӗ, сӳтӗкскер?
ЛЕША. Мӗн, чӗнместӗн? Эпӗ санӑн хуравна илтместӗп. Ӑҫтан пӗлетӗн манӑн 

арӑм мӗнлине?
Хӗрӳ калаҫӑва и л т с е  Георгий т у х а т ь .
ВИТАЛИЙ. Санпа чипер калаҫма ҫук курӑнать, чӑмӑрпа кӑна калаҫма пу

лать пулмалла. Эсё мана йӑлӑхтарса ҫитертӗн. Эпӗ, урса кайсан, хӑрушӑ 
ҫын.

ЛЕША. Ан ҫывхар! (Ч а к с а  т ӑ р а т ь . )  Эпё санран та хӑрушӑрах пулма пул- 
таратӑп! Хамран култармастӑп! Эпё килеп сан пата! Килеп! (П ӑ р а х с а  к а я т ь . )

В италий , хӑйне аран алӑра т ы т с а ,  кил к а р т и  т ӑ р ӑ х  кума пуҫл а ть .
ГЕОРГИЙ. О! Чӑн-чӑн сериалах кайнӑ пулас кунта сирӗн? Вӑхӑтра вӗҫле- 

месен, кайран каю шӑтма пултарать. Чавса ҫывӑх та ҫыртма ҫук пулать.
ВИТАЛИЙ. Эсӗ Соньӑна аса илсе калатӑн-и? Сирён тата мён пулса иртнё 

унта? Анне капать, упӑшки те пӑрахса кайнӑ, тет. Сана пула-и? Мён, ҫамрӑк-

лӑхрине аса илес терӗр-им? Эсё ун хыҫҫӑн чупкалаттӑн пулас. Вал сивленё 
пек ас тӑватӑп сан юратӑвна. Халь, мён, ытлашши шала кёрсе кайрӑр-им?

ГЕОРГИЙ. Хуасӑрхан.
ВИТАЛИЙ. Ҫук, манӑн нимёнле лав стори те пулмасть. Офицер сӑмахӗ! Сал- 

такшӑн ҫирӗп тыл - свято.
ГЕОРГИЙ. Ну, ну... Инди фильмне куҫса ан кайтӑр. Асӑрхан.
ВИТАЛИЙ. Унта сюжеттенине аталанма сӑлтавӗ ҫук. Пёр геройӗ, ӗҫме пул- 

тарайманскер, ӗҫсе лартнӑ та... -  ҫавӑ ҫеҫ.
ГЕОРГИЙ. Пуҫна ан ҫухат. (П ӑ р ӑ н с а  у т а т ь . )

ВИТАЛИЙ (Г е о р г и й  к а й н ӑ  е н н е  к ӑ ш к ӑ р с а ) .  Эпё Инди фильмёсене мар, бое- 
виксене ытларах кӑмӑллатӑп. ( Ҫ а е ӑ н т а х  х ӑ й  с ӑ н а р л а н ӑ  т ӑ ш м а н п а  ҫ а п ӑ ҫ н ӑ  

м а н е р  к а р а т э  х ӑ т л а н ӑ в ӗ с е н е  т у м а  п у ҫ л а т ь ,  с и к е т ,  т а п а т ь ,  ч ӑ м ӑ р ӗ п е  к а р т а  

х ӑ м и н е  т ӑ н л а т т а р а т ь  т е  х у ҫ с а  п ӑ р а х а т ь .  Ҫ ӗ н ӗ  х ӑ м а  ш ы р а м а  к а я т ь . )

К а р та  хуш ш ипе сӑнаса тӑ н ӑ  Мисаил т а  В италий  хӑтланнӑ  пек ай- 
кашма пудлать. Вӑл т а  чӑмӑрӗпе хӳмене т ӑ р ӑ с л а т т а р а т ь , ҫавӑнтах  
аллине ы р а тта р н и п е  нӑйкӑшса я р а ть , сасӑпах йӗме т ы т ӑ н а т ь .

Картлаш ка ҫинче Прасук карчӑк курӑнать.
Мисаил ы р а така н  аллине кӑ та р тс а , куҫҫуль в и тӗ р  ӑна хӑй чӗлхипе 

те м ӗ н  ӑнлантарма т ы т ӑ н а т ь .
ПРАСУК. Мӗн пулчӗ-ха ӗнтӗ? Мӗн турӑн аллуна?
МИСАИЛ (В италий  кайнӑ енне кӑ та р тс а ). Ӑӑ-ӑ! Ӑӑ-ӑ-ӑ!
ПРАСУК. Тем калан ёнтё? Апап турӑн-и? Атя, вёрсе ярам, кил, вёрем. (М и с а 

и л  а л л и н е  е ё р е т . )  Уф! Уф! Иртсе каять, иртсе каять. Хуҫсах пӑрахман пуль-ха? 
Ыратать, ыратать те тӳрленет.

Мисаил даплах В и та л и й  кайнӑ енне к ӑ т а р т а т ь ,  ӑнлантарма хӑтл а - 
н а ть .

Шӑпах В и та л и й  курӑнать . Хӑма, м ӑ л а тук  йӑтнӑ.
Мисаил карчӑкхы ҫне п ы т а н а т ь .
ПРАСУК. Мён, Виталий тетӳ-им айӑпли? ( В и т а л и е )  Эсё кӳрентермен пулё 

вёт Мисаила? Унашкал ан хӑтлан, вал айван ача. Шӑпи ахаль те кӳренӳллӗ 
унӑн. Чипер, йӗркеллӗ ҫынах пулмаллаччё те. Сирён пекех. Ан кӳрентер.

ВИТАЛИЙ. Мён калаҫатӑн эсё, анне? Ӑна кӳрентерме мёнле пултараям?
ПРАСУК. Ара, аллине ыраттарнӑ та вёл, эсё мар-и терём. Сан енне кӑтартать те.
ВИТАЛИЙ. Мисаил, эпё сана кӳрентертӗм-и? Мёнле кӳрентертӗм? Ҫук ёнтё, 

ӑна кӳрентерсе ҫылӑха кӗместӗп ӗнтӗ.
ПРАСУК (М и с а и л а ).  Атя, отьколонпа сӗрсе ҫыхса ярам. (А л и н е  п ӑ х с а )  У-у! 

Шыҫа та пуҫланӑ-ҫке ку санӑн. Атя, атя, хӑвӑртрах ҫыхар. (М и с а и л а  ҫ а е ӑ т с а  

п ӳ р т е  и л с е  к ё р с е  к а я т ь . )

В и та л и й  хуҫӑлнӑ хӑма вырӑнне урӑххи ҫапса л а р т а т ь . Мунчана кӗрсе 
ка я ть .

Аллине т у т ӑ р п а  чӗркесе л а р тн ӑ  Мисаил курӑнать. Карта  па тн е  пы р
са аллине ы р а т т а р н ӑ  хӑмана хӑй чӗлхипе вӑрҫма пудлать. Я т л а т ь , ури- 
пе та п са  хӑварать.

Георгий ки л ет.



ГЕОРГИЙ. Ҫат! Ҫат! Ҫатҫаҫать,
Милӗк вирлӗн ятлаҫать.
Мунча пултӑр тухтӑрӗ,
Т ирӗк-мирӗк тухтӑр-и?

ВИТАЛИЙ (м у н ч а р а н  т у х а т ь ) .  Куҫарса каясчӗ мунчана лере, виҫ кунта пёрре 
хутаттӑмах.

ГЕОРГИЙ. Милӗк тутине те манса кайнӑ пулӗ-ха атту.
ВИТАЛИЙ. Хутса тултарнӑ та вара эсё, сывлама ҫук - ҫунтарать.
ГЕОРГИЙ. Хӑнӑхманран кӑна вӑл.
ВИТАЛИЙ. Кун пек мунчара мёнле чӑтаян? Манӑн тир ултӑ хут кёна вёт!
Мунча умӗнче вы ртакан  йывӑҫ каски дине лараҫҫӗ.
ВИТАЛИЙ. Тепёр чухне шухӑшлатӑп та, мён шыраса тухса кайнӑ эпир тёнче- 

не? Пурӑн ёнтё тӑван ялтах. Асаттесем, аттесем пурӑннӑ вёт-ха, ёмёрленё 
ёмёрне. Ялта пурӑннӑран пурнӑҫа ӳпкелешсе сӑмахланине пёрре те астумас- 
тӑп. Чипер пурнӑҫах тунӑ, пире те ыттисенчен нимпе те катӑк ӳстермен. Юрӑхлӑ 
ҫынах тунӑ. Таҫта унта хула пурри ҫинчен асра та пулман пуль вёсен? Пире 
хула кирлӗ. Ҫӳретпӗр пӑтранса. Сапаланӑ пӑрҫа пек. Пёр шутласан, хӑрушӑ: 
йӑх тӑванлӑхӗ татӑлать, ҫемье арканать. Санпа та, акӑ, тӑван пиччепе, курнӑ- 
ҫасси теплере пӗрре.

ГЕОРГИЙ. Эсӗ ҫамрӑк чухнех ҫапла философ пулнӑ-и? Эпё сана пёлместёп 
те-им?

ВИТАЛИЙ. Аслисем вӗт-шакӑра картне хуни хӑҫан пулнӑ вӑл? Эпир ӑна урапан 
кайри кустӑрмисем малтисен йӗрӗпе чупнӑ пек аслисем евӗр пулма тӑрӑшнӑ. Эсӗ 
ху ун чухне мёнле пулнине ас тӑватӑн-и хӑть? Ҫуталса, ҫиҫсе тӑраттӑн. Правурччӗ 
питӗ. Пӗрехмай хаваслӑччӗ. Халь пӑхатӑп та, йӑлт пусӑрӑнчӑк эсӗ.

ГЕОРГИЙ. Ватӑлатпӑр.
ВИТАЛИЙ. Пурнӑҫӗ чипер пулсан, ҫын ватӑлни туйӑнмасть вӑл. Санӑн, мӗн, 

килте йӗркеллех мар-им?
ГЕОРГИЙ (к а л а ҫ ӑ в а  м а л а л л а  т ӑ с м а  к ӑ м ӑ л  т у м а с ӑ р ) .  Чиперех. Атя, кӗрер. 

Мунча ӑшши сая ан кайтӑр.
ВИТАЛИЙ. Кунти ыйтусене татса парасах пулать-аннепе мён тумалла? Кал

ла хӑварма юрамасть. Ҫын умӗнче те аван мар. Икӗ ывӑл ҫинче - хӑр-пӗччен.
ГЕОРГИЙ. Пирӗн кӑна-им? Кунта ялӗпех ҫапла.
ВИТАЛИЙ (х ӗ р е р е х ). Ҫыннӑн кирек мӗнле пултӑр, пирӗн ҫынла пулмалла.
ГЕОРГИЙ. Туятӑп, эсё мана айӑплатӑн.
ВИТАЛИЙ.Эсӗ ҫывӑхарах пурӑнатӑн.
ГЕОГИЙ. Эпё ахаль те, кашни пушӑ вӑхӑт тупӑнсан, килсе кайма тӑрӑшатӑп. 

Ну манӑн хамӑн ҫемье пур, вӗсемпе те пулас пулать.
ВИТАЛИЙ. Ҫемйӳпе пурӑнма ӗлкӗрен, анне ӗмӗр пурӑнмасть. Мӗншӗн хӗл 

каҫма хӑть илсе каймалла мар? Сирён хваттер пысӑкчӗ вёт, пёр кётес тупса 
параян ёнтё. Пёр тесен, килтисем те ӑнланма тивӗҫ.

ГЕОРГИЙ. Сана калама ҫӑмӑл, эсё аякра пурӑнатӑн та.
ВИТАЛИЙ. Ӑнланмаҫҫӗ пулсан, мёнле ҫемье вӑл? Ку вал сана хӑвна, аннене 

хисеплеменниех!



ГЕОРГИЙ. Виталий, эсӗ ӑнланмастӑн. Вёсем пирён пек мар, урӑхла ҫынсем! 
Вёсем -  интеллигентсем!

ВИТАЛИЙ. Вара мён? Пулччёрех интеллигентсем! Вёсен, мён, чунӗсем ҫук- 
им? Карчӑка хёрхенмелле мар-и? Вёсемшён ют ҫын-им вӑл? Ҫывӑхран ҫывӑх 
тӑван. Кӗрӳамӑшӗ.

ГЕОРГИЙ. Анне хёй те пурёнаймасть вёсемпе. Шухёшласа пёх хёвах, хунь- 
ём манён хулари чи пысёк заводра тёп инженер пулса ӗҫленӗскер, хуняма - 
медицина наукисен докторё, профессор. Пирён анне кам? Мёнле пёр чёлхе ту- 
пайччёр вёсем? Эпё шухёшласа пёхман мар ёнтё. Чуна нумай ыраттарнё.

ВИТАЛИЙ. Юрё, текех, анне ҫинчен шухёшласа пуҫна ан ват, чунна та ан 
ыраттар, эпё хамён шухёшатурём: кунтан кайсанах рапорт ҫыратӑп, ҫаврӑнса 
пёхмасёрах киле! Пурнӑҫа кунта та тума пулать! Манён пёрех генерал пулас 
ӗмӗт ҫук.

ГЕОРГИЙ. Эпё хам курса килетёп.
ВИТАЛИЙ. Мён, хёвён лёпкё та канӑҫлӑ, (й ӳ ҫ ҫ ӗ н  к у л а р а х )  интеллигентна 

ҫемйӳне аркатса-и? Вёсем сана ӑнланмӗҫ. Ху та кунта, упа пек пёччен пурёнса, 
ӗҫке ерсе кайма пултаратён. Кампа пёрле чуна уҫса ӗҫмелли пур. Соньёпа пёр 
чёлхе тупнё пек ёнлантём.

ГЕОРГИЙ. Соньёпа пёрлешетпёр.
ВИТАЛИЙ. Пёрлешетёр?
ГЕОРГИЙ. Хӗрача шкул пӗтерессе ҫеҫ кӗтнӗччӗ. Татӑклӑ шухӑш.
Пӗр в ӑ х ӑ т  иккӗшӗ т е  чӗнмеҫҫӗ.
ВИТАЛИЙ. Эсё халь чухӑммӑн персе ятӑн-и? Тӗплӗ шухӑшламасӑр.
ГЕОРГИЙ. Хӑвах тӗртсе илтӗн-иҫ Соня пирки.
ВИТАЛИЙ. Чӑнласах калаҫатӑн-и?
ГЕОРГИЙ. Пытармалли ҫук. Мана пула Соньӑн пурнӑҫӗ арканчӗ, эппин ӑна 

хамӑнах майлаштарас пулать. Куратӑн вӗт, ӗҫкӗпе тӗпренех пӗтет. Хамӑн пурнӑҫ 
пирки каласан, унта арканмалли нимех те ҫук. (М у н ч а н а  к ӗ р с е  к а я т ь . )

Мариша килсе т у х а т ь .  В италие  асӑрхаса чарӑнать.
МАРИША ( п ӑ ш ӑ л т а т а р а х ) .  Виталий! Капитан!
ВИТАЛИЙ (М а р и ш а  п а т н е  п ы р с а ) . Эпё сана каларём вёт, вӗҫтер кунтан хё- 

вӑртрах, курӑнса ан ҫӳре текех, анне асёрхасан патак ҫитерет.
МАРИША. Эпё урёххи пирки.
ВИТАЛИЙ. Мён пирки?
МАРИША. Леша тек килмерё-и? Вёл йёлт анраса кайнё. Урмёшса. Сана кёш

тах асёрхан тесшёнчё. Атту вёл мён те пулин туса хурать те кайран хёех айёплё 
пулса тёрать.

ВИТАЛИЙ. Юрё, асёрханёп. Хёвёнпа нимех те пулмё-и?
МАРИША. Ҫук, мана тёкёнмест вёл. Леша лайӑх ҫын, халь урмёшнипе кёна 

ҫапла. Урёлать те лёпланать.
Леша курӑнать .
ВИТАЛИЙ. Ак сӑмах ҫинех.
ЛЕША. Ха! Каллех пёрле? Шӑкӑл-шӑкӑл калаҫу, да? Нарспипе Сетнер?
МАРИША. Леша, эс мёскер? Тёна кёр, эпё сана веҫ ёнлантаратёп кайран.



ЛЕША. Мӗн ӑнлантарса парасшӑн эсӗ? Эпӗ, мӗн, суккӑр-им? Курмастӑп-им? 
Пӑрӑн кунтан! ( Р ы ч а к я р с а  т ы т а т ь . )

МАРИША. Леша! Чарӑн! Ним те пулман. Илтетён-и? Нимён те!
ЛЕША. Пӑрӑн терём сана! Эп малтан унпа сӑмахлап. Прапор, эпё сана мён 

терём? "Япалусене пуҫтар та тухса вӗҫтер!" терём-и? Эсё халё те шӑлман-и 
кунтан? Хёрёх пилёк минут тахҫанах иртсе кайнё. Звонок пулнӑ. Эпё сана асёр- 
хаттарнӑччӗ.

ВИТАЛИЙ. Эс, ботаник, ҫаплахурӑпса ҫитеймен-им? Ҫаплах минресе ҫӳретӗн-и?
ЛЕША. О, эпё биолог пулнине те пёлен, да? Мариша каларӗ-и? Ҫывӑхах пал- 

лашнӑ курӑнать апла.
ВИТАЛИЙ. Итле-ха, тӑванӑм.
ЛЕША. Эпё санён тёвану та пулса тӑтӑм-им? Хӑҫантанпа? Пуҫану мар-и тата? 

Ха-ха-ха!..Тупнӑ тӑванне! Пёрён, Мариша! Атту сана та лекет.
ВИТАЛИЙ ( т а р ӑ х с а х ) .  Пӑхатӑп та, эсё ёнланакан йышши мар курёнать. 

Арҫын-тӑк, атя, арҫынла калаҫар эппин. Асӑрхаттаратӑп, ӳкӗнмелле ан пултёр кай
ран. Эпё сана ыррён пёрахса кайма сӗнтӗм-и? Сӗнтӗм. Паҫӑр та, халь те. Анчах та 
эсё эпё каланине ёса илесшён те мар курёнать. Ун пек чух, каҫар та, урёх саккун- 
сем хута каяҫҫӗ. (М а р и ш ӑ н а  а й кки н е л л е  т ӗ к с е  я р а т ь . )  Айккинелле кай-ха.

МАРИША. Эс мёскер? Чарён!
ЛЕША. Ан тёкён Маришёна!
ВИТАЛИЙ. Кёленче мар, ванса каймасть. Ну кил! Кил кунтарах! Ан хёра! 

Ытлашши ыраттармастёп. (Л е ш а  п а т н е л л е  у т а т ь . )

ЛЕША ( т и с к е р р ӗ н ) .  Ан ҫывхар тек -  рычакпа яратӑп! (Сулкалашма пуҫлать.) 
Ан ҫывхар!

В италий  пӑрӑнкалама ӗлкӗрет. У н та н  та хӑ ш  сам антра я л т !  с и ке т  
т е  Лешӑна урапа т а п а т ь . Леша чикеленсе ка ять .

ВИТАЛИЙ. Арёмна ахалех айёпа кёртетён. Сёлтавсёрах.
Мариша Леша п а тн е  ӳпӗнет.
МАРИША. Леша! Леша! (Й ё м е  п у д л а т ь .  У н т а н  с а с а р т ӑ к а х  В и т а л и й  д и н е  

с и к с е  ӳ к е т . )  Эсё ёна вёлерсе пёрахрён вёт, вёл сывламасть. Сывламасть! Вас- 
кавлё пулёшу чёнмелле! Мён туса хутён эсё? Чунсёр! Эсё тискер ҫын! Тискер! 
Эпё сана ёна ан хёне терём вёт! Вёл сывламасть! Сывламасть! (Л е ш а  у м н е  

п ё ш к ё н с е )  Леша! Лешенька! ( Й ё р е т . )

ВИТАЛИЙ. Кӗҫех тӑна кӗрет. (П ӑ р ӑ н с а  у т а т ь . )

Георгий васкаса т у х а т ь .
ГЕОРГИЙ. Мён ҫӗмӗрӗлетӗр эсир кунта?
ВИТАЛИЙ. Ав пӗри ӗҫсе лартнё та...кёштах тӑнне ҫухатнӑ. ( П ӳ р т е л л е  к ё р с е  

к а я т ь . )

Леша тӑ н а  кӗрет. Ӑнланмасӑр унталла -кунталла  пӑхкалать.
ЛЕША (М а р и ш ӑ н а ). Ма йёретён эсё? Ан йёр. Ан йёр, Мариша. Эпё сана юра- 

татёп вёт.
МАРИША. Эпё те сана, Леша. (Л е ш ӑ н а  т ӑ м а  п у л ӑ ш а т ь . )  Атя тёр, тёр. Эс 

асёрханарах. Ыратать-и? Санён килмелле марччё. Килместёп терён вёт-ха эсё. 
Атя, ерипен утатпёр. Эсё асёрханараххён, асёрханарах. ( Ҫ а в ӑ т с а  т у х с а  к а я т ь . )



Георгий мунчана кёрсе ка я ть .
Мисаил курёнать . В итал ий  кёрсе кайнё енне шиклён пёхкаласа и л е т  

т е  пахчине еирхёнсе кёрсе ҫухалать.
Тёкёрлёкпа картаран  т ы т ка л а с а  Соня ки л ет. Чарёнать. Мунча енне 

пёхса х ы т а т ь .
Георгий мунчаран т у х а т ь .  Соньёна асёрхать. Ун п а тн е  у т а т ь .
ГЕОРГИЙ. Эсё каллех ӗҫнӗ. Ӗнер калаҫрӑмӑр вӗт-ха.
СОНЯ. Эпӗ ӗҫесшӗн марччӗ -  чӑтаймарӑм. Чӑтаймарӑм ҫав. Эсӗ каҫар мана, 

Георгий. Ку манерех пулакан марччӗ, юлашки вӑхӑтра тем ҫавнашкал ҫемҫеш- 
келенсе кайрӑм. Хампа хам хуҫа мар, хама чараймастӑп.

ГЕОРГИЙ. Капла хӑвӑн пурнӑҫна пӗтеретӗн эсӗ, Соня. Пуҫӗпех.
СОНЯ (й ӳ ҫ ҫ ӗ н  к у л с а ). Мӗн пурнӑҫӗ ӗнтӗ манӑн текех? Кама кирлӗ вӑл? Хама 

та кирлӗ мар та.
ГЕОРГИЙ. Кӑштах алла илес пулать хӑвна.
СОНЯ. Мён тума? Пурёнма-и? Манён пурёнас килмест.
ГЕОРГИЙ. Унашкал юрамасть. Пурнӑҫ пётмен вёт-ха.
СОНЯ. Манён пётнё. Эпё никама та кирлё мар. Хама хам та кирлё мар. 

Тахҫан манён питё кирлё пулас килетчё сана. Пулаймарём.
Георгий чёнмест.
СОНЯ. Чӗнместӗн. Эпё ӑнланатӑп. Ӑнланман пулсан, ҫӑмӑлрах пулатчё пуль 

мана. Анчах та ҫӑмӑллӑн пурёнма пёлеймерём.
ГЕОРГИЙ. Атя, ёсатса яратёп сана.
СОНЯ (й ӳ ҫ ҫ ӗ н  к у л с а ) . Юлашки ҫула-и? Ха-ха... (Ю р л а с а  я р а т ь . )

Ӑсатса яр, савни, ёсатса яр,
Чӗнтӗр кӗпер урлӑ каҫарса яр.

Тек ан ёсат. Малалла эпё хамах. Ял умёнче намёс кётартас мар сана. Эсё 
хисеплӗ ҫын вёт, эпё кам? Ӗҫсе супнё Соня. Пирён ҫинчен ахаль те нумай сё- 
мах вакпаҫҫӗ пуль. Сана та намёса кёртрём. Вёрттён юратма пёлмерём. Вёт, 
ҫавнашкал айван, ҫемҫешке ҫын пулса кайнё эпё халё, Георгий. Ӗҫме-и? Пёр 
тесен, ӗҫме пёрахма та пултаратёп пулё. Хама алла илесси кёна. Ӗҫес килнипе 
те ӗҫместӗп вёт эпё. Чуна пусарса лартастенипе кёна. Пёрахатёп. Пёрахатёп. 
Акё эсё каятён та, пёчёккён чунём лёпланё. Пусёрёнё. Вёхёт сыватать вёл. 
Манӑҫтарать. Е хӑвӑн асапна хӑнӑхса ҫитетӗн те, вёл пысёк та мар пек туйёнма 
пуҫлать. Ӑнланатӑп вёт, иртнине каялла тавёраймён. Санён хӑвӑн пурнӑҫ, кил- 
йыш. Манён арканчё. Хамах аркатрӑм. (В ӑ х ӑ т л ӑ х а  ш ӑ п л а н а т ь .)  Юрё, мён пулнё 
пулнё. Акё хӗл ҫитет те пӗтӗмпех юрпа шӑлса, хӳсе лартать. Вара пурнӑҫ та 
ҫӗнӗлле пуҫласла шап-шурё хут пек туйёнма пуҫлать. Темшён килёштеретёп 
эпё хёле, шурё юра. Мён тума каласа паратёп кусене сана? Сан халь пуҫунта 
пачах урёх шухёшсем вёт. Хёвёртрах манран хёпас килет, ҫапла-и? Йёлёхтарса 
ҫитертӗм хамён пётравсемпе? Отпускна та чипер канӑҫлӑ ирттерме памарём. 
Ытла ан ҫилленсем мана, Георгий. Каҫарсам. Эсё, чённипех те, маншён питё 
хаклӑ ҫын пулнё пулмалла. Сана пула пурнӑҫа аркатрём, анчах та сана пёрре 
те ӳпкелеместӗп. Айёпли эсё мар вёт, хамах. Хам пуҫларӑм ҫак пётрава. Вёл 
мёнле вӗҫленессе пӗле-тӑркачах. Ҫавӑншӑн кӑна ӳкӗнетӗп, мёншён вӑй ҫите-



реймерӗм ӗҫсе кӗрсе каясран асӑрханма? Халь, акӑ, йӑнӑша ӑнланатӑп та пек - 
чарӑнма, хам урлӑ каҫма хальлӗхе хевтем ҫитмест. Юрё, текех минретем мар. 
Каях. Ҫаврӑнса ан пӑх, ( У т с а  к а я т ь .  Ю р р и н е  м а л а л л а  т ӑ с а т ь . )

Чӗнтӗр кӗпер урлӑ каҫарса яр,
Кӗмӗл ҫӗрӗ витӗр, ай, пӑхса юл.

В италий  пӳр тр е н  т у х а т ь .  Георгипе Соньӑна курса тӑ п а х  х ы т а т ь .  
У нтан  х ӑ в ӑ р т т ӑ н  анса пахчана кӗрсе ҫухалать.

Георгий та врӑ нать . Мунча умӗнче чарӑнать. В у тӑ  каски ҫине ларать, 
пирус т и в е р т е т .

В итал ий  килет.
ВИТАЛИЙ. Эсё, мён, туртатӑн-им? Асӑрхаманччӗ.
ГЕОРГИЙ. Хушӑран. Пӑт-пат.
ВИТАЛИЙ. Экстрималлӑ самантсенче-и? Чун тӑвӑлса ҫитсен?
ГЕОРГИЙ. Ахӑртнех.
ВИТАЛИЙ. Халь, мён, Соня пирки-и?
Георгий чёнмест.
ВИТАЛИЙ. Эсё пирус туртатӑн ӑна пула, вӑл ӗҫет.
Георгий ш ӑпӑртах. Пирусне кӑна тарённён ёмсе илет.
ВИТАЛИЙ. Каҫар та, эпё ӑнл ансах  илейм ерём , сирён, мён, Инди 

фильмё-им?
ГЕОРГИЙ (с ӑ м а х а  п ӑ р с а ). Мунча сивёнсе каять.
Георгийпе В италий  мунчана кёрсе каяҫҫӗ.
Прасук карчёкпа Мисаил курӑнаҫҫӗ. Карлашка дине пырса лараҫҫӗ.
Мунчаран эхлете-эхлете  ҫапӑннӑ сасӑсем илтӗнеҫҫӗ.
ВИТАЛИЙ САССИ. Ой, ӑшшине тек ан пар!
ГЕОРГИЙ САССИ. Чёт, чёт, салтак, генерал пулан! Ап-паппа, ап-паппа!
Мисаил тё р са  мунча п а тн е  пырса и тл есе  т ё р а т ь ,  у н т а н  милёкпе 

дапённё манер ашкёнма пудлать.
Прасук карчёк ёна кёмёллён пёхкаласа ларать .
ПРАСУК. Ай-йа-йай, ай-йа-йай... Тетӳсемпе мунча кайса кёр эсё те. Кӳрен- 

термеҫ сана вёсем. Милӗкпе ҫапса яччёр. Атту тусан ёшёнче чёхсем пек чака- 
ланса ҫӳрен.

Мисаил даплах аш кёнать.
Мисаил, ёшша пиднёскер, Георгийпе В италийӗн хӗрӳ каладёене и л тсе  

ашкёнма чарёнать, мунча патнерех пырса итл есе  т ё р а т ь ,  Прасук кар
чёк п а тн е  чупса кайса ёна ёнлантарма п и ке н ет - Георгийпе В италий  
вӑрҫӑнаҫҫӗ имёш.

ПРАСУК. Ҫапӑнаҫҫӗ ҫав, ҫапӑнаҫҫӗ. Мунчара милӗкпе ҫапӑнмалла. Ӑшши 
парса. Чӑшш! тутармалла та ҫапӑнмалла. Пӗтӗм кирӗк тухтӑр. Эсё те кайса 
кӗр-ха тетисемпе, сана та милӗкпе ҫапса ярӗҫ. Ҫӑт-ҫат! Ҫӑт-ҫат! Милӗк вӑл ӳте 
те тасатать, чуна та.

МИСАИЛ ( " Ҫ у к " т е н ӗ н ) .  Ӗ-ӗ-ӗ-ӗ! Ӗ-ӗ! (П р а с у к к а р ч ӑ ка  м у н ч а  п а т н е  с ӗ т ӗ р е т . )

Прасук карчӑк ирӗксӗртереххӗн тӑрса  мунча патнелле л ӑ кӑ ш та та ть .  
Ывӑлӗсен каладёене итлем е  пудлать. Мисаил т а  унпа пӗрлех.



ВИТАЛИЙ САССИ. Унӑн пурнасси те шутлӑ кӑна юлнӑ ӗнтӗ! Ну тӑсма пул- 
тарӗ тепӗр икӗ-виҫӗ ҫул, нивушлӗ ҫав вӑхӑта чӑтса ирттерме ҫук?

ГЕОРГИЙ САССИ. Ытлашши хамӑрла шутлатӑн. Ялтилле.
ВИТАЛИЙ САССИ. Ӑнланмастӑп, эсӗ, мӗн, хӑвӑн татӑклӑ сӑмахна калама 

пултараймастӑн-им? Е ху та хваттере кӗнӗ пек ҫеҫ пурӑнатӑн? Нивушлӗ аннене, 
хамӑра кун ҫути панӑскере, ватлӑхра хӑть кӑшт канӑҫ пурнӑҫ туса пама ҫук? 
Мӗнле ывӑлсем ун пек пулсан, эпир? Илсе кайӑттӑм хам пата -  аякра. Ҫул 
ҫинчех аптраса ӳкӗ, ҫурма ҫулранах таврӑнма тивӗ. Тупӑкпа. Эсӗ ҫывӑхра! Сан 
вырӑнта пулсан, каҫар та, послал бы всех куда следует, аннене илсе кайнё 
пулёттём е хам пёрахса килеттём. Анне вёт вёл! Пурнасси те унён шутлӑ ҫеҫ 
юлнё пулё.

Георгийпе В итал ий  мунчаран тухаҫҫӗ. Георгий чёнмест. И тлесе  т а 
ракан амӑшне курмаҫҫӗ.

ВИТАЛИЙ. Чухлатёп, анне пирки те санён "папёпа мама", манён тёхлачёпа 
хӑта тенӗскерсем, (йӳҫҫӗн кулса) мӗнлерех ӑс пама пултараҫҫӗ. Ваттисен ҫур- 
тне ӑсатма, ҫапла-и? Хӑйсем нихҫан та ватёлмассён. Пирён анне, ан тив, хутла 
ан пёлтёр, вёсенчен ҫӗр хут ытларах интеллигент, ҫынлӑрах.

ГЕОРГИЙ. Тен, ваттисен ҫуртӗнче аннене, чённипехте, кёмёллёрах пулать? 
Ҫынпа хутшёнма пулать, сёмах вакпама. Хам та кашни кунах пырса кайма пул- 
таратёп.

ВИТАЛИЙ. Эсё ху мён каланине илтетён-и, Георгий? Аннене ваттисен ҫурт- 
не? Иксёмёр, икё сывё вёйпитти ывёлё, пур ҫинче? Хамӑра пурнӑҫ панё аннене 
пурнӑҫӗн вӗҫӗнче ҫавнашкал намӑс кӑтартма-и? Чим, санпа иксёмёр эпир ыт- 
лашширех хӗрсе кайрӑмӑр пулас. Атя, кӳлле чӑмса килер. Сивӗнер кёштах. (Ш ы в а  

к ӗ м е  т у х с а  к а я ҫ ҫ ӗ .)

Прасук карчӑкӑн т е к  итл ем е  хал ҫук - йывӑррӑн, п и т ӗ  пусӑрӑнчӑкпӑн  
пӑрӑнса у т а т ь . .

ПРАСУК. Эпӗ ывӑлсемшӗн чӑрмав кёна пулса тӑнӑ иккен. Манӑн пурнӑҫ 
вӗсемшӗн -  шухӑш. Турӑҫӑм! Мӗн-ма ярса памастӑн ҫаплах ман тӗле вилӗмне? 
Мӗн-ма мана ҫавӑн чул пурӑнтарса ачамсем валли асап тӑватӑн? Ман пирки 
вёсен канӑҫ пурнӑҫ ҫук, лӑпланса пурӑнаймаҫҫӗ. Эпё вӗсене телейлё пулма 
ҫуратнӑ вӗт, ӗмӗрӗме вӗсемшӗн ӗмӗрленӗ. (Й ӗ м е  п у ҫ л а т ь . )  Хамӑн ачасене асап 
ҫеҫ кӳрсе пурӑнатӑп иккен. Мӗн-ма мана кунашкал пурнӑҫ?

Мисаил ӑна лӑплантарм а тӑ р ӑ ш а ть . П ӳр те  кӗрсе ҫухалаҫҫӗ.

Саккӑрмӗш курӑну

Соня курӑнать . Самаях ӳсӗр пул ни палӑрать.П ӗр в ӑ х ӑ т  мунча енне 
тӗм сӗлсе  пӑхса т ӑ р а т ь ,  у н т а н  мунча еннелле у т а т ь .

СОНЯ. Георгий! Георгий! Эсё каллех ӳпкелешетӗн ёнтё мана, анчах эпё 
ӗҫмесӗр пултараймарём. Манён пӗтӗмпех манӑҫас килет. Хама хам пёлми, туй- 
ми. Эпё пур та пек, ҫав вӑхӑтрах ҫук та пек. Ӑнланатӑп, саншён, тен, халё эпё 
ҫук та пулё, анчах пёр шухёшсёр, ытахаль пек ҫеҫ тёл пулнё хыҫҫӑн хыпса илнё 
вут-ҫулӑма эпё ниепле те сӳнтерме вӑй ҫитереймерӗм. Эрех те путлантарай-



масть иккен ӑна. Ҫунать те ҫунать, хама та ҫунтарать. Астӑватӑн-и, эсӗ ун чух
не те мунча хутнӑччӗ. Эпё хам килтём ун чухне сан пата. Санён чарёлса кайнё 
куҫусене халё те питё лайёх астёватёп. О, мӗнлерех ҫухалса кайнёччё эсё ун 
чухне! Хальхинче те ҫаплах аптраса ӳкӗн-и? (М у н ч а н а  к ё р с е  к а я т ь . )  Георгий! 
Георгий! Эпё килтём! Эп хам килтӗм! Эсё ӑҫта? Ӑҫта? Ха-ха-ха! Лапка айне пы- 
тантӑн-и? Е мана йышёнасшён мар? Эсё мана килёштереттён вёт.

К а рта  леш  енче Леша курӑнать. Аллинче  -  сенёк.
ЛЕША. Эй, прапор! Тух! Дуэле чёнетёп эпё сана! Джентельментла! Карта 

урлё сенёксемпе перетпёр пёр-пёрне. Вырёнтан хускалма юрамасть. Хёшё ма- 
ларах лектерет! Е эсё, е эпё! Гладиаторсем пек. Шёпа хёй татса патёр, кампа 
пулмалла Мариша?

СОНЯ САССИ (м у н ч а р а н ). Уй, мёнле вёри кунта! Эпё хывӑнатӑп. Эсё ҫаврӑн- 
са тёр.

ЛЕША (а н р а с а  ка й н ӑ н ). Мариша? Мариша! Эсё-и? Эсё унта? Мунчара? Унпа?
СОНЯ САССИ. Чур, ан пӑх. Вӑтантаратӑн. Ҫук, ҫук, пӗтӗмпех ҫаврӑнса тёр.
ЛЕША. Мариша!
СОНЯ САССИ. Ха-ха-ха... Эпё ҫаплах вётанатёп иккен санран.
Соньён кулли и л тё н е т , савёт-сапа ч ё н кё р та та ть .
Леша урса кайнёнах.
ЛЕША. Мариша! Мариша теп! Ах, эсё мана илтесшён те мар? Тух унтан! Тух! 

Хёвёртрах! Тухмастён? Эллин... Эллин... пёл, эпёхамран култармастёп!
Леша кёшкёрашнё сасса и л тсе  Мисаил курёнать. Пёхса т ё р а т ь .
Леша чупса ка ять .
Прасук карчӑк пӳр тр е н  к ё ш т ё р т а т с а  т у х а т ь .  Аллинче пы сёк тёрке .
Мисаил ёна тим лесе  пёхать .
МИСАИЛ ( т ӗ р к е н е  к ӑ т а р т с а ,  х ё й  ч ё л х и п е  "К у  м ё н ? " т е н ё н ) .  Ӑ-ӑ-ӑ?
ПРАСУК. Каяс пуль терём ёнтё, каяс пуль. Хёйсем илме килмеҫ, хамёнах 

каяс пуль. Мён, кунта ачасен пурнӑҫне лёсса пурёнас. Вёсене чёрмантаратёп 
кёна вёт пурёнма. Мана пула вёсем хӑйсен пурнӑҫне тӑваймаҫҫӗ, авӑ. Ҫулҫӑ та 
ҫитӗнет, ҫитӗнет те сарӑхса татӑлса ӳкет, ҫӗнӗ ҫулҫӑсем валли ирӗк тӑвать. 
Ҫӗре ӳксен те ҫӗрмесӗр выртмасть, ҫӗрет, ҫӗнӗ курӑк лайӑх ашкӑрса ӳстӗр тесе 
тислӗк пулать. Пирён те ӗнтӗ, вӑхӑт ҫитсен, каймалла. Каял ёнтё эп халь, каяп. 
(П ӑ т р а н с а )  Эсё Витали пултӑн-и-ха?

МИСАИЛ. Ӗ-ӗ.
ПРАСУК. Эппин, Георги. Чипер ҫын пулса пурӑн. Мисаила ан кӳрентер. Ӑҫта- 

ха вёл, курӑнмасть. Пахчана выльӑха кӗртсе ан ятӑр, сыхлатӑр. Аттуш йӑлт 
таптаса пӗтереҫ. Каҫхине кӗҫналӑксене питӗрсе тӑтӑр, усалсем ан кӗччӗр. Пӑх- 
тӑр. Эпё ёна кайран канихвет илсе парӑп-ха. Юратать вӑл пылака. Хей, пӑтран- 
сах кайнӑ-ҫке эпё. Ун валли вак укҫа хатӗрленӗччӗ, парса хӑварам. (Х ӗ в ӗ н ч е н  

е н ч ӗ к  к ӑ л а р а т ь .  Ч ӑ н к ӑ р т т а р а т ь . )  Юратать вёт вӑл чӑнкӑртатнине. Эсӗ ӑна 
пар. Асту, хӑвна ан ил. Ҫын япалине ан тыт. Пар вара эсё. Савӑнтӑр. Эпё каям 
ёнтё. Мана усалпа аса ан илӗр. Кӳрентересси пулнё-тёр та ёнтё, уншӑн каҫарӑр. 
Ҫиленсе ан пурёнёр. ( К ё ш т ё р т а т с а  у т с а  к а я т ь .  Ч а р ё н а т ь . )  Мунча хутнёччё- 
им-ха? Шёрши пур пек. Тасалса кайнё пулсан, аванччё пулё те - хёвел аниччен



ҫитес тесе шутлатӑп-ха. Каҫхи ҫул усал пулма пултарать вӑл. Усал шухӑшсем 
каҫ енне ҫуралаҫҫӗ. Каҫ пуличчен ҫитесех. Пуҫӗпех илсе кайиччен мунча кӗме 
яраҫ пуль-ха. ( У т а т ь . )

Мисаил ӑна ярасшӑн мар.
ПРАСУК. Ҫук, ҫук, ман каяс пулать. Каймалла. Кунта эпё сирӗншӗн шухӑш 

кӑна. Сирӗн пурнӑҫ мана пула аркантӑр-и?. Эпё сире лайӑх пултӑр тесе тӑрӑшнӑ- 
тӑрӑшнӑ та ӗмӗрӗпе, халь, акӑ, хамах пӑсса тӑраканни пулса тухрӑм. Унашкал 
юрамасть. Хамӑн атьсем вӗт-ха эсир. Хам чун панӑскерсем. Ман сирӗн пурнас 
пурнӑҫӑра пӳлсе пурӑнмалла мар. Юрё, утам. Атту нумай сӑмах вакласа тӑр- 
сан, чун хурланӗ. Каям. ( У т с а  к а я т ь . )

Мисаил аптраса  тӑ р са  ю л а ть . Кайран Прасук хыҫҫӑн чупать.
Леша васкаса ки л е т . Бензин ка ни стрӗ  йӑтнӑ.
Мунчаран Соня а х ӑ л т а т н и  и л т ӗ н е т .
Леша ка н и стра  уҫса бензинне мунча ҫине сапать .
ЛЕША. Прапор! Сана каларӑм-и, хӑрушӑ ҫын пулма пултаратӑп тесе? Эппин, 

кур! Вӑхӑт панӑччӗ сана тухса кайма -  итлемерӗн. Халӗ хӑвна ӳпкеле! Мариша! 
Ҫак самантран эсӗ маншӑн ҫук. Эппин, ҫуках пул. Эсё ман чуна таптарӑн. Асӑр- 
хаттартӑм, унпа ҫыхланма кирлё мар тесе. Ачине Ача ҫуртӗнчен те илме пу- 
латчӗ. Мана унӑн ачи кирлӗ мар! (Ш ӑ р п ӑ к  т и в е р т м е  х ӑ т л а н а т ь  -  т и в е р т е й -  

м е с т .  Т а р ӑ х с а  к у р у п к и н е  п е р е т . )

Мариша пашкаса чупса ки л е т .
МАРИША. Леша! Леша! Турӑҫӑм, мӗн хӑтланатӑн эсӗ? Тӑна кӗрсем!
ЛЕША. Мариша? Эсӗ ӑҫтан? Мунчаран-и?
МАРИША. Эсё мёскер, Леша? Мёнле мунчаран? Анне каларё те, питё урмӑш 

сӑнлӑ тесе, эпё тӳрех ӑнлантӑм. Чупса килтём. Леша, Лешӑҫӑм, тӑна кӗрсем! Тар- 
хасшӑн! Ухмаха ан тух! Эпё сана юрататӑп! Мана сансӑр пуҫне урӑх никам та кирлё 
мар. Пире иксӗмӗрех лайӑх вёт. Мёнле чипер, йӗркеллӗ пурӑнаттӑмӑр. Мёншён ҫав 
киленӳллӗ пурнӑҫа пӑсмалла? Атя киле. Лӑплан. Эсё йӑлт анраса кайнӑ.

ЛЕША. Мунчара кам?
МАРИША. Эпё унта пулман, ӑҫтан пёлем?
ЛЕША. Камӑн сассиччё? Кам кулатчё унта?
МАРИША. Мёнле кулӑ пирки калаҫатӑн эсё, Леша? Тӑна кёр.
ЛЕША. Паҫӑр такам кулатчё унта. Хӗрарӑм сасси!
МАРИША. Сана туйӑннӑ кӑна пулё?
СОНЯ САССИ (м у н ч а р а н ). Георгий, эсё ӑҫта? Тин кӑна пурччӗ-ҫке. Эсё, мён, 

манран пӑрӑнасшӑн-им?Тин кӑна мёнле ҫепӗҫчӗ манпа, ӑшӑ сӑмахсем пӑшӑл- 
тататтӑн. Халь, акӑ, эпё сана текех кирлё мар. Эпё хама хам та кирлё мар. 
Манӑн пурнӑҫ никама та кирлё мар. Хама та. (Й ӗ р ӗ ш м е  п у ҫ л а т ь . )

МАРИША. Соня сасси вёт вал.
ЛЕША. Соньӑн? Эсё ӑҫта?
МАРИША. Эпё ӑҫта пулам ёнтё? Паллах, санпа пёрле. Эпир яланах пёрле 

пулатпӑр. Атя, кайрӑмӑр, манӑн кӗвӗҫ Отелло. Эпё шутлама та пултарайман, 
мён тери кӗвӗҫ иккен эсё. Ҫапла юратаҫҫӗ-и? Мана тасан юратни кирлё. Ҫав- 
нашкал юратӑн-и, Леша?



ЛЕША. Ухмах эпё, ухмах. Юрату вал - чир тесе ахальтен каламаҫҫӗ иккен. 
Эпё чирлё. Чирлё. Мёншён тесен юрататӑп сана, Мариша. ( Ы т а л а н с а  т у х с а  

ка я ҫ ҫ ӗ .)

СОНЯ САССИ (м у н ч а р а н ). Георгий, эсё ыран каятӑн, эпё пӗччен юлатӑп. Тӑр 
пӗччен. ( Й ӗ р е т . )  Маншӑн ҫакӑ тӗнче пушанса юлать. Мӗнле пурӑнас манӑн 
пушӑ чунпа? (Ӳ л е с е  й ӗ м е  п у ҫ л а т ь .  К ӑ ш т а х р а н  с а с а р т ӑ к а х  ш ӑ п л а н а т ь . )

Мисаил пашкаса чупса кил ет. Мунча п а тн е  п ы р а ть  т е  ӑна т а п а т ь ,  
аллисемпе сулкалашса ҫапать . Хӑйӗн чӗлхипе вӑрҫать. fleu ia  пӑрахса 
хӑварнӑ шӑрпӑка ярса т ы т а т ь ,  сӗркӗчне сӗрме пуҫлать. Тивертеймест. 
Тарӑхса шӑрпӑка мунча еннелле ы в ӑ т а т ь . Курӑк дине л а р а ть  т е  йӗрсе 
яр а ть . Сасартӑках йӗме чарӑнса сиксе т ӑ р а т ь ,

МИСАИЛ ( л и т ӗ  т ы т ӑ н ч ӑ к л ӑ н ,  п ӑ ш ӑ л т а т н ӑ н ) .  А-а-ан-н-не ҫ-ҫ-ҫу-ук! А-ан- 
н-не ҫ-ҫ-ҫук! Ан-не ҫ-ҫ-ҫук! Ҫ-ҫук! Ҫук! ( Х ы т т ӑ н  к ӑ ш к ӑ р с а )  Анне ҫук!.. Ҫук!.. 
Ҫук!!! (Ч у п с а  т у х с а  к а я т ь . )

Мунча алӑкӗнче Соня курӑнать.
СОНЯ. Ҫук? Манӑн та ҫук. Пурнӑҫ та ҫук... Юрату та ҫук... ( К ӑ ш т а х  т ӑ х т а -  

с а )  Георгий те ҫук. Ҫук... Ҫук... Георгий манран сивӗннӗ... ( А т а ш а р а х )  Георгий, 
мунчу та сивӗ санӑн. Хӑвӑн чуну пекех. Йӑлт сивӗннӗ. Астӑватӑн-и, ун чух вӗриччӗ. 
Питӗ вӗриччӗ. Сан ӳтӳ пекех. Сан ӳтӳ мӗнле вӗриччӗ ун чух. Пӗҫертсе тӑратчӗ. 
О! Вут-ҫулӑмла хыпса илесле! Ҫунтарса ярас пек! Георгий, а, Георгий, атя мун
чана ҫӗнӗрен хутатпӑр. Вӗри тӑватпӑр. Унчченхи пекех. Эсё вуттине илсе кил. 
Юман вуттине. Вӑл хӗрӳрех. Мунча ӑшӑнӗ те пирён чунсем те ӑшӑнӗҫ. Вара 
каллех вӗри юрату пулё пирён. Атя, эс вуттине илсе кил, эпё хутса яратӑп. 
Манӑн сана вёрин юратас килет, сан хӗрӳлӗхӳнте ҫунса каяс килет. Георгий, атя 
пёрле ҫунса каятпӑр. Вёри-вёри, питё вӗри юратура.

Соня мунча ҫумӗнчи сак ҫинчен шӑрпӑк илет. Т и ве рте т . П ӗтӗм  тёнче  
сасартӑках я л т !  дуталса ка я ть . Мунчаран т ӗ т ӗ м  палкаса т у х а т ь .

СОНЯ ( в у т - ҫ у л ӑ м  ӑ ш ӗ н ч е н ). A-а, ытла вёри сан юратӑву, Георгий! Пӗҫертет! 
Ҫунтарать! Эпё кун пек юратӑва чӑтаймастӑп! A-а!.. ( В у т - ҫ у л ӑ м р а н  с и к с е  т у 

х а т ь  те аллисемпе сулкалашса чупса тухса каять.)
Мисаил чупса килет. Ш а кхы тса  анраса т ӑ р а т ь . У н та н  йыеӑррӑн кар

тл а ш ка  п а тн е  у т а т ь .  Пӗр вӑ хӑ т  мунча ҫуннине пӑхса ларать . Ҫӑеар ку- 
пӑсӗ кӑларса кёвё калама пудлать. Вёл унён чун ёсёклевё пек хурлён  
вёдленми янраса т ё р а т ь .

ВӖҪӖ

Марина
КАРЯГИНА

Кӗме юраман алӑк
Инҫетрен ӗҫлесе таврӑннӑ чухне 
Пенза тӑрӑхӗнче 
аварине лексе вилнӗ 
Вӑрмар чӑвашӗсене асӑнса...

Ларнӑ ҫӗртех ыйха путнӑ Виктӑр кӗмсӗр-кемсӗр саспа тӗлӗкӗ- 
мӗнӗпех вӑранса кайрӗ. Чип-чипер ҫӗнӗ ҫурт хӑпартса ҫитернӗччӗ: 
сап-сарӑ пӗренисем кӗленче пек -  пӳрнепе перӗнсен янӑраса каяс- 
ла! Алӑкӗ ярӑнса уҫӑлнӑ май тӑпси юрласа яни те хӑлхарах-ха ак -  
урати урлӑ хуҫалла ярса пусасси кӑначчӗ... Чӗлхесӗр янавар те- 
мерӗн, мӗн каласшӑн алкумне кӗрсе тӑнӑ пуль -  куҫран чӑрр пӑхнӑ 
та сухалне сиктерсе тем кавлет. Пахча хыҫне, курӑк ашкӑрса ӳсекен 
вырӑна, шалча ҫапсах кӑкарса хӑварнӑччӗ -  курӑсӑн, вӗҫерӗнсе 
юнашар ҫитсе тӑнӑ. Памарӗ ҫӗнӗ ҫурт алӑкӗнчен кӗме...

Виктӑр хӑй керменккине чултан лартма ӗмӗтленет пулин те, йы- 
вӑҫҫи те, тӗлӗкӗнчи, хӑйне кура мар ытла чеченччӗ ҫав... Халь ӗнтӗ 
куҫ умӗнче тӗллӗн-тӗллӗн сӑрри хӑйпӑнса пӗтнӗ, хӑми ҫийӗнсе 
чӗрпӗкленнӗ алкум картлашки ҫеҫ. Ашшӗнчен юлниех... Эх, сая кайрӗ 
мӑн таран телейлё тӗлӗк! Мӗне пӗлтерет-ши? Ӗмӗт те ҫаплах путла- 
насса-ши?..

Ыран мар тепёр кун тухса каймалла. Улӑштармалли кӗпе-йӗм -  
кутамккара. Ӗҫлемелли хатӗр-хӗтӗр -  пысӑк сумккара. Пӗр нуша кӑна: 
Маньккана такам патне хӑварсан чунра канлӗ пулё ёнтё? Ытла та 
иленнӗ-ҫке вӑл Виктӑра. Каяс килмест те ҫав -  каймалла...

Уҫӑ тӑракан хапха айӗнчен такамсен чӑх чӗпписем чӗмпӗлтетсе 
кӗчӗҫ. Ҫӑмартаран тухнӑранпа типсе те ӗлкӗреймен-тӗр-ха хӑйсем, 
ҫапах ешӗл курӑка кӑльт-кӗльт чӗпӗткелем пекки тӑваҫҫӗ, шӑрпӑк 
пӗрчинчен те ҫинҫе урисене вӗлтӗр-вӗлтӗр чуптарасшӑн. Унччен те 
пулмарӗ, кӑрарах ҫил варкӑшӗ вӗҫсе килчӗ те сап-сар ҫӑмхасене 
туххӑмра каялла шӑлса тухса кайрӗ. Урамра кӑлӑк чӑххи ятлаҫать: 
сехрене хӑпартрӑр, ют хапха айӗ -  вилӗм ҫӑварӗ, мён, унта сӑмса 
чикмесен апат ҫитмест-им аннӗр ҫумӗнче?..

Мӗнпур аннен сӑмахӗ пӗр ӗнтӗ. Виктӑрӑн та ҫаплахчӗ. Вӑтӑра 
ҫитнӗ кӗҫӗн ывӑлне пӗчӗк ача майлах пӑхатчӗ: капла ҫӗрлене юлса 
ан таврӑн-ха, выҫӑ ҫӳремесни, ытла канӑҫа пӗлместӗн-ҫке, ывӑнтӑн 
пуль, ларса кан кӑштах... Хӑйне анчах хӗрхенме пӗлмерӗ ҫав: пӗлтӗр 
хӗле кӗрес умён тӗрӗс-тӗкел ҫӳренӗ ҫӗртех ӳксе вилчӗ, тӑлӑха хӑ- 
варчӗ пӗччен ӳстернӗ виҫӗ ывӑлне... Сӳтӗлсех кайрӗ вара хальччен



чип-чипер эрешленсе пынӑн туйӑннӑ ӑраскал чӗнтӗрӗ: ик-виҫ уйӑхран тёк тӑмалӑх 
тенӗ пек арӑмӗ килтен тухса кайрӗ. Икӗ пӗчӗк ачине ҫавӑтрӗ те... Пӗччен ҫуратнӑ 
тейӗн, ыйтса та тӑмарӗ. Вара... Мён ёнтё вара? Тунсӑха качака туянса ячӗ те ӑна 
Манькка теме пуҫларӗ. Арӑмне чӗннӗ пек. Ҫичӗ ҫул ирӗн-каҫӑн Манькка, Манькка 
тесе тӑнӑ та -  халь урӑхла мӗнле сывлӑш ҫавӑрас...

Каяс та килмест те ҫав -  каймалла... Пурнӑҫа малалла сыпӑнтармалла. Виҫӗ 
хут кайса килнипех ытлаван ӑнтарнӑччӗ-ха, ӑна-кӑна туянса та хунӑ. Ӗҫӗ-пуҫӗ кал
лах кал-кал пырсан капӑр кӑна керменкке ҫӗклесе лартӗ те ак, пёр телейлё кун 
арӑмӗ икӗ пӗчӗк ачине ҫавӑтса каялла ҫаврӑнса ҫитӗ: "Пултаратӑн-ҫке эс, Виктӑр", 
-тейӗ...

Паян шухӑшӗсем шуйхатнӑ кӑткӑ тӗмми пек канӑҫсӑр Виктӑрӑн...
Ӗҫӗ ялтах пулнӑ пулсан пуртӑ ҫакса килтен аякка тухса каясси пурччӗ-и? 

Ӳркенсе тӑмӗччӗ, атя, укҫине пит кӗсье мӑкӑрӑлмаллах памасан та, пӗренелле те 
кӗрӗшме пулатчӗ. Эп сана ҫакна парап -  эс мана ҫавна пар... Майлашӑнса пырӗччӗ 
ҫапла пӗчӗккӗн пурнӑҫ. Ҫук ҫав, апла пулса пӗтмерӗ. Ялти ытти вӑйпитти арҫынпа 
пёрле тухса кайрӗ тӗпкӗч Виктӑр та ялтан. Тепӗр хут ҫара кайнӑ пек. Салтак юрри 
юрласа килӗрен-киле ҫӳременни анчах...

-  Темскер туса пӑрахма шут тытнӑ-ха эс! -  Чарӑнса янахӗпе туйи пуҫне тӗрев- 
ленсе тӑрать ял вӗҫӗнче ҫынран писерех пурӑнакан сухаллӑ Мучи. Куҫӗ ҫинех 
усӑнса аннӑ вӑрӑм та ҫӑра куҫ харши витӗр ӑшчикрине курас пек шӑтарса пӑхать. -  
Сӑнап та, пӗр канӑҫсӑр каллӗ-маллӗ хутлатӑн.

Виктӑр хальччен ун сассине илтсех кайман. Ятне те пӗлмест. Пурте "Мучи" 
теҫҫӗ те, кам пёлет, тен, урӑхла ячӗ ҫук та.

Мучи Виктӑр чӗнме тӑхтанине кура малалла шахвӑртать.
-  Тепре туй лартас теместён пуль те? Тёлёкё те тӗлленчӗ ҫав, аре... Анну 

сана чӑлт шурӑ туй каҫчумӗ туянса панӑ пек. "Каснӑ чӗлӗ ҫыпҫӑнмӗ, мӑшӑрсӑр 
тертленсе ан пурӑн, ывӑлӑм, пӑсӑлса кайӑн. Хальхинче арӑмна хамах тупса па- 
рӑп", -  тет пек каҫчумне сана тӑхӑнтартма хӑтланса. Ҫанни темле хирӗнчӗклӗ 
пулчё те, эс ниепле те тӑхӑнаймастӑн пек. "Тӑвӑр ку мана. Ав Шӑпчӑк Иллине 
кайса пар, ӑна чухах пулма кирлё. Е Чышкӑ Ванине. Шӑкӑрин урҫа-хусах, авлан- 
ччӑр", -  терӗн те, вӑранса кайрӑм...

-  Мён туйӗ? Кирлё мара ан капаҫах, Мучи. Виҫмине каллех Мускав леш енне ӗҫлеме 
тухса каяс тетпӗр-ха. Ханттар Ваҫҫи, Чышкӑ Вани, Шӑпчӑк Илли унта, хирӗҫри Юман 
Арӑмӗн мӑнукӗ Вечча, Хавассен икӗ ывӑлӗ... Сакӑр килтен пурӗ тӑххӑрӑн.

-  Мускавне пылпа-ҫупа сӗрсе хунӑ пулсан ҫӳрӗрех ӗнтӗ йӗм ҫӗтсе. Ӗлӗк пире 
тӑван ҫӗрех тӑрантарнӑ... Чӑтнӑ та ӗҫленӗ миталь памалӑх! Хальхи этем сахал- 
па ҫырлахми пулчӗ ҫав вӑл. Ӑна тӳрех курттӑм кӗтӗр...

-  Апӑк уҫса хупмасӑр епле пурнӑҫ тӑвас тен-ха? Ҫӳремелле.
-  Тӗнчен алӑкӗ нумай пулӗ вӑл... Кашнин хӑлӑпӗнчен пули-пулми пырса тур- 

таймӑн... Вӑхӑчӗ ҫитмесӗр урати урлӑ каҫма юраманнисем те пур-тӑр...
Мучи кӑштӑртатса иртнӗччӗ кӑна, Юман Арӑм тухса тӑчӗ.
-  Тика-тика-тика! -  йыхӑрать хурӗсене.
Мамӑкӗ симӗсленичченех курӑк ҫисе йӑлӑхнӑ пек пӗчӗк чӗпписем те урӑх 

апат астивме пысӑккисем хыҫҫӑн такана енне лӗкӗштетеҫҫӗ.



-  Виктӑр! Каҫ-ха кунта, санпа ӗнерех ларса калаҫас тенӗччӗ-ха, -  аллине сап- 
пунӗпе шӑлкаласа пахча карти ҫумӗнчи сак енне утрё кинеми. -  Эс йёркеллё ача, 
усал шӗвек таврашӗпе ҫӑварна варламастӑн. Пирённи унта та яркалать пуль теп 
шуйттан наркӑмӑшне пёр иленнё япала. Пӑхкаласах тӑр-ха эс ҫав ярхуна. Ӗнер 
исленсе кайиччен кӳпсе лартнӑ вёт, нуша хутаҫҫи. Тем те пёр сӳпӗлтетет: "Кука- 
май, ҫырма леш енчи Касак Кули мана кӗпер урлӑ йӑтса каҫас тейё те -  тем 
парсан та ан йӑттар. Патӑма та ан пыртар! -  тет. -  Ҫавӑ вал -  пёчёк чухне ман 
кӗсьене вӑрӑ-хурахла тасатса тӑраканни, кукамай. Эс мана, тӑлӑха, вёри апат 
ҫиме шкула вак укҫа чиксе парса яраттӑн -  вӑл туртса илетчё", -  тет. Ёсёкпесе 
йёрет!.. "Аре, ачам, чипер пул, арҫын пуҫупа ним ҫук ҫӗртен сӳсленсе ан лар, -  
теп, -  ӗлӗкхине ма хальччен хӗвре йӑтса ҫӳрес?", -  теп. Хама урӑххи пёшёрхан- 
тарать-ха: ӗҫе-ӗҫе чире кайман-ши вӑл? Ӑсӗ пӑрӑннӑ майлӑ ним ҫыхӑнусӑр пер- 
келешет ҫапла... Касак Кули кӗпер урлӑ мён пӗлсе ҫӗклесе каҫас тетёр ӑна? Ват 
ашшёне те мунчана йӑтса ҫитерме ӳркенет тет те, арӑмӗ мӗкӗрлене-мӗкӗрлене 
кранкласа ҫӳрет теҫҫӗ... Чӗн-ха мён те пулин, Виктӑр, эс те пулин чӗмсӗр ан лар. 
Ярас мар пуль теп хальхинче Веччана, Виктӑр. Мускаву-масару... Ҫитет! Тӗнче 
укҫине ӗҫлесе илсе пӗтереймӗн. Тем, чун-чӗре вырӑнта мар... Ӑш вӑркаса тё
рать...

Мӗн калас ӗнтӗ Виктӑрӑн? Пурте хӑйӗнпе хӑй хуҫа. Пурин те хёйне кура хитре 
ёмёт пур. Унсӑрӑн мён хӑшкӑлса ҫӳрес...

-  Авланас пек калаҫмастчӗ-и-ха вёл? "Тепре кайса килес те -  пулчё! Пурёнас 
этем ёретлё, -текелерё иртнинче. -Турикасри пёр чиперккене качча илес, виҫ- 
тват ача та пулин ҫураттарас! Патшалӑх йӑх ӗрчетнӗшӗн укҫине аван парать 
халь", -  терё.

-  Хам та ҫапла хӑлхине ҫӗртсех тёрап-ха та... Урё чухне ёна ҫитекен ҫук! 
"Кукамай, ҫапла тёвас-и, кукамай, капла тёвас-и?" тесе кёна тӗпӗртетет. Ӑсӗ- 
тӑнӗ -  ылтӑн, кӑмӑлӗ -  кӗмӗл! Ӗҫме пёрахас тесчё ун пирвай. Капла кам чёкар- 
мийё качча килтёр ёна?

-  Пӑрахать. Ёмёчё пур пулсан -  пёрахатех! Курён ак.
-  Тем пекехчё те ҫав...
Юман Арӑм сӑнран ҫуталса килне кёрсе кайрё.
Турикасран Чышкё Вани анать. Инҫетренех тем хӑлаҫланса килет.
-  Виктёр, хатёрлен! Вёйлё каятпёр хальхинче! Ҫын тёлёнсе тётёр!
-  Эп ёнерех хатёр.
-  "Яланах хатёр!" -  теҫҫӗ ёна! Пионер пулман курёнать. Вопшём, юрласа- 

ташласа, ӗҫсе-ҫисе тухса каятпёр. Эрнекун каҫкӳлӗм, кӗтӳ кёртсен, ял халӑхӗпе 
ҫерем ҫине пуҫтарӑнатпӑр. Ҫакна кёна кала: купӑсу нӑртлатать-и?

-  Нӑртлаттарсан нӑртлатать пуль те... Тытманни ҫур ҫул ытла. Аннен ҫулта- 
лӑкӗ ҫитмесӗр...

-  Вопшӗм, ун тӳммисене пӗр вун пилӗк-ҫирӗм ҫул каялла Ханттар Ваҫҫи те 
пускалама пӗлетчӗ-ха. Тен, Хавассен Кенипе Толикӗ те, ашшёне хунӑ пулсан, 
Ваҫҫана улӑштаркалама пултарӗҫ. Хатӗрлесе хур купӑсна, ялтӑртатса тӑтӑр! 
Чӗлӗхӗсен сасси тин хӑйранӑ ҫӗҫӗ пек чӗрене чаш! пыра-пыра кастӑр -  хӗрсем 
куҫ ҫиҫтернипе чӗре яш чухнехилле яш! та яш! туса кайнӑ евӗр!..



Урам пушанса юлчӗ. Алли ӗҫ патне пыманнипе аптӑранӑ Виктӑр ҫӗр улми 
йӑранӗсем хушшипе ҫырма хӗррине анса ларас-ха терӗ. Утӑм ярса пусай- 
марӗ -  ура айӗнчех чӗлӗм выртнине асӑрхарӗ. Хуралса ларнӑ хӑй. Кӗмӗл 
пулас. Хӳхӗмскер пӗтӗм. Вӗтӗ-вӗтӗ ҫинҫе эреш-ҫыруллӑ. Тем тесен те халь
хи ӑстасен алли витӗр тухнӑскер мар, авалхиех. Камӑн пулма пултарать ку? 
Ялта чӗлӗм паккакан та Мучи кӑна, анчах унӑн каплах чаплӑ йышши-ши?.. Кам 
пӗлсе пӗтерӗ ӑна...

* * *
Ял халӑхӗ ҫерем ҫине хӑпса тухнӑ. Виҫӗ вӑйҫӑ харӑс ура тапса, пуҫне ухса 

купӑс калать. Ханттар Ваҫҫи тахҫанта пӗрре турткаланине куркаланӑ та, Хавас- 
сен ывӑлӗсем ҫапла пӳрне чуптарма ӑста пулнине кам шутлама пултарнӑ! Хула- 
ран канмалли куна килнӗ хӗрсем малтан ним калайми ӑнтан кайса тӑчӗҫ: кун 
пеккине ӗмӗрне курман. Пултарулӑхне ҫак таранччен черкке хыҫне пытарса ус- 
рама мёнле май ҫитернӗ ку йӗкӗтсем? Тепӗр авӑкран йӑлт чӗрӗлсе кайрӗҫ. Чӑм 
шыва ӳкнӗ хусахсен пит-куҫне сӑмса тутрипе шӑла-шӑла типӗтеҫҫӗ, шарт-шарт 
алӑ ҫупса такмак калаҫҫӗ, ташша чӗнсен йӑкӑш-йӑкӑш шуса тухаҫҫӗ -  пӗри те 
турткалашса тутине пӑрса тӑмасть.

Ункӑ варринче Вечча ташша сӗвет. Вёл паян тумлам та сыпман. Каплах каснӑ- 
лартнӑ артист! Кукпене-куклене ҫӳлелле ывтӑнать, арман ҫунатти пек пӑлтӑр- 
палтӑр ҫаврӑнать. Чышкӑ Ванин йӑмӑкӗ енне вӗлт ҫеҫ пӑха-пӑха илет те тата 
хӗрӳрех сикме пуҫлать. Ак хайхи урисене ҫӑмӑллӑн улӑштарса пёр хӗре пырса 
пуҫ тайрӗ те вӗҫсе тухнӑ чиперкке хыҫҫӑн ҫуначӗпе хӳтӗлесе пыракан ӑмӑрт 
кайӑк пек вирхӗнчӗ.

-  Кай-кай-кай... -  пӗҫҫине шарт ҫапать Шӑпчӑк Иллин асламӑшӗ. -  Ку ҫамрӑк- 
сене эп клубра ҫвет сӳнтерсе арҫури пек айкашма кӑна пӗлеҫҫӗ тесе...

Мучи те кунтах. Куҫӗ ҫийӗн усӑнса аннӑ ҫӑра куҫ харшийӗ витӗр яш-кӗрӗме 
сисчӗвленнӗн сӑнаса тӑрать. Ним те чӗнмест. Ҫамки тулли пӗркеленчӗкӗсем ҫеҫ 
тем кирли каласшӑн пек ылмашӑна-ылмашӑна туртӑнкалаҫҫӗ.

Веччан пит-куҫӗ тарланипе ҫу сӗрнӗ евӗр йӑлтӑртатса тӑрать. Лӑстӑр кӑна 
ҫӳҫ кӑтрисем вырӑнӗнче ҫӗлӗк пулнӑ пулсан, ӑна, исленсех кайнӑскере, паҫӑрах 
лач анчах ҫӗре хывса перӗччӗ! Вӑл ҫапла черетлесе кашни хӗрпе ташласа тухрӗ 
ӗнтӗ, Чышкӑ Ванин йӑмӑкӗ анчах юлчӗ... Каччӑ пӗр хушӑ хӑюсӑррӑн, "чӗнес-ши, 
чӗнес мар-ши" тенён тур лаши пек вырӑнта тӑпӑртатса тӑчӗ. Ӑна хавхалантарас 
тесе-ши, купӑсҫӑсем ура ҫине сиксе тӑчӗҫ те хиврен ухӑнса тата вӗрирех калама 
пуҫларӗҫ. Унччен те пулмарӗ, Вечча лапсӑркка пуҫне янках ҫӳлелле ывӑтса пӗррех 
тапса сикрӗ тахҫанах куҫ хывнӑ пике енне -  ури тупанӗнчен вут тухса юлчӗ. 
Чӑнах, тӗтӗмӗ витӗр ҫулӑмӗ палӑрмарӗ кӑна! Ҫерем ҫӗтӗлсе ҫӗр тухнипе ҫӗкпеннӗ 
тусан ӑшӗнче Чышкӑ Ванин йӑмӑкӗн пичӗ хӗрелсе тӗлкӗшме пуҫлани те ыттисе- 
не курӑнмарӗ. Хӗрӗ юхать, юхать вӗттӗн-вӗттӗн пускаласа. Йӗкӗчӗ хум ҫийӗн 
вӗҫекен мӑнаҫлӑ чарлана ҫаврӑннӑ! Пӑхса тӑракан халӑх илемлӗ мӑшӑр ҫинчен 
куҫ илеймест. Пӑрӑҫ чӗлхеллисем сасартӑках йӗплешсе такмак ҫапма та манса 
кайрӗҫ. Унтан хӗрпе каччӑ хире-хирӗҫ тӑрса пӗр-пӗринпе улшӑна-улшӑна таш- 
ларӗ, хулран хӗреслӗ ҫавтӑна-ҫавтӑна ҫаврӑнчӗ, юлашкинчен пӗр-пӗрне хирӗҫ



тӑрса пуҫ тайрӗ. Ытармалла мар! Купӑсҫӑсем лаштӑр вӑйран кайса харӑссӑн 
пукан ҫине кӗрсе ларчӗҫ. Шӑпӑрт пулчӗ тавралӑх.

Чӑтаймарӗ-тӳсеймерӗ Хавас Печчи, ярса тытрӗ пӗр ывӑлӗн аллинчи купӑсне, 
хытса кайнӑ чӗтрекен пӳрнисене итлеттерсе тӑсса ячӗ пӗрмечине тӑсӑлнӑ таран!

Хайхи ӗҫлеме тухса каякансем кӑна ушкӑнран уйрӑлса тӑчӗҫ те арҫын ташши 
пуҫларӗҫ. Саккӑрӑн харӑс саккӑрла ҫаптараҫҫӗ. Сцена ҫинче пулсан купӑс сасси 
путланӗччӗ те тавралӑх тӗпӗр-тӗпӗр, тӗпӗр-тӗпӗр ура кӗввипе киленсе тӑрӗччӗ!

-  Нимле дискотека та кирлё мар! Ак вӑл чӑн-чӑн уяв! -  тантёшён хёлхинчен 
кӑшкӑрать алӑ ҫупса тӑракан Чышкӑ Ванин йӑмӑкӗн хёр тусӗ.

Лешӗ нихҫанхинчен телейлӗн йӑлтӑр ҫиҫет, пӗр сӑмах та каламасть, ташла- 
кансене чак та чак сӑн ӳкерттерсе илет.

Виктӑр кӑна савӑнӑҫлӑ йышран айккинерех -  унӑн хальлӗхе ташлама-юрла- 
ма юрамасть. Ун ҫумне пырса тӑнӑ Юман Арӑм те кулать, те йӗрет: пӗрехмай 
йӗпенсе тӑракан куҫне саппунӗн вӗҫӗпе шӑлать.

-  Эх, вӑрҫа ӑсатнӑ пек вӗт, вӑрҫӑ хирне ӑсатнӑ пек... -  тӳсеймесӗр ӗсӗкпесех 
ярать упӑшкине Гитлер вӑрҫинчен кӗтсе илеймен Шӑпчӑк Иллин асламӑшӗ. -  
Пӗтӗм ӑшчике тавӑрса кӑларать...

-  Ан та кала, инке, ан та кала... Куда курёнмасть те, чарёнман дав вёл, халь 
те пырать ав...

Хавас Толикён арёмё йёркипе черкке сӗнсе ҫӳрет. Пёр пек тёхёнтартнё йёкёреш 
ачисем аркинчен уртённё: икё мёшёр кудё ташлакан ашшёнчен датёрласа тытнё, 
тяпписем амӑш хыҫҫӑн танкӑлтатаҫҫӗ. Кӳме тӗксе ҫӳрекен аппёшё, хёй те шё- 
пёрлансенчен пёр шит анчах пысёкрахскер, вёсене амёш думёнчен уйёрса айкки
нелле илёртсе каясшён, лешсем яхённе те ямаддё: такам вёсене ашшёпе амёш 
хушшинчи дыхёнёва дапла майпа вёдертми тытса тёма хушса хунё тейён дав. 
Ҫамрӑк кин ури айёнчи ачисемпе тёллана-тёллана йёри-тавра виддё даврёнчё -  
кёленчине чакараймарё. Аптранипе пысёкрах куркапа пан улми сёткенё ярса пама 
пудларё те, вид литрлё савёчёсем тепре пёхса илнё дёре шёкёрин пуш-пушё...

-  Ну, кёдал кёр мёнтёрёпе темиде туя та дитсе курёпёр-ха, тёхлачё... Килё- 
рен-киле ҫӳресе сӑйланӑпӑр, -  ик аллипе туйи дине таяннё Мучин кудёсем усёк 
куд харшийё витёр тем пӗлсе тӑнӑн ҫӳҫентерсе йӑлтӑртатаҫҫӗ...

-  Мучи, ҫак чӗлӗме эс ӳкерсе хёвармарён-ши теп, хамёр умра тупрём... -  
тинех ун патне пыма май тупать Виктёр.

Мучи кукёр мёйлё кёмёле аллине илсе пёрремёш хут курнён давёркаласа 
пёхать. Тутине сассёр кёлё вуланё пек мёкёл-мёкёл тутарать. Унтан хаш сывла- 
са васкамасёр каялла тёсса парать.

-  Ахаль йышши мар ку... Кам тупнё -  дав пуйнё. Телее пултёр...

***

Юман Арём, кун када кишёр кёларса ывённёскер, тёлёрсе кёна кайнёччё -  
кантӑкран тёкёр-тёкёр шаккани вёратрё. Су! турё чун-чёри. Кам ҫӳрет дёр хута? 
Кушакён давён пек чӳречерен тяппипе этемле шан-шан тутарса алёк кутне пырса 
тёрас йёли пур та -  дёрле капла ёшчике шуйхаштарса ашкёнакан марччё. Чим, 
Вечча таврёнмарё пуль те? Ҫапла сасартёк пырса кёрсе савёнтарас терё-ши?



Вӗри пуҫа тем те пырса кӗрӗ. Ӗнертенпе шӑнкӑрав тавраш пулмарӗ. Йӑтса ҫӳре- 
мелли телефонӗ ялан саппун кӗсйинче.

Кинеми ҫывӑрмалли кӗпи ҫийӗн халат уртса ячӗ те урам енчи чӳречерен пыр
са пӑхрӗ. Тутӑр ҫыхнӑ пуҫ курёнать -  такам: никам патне кайса хума пӗлеймерӗ.

-  Кам унта?
-  Юман Арӑм, алӑкна уҫ-ха, кӗрем...
Чишкӑсен кӗҫӗн хӗрӗ иккен.
-  Кӗрех. Мӗн ҫӗр варринче ыйха татса ҫӳрен?
Юман Арӑм ҫутӑ ҫутса ячӗ. Хӗр чӗнмест. Ҫӳхе тутине сӑмахӗ ӑнсӑртран 

хӗсӗнсе тухасран хӑранӑ пектӑптытнӑ. Чечекевӗр ачашскер... тимӗрленсе кайнӑ 
хурӑм темле... Шӑппӑн кӑна пырса пукан ҫинчи вырӑн ҫиттине илчӗ, унпа тӗпел- 
ти пысӑк тӗкӗре витсе ячӗ. Мӗн хӑтланать ку? Тата... ытти чухне сивӗре те ҫара 
пуҫӑн ҫиҫкӗнсе ҫӳрекенскер, мӗншӗн тутӑр... хура тутӑр ҫыхса янӑ?..

-  Пилӗк киле ҫитсе ҫаврӑннӑ ҫӗре тӗттӗм те пулчӗ... Виктӑрсем патне кӗмерӗм 
ӗнтӗ -  пӗрех никам та ҫук... Сана выртса ӗлкӗреймен пуль-ха тенӗччӗ те... -  
ҫурта тивертнӗ май темле пӑвӑнса тухаҫҫӗ хӗр сӑмахӗсем.

Ялкӑшса ҫунакан сакӑр ҫурта ҫине хӗр куҫҫулӗ шӑпӑртатса анать. Тӑххӑрмӗшӗ 
тӗлкӗшкелем пекки туса илчӗ те лап сӳнчӗ. Хёр каллех чӗрене ҫӳҫентерсе шӑр- 
пӑкне сӗрет -  татах сӳнсе ларчӗ, унтан татах сӗрет...

Юман Арӑм сасартӑк вӑйран сулӑнса-сулӑнса пычё те ланк кайса ларчӗ. Хы- 
ҫӗнче пукан пулман пулсан ҫӗре тӗшӗрӗлсе анатчӗ...

-  Вечча! Чӗппӗм...

* * *
Виктӑр сылтӑмра, виҫҫӗмӗш ретре, чӳрече ҫумӗнче ларса пыратчӗ. Автобу- 

сӑн пӗр евӗрлӗ сасси ыйхӑ килтерет. Аван ӗҫлесе илчӗҫ ҫу каҫа. Хальхинче 
ӑнмаллипех ӑнчӗ ҫав. Пурте хаваслӑ. Ҫула тухас умён кафене кӗрсе кӑштах 
шапӑлтатса та ларчӗҫ. Халь кашни хӑй ӗмӗчӗпе киленсе тӗлӗркелесе пырать.

Виктӑр та вӑхӑта вӑраха яриччен ҫитсенех кирпӗч туянас тет, цементне те 
илсе хурас, ҫӑкӑр ыйтмасть -  хакланас пек калаҫаҫҫӗ... Амӑшӗн вил тӑпри ҫине 
палӑк ларттарас. Йӗри-тавра карта тытас... Унччен те пулмарӗ, те тӗлӗкре, те 
чӑнах шанн! пырса ҫапрӗ пуҫӗнчен темле витӗр шӑтаракан сасӑ...

Акӑ вӑл нихҫан утса курман сукмакпа утать. Сукмак та мар-ха ку, шап-шур 
хӑвӑл. Е пӑрӑх темелле-ши? Куҫа шартарма кирлӗ шап-шурӑ пысӑк пӑрӑх ҫул. 
Анчах куҫ алчӑрамасть: Виктӑр мӗн курӑннине куҫсӑр курать. Алӑк ҫине алӑк. 
Вӗҫӗ-хӗрри ҫук. Шап-шурӑ хыпаланчӑк вӗтӗ чӗрчунсем -  чат ҫын хурӑмах хӑй- 
сем -  ӗҫлӗн васка-васка кумаҫҫӗ. Вёсенчен темшӗн чӑтма ҫук йӗрӗнет Виктӑр: 
лешсем мӗнле чӗрчун иккенне ӑнкарайманни, мӗн тӑвасшӑн пулнине чухлайман- 
ни кӑмӑла лӗклентерсе тӑрать. Пырать, пырагь ҫапла вӗҫӗ-хӗррисӗр талккӑша 
ҫӑтӑнса. Ӗшеннӗ вӑл. Сӑмахпа каласа пама май ҫук лаштӑр ывӑннӑ. Унӑн хӑвӑртрах 
ӑҫта та пулин ҫитес килет -  ниепле те ҫитсе чарӑнаймасть. Йӑлтах ҫак пӗчӗк 
вӗткеленчӗк этемккесене пула! Кунта веҫех вӗсем татса параҫҫӗ. Сасартӑк тӑнч 
ҫухалаҫҫӗ пурте: вӗҫӗ-хӗррисӗр хӑй ӑшне ӗмсе тӑракан шап-шурӑ пӑрӑх та, шап- 
шурӑ этемккесем те. Сӗрлев анчах юлать: хӑйсем таҫта ҫӗтнӗ, пуплевӗ кӳлепи-



сенчен татӑлса юлнӑ пек. Виктӑр мён те пулин ӑнланса юласчӗ тет -  ҫав сассене 
тӑнлавӗнчи юн Таллине тытса чарса итлет. Мён усси: юн тахҫанах кӗлетке тӑрӑх 
чупми пулнӑ, ахалех шӑп-шӑпӑрт. Унччен чӗре хӗмленсе сикнӗ вырӑнта чӑмӑр 
пысӑкӑш чул ҫакӑнса тӑрать. Кӗтмен ҫӗртен талт! тапать ҫав чул. Тӗлли-пал- 
лисӗр тапӑлтаткаласа илет те каллех шанк хытса выртать. Капла канлӗрех те. 
Ни тӗттӗм мар, ни ҫутӑ мар. Унччен те пулмарӗ, ниҫтан та мар таҫтан ёмёрне 
сӑмахпа каламан шухӑш сыпӑкӗсем шуса килчӗҫ. Ҫурса пӑрахнӑ ҫыру таткисем 
пек. Сасси хӑйӗнех. Эх, астуса юласчӗ ку ӑслӑ шухӑшсене! Анчах пурнӑҫра ни- 
епле те апла пулма пулта рай масть, астуса юлайсассӑн та уссӑр... Унтан каллех 
шуралчӗ. Алӑксем курӑнса кайрӗҫ. Татах ҫине-ҫине алӑк. Хӑлӑп-тӑпсасӑр, ҫӑра- 
сӑр алӑксем. Ӑҫта илсе ҫитересшӗн вӗсем? Хӑшне те пулсан хӑйӗнех хӑюллӑн 
пырса уҫасчӗ те ҫитмелли ҫӗре ҫитсе канӑҫасчӗ. Анчах хӑшӗ уҫӑлӗ ун тӗлне? 
Пӗрин патне пырса чарӑнасшӑн пулчӗ -  пӑхӑсӑн, алӑк вырӑнӗнче -  куҫкӗрет! -  
йӗрри-ҫӗвви те юлмарӗ. Акӑ тепри... Ку уҫӑлатех. Вара? Вара каялла ҫул ҫук. 
Мён пулать те мён килет... Уҫмалла ӑна! Ҫитет! Йӑлӑхтарса ҫитерчӗ сывлӑшсӑр 
хутлӑхра сывлам пекки тӑвасси!..

... Апӑк енне утӑмличчен шухӑшӗпе куҫне самантлӑха кӑна хупса канса илем 
тенӗччӗ, уҫрӗ те -  темле качака чармакпанса киле парать. Шап-шурӑ качака. 
Сӑвакан пулманнипе ҫиллисем халь-халь ҫурӑлса каясла карӑннӑ, тумласа 
пыраҫҫӗ. Мӗнле лекнӗ вӑл ку терте, мӑнтарӑн... Кунти шап-шурӑ -  асаплӑ тӗс 
вӑл. Чӑн-чӑн мар куҫа ҫапла курӑнать-ши? Е курӑнни чӑн-чӑн мар-ши? Чим-ха, 
хӑйӗн качакиех-иҫ ку!

Чӗлхесӗр янавар тууунсӑхлӑ куҫӗпе тӳррӗн пӑхнӑ та сухалне сиктерсе канӑҫ- 
сӑррӑн тем кавлет.

-  Ку -  вӑхӑт ҫитмесӗр уҫма юраман алӑк, -  тесе хурать вӑл сасартӑк этем 
чӗлхипе, Мучи сассипе.

-  Ма-а-нь-кка! -  тилмӗрсе чӗнесшӗн пулать Виктӑр.
Чулланса ларнӑ тути чӑнах та хускалать мар-и! Хӑй сассине хӑй илтрӗ те- 

ха! Паҫӑрах тутинчен вӗҫерӗннӗ сӑмахне халь тин илтрӗ пулсан та -  ӑнланчӗ: 
хӑйӗнех вӑл.

-  Кунта эп, Виктӑр...
Виктӑр пӗтӗм вӑйне пухса куҫне уҫса ячӗ. Умӗнче шурӑ халат уртнӑ арӑмӗ 

тӑрать.
-  Манькка...
-  Турра шӗкӗр...

Театр чу на сиплет
"Илемяӗ, хастар чӑваш хӗрарӑмӗ, ырӑ кӑмӑплӑ, чунӗпе калама ҫук пуян 

ҫын. Турри талант валеҫнӗ чух уншӑн ним те хӗрхенмен: ӑнӑҫуллӑ ертӳҫӗ, 
режиссер, драматург, композитор, юрӑҫ..." -  ҫавнашкал хаксем парса пуҫ- 
лаҫҫӗ чылай чухне журналистсем ЧР культурӑн тава тивӗҫлӗ ӗҫченӗ, Шу- 
пашкарти "Ҫӑлкуҫ" халӑх театрӗн ертӳҫи Галина Скворцова ҫинчен ҫыра- 
кан статьясене. Ку илемлетсе ҫеҫ ҫырни мар иккен, чӑн сӑмах пулнине хӑй- 
ӗнпе сӑмахласа питӗ лайӑх ӗнентӗмӗр. Галина Моисеевна -  "Тӑван Атӑп" 
журналӑн ҫак кӑларӑмӗн хӑни.

Кӗскен
Галина Моисеевна СКВОРЦОВА 1951 ҫулхи кӑрлачӑн 21-мӗшӗнче Вӑр- 

нар районӗнчи Вӑрманкас Хапӑс ялӗнче ҫуралса ӳснӗ. Я л ти  вӑтам  шкул 
хыҫҫӑн Ш упаш карти Ф.Павлов ячёплӗ музыка училищ ин т е а т р  уйрӑмӗн- 
че вӗреннӗ, каярах куҫӑмсӑр майпа Ленинградри (хальхи С анкт-П етербург) 
проф сою зсен аслӑ шкулӗнче режиссерсен курсӗнче ята рл ӑ  пӗлӳ илнӗ. 
1972-1976 ҫулсенче Вӑрнарти хапӑх те а тр н е  ертсе  пынӑ, Шупашкара куҫнӑ 
хыҫҫӑн Трактор завочӗн ҫурт-йӗрпе коммуналлӑ хуҫалӑх пайӗнче воспи
т а т е л ь  пулса ӗҫленӗ. 1982 ҫул та  Трактор завочӗ ҫумӗнче "Ҫ ӑлкуҫ" т е 
а т р  йӗркелесе (халӗ К ул ьтура  м и н и с те р с тв и н  ведом ствине  кӗ р е т) 
31 ҫул ертсе  пы рать. Чӑваш Республикин культурен  та в а  тивӗҫлӗ ӗҫченӗ 
(1998), паллӑ юрӑҫӑ, халӑх килӗш терекен чылай-чылай юрӑ авторӗ. 1982 
ҫул та  Мускавра и ртнӗ  хапӑх юррисене юрлакансен конкурсӗн лауреачӗ.

Тухтӑр сывлӑха сиплет, театр -  чуна
Шкул хыҫҫӑн эпӗ Горький хулине (хальхи Чулхула) медицина институтне вӗрен- 

ме кӗме кайрӑм. Манӑн пӗрре те чун туртмастчӗ тухтӑр пулма, артист е юрӑҫ 
пулас килетчӗ. Тухтӑр -  паллах, питӗ пархатарлӑ професси, вӑл сывлӑха сиплет. 
Хальхи ӑсӑмпа театра та эпӗ сиплевҫӗ тетӗп. Вӑл ҫын чунне сиплет. Ун чухне 
ӑна-кӑна ӑнкарсах пӗтермен ӗнтӗ, паллах, Чулхулана мана килтисем ирӗксӗрле- 
се тенӗ пек янӑ. Чӑтаймарӑм, документсене каялла илтӗм те Ҫӗрпӳри культурӑпа 
ҫутӗҫ учил ищине кайса патӑм. Унта шӑпах театр уйрӑмӗ уҫӑлнӑччӗ. Вӗренме кӗре- 
кенсем йышлӑ пулчӗҫ, пӗр вырӑна -  вунӑ ҫын. Пӗринчен тепри пултаруллӑ. Вӗрен- 
ме кӗме пултартӑм ҫапах та. Театрсем пурте Шупашкарта тесе пире кӗҫех музыка 
училищине куҫарса килчӗҫ.

Тӗлӗнмелле пултаруллӑ ушкӑнччӗ пирӗн. Валерий Молодцыгин, Валентина 
Степанова-Молодцыгина, Валентина Сурикова, Валентина Агеева-Музыкантова... 
Вӗсем пурте Ҫамрӑксен театрӗн халӑх питӗ юратакан артистсем-"ҫӑлтӑрсем" пулса 
тӑчӗҫ. Хаваслӑ пурӑнаттӑмӑр эпир. Пӗр-пӗринсӗр пурӑнма та пултараймастӑмӑр 
пулӗ. Курсра А.И.Наумов вӗрентекен пуҫарӑвӗпе тӑватӑ саспа юрлакан ушкӑн 
йӗркеленӗччӗ. Концертсемпе час-часах ялсене тухса ҫӳреттӗмӗр. Пӗррехинче эпир



Вӑрнар Культура кёрменёнче методист 
пулса ӗҫленӗ вӑхӑтра. 1974 ҫ. 

(Ку сӑн ӳкерчӗк Мускавра тухса тӑнӑ 
«Культпросвет» журналта тухнӑ).

Кукамайпа. Сулахара -  шӑллӑм -  Гена. 
1958 ҫ.

вырнаҫнӑ хваттер хуҫи пире валли мунча хутса пачӗ. Хӗрсем маларах кӗрсе кайнӑ. 
Ҫапӑнаҫҫӗ. Эп юлса ҫитнӗ. Мунча ҫенӗкне кӗтӗм те ятарласа арҫын сассипе хыт- 
тӑн калаҫма пуҫларӑм. Манӑн хӗрсем сасартӑках шӑпланчӗҫ. Юриех алӑка уҫам 
пекки турӑм. Шари те шари кӑшкӑраҫҫӗ. Вара ҫенӗк алӑкне шалт-шалт уҫса хупса 
илтӗм те ним пулман пек салтӑнма пуҫларӑм. Хӗрсем сиксе тухрӗҫ. Ан хӑрӑр, 
хуҫа мана хирӗҫтухса кайрӗтеселӑплантаратӑп хайхисене. Ӗненчӗҫ.Кайран, пал
лах, ахӑртӑмӑр кӑна. Аннене те ҫапла хӑратса курнӑ эпӗ. Канмалли кун киле каҫа 
юлса ҫитрӗм те, атте калать: "Аннӳ улӑм "шӑхӑртма" кайнӑ", -  тет. Эпӗ тӳрех ӑна 
пулӑшмалла ял хӗрринчи улӑм ури патне вӗҫтертӗм. Пӑхатӑп -  темиҫе хӗрарӑм 
кӗшӗлтетет. Шӳтлесе илес-ха терӗм. Шӑпах тата аттен тумне тӑхӑнса янӑччӗ. "Та- 
а-ак, камсем кунта колхоза сӑтӑр тӑваҫҫӗ? Пурне те ятран-хушаматранах ҫырса 
хурас-ха!" -тетӗп  арҫын сассипе. Пӗри тӳрех ҫӗр ҫине йӑванчӗ, тепри хӑмла хуш- 
шипе тара пачӗ. Кӑштахран киле ҫитрӗм те пӑхатӑп -  анне анкарти хыҫӗнче пӑш- 
пӑш сывласа канать. Мана палласа илнӗ хыҫҫӑн: "Ай, тур-тур, пӗтрӗм иккен, ята 
ярса намӑс кӑтартать иккен тесе сехрем хӑпрӗ вӗт", -  тет. Театр уйрӑмӗнче вӗрент- 
нине практикӑра ҫапла тӗрӗслесе пӑхаттӑм. Ҫавнашкал артистланасси пурччӗ 
ҫав манӑн.

Училище хыҫҫӑн эпӗ тӑван района таврӑнтӑм. Пӗр вӑхӑт методистра ӗҫлерӗм, 
ҫав вӑхӑтрах драма кружокӗ йӗркелесе ятӑм. Сцена ӑсталӑхне вӗренмен ҫынна 
спектакльте выляттарасси, сӑнар калӑплаттарасси -  паллах, тертлӗ ӗҫ. Йывӑрччӗ. 
"Паян ӑнмарӗ пулсан, ыран кун пур, вӑйсем пӗтмен-ха", -  тесе йӑпататтӑм хама. 
Манӑн ҫамрӑксене питӗ искусствӑна юраттарас килетчӗ. Вӗсем те ман пекех ҫав 
ҫулӑмпа ҫунччӑр теттӗм. Тӑрӑшни сая кайман пуль. Ҫийӗнчех пӗрин хыҫҫӑн теп- 
рине кӑларма пуҫларӑмӑр спектакльсене, умлӑн-хыҫҫӑнах сцена ҫине "Хӗвел



тухнӑ чух", "Пурпӗрех мар-и?" камитсем тухрӗҫ. Пӗрремӗшӗ мари драматурге 
Арсий Волков ҫырнӑ "Туй икерчи" пулнӑччӗ пулмалла. Вӑрнар ҫыравҫиех Петр 
Ялгир сӑвӑҫ "Ҫурхи каҫ" ятлӑ пьеса ҫырнӑччӗ. Ҫавна лартрӑмӑр. Вӑл спектакльпе 
пире вара Шупашкара Чӑваш телевиденине те чӗнсе илчӗҫ. Начарах мар ӗҫленӗ 
пулмалла эпир -  пирӗн театр кӗҫех "Халӑх театрӗ" хисеплӗ ята та тивӗҫрӗ.

Вӑрнарта эпӗ тӗпленсех ӗҫлесе каяттӑм пулӗ, анчах Иван Аршинов компози
тора качча тухрӑм та Шупашкара куҫса килмелле пулчӗ.

Пӗрремӗш юрӑ
Иван Аршинов -  Чӑвашри паллӑ композитор. Унӑн юррисене халӑх питӗ юра- 

татчӗ. Кам пӗлмест пулӗ "Куккук" юррах? Тӗрӗссипе, эпӗ ӑна качча тухасах та 
ҫукчӗ. Вӑл манран чылай аслӑрах, -  халь ӗнтӗ 40 ҫул аслине те ним шухӑшлама- 
сӑрах качча тухаҫҫӗ те, ун чухне пирӗн хушшӑмӑрти 18 ҫул пи-и-итӗ пысӑк пек 
шутланнӑ, -  эпӗ ун чухне ҫамрӑк хӗрача. Юррисене ытарайманранах килӗшрӗм 
арӑмӗ пулма. Шӑпах тата эпир паллашнӑ вӑхӑтра унӑн халӑха питӗ килӗшнӗ тепӗр 
юрри тухрӗ -  "Санпа курса калаҫмасан". Малтанхи арӑмӗнчен уйрӑлнӑччӗ вӑл, 
пӗчченех пурӑнатчӗ. Ҫеҫпӗл Мишши ҫуралнӑранпа 90 ҫул ҫитнине уявланӑ кон- 
цертра юрлама илсе килчӗҫ мана Шупашкара Вӑрнартан. Георгий Краснов ҫыравҫӑ 
(вёл ун чухне писательсен Союзне ертсе пынӑ пулмалла) эпӗ халӑх юррисене 
юрланине илтнӗ иккен. Ӑна килӗшнӗ. Петр Ялгир сӑвӑҫа (вӑл Вӑрнартан) Георгий 
Васильевич: "Галина Скворцова юрӑҫа пӗрле илмесен ан та килӗр уява", -  тенӗ 
пулать. Георгий Красновӑн мӑшӑрӗ кайран манӑн ывӑлӑн хреснай амӑшӗ те пулчӗ. 
Эпӗ сцена ҫинче ун чухне "Ах, ишет-и пӑлан, ах, ишет-и?" юрра юрланӑ пек астӑ- 
ватӑп. Аршинов купӑс калакан пулчӗ. Эпӗ ӑна килӗшнӗ пулӗ ӗнтӗ. Шел пулин те, 
каярахри пурнӑҫ пирӗн питӗ килӗшӳллех пулаймарӗ, эпир уйрӑлтӑмӑр. Талантлӑ 
ҫынсен хӑйсен тӗлӗнтермӗшӗсем пур вӗт. Ҫапах та халь тин эпӗ ӑна ӳпкелеместӗп, 
тӑпри ҫӑмӑл пултӑр. Вӑл мана ывӑл парнелерӗ тата... юрӑсем кӗвӗлеме вӗрентрӗ. 
Капла мана ҫапла ҫырмалла темен ӗнтӗ. Юрӑ ҫырма вӗрентейместӗн пулӗ. Ан
чах та, тав ӑна, юрра ӑнланма, мӗнлерех пулмалла унӑн, ӑна епле калӑпламалла 
-ҫавсене питӗ ӑнлантарнӑ. Пӗрремӗш хам тӗллӗн ҫырнӑ юрӑ "Аякри тӑван" пулчӗ: 

Ылтӑнӗ пур ман, кӗмӗл те пур ман,
Вӗсенчен те хакли -  аякри тӑван.

Х у ш с а  ю р л а м а л л и :

Ай, юрла, тӑван,
Хӑна эс паян,
Пӗрле савӑннӑ чух 
Юрлас килет ман.

Ҫулӗсем пит инҫе, ир-каҫ курма ҫук,
Курас килсен вӗҫсе пыма майӗ ҫук.

Х у ш с а  ю р л а м а л л и .

Тинех килтӗн, тӑван, тав курки сӗнем,
Кӗрекене лартса кукӑль ҫитерем.

Х у ш с а  ю р л а м а л л и .

Халӑха килӗшрӗ пулӗ вӑл -тӳрех  анлӑ сарӑлчӗ. Ҫунат сарчӗ темелле. Паянхи



Ывӑлӑмпа -  Власпа. 1996 ҫ.

Мӑнукӑмсемпе. Юнашар -  Влас, ытамра -  Денис.

кун та юрлаҫҫе ана, радиола 
янраттараҫҫӗ. Чи тёлёнмел- 
ли хамшӑн -  хӑшпӗрисем 
хальчченех тавлашаҫҫӗ ха- 
лӑх юрри тесе. Пёр мыскара 
та пулса иртнёччё кун пирки. 
Юрра эпё конкурса тӑрат- 
нӑччӗ. Жюрире Тамара Чу
макова, Сарри Мишши 
ҫыравҫӑ тата ыттисем пулнӑ. 
Манӑн юрӑ пирки ку халӑх 
юрри, ҫавӑнпа конкурса хут- 
шӑнма пултараймасть тесе 
чутах йышӑнман. Юрать, Ар
шинов комиссире пулнӑ, "Эпё 
ӑна хамӑн арӑм пулнипе 
хӳтӗлеместӗп, кӗввине хӑех 
ҫырнӑ. Сӑвви те хӑйӗнех. 
Юрий Сементер ҫирӗплетме 
пултарать", -  тенӗ вӑл. Эпӗ 
ӑна кӑтартнӑччӗ юрра.. "Питӗ 
лайӑх. Ак ҫакӑнта кӑна пӗр 
сыпӑкӗ иккӗмӗш хут янӑрать, 
шутла лайӑхрах, -  тенӗччӗ 
вӑл. Юрий Сементер, сӑмах 
май, вӑл манӑн ывӑлӑн хрес- 
най ашшӗ пулать: "Пӗр сӑ- 
махне улӑштармалла мар. 
Кунта санӑн пурте хӑй вырӑ- 
нӗнче", -  терӗ. Эпӗ ку сӑвва 
ҫырса пёр тетрадь пӗтерни 
харама каймарӗ-мӗн.

Тамара Чумакова жюри
ре каланӑ пулать: "Ку нимле 
халӑх юрри те мар, ӑна 
пӗрремӗш вырӑн памалла!"

Мӗншӗн юрӑ ҫырма пуҫларӑм-ха?
Аврам Бурундуков хорӗнче солисткӑсем  эпир Людмила С еменовӑпа 

иксӗмӗрччӗ. Вӑл сасартӑк мала туха пуҫларӗ. Композиторсем юрӑсене пӗрех 
май ӑна параҫҫӗ. Чаплисене. Мана -  ҫук. "Эппин, хамӑн валли хамӑн ҫырмалла 
ман!", -  терӗм эпӗ. Ҫапла ҫуралчӗ пӗрремӗш юрӑ. Унтанпа юрӑсен кӗнеки те кӑ- 
лартӑм эпӗ. "Юрату шӑрҫи" ятлӑ вӑл. Унта 43 юрӑ кӗнӗ. Тепӗр кӗнекелӗх те пуҫта- 
рӑннӑ ӗнтӗ. Укҫа-тенки ҫитсех каймасть-ҫке кӑларма. Чылайӑн юрлаҫҫӗ манӑн



юрӑсене. Пӗртӑван Малинӑсем те, Альбина Сарри те, Олег Кӑйкӑр, хӑй лайӑх 
композитор пулсан та, ыйтать. Ольга Луковӑпа питӗ килӗштерсе ӗҫлетпӗр. Вӑл 
манӑн виҫӗ юрра юрлать, теприне ыйтать-ха. Чылайӑн юрлаҫҫӗ. Вёсен йышӗнче 
Людмила Семенова та пур. Ӑна хортан театра куҫарса кайрӗҫ. Мана та чӗннӗччӗ. 
Эпё каймарӑм. Гастрольсене тухса ҫӳреме мана хён пулатчё -  ача пёчёкчё ун 
чухне.

Хай вӑхӑтӗнче мана Людмила Зыкина та илсе каясшӑнчӗ хӑйӗн ушкӑнне. Вӗсем 
Гриндинпа (упӑшки, музыкант) иккӗшӗ 1980-мӗш ҫулсен пуҫламӑшӗнче Шупаш
кара килнӗччӗ. П.Хусанкай ячӗллӗ Культура керменӗнче концерт кӑтартрӗҫ. Зы
кина ҫавӑн чухне пӗлтерӳ панӑччӗ: камӑн хӑйӗн сассине, юрлас пултарулӑхне 
тӗрӗслесе пӑхас килет -  тархасшӑн. Хӑюлӑх ҫитерсе кайрӑм. Юрласа кӑтартрӑм. 
Вӑл питӗ тимлӗ итлерӗ. Вара каларӗ: "Галя, давай приезжай в Москву. Адресне 
парса хӑварчӗ. "Мы тебя устроим", -  терё.

Анне капать: "Ачуна кампа хӑваран? Эпё пӑхаймастӑп". Аршиновпа уйрӑлнӑччӗ 
эпир ун чухне. Влас пёр 3-4 ҫулсенче ҫеҫ. Каясси пулмарӗ. Питӗ кулянтӑм. Паян- 
хи кун та ҫав пӑшӑрхану пур.

Мӗн калаяп-ши чӑваш эстради пирки?
Трактор тӑвакансен Керменӗнче ӗҫленӗ май унта тӑтӑш ирттерекен концерт- 

сене кӗркелесе пӑхатӑп эпё. Чӑваш эстрадин паянхи шайне аванах пӗлсе тӑра- 
тӑп. Ыррипе пёрлех начарри те тӳрех куҫа ӳкет. Хӑшпӗр артист вунӑ дул пёр юрра 
юрлать -х ӑ й  те йӑлӑхса ҫитмест-ши? Теприсем хӑйсем мён динчен юрланине те 
ӑнкармаҫҫӗ пек туйӑнать -  тунсӑх юрӑ юрланӑ чухнех хуҫкаланаҫҫӗ, куракана алӑ 
ҫупма хистеҫҫӗ. Ку мана килӗшмест. Манӑн лирикӑллӑ юрӑсем ҫырас килет. Ит- 
лекенӗн чунне хускаччӑр. Эпё хам А.Уляндина юрӑҫа кӑмӑллатӑп. Унӑн юррисем 
чунтан шӑранаҫҫӗ. Пысӑк ӑста.

Халӑх умне тухасси питӗ йывӑр вӑл. Чылайӑшӗ юрӑҫсем пирки шутлаҫҫӗ: мӗн



ш

вӗсем, тухнӑ та юрланӑ. Пӗрремӗш хут питӗ хумханса курни асра юлнӑ. Пирӗн ялта 
учительсен семинарне ирттерчӗҫ. Пӗтӗм республикипе пуҫтарнӑ вӗсене. Лӑк тулли 
халӑх. Эпир, шкул ачисем, черетпе сӑвӑсем калатпӑр. Эпӗ пӑпханнипе сиксе чӗтретӗп. 
Сӑвӑ вӗҫленес тӗлелле ҫӗтрӗм кайрӑм. Ҫавӑн хыҫҫӑн 3 кун выртнӑ температура- 
па. Хӑраса ӳкнипе, намӑс пулнипе чирлесех кайнӑ. Халь эпё сцена ҫине, халӑх 
умне тухма хӑраса тӑмастӑп, хама кӑмака ҫинчи пекех туятӑп. Ҫамрӑкрах чухне 
именеттӗм ҫав.

Ҫӗрулми юрри
Атте пирӗн, Моисей Игнатьевич Скворцов, купӑс, балалайка ӑста калатчӗ. Питӗ 

хитре ташлатчӗ тата. Ӑна пурте ялта ӗҫке-ҫике чӗнетчӗҫ. Анне, Евдокия Иванов
на, ялтилле -  Ултут, хитре юрлатчӗ. Сасси уҫӑччӗ. Хӑнаран-мӗнрен килнӗ чух 
вара вӑл ялан хыттӑн юрлатчӗ. Асанне калатчӗ: "Кин хӑнаран тухрӗ пулмалла -  
сасси илтӗнет", -  тетчӗ. Пӗр виҫӗ ҫухрӑмранах.

Аттен ячӗ "Моисей" пулнӑран вӑл еврей мар-и тесе пӗрре мар ыйтнӑ манран, 
сӑнпа та эсӗ еврей майлӑрах теҫҫӗ. Ҫук, чӑн-чӑн чӑвашах вӑл. Пирӗн ялта Муҫҫа- 
сем тепӗр виҫҫӗ те пур. Анне те хамӑр ялтанах. Питӗ хавас ҫемьеччӗ пирён. Анне 
шӳтлеме юратаканскерчӗ. Атте те ӗҫсен ҫӑварне хупмасчӗ. Тем те каласа кӑтар- 
татчӗ. Эпё те ҫавӑнпа питӗ калаҫма юратнӑ ача чухне. Пакӑлтиех пулнӑ ӗнтӗ. 
Ҫавӑнпах мана концертсене, тӗрлӗ уявсене ертсе пыртаратчӗҫ. Юрлама тесен, 
эпё, паллах, чи пӗрремӗш пулнӑ.

Колхоз уйӗнче ҫӗрулми кӑларса пӗтерсен килтине пуҫлатчӗҫ. Пирӗн питӗ ну- 
май лартатчӗҫ ҫӗрулмине. Кунӗпе кӑларатчӗҫ те кайран урапапа туртса кӗртетчӗҫ. 
Эпӗ, пӗчӗккӗскер, ҫав урапа ҫине хӑпарса тӑраттӑм та, хам та астӑватӑп, кунӗпе 
юрлаттӑм. Ун чухне ӗнтӗ эпир хальхи ачасем пектемле юрӑсем пӗлмен, ытларах 
туй, вӑйӑ, ӗҫкӗ юрри юрланӑ:

Калуш тӑхӑнмасан ман мӗн тӑхӑнас?
Тӑхӑнмалли те ман калуш анчах...

Е тата ҫакнашкал йышши:
Тӑвансем, пирӗн пата ма пымастӑр 
Сӑри пирӗн япӑх тесе, ай, теетри?

Эпӗ юрлама пӑрахсан вара ялти халӑх калатчӗ, тет: "Муҫҫасем улма кӑларса 
пӗтерчӗҫ пулмалла, хӗрачи юрлама чарӑнчӗ".

Ҫӑлкуҫ пысӑк юханшыва тулли тӑвать
"Ҫӑлкуҫ" театр 1982 ҫулта йӗркеленчӗ. Вӑрнартан Шупашкара куҫса килсен 

эпё Трактор завочӗн общежитийӗнче воспитатель пулса ӗҫлерӗм. Питӗ нумай 
мероприяти ирттереттӗм. Хастар пулнӑ. Пёр минут та ахаль ларман, чупса ҫӳресе 
ӗҫлеттӗм. "Чи лайӑх воспитатель" ята та тивӗҫсе куртӑм. Манӑн сӑнӳкерчӗк заво- 
дӑн Хисеп хӑми ҫинче те ҫакӑнса тӑратчӗ. Манпа пӗр вӑхӑтрах воспитательре 
хальхи паллӑ музыкант, композитор Аврам Бурундуков та ӗҫлетчӗ. Вӑл ҫамрӑксе- 
не пуҫтарса хор туса хучӗ. Ултӑ саслӑ хор. Эпӗ ҫав хорӑн солисткиччӗ. Вӑл аслӑ 
воспитательччӗ те мана пӗрехмай хушать: "Ӑна ту, кӑна ту". Ку мана йӑлӑхтара 
пуҫларӗ, "Хамӑн та мӗн те пулин шухӑшласа тупмалла", -  терӗм. Начар-и, 
лайӑх-и -  хам тӗллӗн ӗҫлес килнӗ ӗнтӗ манӑн. "Чим-ха, -  терӗм, -  сцена ӗҫне



«Ҫӑлкуҫ» театрӗн пуҫламӗш тапхӑрӗ. 1984 ҫ.

чухлатӑп, опыт тени пур, мӗншӗн йӗркелес мар завод ҫумӗнче театр?" Заводӑн 
профсоюз ертӳҫипе Вячеслав Дмитриевич Козинпа, ҫурт-йӗр хуҫалӑхӗн пуҫ- 
лӑхӗпе Михаил Михайлович Арбузовпа калаҫса пӑхма шутларӑм. "Ырӑ шу- 
хӑш, -  терӗҫ вӗсем, -  кӑмӑлу пысӑк пулсан мӗншӗн хӑтланса пӑхас мар?" -  
терӗҫ. Ун чухне культура ӗҫне чӑнахах та пысӑка хуратчӗҫ. Пысӑк пӳлӗм 
уйӑрса пачӗҫ мана. Общежитисенче пирӗн пурнӑҫ вӗресе тӑратчӗ. Ҫамрӑк- 
сем питӗ хастарччӗ. Тӑтӑшах юрӑ-ташӑ смотрӗсем иртетчӗҫ. Эпё театр вал- 
ли "артистсем" суйлама пуҫларӑм. Пӗр 50 ҫын пуҫтартӑм. Театр ӗҫӗ ҫӑмӑл 
мар. Тӳрех пулмасть. Ӑсталӑхсӑр пуҫне чӑтӑмлӑх та кирлӗ. Ман ушкӑнран 
15-20 ҫын тӑрса юлчӗ. Театра чӑн-чӑн парӑннисем. Пӗрремӗш спектакль

«Ҫӑлкуҫ» театр артисчӗсем канура.



валли ҫӑмӑлрах пьеса суйласа илтӗмӗр -  Николай Айзманӑн "Савни савнине 
илет" лирикӑллӑ камитне.

Тӑватӑ уйӑха яхӑн тӑрмашрӑмӑр. Сӑнарсен ҫипуҫне йӑлтах хамӑр хатӗр- 
лерӗмӗр. Реквизит валли мӗн юрӑхлӑ кам мӗн тупать, ҫавна сӗтӗрсе килет. Тавах 
Ҫамрӑксен театрӗпе Чӑваш академи драма театрне, вӗсем пире усӑ курма пӑ- 
рахнӑ декорацисемпе пулӑшрӗҫ. Пирӗн нимӗн те пулман. Хуткупӑсне те ҫӳп-ҫап 
тухса пӑрахнӑ ҫӗртен хам тупса килтӗм. Тасатрӑм. Юсаттартӑм. Паянхи кунчче- 
нех пурӑнать ҫав купӑс.

Премьера ӑнӑҫлӑ иртрӗ темелле. Пурте кӑмӑллӑ. Хамӑр та, куракансем те. 
Пирӗн пуҫлӑхсем те. Халӑх нумай пуҫтарӑннӑччӗ общежитири 150 ҫын вырнаҫа- 
кан зала. Лӑк тулли. Ку спектакльпе ялсене те тухса ҫӳреме пуҫларӑмӑр. Автобус 
паратчӗҫ. Ун чухне транспорт енчен питӗ ҫӑмӑлччӗ. Хамӑр спектакльсемпе рес
публика тулашне те ним те мар кайса килеттӗмӗр. Пушкӑр республикинчи чӑваш- 
сем патне уйрӑмах тӑтӑш ҫӳреттӗмӗр.

Ӑнӑҫнӑ ӗҫ яланах хавхалантарать. Малалла ӗнтӗ спектакльсем пӗрин хыҫҫӑн 
тепри пула пуҫларӗҫ. Халиччен эпир 40 яхӑн спектакль хатӗрлесе кӑтартнӑ халӑ- 
ха. Украина драматургӗпе Анатолий Ларченковпа питӗ туслӑ пирӗн театр. Чӑ- 
ваш академи драма театрӗ унӑн пьесипе "Телей кайӑкӗ" спектакль хатӗрленӗччӗ. 
Эпир унӑн виҫӗ пьесине сцена ҫине кӑларнӑ: "Пӗр хурӑн ҫеҫ пӗлет", "Ҫӗрлехи чан 
сасси". Украина ҫыравҫисен ушкӑнӗпе вал Шупашкара пӗрре ҫеҫ мар килнӗ. Пӗрин- 
че вара хӑйӗн спектакльне пӑхрӗ. Кӑмӑллах пулчӗ. Артистсемпе тӗл пулчӗ. Ҫыхӑ- 
ну паян кунчченех тӑсӑлать. Шел те, хамӑр драматургсен лартма кӑмӑл пур пье- 
сисенех лартаймастпӑр. Пысӑк укҫа ыйтаҫҫӗ. Туянма майсем ҫукрах пирӗн. Ҫак 
инкек пире хамӑра драматурга кӑларса ячӗ темелле, ҫавна пулах хамӑр тӗллӗн 
"Телейлӗ-ши эсӗ, ывӑлӑм", "Аманнӑ турата кассан" спектакльсем ҫуралчӗҫ. Па
янхи ҫыннӑн чунӗ, пурнӑҫӗ ҫинчен калакан спектакльсем лартас килет.

Халь телевидени, интернет халӑха театртан туртса илсе пырать теҫҫӗ те, 
аплах мар пулӗ тетӗп. Паллах, халӑх ӗлӗкхи пек йӑтӑнмасть театра, анчах эпир 
уйӑхра икшер-виҫшер тухса ҫӳретпӗр те, тепӗр чух тӑватӑ хутчен те, халӑх пуҫ- 
тарӑнать. Кӑмӑллӑнах йышӑннӑн туйӑнать. Театра, ман шутпа, чунлӑ ҫынсем, 
пурнӑҫ ҫинчен шухӑшлакан ҫынсем ҫӳреҫҫӗ. Вӗсем тепӗр ҫын чунне ӑнланма 
пӑрахман. Ҫынна хӗрхенме, ҫын хуйхине асӑрхама пултараҫҫӗ. Театр чуна та- 
сатать тени тӗрӗсех вӑл. Театр шухӑшлаттарать. Ҫавӑнпа эпё ачасене шкул 
ҫулӗсенчех театра юратма вӗрентмелле тесе шутлатӑп.

Пирӗн шкулти драмкружок питӗ лайӑхчӗ. Урок вӗҫленессе кӑна кӗтеттӗм, 
Хӑвӑртрах драмкружока выляма каймалла. Чӑтма ҫук килӗштереттӗм. Эпё унта 
Мария Ухсайӑн "Ҫу, ҫумӑр, ҫу" пьесинчи тӗп сӑнара -  Татюка вылянӑ. 9—10- 
мӗш кпассенче вӗреннӗ чух. Хампа пӗр шкулта вӗреннӗскер пӗри мана халӗ те 
ҫаплах, Татюк тесе чӗнет. Маншӑн -  кӑмӑллӑ.

"Ҫӑлкуҫа" ертсе пынӑ вӑхӑтрах ачасемпе нумай ӗҫленӗ эпӗ. Вӗсене искусст- 
вӑна юратма вӗрентессишӗн ҫунаттӑм. Шупашкарти 57-мӗш шкулта манӑн питӗ 
лайӑх "Сентти" ушкӑн та пурччӗ. Республика тулашӗнчи чӑвашсем патне тухса 
ҫӳренӗ чухне ача-пӑча юррисене питӗ нумай пуҫтарнӑччӗ. Уйрӑмах Самар 
тӑрӑхӗнче. Ҫавсене юрлатчӗҫ вӗсем. Хитре юрлатчӗҫ. Питӗ йывӑрпа уйрӑлтӑм 
вӗсенчен. Шкултан питӗ ярасшӑн марччӗ.



«Парне» ушкӑн Мускавра.

"Парне" фольклор ушкӑнӗ 
кураканшӑн пултӑр парне

Хамӑр театрпа эпир нумай тухса ҫӳретпӗр. Мана хама уйрӑмах Пушкӑрт енчи 
чӑвашсем патне ҫитме кӑмӑллӑ. Спектакльсем кӑтартнисӗр, концертсем панисӗр 
пуҫне эпӗ унти чӑвашсенченчен халӑх юррисене диктофонпа ҫырса илетӗп. 
Тӗлӗнмелле юрӑсем. Фольклора питӗ юрататӑп эпӗ. Сасӑ та манӑн халӑх юрри
сене юрламалли сасӑ. Халӑх юррисене юратнипех "Ҫӑлкуҫ" ҫумӗнче "Парне" 
фольклор ушкӑнӗ йӗркелерӗм. Мана пӗр больницӑри пултарулӑх ушкӑнӗсен 
смотрӗн жюрине чӗнӗччӗ. Пӗр ушкӑнӗ ҫав тери килӗшсе кайрӗ. Тухса тӑчӗҫ те, 
хӑйсем чӑваш тумӗпе, чӑвашла питӗ таса та хитре юрларӗҫ. Ҫавсемпе пырса 
калаҫрӑм, халӑх нумай кирлӗ спектакпьсене хутшӑнма кӑмӑл тумаҫҫӗ-и тесе. 
Килӗшрӗҫ, "Эпир хаваспах", -теҫҫӗ. Пиллӗкӗн-улттӑн пычӗҫ. Унтан хам пӗлекен- 
сем, фольклора юратакансем хӑйсен пӗлӗшӗсене илсе пычӗҫ. Ҫапла 15 ҫын пуҫ- 
тарӑнтӑмӑр, чӑмӑртантӑмӑр. 12 ҫул ӗҫлетпӗр. 70 ҫулхисем те пур унта пирӗн, 45- 
рисем те. Хушпуне, тенкине ҫакаҫҫӗ те, капӑр кӗписене тӑхӑнаҫҫӗ те -  илем! Пирӗн 
"Парне" кураканшӑн чӑн-чӑн парне пултӑр тесе тӑрӑшатпӑр.

Пурнӑҫ пӗлтерӗшӗ
Ӑҫта та пулсан ман ӗҫ ӑнчӗ -  тэтах та ӗҫлес килет. Ах, пулмарӗ тесе кулянса 

лӑпланса лармалла мар, ман шутпа. Ҫуккине пур тума тӑрӑшмалла. Пулманнине 
пур тумалла. Ҫӗнтермелле. Малалла каймалла. Вара, паллах, вӑй, хӑват тапса 
тӑрать санра. Ҫӑлкуҫ пек. Ахальтен ҫавӑн пек ят паман вӗт эпир хамӑр театра.

Театрӑн йывӑр вӑхӑчӗсем те пулнӑ. Пӑчланса та ларма пултаратчӗ "Ҫӑлкуҫ".



«Телейлӗ-ши эсӗ, ывӑлӑм?» спектакль сыпӑкӗ. 
Наташӑ -  А. Тимкова, Юра -  А. Париков, Манюк аппа -  Г. Скворцова.

Саманасем пӑтраннӑ вӑхӑтра эпир завода кирлӗ мар пулса тӑтӑмӑр. Аврам Бу- 
рундуковӑн хорӗ пӗтрӗ. Шутлӑр-ха, ултӑ сасӑпа юрлакан хор! Пире те ҫав шӑпах 
кӗтетчӗ. Миҫе хутчен кайрӑм эпё Культура министерствине. Артистсем ушкӑнпа 
ларса ҫыру ҫырчӗҫ: "Пире чӑваш театрӗ кирлӗ, эпир Чӑвашра пурӑнатпӑр". Ну, 
хальлӗхе чиперех пек-ха. Ӑнланаҫҫӗ пек туйӑнать. Ку кӑмӑла ҫӗклет. Ӑнӑҫусем, 
ху кама та пулин кирли вӑл хавхалану кӳрет. Пурнӑҫӑн пӗлтерӗшӗ ҫавӑнта.

Пичете Анастасия СЕНЬКОВА хатӗрленӗ

«Кӑвак сирень айӗнче» спектакль сыпӑкӗ.



ҪЕМЬЕ ВУЛАВӖ

Елен НАРПИ

Турамӑш ҫуралнӑ кун
Капав Паянхи бизнес-ледисене халаллатӑп.

Автор.

...Мана темскерле вӑй тӗксех тенӗн сывлӑша ҫӗкперӗ те, элӗ, супӑнь кӑпӑк- 
ӗнчен те ҫӑмӑлскер, тин ҫеҫ-ха темӗнле хӗвӗшӳпе халтан кайса ҫитнӗскер, кӑш- 
тах ҫеҫ маччана перӗнмерӗм, вара ҫав тери тӗлӗнсе йӗри-тавралла тинкертӗм. 
Тавралӑх темле халичченхилле марри тӑрук анратса ячӗ мана: эпӗ кӗҫ-вӗҫ пырса 
ҫапӑнман мачча хӑйӗн хытӑлӑхне ҫухатнӑ-ши вара -  эпӗ ун витӗр ҫӑп-ҫӑмӑл- 
лӑн урӑх ҫӗрелле вирхӗнсе тухма май пуррине ӑнлантӑм. Шӑп ҫак самантра 
эпӗ анчахрах "вӗҫсе" хӑпарнӑ пӳлӗмӗн ӑш-чиккипе унта ҫаплах-ха пӗр ҫӗре пуҫ- 
тарӑнса тем хӗвӗшекен шурӑ тум-юмлӑ ҫынсем ман куҫ анине лекрӗҫ. Кӑсӑк- 
ланса аяларах антӑм та сӗтел евӗр япала ҫинчи... хамӑн кӗлеткене курсан чу- 
тах тӑнсӑр пулса урайне персе анмарӑм. Анчах ... анчах урайне кӗрӗслетмелӗх 
ман халь кӗлеткем ҫук-мӗн, вӑл авӑ, хирург ҫӗҫҫи айӗнче, пач хускалмасӑр 
выртать. Ҫакна курса хама-хам хыпашлама хӑтлантӑм та ... тинех тавҫӑру ҫиҫӗм- 
ле хӑвӑртлӑхпа пырса ҫапрӗ: 'Турӑҫӑм! Апла эпӗ ..?

-  ...Виктор Андреевич, юн таппи ҫук!.. Давлени ӳкет... Эпир ӑна ҫухататпӑр... 
-  варкӑш ҫил пек пыра-пыра кӗреҫҫӗ хӑлхана медиксен сӑмахӗсем.

"Турӑҫӑм!.. Турӑҫӑм, апла йӑлтах тӗрӗс?.. Чун пурнӑҫне ӗненмесӗр ахалех 
каппайланнӑ апла эпё? Халь тин мӗн пулӗ ӗнтӗ, Турӑҫӑм?.." -  сиплемелли тӗрлӗ 
ӑпӑр-тапӑрпа тухтӑрсем кӗлеткем тавралла вӗткеленнине сехре хӑппипе сӑ- 
нанӑ май операци пӳлӗмне урлӑ та пирлӗ виҫелерӗм эпӗ. Ҫавӑнтах чуна тӑвӑр- 
латакан ҫак ӳкерчӗке тӳсме тек хал ҫитерейменнипе -  хамран хам тарас тени те 
пулчӗ пулӗ -  юнашарти пӗр пӳлӗме хӗвел пайӑрки евӗр сӑрхӑнса пырса кӗтӗм. 
Сусӑрланнӑ хӗрарӑмсем выртакан палата-мӗн ку, чирлисем пурӗ тӑваттӑн ик- 
кен. Сасартӑк вӗсенчен пӗри, пуҫне, сулахай хулпуҫҫине тата кӑкӑрне бинтла- 
са хунӑскер, ҫавна май Авалхи Египет фараонӗсен мумине аса илтерекенскер 
шӑплӑха татрӗ:

-  Итле-ха, Полина, эс курмарӑна, реанимацине паян кама пит васкаса илсе 
килчӗҫ ҫак?

Полина текенни, шурӑ бинтпа чӑрканнӑ сылтӑм урине кравать ҫине хурса, 
тепӗрне, сыввине, уранелле усса лараканскер, куҫне аллинчи кӗнекерен уйӑр- 
са кӳрши ҫинелле тӗллерӗ те:

-  Ҫамрӑк хӗрарӑм терӗҫ, аварине лекнӗ тет-и, -  терӗ шеллевлӗ саспа.
-  Тэтах авари, -  хаш-ш кулянчӗ фараон мумийӗ, -  миҫе пин ҫынна сусӑр 

хӑварчӗҫ ӗнтӗ, мурсем. Ҫул ҫинче хӑҫан йӗрке пулать-ши пирӗн? Эпӗ иҫмасса 
унта-кунта пит ҫӳрекен ҫын та мар, пурпӗрех лавккана ҫӑкӑр илме тухсан та 
пулин ҫапса хӑварчӗҫ вӗт. Ара, арҫури пек ӗрӗхтереҫҫӗ те-ха...



Елен Нарпи

-  Ан та кала-ха, -  килӗшрӗ унпа Полина ятли, -  анчах ку хӗрачи хӑй руль 
умӗнче пулнӑ тет, таҫта ҫав тери хытӑ хӑваланӑ та ҫул ҫаврӑнакан тӗлте юпана 
пырса тӑрӑннӑ терӗҫ пӗлекенсем.

Пӑшал кӗрӗслетрӗ тейӗн ҫак сӑмахсемпе пӗрлех -  ара, кусем ман ҫинчен 
сӑмах сӳтеҫҫӗ вӗт!.. Ҫари-и! ҫухӑрса макӑрса ярас килчӗ ман ҫакна илтсен, тем 
авӑкра астӑвӑм ахрӑмӗ синкер пулса иртичченхи самант патне тавӑрчӗ...

...Хваттер алӑкне сас кӑлармасӑр уҫма тӑрӑшрӑм эпӗ. Пӗлетӗп, мӑшӑ- 
рӑн паян -  канмалли, апла тӑк ҫывӑрса та тӑман-тӑр-ха. Эпӗ паянах таврӑ- 
насса та сунмасть-тӗр Вадим, кун сиктерсе ҫӳрекен автобус ыран ҫеҫ килет 
хулана. Эпё фирма ӗҫӗсене пӗр талӑк маларах вӗҫлесе ҫула май урӑх ма- 
шинӑпа ларса килессе вара ӑҫтан тавҫӑртӑр-ха вӑл? Ирхи ыйхӑ тутлӑ пула- 
кан, ҫавӑнпа ҫывӑрмалли пӳлӗм патне ҫитнӗскер хупӑ алӑк умӗнче чарӑнса 
тӑтӑм -  эрне курман юратнӑ мӑшӑрӑма вӑратас-и е тӑхтас кӑштах? "Кофе 
вӗретес, ун шӑршипе, тен, хӑех вӑранӗ” , -  тесе кухня еннелле ҫаврӑннӑччӗ 
кӑна, пӳлӗмрен темле сас илтӗннӗ пек пулчӗ. Эпӗ тӑп чарӑнса тӑтӑм -  Ва
дим вӑранмарӗ пуль те? Ҫывӑрмалли пӳлӗмрен татах мӑкӑр-мӑкӑр туни 
илтӗнчӗ, такам ихӗл-ихӗл кулса ячӗ. Эй, тӗнче! Хӗрарӑм сасси! Эпӗ, саман- 
трах ни чӗрӗ, ни вилӗ пулса кайнӑскер, пӗтӗм сулӑмпа алӑка тӗксе уҫрӑм та 
-  сапаланчӑк cap ҫӳҫлӗ хӗрарӑм ытамӗнчи упӑшкан чарӑлса кайнӑ куҫӗпе 
шӑп тӗлме-тӗл тӑрӑнтӑм. "Ва-дим..." -  сарӑмсӑр ура тӗрекне ҫухатнӑскер, 
ун ятне ҫӑлӑнӑҫ шыранӑн асӑнтӑм пулинех эпё, анчах пыр тӗпӗ самантрах 
пуш хирти майлӑ типсе ларчӗ-ши -  хам сассӑма хам та илтеймерӗм. Вара 
ҫак намӑс ӳкерчӗкрен калама ҫук йӗрӗнсе вӑрт! ҫаврӑнтӑм та алӑк патнел- 
ле ыткӑнтӑм. Хыпаланса пушмака тӑхӑннӑ хушӑра алӑк патӗнчи ҫӳлӗк ҫинче 
Вадим машинин уҫҫи куҫ тӗлне пулчӗ. Ӑна ярса илтӗм те пушартан тарнӑн 
хваттертен тухса сирпӗнтӗм. Капланса юхакан куҫҫуле чыхӑна-чыхӑна ҫӑтса 
ик-виҫ картлаҫ чухлӗ антӑм-и, ҫук-и -  ҫӳлтен Вадим сасси илтӗнсе кайрӗ:

-  Мариша!.. Тӑхта, ан кай!.. Каҫар мана-а-а!
Куҫ умӗнчен каллех ҫывӑрмалли пӳлӗмри -  иксӗмӗрӗн сӑваплӑ вырӑн 

тенӗ-ҫке-ха эпӗ ҫавна! -  чуна шӑнтса яракан сӗрепсӗр ӳкерчӗк кино кадрӗ 
манерлӗ ярӑмланса иртрӗ те, подъездран васкавар тухса Вадимӑн "Ауди" ма- 
шини патне ыткӑнтӑм. Руль тытма тинтерех кӑна вӗреннӗччӗ эпӗ, упӑшкам хӑех 
инструктор вырӑнне пулнӑччӗ. Экзамен тытса машина ҫӳретме ирӗк илесси ҫеҫ 
юлнӑччӗ тӗрӗссипе. Антӑхса йӗрекенскер "Ауди" ӑшне кӗрсе ларнине, ирхи хула 
урамӗпе ӑмӑрту трасси ҫинчи Шумахер пек вирхӗнсе пынине, пӗр ҫӗрте маши
на таҫти сулнӑка сирпӗннине усал тӗлӗкри майлӑ кӑна ас тӑватӑп. Ытти, халь 
кунта мӗн курни-илтни, апла тӑк йӑлтах чунӑм ӳтрен тухсан пулса иртет-мӗн...

* * *
Эпӗ каллех тухтӑрсем ман кӗлеткене чӗрӗ пурнӑҫ сывлӑшӗ вӗрсе кӗртес- 

сишӗн ӑшталанакан палатӑна таврӑнтӑм. Мӗн вӑхӑт иртнӗ-ши? Тӗлӗнмелле 
те, стена ҫинчи электронлӑ сехет чарӑнса ларнӑ тейӗн -  эпӗ таҫта та ҫитсе 
килнӗ, тем те аса илнӗ хушӑра виҫ минут ҫеҫ иртнӗ пулать-и? Кай, тӗрӗс мар 
кӑтартать пулӗ ку вӑхӑт хуралҫи? Ӳлесе макӑрас килнине, салху туйӑм кӑмӑла



пусарса тӑнине епле ҫӗнтермеллине ниепле тавҫӑраймасӑр чӳрече ани ҫине 
пырса лартӑм. Мӗн тӑвас тупата? Ман тавралла чуна сӑрлаттаракан пушӑлӑх, 
никамсӑрлӑх, вӗҫсӗрлӗх. Вӑхӑт чуппипе япаласен чикки те таҫта йӑмнӑ иҫмас- 
са. Кашни этемӗн чунӗ ӳтрен тухнӑ-тухманах ҫапла пӗчченлӗхе кӗрсе ӳкет-шим 
вара? Кунпа танлаштарсан пурӑннӑ чухнехи пӗчченлӗх ним те мар иккен! Ни- 
вушлӗ никама та кирлӗ мар эпӗ? Ҫынсем ҫав тӗрлӗ мухтакан Турӑпа ун пирӗш- 
тийӗсем ӑҫта тата? Е ултав кӑна-и ҫакӑ?..

-...Ултав мар, пурте тӗрӗс, -  сасартӑк янкӑс сасӑ илтнипе кӑрт! сикрӗм.
Сулахаялла пӑхрӑм -  никам та, сылтӑмалла -  куҫа шартаракан ҫутӑ, анчах 

никам та курӑнмасть.
-  Ан шыра халь тин, пӗрех кураймӑн, -  илтетӗп ҫав сассах.
-  Мӗншӗн? Кам эсӗ?
-  Шыва кӗртнӗ чухне Турӑ сан пата янӑ Пирӗшти эпӗ. Пурӑннӑ чухне мана 

пӗлес темерӗн, ҫавӑнпа халӗ суккӑр пекех эсӗ -  ман ҫине пӑхсан куҫу шарса 
каять.

-  Мӗн кӗтет мана, Пирӗштийӗм?
Ҫак самантра таҫтан муртан сехре хӑппиллӗ сасӑсем илтӗннӗ пек пулчӗҫ, 

ерри-ерипен армак-чармак хура кӗлеткесем шуса тухрӗҫ те мана йӗри-таврах 
сырса илме хӑтланчӗҫ.

-  Эпир кӗтетпӗр сана, ҫылӑхлӑ чун, -  унтан та кунтан ихӗлтетрӗҫ хайхи сасӑ- 
сем. -  Ҫылӑхусем хӑйсемех пирӗн патӑмӑра сӗтӗрсе пырӗҫ сана...

Кураймасӑр ҫӗленле чашкӑрни, шатӑртаттарса шӑл хӑйрани кӑна илтӗнсе 
тӑчӗ пӗр ӑстӑркка. Эпё, вилесле (кунтан та ытла епле вилме пулать-ши?) хӑра- 
са ӳкнӗскер, сылтӑмри ҫутӑ еннелле тӗршӗнсе Пирӗштирен ҫӑлӑнӑҫ ыйтрӑм: 
"Пулӑшсам..."

-  Акӑ мӗн, Турӑ чури Мария, -  паҫӑрхи янкӑс сасӑ янраса кайсан усал-тӗсел 
сасси самантрах путланчӗ, -  сана, Турамӑш ҫуралнӑ кун тӗне кӗртнӗскере, Таса 
хӗр Мария хӑй хӳттинче усрать. Санӑн чуну ҫӑлӑнтӑр тесе вӑл Аслӑ Турӑран 
пил ыйтса илнӗ, анчах малашнехи пурнӑҫра та Турра манса пурӑнсан чуну кам 
аллине лекесне халӗ хӑвах куртӑн. Этеме иртӗхсе пурӑнма ҫут тӗнче кӑтарт- 
масть Ҫӳлхуҫа, вилӗмсӗр пурнӑҫ валли хатӗрленме ҫуратать. Эсӗ вара, хӗра- 
рӑм, хӑвӑн тивӗҫне те маннӑ...

"Епле тивӗҫе маннӑ?! Эпӗ упӑшкана улталаман, юратнӑ ӑна, вӑл вара..." -  
хама сӑлтавсӑр айӑпланипе пӗртте килӗшес килмерӗ манӑн.

-  "Юратнӑ" тетӗн? Апла мӗншӗн пепке пуласран сыхланатӑн? Эрнешер ко- 
мандировкӑсенче ҫӗтсе ҫӳретӗн? Укҫа ӗҫлесе илессишӗн пӗтӗм чунна пара- 
тан? Хӗрарӑм тивӗҫӗ-и ҫакӑ? Тӗнче мулӗ куҫна шур илтернӗ санне. Турӑ вара 
хӗрарӑма урӑх тӗллевпе тӗнчене килтерет: унӑн чунӗ хӑйне пӳрнӗ ачасене ҫурат- 
са ҫӑлӑнать. Ҫавӑнпа та мӑшӑрна айӑпласа тӳрре тухма ан тӑрӑш: эсӗ килӳнте 
мӗн курни -  Турӑсӑр пурнӑҫӑн пуҫламӑшӗ кӑна-ха. Ӳлӗмрен эс хӑш ҫулпа утас- 
сине те сана никам та ирӗксӗрлеймест -  суйла. Халё вара кӗлеткӳ ӑшне тав
рён, Ҫӳлхуҫан ирӗкӗ ҫапларах...

Мана ҫӑмӑлкка хум варкӑшӗ ҫупӑрласа илчӗ тейӗн. Сывлӑх хуралҫисем ҫап- 
лах шӑпӑр-шӑпӑр тар юхтарса электрошокпа ман чӗрене ӗҫлеттерсе яма тапа-



ланаҫҫӗ-ха. Хывса пенӗ тумтир евёр кёлеткем патне чуччу ярӑннӑ чухнехилле 
чӳхенсе ҫывхартӑм та...

-  Ҫитет!.. Пульс пур!.. -  тенине илтрӗм. -  Ай-ай, тӗлӗнтермӗш -  ҫухатрӑмӑр 
пуль тенёччё: кускер вара вунӑ минутран таврӑнчӗ. Тем тесен те Турӑ пурах 
иккен!..

"Пурах ҫав, пур!" -  кӑшкӑрас килчӗ манӑн та, анчах тухтӑр мӗн каланине йёл- 
тах ӑнлантӑм пулин те ҫур сӑмах та тавӑрса хуравлаймарӑм -  паҫӑр ҫеҫ хама 
акӑш тӗкӗ евӗр ҫӑмӑл туйнӑскер, халӗ ал-урана кӑна мар, куҫ хупанкипе чӗлхе- 
ҫӑвара та тӑхлан шӑратса тултарнӑ тейӗн. Шӑм-шакӑм кӗрӗс-мерӗс те шалпар 
тумтире аса илтерчӗ, пуҫ вырӑнне ҫурӑк тӑм чӳлмек тӑхӑнтартнӑн туйӑнчӗ. Пӗр 
ӑстрӑм ҫапла ку тӗнчен виҫисемпе чӑркӑшса выртрӑм-выртрӑм та, кӑштахран эмел 
чупакан пӑрӑхсемпе, сывлама пулӑшакан ӑпӑр-тапӑрпа йӗри-таврах пиелесе 
пӗтернӗ халсӑр кӗлеткеме ыйхӑ тӗнчи шурлӑх евӗр ҫӑтса янине сисрӗм.

* * *

Пӗр вӑранми икӗ талӑк хуп турттарнӑ-мӗн эпӗ. Куҫа уҫнӑ чух тухтӑрсем 
обход тӑватчӗҫ пулӗ-и -  ман тавралла шурӑ тумлӑ темиҫе ҫын тӑратчӗ. Эпӗ 
ӑна, хама операци сӗтелӗ ҫинче ҫӑлса хӑварнӑ ҫамрӑках мар хирурга, тӳрех 
палласа илтӗм те тав тӑвас тесе ҫӑвара уҫрӑм:

-  Виктор... Ан... Ан-дреич, -татӑклӑ-сыпӑклӑ аран хӗсӗнсе тухрӗ имшер сас- 
сӑм, -  та-тавах сире...

Тухтӑрсем пӗр-пӗрин ҫине кӑнн! тинкерчӗҫ -  епле паллать терӗҫ-ши? Ҫум- 
рах таракан Виктор Андреевич хӑйӗн хирург пурнӑҫӗнче кунашкал тӗлӗнтермӗш- 
сене пӗрре мар курнӑ-тӑр та тӗлӗнни-тунине палӑртмарӗ. lilypca кайнӑ аллӑма 
ачашшӑн чӑмӑртарӗ те:

-  Мана мар, Турра тав ту, хӗрӗм. Чӗрӳ тапма чарӑнсан вунӑ минутран пурнӑҫ пар- 
нелерӗ Вӑл сана. Медицина ун пекех хӑватлӑ мар, кӑна тума тӗнчене тытса тӑракан 
Вӑй кӑна пултарать. Ҫӗнӗрен ҫураптӑм тесе шутла. Сентябрӗн ҫирӗм пӗрремӗшӗ 
иккӗмӗш ҫуралнӑ кун пулӗ ӳлӗмрен саншӑн, хӗрӗм, -терӗ  кӑмӑплӑн.

Ман унпа тэтах та татах сӑмахлас килчӗ, ӳт тулашӗнче чун мӗн-мӗн курни- 
сене каласа парас хевте те пурччӗ, анчах куҫӑмран куҫҫуль ярӑнса анчӗ те, 
урӑх сӑмах чӗнеймерӗм.

-  Ну-ну, хӗрӗм, ан макӑр. Халь лӑплан, сан канмалла, вӑй пухмалла, вара 
тепӗр чух калаҫӑпӑр, -  терӗ хирург ман шухӑш-туйӑма пӗлнӗ пекех.

Тухтӑрсем темӗн кӑсӑклансах сӳтсе явса майӗпен пӳлӗмрен тухрӗҫ. Эпӗ 
йӗри-тавралла куҫ ывӑтрӑм: хӗвел шевлипе чӑпӑл тунӑ палатӑра пӗчче- 
нех-мӗн. "Йывӑр операци хыҫҫӑн чирлисене вырттаракан пӳлӗм ахӑртнех 
ку", -  хам тӗллӗн тӗшмӗртрӗм ҫавӑнтах. Темшӗн Виктор Андреевич калани 
хӑлхара тепӗр хут янӑраса кайрӗ: "Турра тав ту... вунӑ минутран пурнӑҫ 
парнелерӗ Вӑл сана". Клиника вилӗмӗ хыҫҫӑн пациента ку тӗнчене тавӑр- 
малли вӑхӑт ултӑ-ҫичӗ минутран ытла мар тенине унчченех таҫта вуланӑччӗ. 
Алла... Апла эпё ку таранччен Турӑсӑр пурӑнсан та Вӑл мана самантлӑх та 
манман пулса тухать-и-ха? Вёл мана, айван та суккӑрскере, ҫапла тӑна 
кӗртрӗ пулӗ эллин.



Шӑп ҫак самантра палата алӑкӗ уҫӑлнӑ пек пулчӗ, анчах никам кӗни-туни те 
сисӗнмерӗ.

"Тӑхта, юлташӑм, унта кӗме юрамасть, -  илтӗнчӗ коридортан хӗрарӑм сас
си. -  Йывӑр операци пулнӑ, пӑлханма пачах юрамасть ӑна."

Медсестра такампа ман пирки сӑмахланине ӑнкарса хам ӑссӑн йӑл култӑм -  
Турӑ хӑй упраса хӑварнӑ тёк халь тин пит шикленме те кирлӗ мар-тӑр?

"Ман питӗ курмалла ӑна, сестра. Эпӗ айӑплӑ ун умӗнче, -  тӑванран та тӑван 
сасӑ (Вадим сасси!) хӑлхама пырса кӗчӗ ҫак вӑхӑтра. -  Ман каҫару ыйтмалла 
унран..."

"Кам пулатӑр эсир пациентшӑн?"
"Упӑшки эпё, Вадим ятлӑ."
"Итлӗр-ха, упӑшки, -  ҫирӗппӗн тухрӗҫ хӗрарӑм сӑмахӗсем, -  кунта айӑп ка- 

ҫарттарса ҫӳреме чиркӳ мар. Арӑмӑр ахаль те пӗрре вилсе чӗрӗлнӗ сирӗн, юн 
нумай ҫухатнӑ вӑл, пуҫ купташки те сиенленнӗ. Виктор Андреевич ун патне ни- 
кама та кӗме ирӗк паман, ҫав шутрах упӑшкине те. Уссӑр павраса тӑриччен юн 
илекен центра кайса хӑвӑрӑн юнӑра парӑр. Мӑшӑрӑр патне ӑна ытти пациент- 
сем выртакан палатӑна куҫарсан тин килме пултаратӑр."

Вадим нимӗн калама аптӑрарӗ курӑнать, пӗр кана сас-чӳ илтӗнмерӗ. "Апла 
тӑк ҫак чечек ҫыххине те пулсан илсемӗр," -  упӑшкан тилмӗрӳллӗ сассине илтрӗм 
вӑрахран.

"Палатӑна чечек-таврашӗпе те кӗме юрамасть, -  хальхинче шураппа кӑшт 
йӑвашланнӑн туйӑнчӗ. -  Ну юрӗ, Вадим терӗр-и ҫак, хурса хӑварӑр ҫакӑнта. 
Илем тени кӑмӑла ҫӗкпет вӑл..."

Куҫ хупанкисем сӑмалапа ҫыпӑҫтарнӑн йывӑрланса-йывӑрланса пычӗҫ. Эпӗ 
каллех ҫӑра кӗсел пек туйӑнакан ыйха путнӑ.

* **
Реанимацинче пилӗк кун майлӑ сипленнӗ хыҫҫӑн шӑм-шаккӑм вӑй илсе пы- 

нине туя пуҫларӑм. Тӑрса ларакан пулсан пӗтӗмӗшле сусӑррисен палатине ку- 
ҫарчӗҫ мана. Пӗрре куҫ ывӑтса илнипех ӑнлантӑм -  эпӗ ку пӳлӗмре унччен пулнӑ. 
Авӑ, кӗтесре, фараон мумине аса илтерекен хӗрарӑм выртать, ун ҫумӗнче сыл- 
тӑм урине амантнӑ Полина. Тӑватӑ чирлӗ хӗрарӑмран халь иккӗн ҫеҫ юлнӑ- 
мӗн, тепӗр иккӗшӗ сывалса тухнӑ ахӑртнех.

Медсестрапа санитарка Полина ҫумӗнчи шурӑ ҫиттиллӗ кравать ҫине вырнаҫ- 
тарчӗҫ мана. Шураппа пӑт-пӑт тумлакан эмел пӑрӑхне каллех аллӑмри юн тыма- 
рӗпе ҫыхӑнтарчӗ те: "Шӗвекӗ юхса пӗтес умён ҫак хӗрлӗ тӳме ҫине пусса сис- 
терӗр," -  тесе палатӑран тухрӗ. Ҫӗнӗ ҫын пуррипе-тӗр, хӗрарӑмсем тӑруках 
чӗмсӗрленчӗҫ, пӳлӗмре пӗр авка шӑплӑх хуҫаланчӗ. Сӑмах ҫӑмхине ӑҫтан сӳтме 
пуҫламаллине чухлайманран эпё те шарламарӑм-ха. Ҫапла мӗн вӑхӑт иртрӗ-ши 
-  калама хӗн, анчах куҫ хупанкисем йывӑрланса ҫитнине туйрӑм та хам сисмесӗ- 
рех персе ятӑм:

-  Полина, эпӗ ҫывӑрса кайма пултаратӑп. Эмел тумлама пӑрахсан сестрана 
систер, тархасшӑн...

Эпӗ ӑна хам палланипе питӗ ҫывӑх ҫын пек туйса илнӗччӗ ҫав самантра,



Е лен^Н а^пи

анчах хӗрарӑм мана пуҫласа курни ҫинчен пач маннӑччӗ пулас. Ку яхӑнта манран 
хӑпма та пӗлмен йӑлӑхтармӑш ыйхӑран вӑрансан пӗрремӗш ыйту ҫапларах пулчӗ:

-  Каҫарӑр та, эсир мана епле паллатӑр? Эп сире пӗлместӗп-ҫке?..
Полина иккен. Эпӗ хӑйне ятран чӗннипе шалт аптӑранӑ-тӑр мӑнтарӑн. Сывӑ

урине кравать хӗрринчен усса ман ҫине тӗлӗнӗҫлӗн тинкерсе ларать.
-  А-а, -  йӑл кулма хӑтланса ятӑма каларӑм эпё. -  Ан тӗлӗн, Полина, эсир 

юмахланине ӑнсӑртран тӑнлама тӳр килнӗччӗ. Мӗн... леш... операци сӗтелӗ 
ҫинче чун тухса тарсан килсе лекрӗм сирӗн палатӑна. Эсир тӑваттӑн выртат- 
тӑрччӗ. Сире вара, -  эпӗ пуҫӑма фараон мумийӗ еннелле сӗлтрӗм, -  лавккана 
ҫӑкӑр илме тухсан ҫул ҫинче машина ҫапса хӑварнӑ. Ҫапла вӗт?

-  Ҫапла, -  тӗлӗнсе сӑмах чӗнчӗ хайскер.
-  Ятӑра пӗлейместӗп тульккӑш, эсир каламарӑр ун чух...
-  Света эпӗ. Хӑҫан вӑл -  "ун чух"? Ac тумастӑп-ҫке нимӗн те, -  пушшех аптӑ- 

ранӑн сас пачӗ хӗрарӑм.
-  Калатӑп-ҫке, "чун ӳтрен тухса тарсан" тесе. Вилсе чӗрӗлнӗ вӗт эпӗ, илт- 

мен-и?
Чирлисем пӗр-пӗрин ҫине кӑлин! тинкерчӗҫ, те аташать терӗҫ ӗнтӗ, анчах 

пурне те пӗлес килекен туйӑм этемре нимрен те хӑватлӑ ларать-мӗн. Полина 
ҫав кӑсӑкпанӑва ҫӗнтереймесӗр пӗр вырӑнта йӑкӑлт! сиксе илчӗ те такам ил- 
тесрен шикпеннӗн ҫурма саспа ыйтрӗ:

-  Вара?.. Мӗнле унта? Каласа парӑр-ха...
Чун кӗлеткерен уйрӑлсан мӗн курни-илтни каллех куҫ умне капланса килчӗ. 

Ҫавӑнтах Пирӗшти сӑмахӗсем ахрӑмланса хӑлхара янӑраса кайрӗҫ: "Этеме 
иртӗхсе пурӑнма ҫут тӗнче кӑтартмасть Ҫӳлхуҫа, вилӗмсӗр пурнӑҫ валли хатӗр- 
ленме ҫуратать..." Эпё... эпё вара ку таранччен мӗнле пурӑннӑ? Турра сума 
сӑвасси ҫеҫ мар, Вӑл пур тесе шухӑшласси те пулман. Хам ӗмӗрте чиркӳре икӗ 
хут -  тӗне кӗртнӗ тата венчет тунӑ чух -  пулнӑ. Ҫакӑ йӗркеллӗ тесе сӗмленнӗ- 
ҫке иҫмасса. Пурнӑҫӑм яп-яка кӑлтӑртатса кусса пынинче те хамӑн тӳпене ҫеҫ 
курман-и тата? Ятлӑ-сумлӑ фирма ертӳҫи-ҫке! Урӑх мӗн кирлӗ? Сӑмса пӗлӗте 
перӗнменни кӑна. Ҫитменнине ҫемьере те тату пурнӑҫ, упӑшкам мана ҫеҫ юра- 
тать тесе шутланӑ мар-и? Турӑ валли ӑҫта вырӑн унта? Ӑна ӑраскалсӑррисем- 
пе пурнӑҫ сакӑлтине сирпӗнсе юлнисем тилмӗрччӗр. Вӗсем валли те ӗҫ мӑй 
таран унӑн. Турӑ мана нимӗн те туса паман, йӑлтах ак ҫак ылтӑн пуҫӑмпа тата 
ик ӗҫчен аллӑмпа меллештернӗ тесе каппайланмастӑм-и мӑшӑрӑм умӗнче те? 
Эй, айван! Ҫав "ылтӑн" пуҫ купташки чӑл-пар саланса каясран Турӑ упраса хӑ- 
варман тӑк, усал-тӗсел ман хӳтлӗхсӗр чунӑма хӑйсен Турӑсӑр сивӗ тӗнчине 
туххӑмрах сӗтӗрсе каятчӗ ӗнтӗ. Хӑйне пӗлмен, сума суман ачисене те ҫав та
ран юратма пултаракан Туррӑн хӑвачӗ упраса хӑварнинчен тепӗр хут вышкай- 
сӑр тӗлӗнсе выртаканскер, эпӗ хӗрарӑмсене шӑппӑн ҫеҫ сӑмах хушрӑм:

-  Пӗлетӗр-и, хӗрсем, Турӑ пур... Эпё халь ҫакна тин ӗнентӗм. Мана Вӑл чу- 
нӑма ҫӑлма тепӗр хут ҫуратрӗ.

* **

Унтанпа шӑп ҫулталӑк иртрӗ. Вӑхӑт урапи шав малалла кӑлтӑртатнӑҫемӗн

пирӗн ҫемьере те улшӑнусем пулса иртрӗҫ -  Вадимпа иксӗмӗр уйӑх каялла 
аттепе анне пулса тӑтӑмӑр. Ҫитменнине икӗ хут аттепе анне! Йӗкӗреш ачасем 
-  ывӑлпа хӗр -  парнелерӗ пире Турӑ. Мана ҫӑлса хӑварнӑ тухтӑра асра тытса 
Виктор тата Виктория ят патӑмӑр вӗсене.

...Паян сентябрӗн ҫирӗм пӗрремӗшӗ, манӑн иккӗмӗш ҫуралнӑ кун. Таврара 
сап-сар шевлепе ҫиҫсе тӑракан юмахри евӗр ылтӑн кӗркунне. Пушкин ытахаль- 
тен ҫак вӑхӑта ытараймасӑр каҫӑхсах сӑвӑ ҫырман-тӑр ӗнтӗ. Аллейӑри сарӑ- 
хӗрлӗ-хӑмӑр ҫулҫӑсене чӑштӑртаттарса чиркӳ еннелле утатпӑр Вадимпа. Мӑ- 
шӑрӑм тӗксе пыракан икӗ вырӑнлӑ кӳмере ывӑлпа хӗрӗмӗр тутисене тӗлӗкре 
те чӑпӑрт-чӑпӑрт тутарса паппа тӑваҫҫӗ. Эпӗ, ҫулталӑк каялла шӑп ҫак кун пул
са иртнӗ пӑтӑрмаха аса илкелесе шухӑш сӗлкӗшӗнче ашса пыраканскер, чипер 
утнӑ ҫӗртех тӑп чарӑнса тӑтӑм.

-  Итле-ха, Вадим, -  эпӗ пӗлейменни ун куҫӗнче мар-и тенӗн упӑшкама кур- 
ран тинкертӗм, -  Турӑ амӑшӗ хӑҫан ҫуралнӑ?

Чун тӗнчи еннелле ман евӗрлех пирвайхи утӑмсем тӑвакан мӑшӑрӑм эпӗ 
мӗн шухӑшпа ҫапла ыйтнине тавҫӑраймасӑр хулпуҫҫине сиктерчӗ:

-  Пӗлместӗп, Мариша. Мӗн пулчӗ сасартӑк? Чиркӳре пӗлеҫҫех ӗнтӗ, ыйтат- 
пӑр ак...

Хӑй ҫавӑнтах тем самантра куҫне уҫнӑ хӗрӗмпе сассине йӑвашран та йӑ- 
вашлатса калаҫма та пуҫларӗ. Тӗлӗнмелле ҫын иккен ман Вадим. Ачасем 
ҫуралнӑ хыҫҫӑн ҫеҫ эпӗ ӑна пачах ҫӗнӗлле куҫпа курса хакпама вӗрентӗм 
мар-и. Тавах Турра ҫакӑншӑн.

-  Турамӑш ҫуралнӑ кун тӗне кӗртнӗ мана, ятӑм та Мария. Пӗлмеллех ман 
ҫак уяв хӑҫан иккенне...- чиркӳ картишне кӗнӗ май те хампа хам калаҫрӑм, те 
упӑшкана ӑнлантартӑм.

Курман та: пӗр ҫамрӑках мар хӗрарӑма пырса ҫапӑнасран аран пӑрӑнса 
ӗлкӗртӗм. Хӗрес хывса илчӗ те хайхискер пирӗн енне ҫаврӑнса:

-  Каҫарӑр, ачамсем, уяв ячӗпе сире, -  терӗ, унтан айккинелле пӑхса хушса 
хучӗ, -  Таса хӗр Мария, эсӗ те каҫар, васкатӑп, нумай тӑраймарӑм, ҫырлах 
мана, ҫылӑхлӑскере...

Ҫакна илтсен Вадимпа иксӗмӗр те пӗр харӑс персе ятӑмӑр:
-  Калӑр-ха, мӗнле уяв паян?
-Т урам ӑш  ҫуралнӑ кун паян, ачамсем.
Хапха алӑкӗн шашулкки хӑй вырӑнне шӑнкӑрт! кӗрсе ларнӑ майлах пулчӗ 

ку. Мӗн пулни-иртнине пӗр чӗрӗм самантра йӑлт ӑнланса илнӗскер, мӑшӑрӑм 
ҫумне тӗршӗнтӗм те савӑнӑҫ куҫҫулӗ тӑрук килекен ҫумӑрла куҫран шапӑр-р! 
юхса аннине сисрӗм. Турамӑш ҫуралнӑ кун апла мана Турӑ нимле виҫене те 
шӑнӑҫайми парне кӳнӗ -  чунӑма ҫӑлмалли иккӗмӗш пурнӑҫ парнеленӗ.

Ю.А. БУБНОВ 2007 ҪУЛХИ AKA УЙӐХӖНЧЕ СЕРГЕЙ ЖУРАВЛЕВА ПАНӐ 
ИНТЕРВЬЮРАН:

-  Юрий Александрович, мӗншӗн-ха пурнӑҫӑрта пир, палитра, киҫтӗк, сӑрӑ 
суйласа илтӗр? Тӗрӗссипе пач урӑхла пулма пултарнӑ-ҫке: гримерка, сце
на, роль...

-  Ачалӑх, чӑн та, театрта иртнӗ. Ҫывӑрма ҫеҫ киле таврӑннӑ. Шкул ҫулӗсен- 
че кулленхи ҫул та улшӑнман: ирхине вӗренме кайнӑ, ун хыҫҫӑн -  ӳнер шкулне, 
унтан -  театра. Уроксене гримеркӑра хатӗрленнӗ, тӳрех вара аттепе анне выля- 
кан спектакле курма васканӑ. Пӗтӗм пьесине пӑхмасӑр калама вӗреннӗ, суфлер 
кирлӗ пулман мана. Ҫавӑнпа пӗррехинче аслӑ кпасра вӗреннӗ чухне атте вырӑ- 
нне выляма та лекрӗ.

Эпӗ сӑрӑ тӗнчине музыка шкулӗнчен пырса кӗнӗ. Вун пӗре ҫитсен фортепья
но калама вӗренес килчӗ. Виҫӗ-тӑватӑ хутчен унта кайсан аттепе анненни евӗрлӗ 
пултарулӑх ҫуккине ӑнкарса илтӗм. Тантӑшӑмсем Пионер ҫуртӗнчи изокружока 
ҫӳреме сӗнчӗҫ. Унтан мана 1-мӗш номерлӗ ӳнер шкулне куҫарчӗҫ, вӗрентекенӗм 
Виктор Леонтьевич Немцев пулчӗ. Вӑл Шупашкарти ӳнер училищине вӗренме 
кӗме ӳкӗтлерӗ. Унпа килӗшнӗччӗ те ӗнтӗ. Юлташӑмсем мана нумай тӗспе туха- 
кан «Советский Союз» журнал кӑтартрӗҫ. Ӑна пӑхса ларнӑ чухне Палех мини- 
атюрин репродукцийӗсене асӑрхарӑм та ҫапла шутларӑм: «Ҫав училищӗне ҫеҫ 
вӗренме кӗретӗп». Пӗтӗм Совет Союзӗнчен темӗн чухлӗ абитуриент пынӑччӗ 
унта. Мана кӑштах ҫӑмӑлрах пулчӗ, мӗншӗн тесен ӑсталӑха ӳнер шкулӗнче 
ӳстернӗ-ҫке, уйӑх ҫурӑ хатӗрлев курсне ҫӳренӗ. Ҫавӑнпа вӗренме кӗрейрӗм.

-  Палехра вӗреннӗ чухне пӗр ӑнсӑртлӑх сан шӑпуна чутах улӑштарай- 
ман тенине илтнӗччӗ.

-  3-мӗш курсра училище директорӗ чӗнтерчӗ. «Юра, санӑн художество пул- 
тарулӑхӗ йӗркелемелле», -  терӗ. «Манӑн? Эпё юрлама та, ташлама та...» «Са- 
нӑнах, -  сӑмаха пат татрӗ вӑл алри папкине уҫса. -  Эпё сан биографипе пал- 
лашрӑм». Сасӑпа вулама пуҫларӗ: А ш ш ӗ -Александр Иванович Бубнов-Ч ӑваш  
академи театрӗн артисчӗ, амӑшӗ Светлана Никифоровна та... Артистсен ывӑлӗ, 
апла эпӗ хушнӑ ӗҫ саншӑн -  шӑл ҫемми».

Тавлашни усӑсӑр пуласса ӑнлантӑм, юрлама та, ташлама та хӑнӑхма тиврӗ. 
Эпӗ хавхаланса кайрӑм, комисси пирӗн концерта курсан, мана музыка училищин 
ташӑ уйрӑмне ҫӳреме сӗнчӗ. Эпӗ килӗшрӗм те икӗ ҫӗрте пӗр вӑхӑтрах вӗренме 
пуҫларӑм. Ҫакӑнпах вӗҫленмерӗ-ха, музыка училищинче диплом ӗҫӗ хӳтӗленӗ 
чухне «Щелкунчик» балетри пӗр сыпӑка ташласа патӑм. Ун хыҫҫӑн комисси пред- 
седателӗ патне чӗнтерчӗҫ. Вӑл Ваганов ячӗллӗ балет училищин преподавателӗ 
пулнӑ-мӗн. Каллех ӑмсанмалла сӗнӳ илтрӗм: «Художество училищине парах, 
эпир сана хамӑр пата экзаменсӑрах 3-мӗш кпаса илетпёр». Анчах эпё ҫак сӗнӳпе 
пачах килӗшмерӗм. Ташӑ коллективӗн художество ертӳҫин дипломне илтӗм те 
миниатюра ӗҫӗпе аппалантӑм, каҫсерен Культура керменӗнче художество ертӳ- 
ҫинче ӗҫлесе пурӑнтӑм. Училищӗрен вӗренсе тухсан, 1969-мӗш ҫулта, тӑван ене 
таврӑнтӑм, кӗркунне ҫара илчӗҫ -  киҫтӗкпе сӑрра тинӗс тумӗпе «ылмаштарма» 
тиврӗ. Ленинград флотне ҫаклантӑм. Штаба лекрӗм, чертежсем тӑваттӑм, ҫыру 
ӗҫӗпе аппаланаттӑм. Документсене штаба леҫнӗ чухне И.Репин ячӗллӗ акаде-



ми умӗнчен иртнӗ май манпа пӗрле утакан 3-мӗш рангри капитана: «Эпӗ граж- 
данкӑра Палех художество училищинчен вӗренсе тухнӑ вӗт», -  терӗм. «Пирӗн 
пушӑ вӑхӑт пур, академие кӗрсе тухар», -  сӗнчӗ офицер. Искусство храмӗн алӑкӗ 
урлӑ каҫсанах тӗлӗннипе шак хытса кайрӑм, чӗлхе ҫаврӑнми пулчӗ, ӳт чӗтрене 
ерчӗ. «Ҫартан таврӑнсанах кунта вӗренме килетӗп», -  ҫирӗп тӗллев лартрӑм.

Чӳк уйӑхӗнче ҫар вӗренӗвӗ пуҫланчӗ, унта эпӗ шӑнса пӑсӑлтӑм. Тухтӑрсен 
комиссийӗ манӑн сывлӑхӑм япӑххине ҫирӑплетрӗ, киле ячӗ. Киле таврӑнсан те
левидение художника вырнаҫрӑм. Ӗҫӗ йывӑрах марччӗ. Института вӗренме кӗме 
хатӗрленме кансӗртерех пулчӗ. Художество училищинче вӗрентекен Ермолае
ва патне кайрӑм, рисовани урокӗсене ҫӳреме ирӗк пама ыйтрӑм. Розалия Ми
хайловна хирӗҫлемерӗ, анчах ҫапла каларӗ: «Пире 36 сехетлӗх натурщик кирлӗ, 
пулма килӗш, вара -  тархасшӑн». Пуҫланчӗ хайхи кашни саманта шута илнӗ 
пурнӑҫ: кӑнтрӑла -  телевидени, каҫхине -  училище.

-  Розалия Михайловна шкулӗ вӗренме кӗме еплерех пулӑшрӗ?
-  Абитуриентсене икӗ натюрмортран пӗрне суйласа илме ирӗк пачӗҫ. Пурте 

пӗрремӗш варианта кӑмӑлларӗҫ, ӑна ӳкерме ларса тухрӗҫ, ман валли вырӑн 
юлмарӗ, эпё «шурри» текенни патне пӗр-пӗччен утрӑм. Мӗн ӳкернине айккин- 
чен пӑхрӑм та хӑраса ӳкрӗм. Япаласене уйӑрса илме те ҫук, йӑлтах шап-шурӑ, 
ҫӗнӗрен ӳкерме кая юлнӑ. «Йӑлтах харама кайрӗ, йӑлтах харама кайрӗ», -  ҫав 
тери пӑшӑрханса ӳкрӗм. Сасартӑк ҫав вӑхӑтра килте тӗртнӗ кавире асӑрхарӑм, 
ӑна хамӑн натюрморта кӗртрӗм. Ман пата комисси пырса та тӑчӗ.

-  Эсир ӑҫтан килнӗ? -  ыйтрӗ пӗри.
-  Шупашкарти художество...
-  Чӑваш Енче лайӑх шкул. Ермолаева патӗнче вӗренмен-и ӑнсӑртран?
-  Ун патӗнче.
Манпа калаҫнӑ педагог Розалия Михайловнӑпа пӗрле вӗреннӗ иккен.
-  Тӑваттӑмӗш курс пуҫламӑшӗнче сире кӑларса яма пуҫланӑ-мӗн.
-  Ҫуллахи каникул вӑхӑтӗнче Шупашкарти художник юлташсем пӗр чиркӗвӗн 

турӑшӗсене ҫӗнетме хутшӑнма сӗнчӗҫ. Килӗшрӗм. Практика. Кайран, хавхала- 
нуллӑн института таврӑнсан, куратор мана пӑлхануллӑн ҫапла пӗлтерчӗ: «Юра, 
сана институтран кӑларса ярасшӑн». Тӗлӗнсе кайнӑскер ректор патне кӗтӗм. Про
фессор тӳрех ҫыру вулама пуҫларӗ: «Бубнов студент ҫулла чиркӳре турӑшсем 
ӳкернӗ». Эпӗ ӑна тимлӗн итлерӗм, унтан хӑюлӑх тупса ҫапла каласа хутӑм: «Эпӗ 
реставраци уйрӑмӗнче вӗренетӗп-ҫке. -У н  умне 16 сӑн ӳкерчӗк кӑларса хутӑм. -  
Кусем реставрациличчен, ҫаксем -  кайран. Уйрӑмлӑх пур-и?»

Ректор тимлесех пӑхрӗ те аллине сулчӗ: «Йӑлтах ӑнлантӑм, кайса вӗренех».



Шӑхачсен 
ҫӑлтӑрӗ

КАШ НИ ҪЫН -Х Ӑ Й  ТӖНЧЕ
Ҫапла калаҫҫӗ ун ҫинчен ялта. 

Вӑл хӑйӗн чӗринче кашни ҫын 
валли ҫутӑ хӗлхем, ӑшӑлӑх тупма 
тӑрӑшать. Вырӑс ҫемйинче ӳснӗ 
пулин те шкулта вунӑ ҫул ытла 
чӑваш чӗлхине вӗрентнӗ. Чӑвашла 
ҫепӗҫ те илемлӗ пуплет, ваттисен 
сӑмахӗсемпе халӑх каларӑшне 
питӗ нумай пӗлет. Вырӑс, ирҫе 
юррисене чӑвашла куҫарать. Хӑй 
те кӗвӗлет. Тӑван ялӗнче "Умари- 
на" ("улмуҫҫи” тени пулать) ирҫе 
фольклор ушкӑнӗ йӗркеленӗ. 
Унтанпа ансамбль тӑван тӑрӑхра 
кӑна мар, республикӑра та па- 
лӑрнӑ. Чылай концерт кӑтартнӑ, 
кураканшӑн чӑн-чӑн хӗпӗртев 
пулса тӑнӑ. Кӑҫал вара "Умарина" 
халӑх ятне илме тивӗҫ пулнӑ. 
"Кашни ҫын -  хӑй тӗнче", -  теҫҫӗ, 
Патӑрьел районӗнчи Шӑхачра 
пурӑнакан Зинаида Михайловна 
Гугушкинӑн тӗнчи чӑнласах та 
пысӑк та пуян, тулли.

-  Питӗ учитель пулас килетчӗ те... Шкулта аван ӗлкӗрсе пыраттӑм -  укҫа 
ҫуккипе малалла вӗренме каясси пулмарӗ. Эпё И.Я.Яковлев ячӗллӗ Чӑваш 
патшалӑх педагогика институтне вӗренме те кӗнӗччӗ, чӗнсе те янӑччӗ ӗнтӗ... 
Сакӑр ачаллӑ ҫемьере ҫитӗннӗ эпё. Атте инвалидчӗ. Нимӗн тума та ҫук, 
фермӑна пӑру пӑхма вырнаҫрӑм. 1957 ҫулта вара йывӑҫран тӗрлӗ япала 
тӑвакан Шӑхачри комбината кайрӑм. Вӑл вӑхӑтра председательте пирӗн 
тӑван ӗҫлетчӗ. "Эсир -  пултаруллӑ ҫынсем, шӑллусем купӑс калаҫҫӗ, клуба 
ӗҫе вы рнаҫ-ха",-терӗ вӑл. Районти (ун чухне Первомайски районӗччӗ) куль
тура пайӗнчен мана Чӑваш Ҫармӑса (халӗ Йӗпреҫ районне кӗрет) ӑсатрӗҫ. 
Ялти культура шайне ӳстерес тесе ҫине тӑрсах ӗҫе пикеннӗччӗ ӗнтӗ -  "Таҫта 
тӑрмашса ан ҫӳре, тӑван ялах кил", -  терӗ председатель. Эпё вара таврӑн- 
тӑм юратнӑ Шӑхача! Завклуб та, библиотекарь те, илемлӗх ертӳҫи те, води
тель те -  хамах. Билет та сутатӑп. Кӗҫех фольклор ушкӑнӗ йӗркелерӗм. Мал- 
танах вёл "Березка" ятлӑччӗ. Каярах, ирҫе халӑх юррисене шӑрантарнӑран, 
"Умарина" пултӑр терӗҫ. Эпё ирҫе каччине Николая качча тухнӑччӗ. Хуняма



вырӑсла та, чӑвашла та пӗлместчӗ, ирҫелле кӑна калаҫатчӗ. Ирӗксӗрех вёсен 
чӗлхине вӗренме тиврӗ. Чӑваш ялӗнче пурӑннӑ май чӑваш чӗлхине ачара- 
нах пӗлеттӗм. Ҫавӑнпа репертуарта ирҫе, чӑваш, вырӑс юррисемччӗ,- кала- 
са парать Зинаида Михайловна.

Шӑхачсем районти пултарулӑх ушкӑнӗсен фестивалӗнче пӗрремӗш вы- 
рӑна тухаҫҫӗ. Вӗсене ӗнтӗ Шупашкар сцени кӗтет!

- Т ё п хулара эпир, агроном, комбайнер, доярка, сысна самӑртакансен бри- 
гадирӗ, культработник ӗҫченӗ, бухгалтер, чӑх-чӗп пӑхакан, пӗрин хыҫҫӑн тепри 
тухса такмак шӑрантартӑмӑр. "Сирӗн кунта кӗтӳҫ кӑна ҫитмест",-тӗртсе илчӗ 
пире концерта ертсе пыраканни. Эпӗ ҫухалса каймарӑм: "Кӗтӳҫ кӗтӳ кӗтет, 
эпир вара юрлатпӑр", -те р ӗ м . Такмак шӑрантарнӑ хыҫҫӑн пирӗн чӑх-чӗп пӑ- 
хакан пикен пӗр карҫинкка ҫӑмартапа ташламаллаччӗ. Чӗрӗ ҫӑмартапа май 
килмест-ха тесе ялти комбинатра йывӑҫран ӑсталаттартӑмӑр. Ҫиеле пӗҫернӗ 
ҫӑмартасем хутӑмӑр. Сцена умӗнче (эпир урамра юрласа ташланӑччӗ) 
кӳленчӗк пурччӗ. Люба Разина ташланӑ чухне вӑрр! ҫаврӑнчӗ -  карҫинккари 
пӗр йывӑҫ ҫӑмарта тухрӗ ӳкрӗ, сцена ҫинче сикрӗ-сикрӗ те шыва кусса кӗрсе 
кайрӗ. Ишсе ҫӳрет... Йывӑҫ ҫӑмарта пулнине пӗлчӗҫ ӗнтӗ вара",- кула-кула 
аса илет ансамбль ертӳҫи.

Пуҫаруллӑ, мал ӗмӗтлӗ Зинаида Гугушкина аслисемпе ӗҫленипе пӗрлех 
пултарулӑха шкул ачисене те явӑҫтарма тӑрӑшнӑ. Вӗсене ташлама вӗрент- 
нине асӑрханӑ директор ӑна шкула ӗҫлеме чӗнет. "Ҫитет, ӗмӗрӗпех тринкки- 
тринкки сикеймӗн, вӗренме каймаллах",- шухӑшласа илет вырӑнти "артист
ка". Чӗннӗ ҫӗре, культура ҫуртӗнчен пӗлӳ ҫуртне, тухса утать.

-  Эсӗ ырантан 4-мӗш кпассене вӗрентетӗн",-терӗҫ мана шкулта. Тӗрӗслев 
ӗҫӗ ирттеретӗп: ачисем шутлама пӗлмеҫҫӗ те -  йӗретӗп. "Санран ҫын пу- 
лать, эсӗ йӗретӗн-ха",- хавхалантарма тӑрӑшатчӗ директорӑн ҫумӗ, аслӑ 
ҫулсенчискер. Каярах мана аслӑ классенче вырӑс чӗлхипе литературине 
вӗрентме шанчӗҫ. Ҫав ҫулсенче Шупашкарти пединститутран куҫӑн мар мелпе 
вӗренсе тухрӑм. Чӑваш чӗлхипе литературин учительници пенсие кайрӗ те 
каллех мана "ҫураҫрӗҫ". Шкулта ку чӗлхепе пӗлӳ илмен пулин те килӗшме 
тиврӗ. Шаннине тӳрре кӑларас тесе вунӑ ҫул хушшинче чӑваш чӗлхипе лите
ратурин программине пӑхмасӑр вӗренсе ҫитрӗм. Ачасене сочиненисем ҫырнӑ 
чухне яланах эпиграфсем туптараттӑмччӗ. Ӑна паянхи кунчченех ас тӑваҫҫӗ 
вӗренекенӗмсем. Унтан тата икӗ ҫул нимӗҫ чӗлхи те вӗренттерчӗҫ. Тивӗҫлӗ 
канӑва тухсан та шкулта 7 ҫул ӗҫлерӗм ,- пӗлтерет Зинаида Михайловна. -  
Пӗрре, шкул директорӗнче вӑй хунӑ тапхӑрта, Канашран брикет тиесе 
килтӗмӗр. "Кӑна кам пуш атӗ-ха ӗнтӗ?"-ыйтрӗ вӑл аптраса. "Эпӗ"-терӗм те 
ӗҫе пикентӗм. Ҫур прицепа пушатсан тӳсеймерӗ арҫын -  пулӑшма хӑпарчӗ. 
Ҫирӑп кӑмӑллӑ пулнӑран мана ун чухне хӑшӗсем "Михалыч" тетчӗҫ.

Шкулта ӗҫленӗ вӑхӑтра та вӑл хӑйӗн пултарулӑх ушкӑнне ертсе пынӑ. 
Халӗ "Умарина" ансамбле ҫӳрекенсен чӑваш, вырӑс, ирҫе тумӗсем пур.



Маларах ватӑсенчен илнӗ, хӑйсем ҫӗленӗ ҫи-пуҫпа та сцена ҫине тухнӑ.
-  Шупашкарти пёр фестивальте эпир чӑн-чӑн вырӑс туйне кӑтартрӑмӑр. Авла- 

накан каччи те, качча каякан хёрё те пурччё. Вёсем авалхилле шупка кёпесемпеччё. 
Эпё, тёп евчё, хама валли плюш чаршавран кӗпе ҫӗлетнӗччӗ. Пиҫиххипе хытӑ 
туртса ҫыхнӑччӗ. Чӑтма ҫук шӑрӑх, пилӗке касать. Пултарулӑхпа паппаштарнӑ хыҫ- 
ҫӑн пирӗн пата пӗр арҫын пычӗ те: "Эсир ӑҫтан килнӗ? Вырӑс туйне халӗ никам та 
ҫакӑн пек тӗплӗн кӑтартмасть. Эх, тумӗ сирӗн чӑн-чӑн вырӑсли пулсанччӗ...",-хӑ- 
партланӑвне пытармарӗ хайхи. Пирӗн телее, вӑп Культура министерствинче ӗҫленӗ 
иккен. Ҫакскер пире 15 хӗрарӑм кӗпи пама шантарчӗ. Хӑйӗн сӑмахне тытрӗ! Нума- 
ях пулмасть ирҫе салтакӗсен юррине ҫыртӑм. Йӗкӗтсене ӗлӗк ҫара епле ӑсатнине 
ваттисенчен ыйтса пӗлтӗмӗр. Хапӗ ҫак йӑла-йӗркене сцена ҫинче кӑтартатпӑр. Шел, 
ҫамрӑксем юрра-ташша хутшӑнасшӑнах мар. Ваттисем вилсе пыраҫҫӗ. Пӗлтӗр Пӑ- 
лапуҫ Пашьелте иртнӗ Патӑрьел районӗн кунӗнче ирҫе юррисене шӑрантарсан 
район администрациӗн пуҫлӑхӗ Николай Глухов та мухтанӑччӗ, "Аван юрлатӑр, 
тепӗр ҫул Мордовине Атяшевӑна илсе каятӑп, ӗнӗрсене сутӑр",- тенӗччӗ вӑл ун 
чухне шӳтлерех. Эпӗ ӗнене сутрӑм ӗнтӗ",- кулкалать Зинаида Михайловна.

Авалхи йӑла-йӗрке ан манӑҫтӑрччӗ, яш-кӗрӗмпе хӗр упраҫ вӗренсе юлччӗр 
тесе тӑрӑшаҫҫӗ Шӑхачсем. Кунта ҫулсеренех Ҫимӗкре ял кунне сумлӑ уяв- 
лаҫҫӗ. Урамсене арҫынсем вӑрмантан касса килнӗ йывӑҫсемпе хитрелетеҫҫӗ, 
хӗрсемпе каччӑсем урамра пухӑнса юрӑсем юрласа вӑрмана каяҫҫӗ. Унта 
купӑс каласа юрлаҫҫӗ, ташлаҫҫӗ. Пикесем вӗрене ҫулҫисенчен пуҫ кӑшӑлӗ 
туса тӑхӑнаҫҫӗ. Вӑрмантан виҫӗ мӑшӑр -  туслӑ пурӑнакан виҫӗ халӑх ячӗпе 
-  хурӑн касса килеҫҫӗ. Вӗсене тутӑрсемпе, хӑюсемпе капӑрлатаҫҫӗ. Ҫимӗк 
йывӑҫҫисене йӑтса пыракансем юрлаҫҫӗ, ташлаҫҫӗ. Урэ (ирҫелле -  тарҫӑ) 
ҫырми патне ҫитсен чарӑнаҫҫӗ. Хурӑн тураттисене шыва ывӑтаҫҫӗ. Вӗсем 
путманни -  лайӑха, путни ырӑ мара пӗлтерет имӗш. Уявра виҫӗ наци юрри
сене шӑрантараҫҫӗ. Кӑҫал та хурӑн касса мӗнпур йӑлана тунӑ вӗсем.

-  Пирӗн хыҫҫӑн Чеменсем, Тури Чакӑсем, Пӑлапуҫ Пашьелсем хурӑн кас- 
ма пуҫларӗҫ. Вӑл та хӑйне май культура, майӗпен пулсан та сарӑлма ты- 
тӑнчӗ. Пурнӑҫ юрлани-ташлани, сӗтел хушшинче ларни ҫеҫ мар, чун валли 
мӗн те пулсан кирлӗ. Патӑрьел районӗнче ирҫесем сахаллансах пыраҫҫӗ. 
Пӑлапуҫ Нурӑсри ирҫесем йӑлт чӑвашланнӑ. Пирӗн ялта та таса ирҫе ҫук. 
Вӗсем чӑвашсемпе, вырӑссемпе хутшӑннӑ. "Умарина" ансамбль вара авал- 
лӑхпа малашлӑха ҫыхӑнтаракан тӗвӗ, -  чунне уҫрӗ пысӑк чӗреллӗ хӗрарӑм.

Нумаях пулмасть Зинаида Михайловна хӑйӗн "Умарина" фольклор ушкӑ- 
нӗпе Пӑрачкав районӗнчи Напольное салинче иртнӗ ирҫе культурин фести- 
вальне хутш ӑннӑ. Ӑна унта культурӑна аталантарассиш ӗн ырми-канми 
ӗҫленӗш ӗн Хисеп хучӗпе чысланӑ. Патӑрьел районӗнче нумай ҫул пӗрле 
пурӑнакансене чыслаҫҫӗ-и е пӗр-пӗр уяв ирттереҫҫӗ -  Шӑхачсен "ҫӑлтӑрӗсӗр" 
ниепле те май ҫук.

Зинаида Михайловна алӑ ӗҫне те питӗ ӑста. Сӗтел валли чӗнтӗрлӗ ҫитти-



сем, салфеткӑсем, тутӑрсем ҫыхать, пит шӑллисем тӗрлет. Икӗ ывӑлпа икӗ 
хӗр пӑхса ӳстернӗ вӗсем мӑшӑрӗпе. Савнӑ ҫынни пурнӑҫран уйрӑлнӑ ӗнтӗ, 
ачисем тӗрлӗ хулара ҫемье ҫавӑрнӑ. "Ы вӑлсем-кинсем  валли, хӗрсем 
кӗрӳсем валли пулчӗҫ",- шӳтлет Зинаида Михайловна. Амӑшне манӑҫа кӑ- 
ларса пурӑнмаҫҫӗ вӗсем, тӑтӑшах килсе ҫӳреҫҫӗ. Улма йывӑҫҫинчен аякка 
ӳкмест тенешкел мӑнукӗ Сергей ҫулсерен ирҫе юррисен "Солнышко" фести- 
вальне хутшӑнса малти вырӑнсене йышӑнать. Асламӑшӗ ӑна ирҫе халӑх тумӗ 
те ҫӗлесе панӑ.

-  Тӗпренчӗкӗмсем килте мар, ялта тӑвансем ҫук. Тавах кӳршӗсене, ан
самбле ҫӳрекенсене. Мана пӑрахмаҫҫӗ. Чунӑм халӗ те ҫамрӑк, анчах ватлӑх 
хӑйӗннех илет. Чирлесен эмел ӗҫме пулать, ватлӑхран вара нимӗнпе те сип- 
ленейместӗн. Ватӑ ҫын тӑватӑ ҫын тӗшшине тӑни кӑна кӑштах лӑпланта- 
рать. Тата юрӑ-кӗвӗ кӑмӑла ҫӗкпет. Хавхалантарать.

Шӑхач ялӗ пысӑк ял,
Ларать вӑрман хӗрринче.
Туслӑх ӳсет кунсерен 
Виҫӗ халӑх хушшинче.
Аслӑ уяв пуҫланать,
Пӗтӗм халӑх савӑнать.
Вырӑс юрлать вырӑсла,
Ирҫе юрлать ирҫелле,
Пурте пӗрле пухӑнсан 
Яраҫ юрра чӑвашла,

-  ҫапла юрланӑн каласа ӑсатрӗ мана пултаруллӑ хӗрарӑм. Мӗн калӑн, Шӑ- 
хачсен чунӗ те, чӗри те вӑл чӑнахах та.

Роза ВЛАСОВА, 
Патӑрьел районӗ, 

Шӑхач

<5 ЧӐВАШ  ЧАПӖ

Универсиадӑпа 
Олимп вӑййисем таран

Пӗлтӗр Раҫҫейре пирӗн ҫӗршывра наци Олимп комитетне туса хунӑран- 
па 100 ҫул ҫитнине анлӑн паллӑ турӗҫ. 1912 ҫулта Швеци тӗп хулинче Сток- 
гольмра пулса иртнӗ ҫуллахи V Олимп вӑййисенче хӑйсен ӑсталӑхӗпе пул- 
тарулӑхне 169 Раҫҫей спортсменӗ кӑтартнӑ. Шел пулин те, ӗлӗкрех те, иртнӗ 
ӗмӗр пуҫламӑшӗнче те Хусан тата Чӗмпӗр кӗпӗрнисене кӗнӗ чӑваш хули- 
семпе ялӗсенче физкультурӑпа спорт аталанманпа пӗрех, Атӑл тӑрӑхӗнчи 
хӑш-пӗр пысӑк хулара ирттернӗ ӑмӑртусемпе турнирсене те хутшӑнман. Вӑл 
вӑхӑтра ют ҫӗр-шывсенче чӑвашсене питӗ сахал пӗлнӗ, хӑш-пӗр патшалӑх- 
ра пачах илтмен. Совет Союзӗнчи аякри регионсенче те пирӗн мухтавлӑ та 
авалхи халӑх ҫинчен ҫур ӗмӗр ытларах каялла кӑна Шуршӑл кӑйкӑрӗ, тӗнче- 
ри тӑваттӑмӗш космонавт Андриян Николаев тӗнче уҫлӑхне вӗҫсе кайнӑ тата 
пирӗн чи вӑйлӑ та ҫивӗч атлетсем Ардалион Игнатьевпа Валериан Соколов 
Австралири Мельбурнта тата Мексикӑра Олимп вӑййисен медальне ҫӗнсе 
илнӗ хыҫҫӑн тӗплӗнрех пӗлме пуҫларӗҫ. Вӗсем хыҫҫӑн Чӑваш Ен чапне СССР 
тава тивӗҫлӗ спорт мастерӗсем Валерий Ярды велосипедист, Владимир

«Хусан-Арена» спорт комплексё.



Воронков йӗлтӗрҫӗ, Валерий Львовпа Валерий Лаптев боксерсем, Мая Кос
тина парашютистка, Светлана Чиркова фехтовальщица, Валентина Егоро
ва, Елена Николаева, Алина Иванова ҫӑмӑл атлетсем, Ирина Солдатова 
ухӑҫ тата ҫӳллӗрех шая ҫӗклерӗҫ. Пурте вӗсем хӑй вӑхӑтӗнче тӗнче чемпио- 
начёсенче тата тӑватӑ ҫулта пӗрре ирттерекен Олимпиадӑсенче ҫӗнтерсе 
чӑваш спорчӗн аталанӑвӗн историне ӗмӗрлӗхе кӗрсе юлчӗҫ.

Чӗрӗк ӗмӗр каялла пӑтрашуллӑ та шавкӑн самана пуҫланчӗ. 1990-мӗш 
ҫулсенче СССР салансан тӗнче карти ҫинче часах никама пӑхӑнман вун пилӗк 
ҫӗршыв курӑнса кайрӗ. Унчченхи хӑватлӑ та мӑнаҫлӑ, экономика тӗлӗшӗнчен 
тӗнчери чи тӗрекпӗ ҫӗршывра пысӑк спорта тимлӗх уйӑрма мехел ҫитерей- 
мерӗҫ. Нимӗн тӗлӗнмелли те ҫук: ку тапхӑрта ирттернӗ тӗнче ӑмӑртӑвӗсен- 
че тата Олимп вӑййисенче Раҫҫейӗн пӗрлештернӗ команди АПШ, Англи, Ки
тай, Канада, Япони тата ытти хӑш-пӗр патшалӑх спортсменӗсене выляса яма 
пуҫларӗ. 2006 тата 2010 ҫулсенче Италире тата Канадӑра пулса иртнӗ хӗлле- 
хи Олимпиадӑсенче те пирӗн ҫӗршывӑн пӗрлештернӗ команди комплексна 
зачетра пӗрремӗш теҫеткене лекме пултараймарӗ.

Чӑваш спортсменӗсем вара темӗнле йывӑр саманара та ҫухалса каймарӗҫ. 
Ҫӗнйӗркелӳччен пулса иртнӗ ҫуллахи тата хӗллехи Олимп вӑййисенче Со
вет Союзӗн пӗрлештернӗ командин йышӗнче 14 чӑваш спортсменӗ ӑмӑртнӑ 
пулсан, 1992 ҫултан пуҫласа кӑҫалччен ирттернӗ ҫакӑн пектӗнчери чи пысӑк 
ӑмӑртусенче Раҫҫей чысне пирӗн республикӑран 35 ҫын (!) хӳтӗленӗ. Испа- 
нири Барселонӑра, Америкӑри Атланта, Австралири Сидней хулисенче, ун- 
тан Афинӑра, Пекинра тата Лондонра пулса иртнӗ XXV-XXX ҫуллахи Олимп 
вӑййисенче Валентина Егоровӑпа Елена Николаева ылтӑн, Олимпиада Ива- 
новӑпа Ирина Калентьева кӗмӗл, Владимир Андреев, Татьяна Архипова тата 
Дмитрий Древин бронза медальсем ҫӗнсе илчӗҫ. Вӗсемсӗр пуҫне ҫӗнӗ ӗмӗр 
пуҫланнӑранпа тӗнче тата Европа чемпионачӗсенчен Светлана Захарова, 
Ольга Егорова, Людмила Петрова, Ирина Тимофеева, Екатерина Блескина, 
Надежда Леонтьева, Андрей Андреев, Вера Соколова, Сильвия Шемеева, 
Петр Трофимов ҫӑмӑл атлетсем, Татьяна Моисеевӑпа Раиса Матвеева, Вя
чеслав Акимов, Павел Магазеев биатлонистсем, Виталий Сергеев, Александр 
Бондарев, Николай Лапшин, Сергей Иванов самбистсемпе дзюдоистсем, 
Алексей Соловьев кикбоксер, Дмитрий Фомиряков, Ал ман Тимофеев, Алек
сандр Федоров кикбоксерсем, Сергей Кирилловпа Любовь Эллина кире пу- 
канӗ йӑтакансем тата ыттисем тӑван Чӑваш Ене ылтӑн е кёмёл медальсем- 
пе таврӑнчӗҫ.

Иртнӗ ӗмӗр варринче вӑй илсе чи ҫӳллӗ шая ҫӗкленнӗ спорт ӑмӑртӑвӗсе- 
не илес пулсан, студентсен Пӗтӗм тӗнчери Универсиади хӑйӗн пӗлтерӗшӗ- 
пе Олимп вӑййисем хыҫҫӑн иккӗмӗш вырӑнта тӑрать. Вӗсенче чӑваш каччи- 
семпе хӗрӗсем уйрӑмах юлашки ҫулсенче лайӑх ӑмӑртаҫҫӗ, тӑван ҫӗр-шыв 
чысне хӳтӗлесе чи вӑйлӑ спортсменсем икӗ ҫулта пӗрре ирттерекен спорт,



мир тата илемлӗх уявӗсенче тӑтӑшах малти вырӑнсене йышӑнма пуҫларӗҫ.
Сӗнтӗрвӑрри районӗнчи Малти Пукаш ялӗнче ҫуралса ӳснӗ Ольга Михай

лова 2009 ҫулта 20 ҫухрӑма хӑвӑрт утса Раҫҫей чемпионатӗнче виҫҫӗмӗш 
вырӑн йышӑнчӗ, унтан, тепӗр уйӑхранах, Белградра пулса иртнӗ XXV Уни- 
версиадӑра финиша чи малтан ҫитсе ылтӑн медале тивӗҫрӗ. Виҫӗм ҫул Ки- 
тайра иртнӗ студентсен тӗнчери спорт уявӗнче Раҫҫей чысне ултӑ чӑваш 
спортсменӗ хӳтӗлерӗ. Велосипед спорчӗн чи йывӑр кӑсӑклӑ енӗпе -  маун- 
тинбайкра ӑмӑртса, Канашри ачасемпе ҫамрӑксен 1-мӗш спорт шкулӗнче 
вӗреннӗ, И.Я.Яковлев ячӗллӗ ЧППУн студентки Ксения Кириллова ылтӑн 
медаль ҫӗнсе илчӗ. Унӑн командӑри юлташӗсем Вячеслав Ластухин штан
гист, Марина Максимовӑпа Людмила Кузьмина ҫӑмӑл атлетсем -  иккӗмӗш, 
Нина Охотникова хӑвӑрт утаканпа Екатерина Горбунова стайер виҫҫӗмӗш 
вырӑнсем йышӑнчӗҫ.

Пӗтӗм тӗнчери XXVII Универсиада кӑҫалхи июлӗн 6-мӗшӗнче Тутарста- 
нӑн тӗп хулинче, "Хусан-Арена" стадионта савӑнӑҫлӑ лару-тӑрура уҫӑлчӗ. 
Раҫҫей Президенчӗ Владимир Путин тата студентсен Пӗтӗм тӗнчери союзӗн 
президенчӗ Кпод-Луи Гальен 160 ҫӗршывран килнӗ 13 пин ытла спортсмена 
чаплӑ уяв ячӗпе ӑшшӑн саламларӗҫ. Владимир Владимирович ун чухне те, 
каярахпа Атӑл хёррине тепёр хут килсен те Хусанти Универсиадӑна тӑватӑ 
ҫулта пӗрре ирттерекен Олимп вӑййисемпе танлаштарчӗ.

Студентсен тӗнчери спорт уявӗ уҫӑлнӑ хыҫҫӑн тепӗр куннех пирӗн ен- 
тешсенчен старта тӗнче спорт мастерӗсем Апина Прокопьевӑпа Наталья Пуч
кова тухрӗҫ. 10 ҫухрӑмлӑ дистанцире пӗрремӗш ҫаврӑмсенчех Япони стай- 
ерӗсем Сузукипе Цуда, Раҫҫейӗн кӑҫалхи чемпионки Наталья Леонтьева тата 
Етӗрне районёнчи Наталья Пучкова малалла ыткӑнчӗҫ. Шел те, шӑрӑх ҫан- 
талӑкри ҫивӗч ӑмӑртура Леонтьева лайӑх результатпа савӑнтараймарӗ, Пуч
кова пиллӗкмӗш вырӑн йышӑнчӗ. Дистанци варринче лидерсем хыҫҫӑн 5-6- 
мӗш пыракан Алина Прокопьева вара финиша ҫитиччен пурӗ тепӗр ҫухрӑм 
юлсан Цуда японкӑран тата хамӑр ҫӗршыври хӗрсенчен иртсе кайрӗ те мӗнле 
те пулин медаль илес тесе пӗтӗм вӑйне пухса чупрӗ. Анчах та Цудӑн тан- 
тӑшне Аюко Сузукине хӑваласа ҫитеймерӗ. Япони чемпионки йывӑр дистан
цие 32 минут та 32, 54 ҫеккунтра вӗҫлесе Универсиадӑн ылтӑн медальне 
ҫӗнсе илчӗ. Апина Прокопьева ӑна пурӗ те темиҫе метр выляса ярса иккӗмӗш 
вырӑн йышӑнчӗ.

Универсиадӑн тӑваттӑмӗш кунӗнче ир-ирех тӗрлӗ ҫӗршыв спортсменки- 
сем 20 ҫухрӑма хӑвӑрт утас енӗпе ӑмӑртрӗҫ. Кунта Раҫҫей чысне ҫуркунне 
вӗҫӗнче Словакири Дудинце хулинче Европа кубокне ҫӗнсе илессишӗн иртнӗ 
ӑмӑртура ҫак дистанцирех 1-4 вырӑнсене йышӑннӑ тӗнче спорт мастерӗсем 
-чӑ ва ш  хӗрӗсем Вера Соколова, Марина Пандакова, Ирина Юманова, ҫӗршы- 
вӑн кӑҫалхи чемпионки, Челябинскри Лина Викулова тата тӗнчери паллӑ 
ҫӑмӑл атлет Саранскри Анисия Кирдяпкина хӳтӗлемеллеччӗ. Шел те, тух-

тӑрсем Хӗрлӗ Чутай районӗнче ҫуралса ӳснӗ Пандаковӑна щит евӗрлӗ парӗн 
чирне пула старта тухма ирӗк памарӗҫ. Хӗрарӑмсен хӑйне евӗрлӗ йывӑр 
марафонӗнче Бикуловӑпа Кирдяпкина тата тӗнчен экс-рекордсменки 23 ҫулти 
Муркаш районӗн хӗрӗ Соколова ҫур сехет ытларах малта пычӗҫ. B.C.Черно
мырдин ячӗллӗ Мускав патшалӑх уҫӑ университечӗн Шупашкарти политех
ника институчӗн студентки Вера Соколова юлашки ҫулсенче мӗнле кӑна 
ҫитӗнӳ тумарӗ-ши? Анчах, шел те, унӑн Универсиадӑн медалӗ пулманччӗ. 
Тен, ҫавӑнпах Вера 16-17 ҫухрӑмах Анисия хыҫҫӑнахтӑрӑш са, пы сӑкхӑвӑр- 
тлӑхпа утрӗ. Анчах тахӑш самантра чӑваш хӗрӗ хӑй те сисмерӗ пулас -  ӑмӑрту 
йӗркине икӗ хут пӑсрӗ, ӑна судьясем сарӑ паллӑ ҫине кӑтартрӗҫ те дистан- 
цирен тухма ыйтрӗҫ. И.Н.Ульянов ячӗллӗ ЧПУн журналистика факультетӗн- 
чен вӗренсе тухнӑ Патӑрьел районӗн хӗрӗ Ирина Юманова, Вера хыҫҫӑн 
пынӑскер, финиша кӑҫал Европа кубокне ҫӗнсе илнӗ Анисия Кирдяпкина 
хы ҫҫӑн иккӗмӗш  ҫитрӗ. Ком андӑпа ӑм ӑртса, Раҫҫей спортсм енкисем  
пӗрремӗш вырӑн йышӑнчӗҫ. Ҫапла вара пирӗн Ира Юманова кӗмӗл медаль- 
пе пӗрле ылтӑннине те тивӗҫрӗ.

ҪакУниверсиадӑра спорта юратакансене Апина Прокопьевӑн ӑсталӑхӗпе 
чӑтӑмлӑхӗ тепӗр хут та тӗлӗнтерчӗ. Вӑл спорт уявӗ вӗҫленеспе ҫурма мара- 
фонра та ӑмӑртрӗ, каллех иккӗмӗш вырӑн йышӑнса тепӗр кӗмӗл медале 
тивӗҫрӗ. Ҫав кунсенчех пирӗн тепӗр икӗ ентеш, Шупашкарти ачасемпе ҫам- 
рӑксен спорт шкулӗсенче вӗреннӗ Антонина Савельева теннисисткӑпа ирӗклӗ

майпа кӗрешекен Екатерина Краснова виҫҫӗмӗш вырӑн йышӑнчӗҫ. Чӑваш 
спортсменӗсем кӑҫалхи Универсиадӑра тӑхӑр медаль ҫӗнсе илчӗҫ.

Июлӗн 17-мӗшӗнче Хусанта савӑнӑҫлӑ лару-тӑрура хупӑннӑ XXVII Уни
версиада студентсен спорчӗн Пӗтӗм тӗнчери союзӗн тата Раҫҫей спорчӗн 
аталанӑвӗн историне ӗмӗрлӗхе кӗрсе юлчӗ. Атӑл хӗрринчи шӗкӗр хулара 
икӗ эрне пурӑннӑ Универсиадӑна йӗркелекенсемпе спорт специалисчӗсем 
Универсиада питӗ пысӑк шайра иртнине палӑртрӗҫ. Вӗсенчен нумайӑшӗ 
Хусан тепӗр 10-15 ҫултанах Олимп вӑййисен тёп хули пулма тивӗҫлине 
пӗлтерчӗ.

Петр СИДОРОВ,
Раҫҫей Федерацийӗн физкультурӑпа спорт отличникӗ



ҪӖНӖ КӖНЕКЕ -  ҪӖНӖ ТӖНЧЕ
Ангелина ПАВЛОВСКАЯ

Ку романӑн журнал варианчӗ «Тӑван Атӑлта» 
пичетленчӗ. Вулакансем ырласа йышӑнчӗҫ ӑна. 
Акӑ халӗ вӑл уйрӑм кӗнекен тухрӗ.

Ытти ҫӗршер чӑваш ялӗ пекех, Йӳҫкасси чухӑн- 
лӑхра та тӗттӗмлӗхре пурӑнать. Выҫлӑх, ҫити-ҫитми 
пурнӑҫ, танмарлӑх хӑшне авать те хуҫать, хӑшне тис- 
кер кайӑка кӑларать. Октябрьти революци хыҫҫӑн 
яла урӑх варкӑш кӗрет. Йӳҫкассинче колхоз йӗрке- 
ленет. Майӗпен-майӗпен ял пурнӑҫӗ те ҫӗнелме 
пуҫлать. Анчах тӗрӗс ҫул суйласа илесси ҫӑмӑл мар 
иккен. Халӑх пуҫӗ ҫине ҫӗнӗ нуша-асап йӑтӑнса 
анать: репресси, ссылка... Ҫеменпе Аннана Архан
гельск облаҫне яраҫҫӗ. Телейӗ тӗппипех пӗтмен ик
кен: шӑпа вӗсене тӑван яла ҫавӑрса килет.

< >

А.А. ПЛЕШАКОВ
Учебника вӗренӗвӗн ҫӗнӗ стандарчӗсемпе 

килӗшӳллӗн хатӗрленӗ.
Кашни сыпӑк умён вӗрену ӗҫӗн тӗп тӗллевӗ- 

семпе задачисене ӑнлантарса панӑ. Кашни темӑ- 
ра "Хӑвна тӗрӗсле" рубрика, вӗренӳ материалӗн 
содержанине кӗскен ҫырса пани тата килте тумал- 
ли ӗҫсем пур. Кашни урок вӗҫӗнче ҫитес урокри 
вӗренӳ ӗҫӗн тӗллевӗсене тата задачисене 
палӑртнӑ. "Пирӗн проектсем" рубрика вӗренӳ 
ӗҫӗсене планлас, ӗҫ результачӗсене пӗлес ӑста- 
лӑха аталантарма пулӑшать.

Константин ИВАНОВ
Аслӑ поэтӑмӑрӑн поэми ку кӗнекере вырӑс- 

ла, тутарла, пушкӑртла, украинла, пӑлхарла, 
венгрла пичетленнӗ. Ҫакӑ питӗ пархатарлӑ. 
Чӑваш Республикинче тӗрлӗ халӑх ҫынни пурӑ- 
нать. Вӗсем те ҫав илемлӗ хайлавпа палла- 
шасшӑн ӗнтӗ. Кӗнекене Ҫеҫпӗл Мишшин обще- 
ствӑлла ыркӑмӑллӑх фончӗ пуҫарнипе кӑларнӑ. 
Пухса хатӗрлекенӗ-чӑваш халӑх поэчӗ В.В.Тур- 
гай.

Константин ИВАНОВ



ПӖР ЮРӐ ИСТОРИЙӖ

«Шур перчетке»
Чаваш халах саваҫи 
Георгий ЕфИМОВ аса илнинчен

Чӑвашрадио паракан передачӑсенчен пӗринче диктор: "Нумаях пулмасть 
Чӑвашсен паллӑ композиторӗ, СССР Патшалӑх премийӗн лауреачӗ Филипп 
Миронович Лукин Куйбышев (халь Самара) облаҫӗнчи чӑвашсем патне кайса 
ҫӳрерӗ. Унтан вӑл халӑхран чылай юрӑ ҫыра-ҫыра илнё. Халё Куйбышев обла- 
ҫӗнче пурӑнакан чӑвашсенчен ҫырса илнё "Шурё перчетке" юрра итлеме 
сёнетпёр..."

Пуҫларӑм итлеме. Илемлё кёвё.
Шур перчетке ҫыхса куҫӑм шӑтрӗ...

Ара, эпё ҫак юрра илтнӗччӗ вӗт-ха? Ӑҫта илтнё? Чим-ха, чим! 1965 ҫулхи утё 
уйӑхӗн каҫӗ аса килчё.

Эпё вёл вёхётра чёваш писателёсен канашён правленийёнче яваплё секре
тарьте ӗҫлеттӗм. Пёр калаҫура И. С. Максимов-Кошкинский драматург мана:

-Я кур  шӑллӑм, пӗлетӗн-и, кӑҫал чёваш драматургине пуҫараканӗсенчен пёри, 
"Вёхётсёр вилём" авторё Михаил Филиппович Акимов ҫитмӗл ҫул тултарать вёт, 
-  терё.

-  Вёл пурёнать-и вара? -  тёлёнсе ыйтрём эпё аслё юлташран.
-  Пурӑнать, учительте ӗҫлет, -  лёпкён хуравларё И. С. Максимов-Кошкинс

кий.
М. Акимов ҫинчен илтнӗ-xa эпё. Анчах та вёл чёрё-сывё иккенне пёлмен. 

Ҫакӑншӑн ёшра питё хытё вётантём, питём те хёрелчё пулмалла, мёншён тесен 
хӑлха тӑрри пӗҫернине аванах гуйрём.

И. С. Максимов-Кошкинский мана "Вёхётсёр вилём" пьесёна сцена ҫинче епле 
лартни ҫинчен каласа пачӗ. Куракан халӑх питё хавхалануллӑн, хыттӑн алӑ ҫупса 
йышӑннӑ-мӗн М. Акимов пьесине.

Кун ҫинчен М. Ф. Акимов, тёл пулсан, ҫапла каласа панине астёватёп:
-  1918 ҫулта эпё "Канаш" хаҫат редакцине ӗҫлеме кӗнӗччӗ. Пирӗн патӑмӑра 

тӑтӑшах чёваш артисчӗсемпе вӗсене ертсе пыракан Иоаким Максимов-Кошкин
ский пырса каятчӗҫ. Вёсен театрне, вӗсем лартакан спектакльсене эпё те курма 
ҫӳреттӗм. Анчах пьесисем пурте вырӑсларан чӑвашла куҫарнисемччӗ. Пӗрре- 
хинче Максимов-Кошкинскирен: «Чӑваш пурнӑҫне кӑтартса паракан оригиналлӑ 
пьесӑсем ҫук-и вара?» -  тесе ыйтсаччӗ те, вёл мана: «Хальлӗхе ҫук-ха»,- терӗ.

М. Акимов ҫакӑн хыҫҫӑн хӑй пьеса ҫырма пуҫӑнать. 1919 ҫулта "Вёхётсёр 
вилӗм" драмӑна Чӗмпӗрте пичетлесе кӑларать.

Чёваш драматургине пуҫласа янӑ ҫынсенчен пӗри ҫуралнӑранпа 70 ҫул тул
тарать! Мӗнпе савӑнтармалла ӑна? Акӑ, Чёваш писателёсен Канашӗн правле-



нийӗ лару ирттерет. Ҫав ларура М. Ф. Акимовӑн икӗ пьесине пичетлесе кӑларас 
тесе йышӑнать. Кӗнекине пичете хатӗрлеме мана хушрӗҫ.

Кӗнекене "Вӑхӑтсӑр вилӗм", "Илюк" драмӑсене кӗртнӗччӗ. Кӗнеке редакторе 
ҫамрӑк автор М. Н. Ильин (пулас паллӑ писатель Юхма Мишши) пулчӗ. Алҫырӑвне 
набора хӑвӑрт патӑмӑр. Кӗнеки те хӑвӑрт тухса кайрӗ.

Иккӗн, эпё тата М. Н. Ильин, Ҫӗнӗ Эйпеҫ ялне, Улатӑр районне, М. Ф. Акимо
ва чыслама тухса кайрӑмӑр. Ял клубӗнче чысларӗҫ драматурга. Кайран ун килӗ- 
нче хӑналанса та лартӑмӑр. М. Акимов мана хӑй кӗнекине "Георгий Андреевич 
Ефимова, кӗнеке хатӗрлекене, автортан" тесе ҫырса пачӗ. Ку 1965 ҫулхи июлӗн 
29-мӗш кунӗнче пулчӗ.

Сӗтел хушшинче Михаил Филиппович иртнисене аса илнё май пёр юрӑ юрла- 
са пачё.

-  Ку юрра "Илюк" пьесӑра юрлатчӗҫ, -  терӗ вӑл именчӗклӗн. Сасси вӑйлах 
марччӗ унӑн. Ҫитмӗлти ҫын ӗнтӗ -  мӗн тӑвӑпӑр?

Шур перчетке ҫыхса пӳрнем шӑтрӗ,
Тусӑм, саншӑн йӗрсе куҫ пӑсӑлчӗ.
Тусӑм, уйрӑлатпӑр аллӑна пар...

"Илюк" драмӑра юрланӑ ҫак юрра артистсем. Драмӑри юрӑ халӑх хушшине 
сарӑлса чӑн-чӑн халӑх юрри пулса тӑнӑ. Юрать-ха, Самар чӑвашӗсем юрра уп- 
ранӑ. Юрать-ха, Филипп Лукин ҫырса илнӗ! Ҫапла ҫур ӗмӗр иртнӗ хыҫҫӑн "Шур 
перчетке" юрӑ чӑваш тӗп хулине ҫитсе Шупашкарти радиола юрланӑ хыҫҫӑн 
ҫӗнӗрен чӑваш ҫӗрӗ тӑрӑх саланать! Чӑн-чӑн юрӑ ҫухалмасть иккен. Ҫухалма-и? 
Вӑл таса ҫӑл шывӗпе ҫӑвӑнса якалакан чул евӗр ҫирӗпленсе, илемленсе ҫеҫ 
пырать.

"Илюк" драмӑра сцена ҫинчен анса халӑх хушшине кайнӑ юрӑ пӗр пӗчӗк кӗтес- 
ре сыхланса юлнӑ та -  халӗ вара, композиторӑн ҫӑмӑл аллине пула, тепӗр хут 
ҫуралса тӑван халӑхӑмӑр патне хӑнана мар, яланлӑхах килет.

"Шур перчетке" юрӑ мана М. Ф. Акимова тепӗр хут ырӑпа аса илтерчӗ. Апла- 
тӑк ахаль вӑй хуман драматург.

ШУР ПЕРЧЕТКЕ

Шур перчетке ҫыхса пӳрнем шӑтрӗ,
Тусӑм, сана кӗтсе куҫ пӑсӑлчӗ.

Ӑсатса яр, савни, ӑсатса яр,
Чӗнтӗр кӗпер урлӑ каҫарса яр.

Чӗнтӗр кӗпер урлӑ каҫарсассӑн 
Кӗмӗл ҫӗрӗ витӗр пӑхса юл.



«СУНТАЛ» -  АЧАСЕНЕ

Алексей МЕДВЕДЕВ

Пӑрчӑкан
Калав

Пӗррехинче ҫулла Анюк ашшӗ колхозран килне лаша кӳлсе килчӗ. Урамра 
вылякан Анюк ашшёне курчё те ун патне чупса пычё. Ашшё лашине чарса хёра- 
чана урапа ҫине лартрё.

-  Атте, ӑҫта каян? -  ыйтрё Анюк ашшӗне куҫран пӑхса.
-  Паян Типвара чул турттарма каятӑп,- пёлтерчё ашшё.
-  Мана та илсе каятӑн-и? Манӑн та пырас килет. Эпё сана урапа ҫине чул 

тиеме пулӑшӑп,- вӗткелене пуҫларӗ Анюк. -  Ну, атте, илсе каятӑн-и?
-  Тем тумалла ёнтё, -  иккёленнё пек пулчё ашшё. -  Чулӗсем пысӑк-ҫке, эсё 

вӗсене ҫӗклейместӗн.
-  Эпё, атте, пӗчӗк чулӗсене тиесе парӑп, -  хӑйӗн сӑмахӗ ҫинех тӑчӗ Аню к,- 

Ну, атте, кала, илсе каятӑн-и?
-  Юрӗ апла, -  килӗшрӗ юлашкинчен ашшӗ. -  Куратӑп, мана та пулӑшас килет 

иккен-ха сан.
Анюка чул патне илсе каясси пирки амӑшӗ те хирӗҫлемерӗ.
-  Ашшӗ, санӑн Анюка хӑвармалла марах, -  терӗ вӑл. -  Укҫа тени ҫичӗ чул 

айӗнче выртать.
Хӗрача амӑшӗ сӑмахне ӑнланаймарӗ:
-  Укҫа мӗнле ҫичӗ чул айӗнче выртма пултартӑр? -  ыйтрӗ вӑл.
-  Ну, нумай чул турттаратӑр, укҫи те нумай пулать. Укҫа нумай пулсан сана 

чипер ҫипуҫ илсе паратпӑр, -  ӑшшӑн кулса ӑнлантарчӗ амӑшӗ.
-  Эпё чул турттарма каятӑп! Эпё аттене пулӑшатӑп. Анне мана чипер ҫипуҫ 

илсе парать. Ҫапла вёт, анне? -  хёпёртесе кайрё Анюк.
-  Ну, мӗнле калаҫса татӑлнӑ, ҫавӑн пек пулать те, -  терӗ амӑшӗ.
Анюкӑн ашшё кашни ҫулах ҫул сарма чул кӑларать. Кайран ӑна автомашина 

пыма пултарнӑ вырӑна лашапа турттарать. Анюк ку таранччен уйра пулман мар, 
тем чухлех пулса курнӑ. Анчах хальхи пек ир кулём тата урапа ҫине ларса нихҫ- 
ан та тухса курман. Вёл паян питех те телейлӗ. Куҫ умёнче мён пурри уншён 
пурте ҫӗнӗ, пурте илемлё.

Анчахрах ҫӗкленнӗ хёвел ирех хёртсе пёхать. Ҫулӑн икё енёпе кёр тыррисем- 
пе ҫуртрисем ешерсе лараҫҫӗ. Анюк вёсене ытараймасёр пёхать. Мёнлерех вёсем, 
ирхи сывлӑмпа шӑрҫаланнӑскерсем, симёсён те кӑвакӑн йӑлкӑшса ҫуталаҫҫӗ. 
Сывлёмне вара пӗрчӗн-пӗрчӗн пуҫтарас, ҫинҫе ҫип ҫине тирсе ярӑмлас, ума ҫакса 
ярас килет. Мӗнлерех шӑрҫа ярӑмӗ пулмалла!

Уйри кайӑксене те Анюк паянхилле пӗрремӗш хут курать темелле. Пӗтӗм янкӑр 
тӳпе тӑри юррипе янӑраса тӑрать. Ҫӗршер тӑри пӗр харӑс юрланӑн туйӑнать.



Анюк cap тутӑр ҫыхнӑ пуҫне каялла тайса таврана, тӳпене вӗҫӗмсӗр тинкерет. 
Унӑн тӑри кайӑка курас килет. Мӗнле вӗҫет, мӗнле юрлать вӑл?

-  Акӑ куртӑм, куртӑм! -  сасартӑк савӑнса кайрӗ Анюк.
-  Мӗн куртӑн? -  ыйтрӗ ашшӗ.
-  Тӑрие! Авӑ вӑл вӗҫсе хӑпарать, -  аллипе тӗллесе кӑтартрӗ Анюк. -  Мӗнле 

вӑл юрла-юрла вӗҫсе хӑпарать. Тӗлӗнмелле!
-  Ҫулла пулнӑшӑн хӗпӗртет вӑл, -  терӗ ашшӗ.
Анюк тӑрие куҫран вӗҫертмесӗр пӑхрӗ. Ай, мӗнлескер вӑл! Ян-ян янӑракан 

шӑнкӑрав пек тӑрлата-тӑрлата, ҫунаттине васкамасӑр ҫапа-ҫапа тӳп-турӗ хала- 
рать. Тӳпере кӑшт чарӑннӑ пек пулать. Унтан тӑрлатма пӑрахать те ҫунаттисене 
пуҫтарса ҫӗрелле чул пек ярӑнса анать. Ытла та хӑрушӑ-ҫке!

-  Ай, атте, манӑн тӑри ӳксе вилет! -  хӑранипе ашшӗн хулӗнчен ярса тытрӗ 
Анюк. -  Чул пек ӳкет...

-  Ан хӑра, хӗрӗм,- терӗ ашшӗ лӑпкӑн. -  Тӑри ӳксе вилмест. Вӑл, юрла-юрла 
хӑпарнӑ хыҫҫӑн, кӑштах сывлӑш ҫавӑрса ямалӑх канать темелле. Ну, пӑх-ха, 
ӳкмерӗ вӗт.

Тӑри парка шӑтса тухнӑ ҫуртри ҫине ҫитес чухне сасартӑк ҫунаттине сарчӗ те 
темиҫе хутчен ҫапса илчӗ, унтан аялтан малалла вӗҫсе Анюкпа ашшӗ пыракан 
ҫулран инҫех те мар калча ӑшне ларчӗ.

-  Атте, ман тӑри ӳксе вилмерӗ! -  хӗпӗртерӗ Анюк.
-  Хӑрарӑн-и? -  ыйтрӗ ашшӗ.
-  Вӑл чул пек ӳкет те. Хӑрарӑм ҫав...
Каллех умра тепӗр тӑри вӗҫсе хӑпара пуҫларӗ. Хӑй вӗҫӗмсӗр тӑрлатать. "Тӑр- 

тӑр, хӑвӑртрах тӑр. Эпӗ кӑвак шуҫӑмлах тӑнӑ, эсӗ те тӑр!" -  тенӗнех туйӑнать 
Анюка тӑри юрри.

-  Эпӗ паҫӑрах тӑнӑ. Эпӗ ыйхӑ чӑпти мар, -  терӗ Анюк савӑнӑҫлӑн.
Ашшӗ хӗрачи ҫине ӑшшӑн пӑхса кулчӗ.
Анюк уй урлӑ каҫнине сиссе те юлаймарӗ. Часах вӗсем Типвар хӗррине ҫитрӗҫ. 

Ҫырми пӑхма хӑрушӑ тарӑн. Анас ҫулӗ те чӑнкӑ. Анюк ҫавна курчӗ те пӑлхансах 
кайрӗ.

-  Атте, эпӗ хӑратӑп. Эпё урапа ҫинчен анатӑп, -  терӗ вӑл вырӑнта тӑппӑн 
ларма пӗлмесӗр. -  Лашана чар. Эпӗ халех анатӑп.

-  Ан хӑра, хӗрӗм, -  терӗ ашшӗ лӑпкӑн. -  Эпӗ кунта лашана ҫавӑтса анатӑп. 
Эсӗ ман вырӑна тилхепе тытса пыр. Ну, килӗшетпӗр-и ҫапла?

-  Ай, атте, эпӗ ҫавах хӑратӑп, -  терӗ Анюк пӑлханса.
-  Хӑрама кирлӗ мар. Акӑ хӑвах курӑн. Питех те лайӑх анатпӑр, -  лӑплантарчӗ 

ашшё. -  Пирӗн Амур -  ӑслӑ лаша! Вӑл ҫырмана аннӑ чухне нихҫан та чупмасть.
Анюк хӑра-хӑра тилхепене тытрӗ те урапа ҫине лайӑхрах юсанса ларчӗ.
Амурӗ чӑнахах та ӑслӑ лаша иккен. Вӑл тарӑн ҫырмана питех те асӑрханса 

анчӗ. Анюк хӗпӗртесе кайрӗ те сумкӑран пёр чӗл ҫӑкӑр илсе лаша умне пычӗ, ӑна 
хыптарчӗ.

-  Эсӗ, Амур, ӑслӑ лаша, -  терӗ вӑл, лашана тутинчен лӑпкаса. -  Сана татах 
ҫӑкӑр парам-и?

-  Хальлӗхе ҫитет, -  терӗ ашшӗ. -  Куратӑн-и, хӗрӗм, пирӗн ҫырмаран мӗн 
чухлӗ чул хӑпартмалла! Кайран ҫитерӗпӗр тата.



Чулне вара унӑн ашшё нумай кӑларнӑ. Пит те нумай. Хӑйӑрлӑ чӑнкӑ ҫыран 
ҫумӗнче чул куписем йӗркеренех лараҫҫӗ.

-  Атте, мӗн чухлӗ чул! -  тӗлӗннӗ пек те, хӑранӑ пек те пулчӗ А н ю к - Хӑҫан 
турттарса пӗтерӗпӗр эпир ӑна?

-  Паян турттаратпӑр, ыран турттаратпӑр. Ну, нумай-нумай, эрне турттаратпӑр. 
Анчах йӑлтах турттарса пӗтеретпӗр, -  терӗ ашшӗ. -  Халь эпӗ пӗччен мар. Эсӗ те 
пулӑшатӑн. Иккӗн иккӗнех. Мана самаях ҫӑмӑл пулать.

Ашшё лашана ҫула май ҫавӑрса тӑратрӗ, умне утӑ хурса пачӗ. Часах ӗҫ пуҫ- 
ланчӗ. Ашшӗ пысӑк чулсене ҫӗкле-ҫӗкпе хучӗ, Анюк вӗтӗ чулсене урапа ҫине 
ывӑтрӗ. Вӑрахӑн пулин те урапа тулсах пычӗ.

Сасартӑк чул купи варринчен кайӑк йӑви тухрӗ. Ӑна типнӗ вӗтӗ-вӗтӗ курӑкран 
питех те чипер ҫавӑрса тунӑ. Йӑвара тӑчӑ-тӑчӑ пӗчӗкҫӗ чӗпӗсем лараҫҫӗ. Вӗсем 
сарӑ тутине карса, мӑйне тӑсаҫҫӗ. Паллах, амӑшӗ апат парасса кӗтеҫҫӗ ӗнтӗ.

Кайӑк йӑвине чи малтан кураканӗ Анюк пулчӗ.
-  Атте, кунта кайӑк чӗпписем пур! -  пӗлтерчӗ вӑл савӑнса. -  Кала- ха, мӗнле 

кайӑк чӗпписем вӗсем?
Ашшё калама васкамарӗ. Юнашар тӑракан хӗрачин пуҫне аллипе тытсах 

сылтӑмалла ҫавӑрчӗ те ҫывӑхра ларакан пӗр кайӑк ҫине кӑтартрӗ. Лешӗ вӑрӑм ту- 
наллӑ, шупка кӑвакрах тӗслӗ. Ҫурӑмӗ ҫинче, вӑрӑм хӳри ҫывӑхнерех, ик-виҫӗ ҫурма 
ункӑ палӑрать. Хырӑм айӗпе пичӗ шурӑ. Сӑмси вӑрӑм. Пуҫ ҫийӗ, пӗчӗкҫӗ ҫӗлӗк хур
са янӑ евӗр, хурарах. Анчах янах айӗ вара хуп-хурах. Кӗтӗк саппун ҫакса янӑ тейӗн.

Анюк кун пек кайӑка унччен те курнӑччӗ, унӑн ятне те пӗлме ӗлкӗрнӗччӗ: 
пӑрчӑкан!

-  Атте, пӑрчӑкан мӗншӗн йӑвине чул ӑшне ҫавӑрнӑ-ха? -  тӗлӗнчӗ Анюк.
-  Пӑрчӑкана ҫырма-ҫатра кайӑкӗ тесен те юрамалла, -  ӑнлантарчӗ ашшӗ. -  

Пӑх-ха эсӗ ӑна. Ҫӳрессе те вӑл ҫырмари пӗчӗкҫӗ шыв хӗррипе ҫӳрет.
-  Апла вӑл шыв кайӑкӗ? -  тӗлӗннӗ пек пулчӗ Анюк.
-  Пӑрчӑкан ӑслӑ кайӑк, -  ӑнлантарчӗ ашшӗ. -  Ҫавӑнпа вӑл пытанса йӑва 

ҫавӑрать, чӗпписене те пытанса кӑларать.
-  Камран пытанать?
-  Куккук кайӑкран.
-  Ма куккук кайӑкран пытанать?
-  Ай, тӗпчевҫӗ! Мӗнле каласа ӑнлантарас ман сана? -  самант аптӑранӑ пек 

пулчӗ ашшӗ. -  Куккук вӑл хӑй чӗпӗ пусса кӑлармасть, чӗппине те хӑй пӑхмасть. 
Вӑл урӑх кайӑк йӑвине ҫӑмарта туса хӑварать те, лешӗ вара ӑна пусса кӑларать, 
мӗн ҫитӗнсе ҫитичченех ҫав мӑнттай кайӑка тӑрантарса пурӑнать.

-  Уй, мӗнле кахал кайӑк вӑл куккук! -  пӑшӑрханнӑ пек пулчӗ Анюк. -  Эпӗ ӑна 
юратмастӑп!

-  Куккук кахал кайӑк мар, йӑли ҫапла унӑн, пит те ӗҫчен кайӑк вӑл. Вӑл йывӑҫ- 
сене сыхлать эппин. Ҫавӑнпа вӑл чӑн-чӑн вӑрман тухтӑрӗ шутланать. Питех те 
усӑллӑ кайӑк.

Анюк кайӑк йӑви патне тепре пӗшкӗнчӗ.
-  Атте, пӑх-ха, пӑх! -  сасартӑк хӗпӗртесе кайрӗ вӑл. -  Пӗчӗкрен те пӗчӗк 

чӗпӗсем, анчах мӗн тери тирпейлӗ вӗсем. Йӑви тап-таса. Каккине те йӑва тулаш- 
не тӑваҫҫӗ. Тӗлӗнмелле!



-  Пӑрчӑкан тирпейлӗ те таса кайӑк, -  ӑнлантарчӗ ӑна ашшё. -  Ҫавӑнпа тир- 
пейлӗ те таса хӗрачана пӑрчӑканпа танлаштараҫҫӗ.

-  Алла, атте, эпё те пӑрчӑкан пекех? -  хавхаланса калаҫрӗ Анюк. -  Ну, атте, 
кала, пӑрчӑкан пек мар-и?

-  Эсӗ манӑн чӑн-чӑн пӑрчӑкан, -  мухтарё ашшё хӗрачана. -  Аннӳ те сана 
ҫавӑн пек чёнет. Тирпейлё те таса пулнӑран ҫапла чӗнет.

Хӗпӗртесе кайнӑ Анюк пӑрчӑкан пекех сиккеле пуҫларӗ.
-  Эпӗ пӑрчӑкан пек пулатӑп, эпӗ пӑрчӑкан пек пулатӑп! -  савӑнчӗ вӑл. -  Ну, 

атте, курӑн акӑ, эпӗ чӑн-чӑн пӑрчӑкан пекех пулатӑп.
-  Эсӗ манӑн халь те пӑрчӑкан, -  мухтарӗ хӗрачана ашшӗ.
Сасартӑк Анюк чарӑнса тӑчӗ, шухӑша кайнӑ пек пулчӗ, унтан йӑва патне пычӗ 

те чӗпӗсене ачашланҫи турӗ.
-  Ай, пӗчӗкскерсем, ай, пӗчӗкскерсем! -  терӗ вӑл хӗрхеннӗ сасӑпа. -  Халь 

капла мӗнле пурӑнӑр? Сире ҫӑхан-хурчӑка та тытса кайӗ...
-  Хӗрӗм, ытлашши ан хурлан, -  терӗ ашшё Анюка ҫурӑмӗнчен лӑпкаса. -  

Йӗркеллех пулать. Вёсен йӑвине эпир урӑх ҫӗре куҫарӑпӑр. Вара амӑшӗ чӗпӗсе- 
не лайӑхах пӑхса ҫитӗнтерӗ.

-  Апла йӑвана халех куҫаратпӑр?
-  Халех.
Ашшё чул купи ҫывӑхӗнчи ҫырана тимӗр кӗреҫепе чавса вырӑн хатӗрлерӗ, 

виҫӗ енне виҫӗ лаптак та сарлака чул тӑратрӗ, тӗпне вакрах чул сарчӗ. Вара, 
чӗпӗсен йӑвине илсе, ҫавӑнта майлаштарса хучӗ.

Анюк та ашшӗпе пӗрле вӗткеленчӗ.
-  Ай, пӗчӗкскерсем, халь ҫӗнӗ ҫӗрте мӗнле пурӑнӑр? -  пурпӗр шикленсе ка- 

лаҫрӗ Анюк.
-  Йӗркеллех пулать, -  йӳнеҫтерме тӑрӑшрӗ ашшӗ. -  Эпир йӑва ҫине ҫакӑн 

пек лаптак чул хурӑпӑр. Вара хӗвел те пӗҫертмест, ҫумӑр шывӗ те каймасть. 
Лайӑх пулать вӗт ҫапла, Анюк?

-  Лайӑх, лайӑх, -  хӗпӗртерӗ хӗрача.
-  Умне те чул хурса тухӑпӑр. Амӑшне кӗрсе тухмалӑх пӗчӗк шӑтӑк хӑварӑпӑр.
-  Калла питех те лайӑх пулать-ҫке, -  пушшех савӑнса кайрӗ Анюк.
Лава тиесе ҫитерсен ашшё тилхепене тытса лашана вырӑнтан тапранма 

хушрӗ.
-  Ну, Амур, кайрӑмӑр...
Анюк ҫырма тӗпне пӗччен тӑрса юлчӗ. Вӑл малтанласа айӑккӑн вӗҫсе ҫӳрекен 

пӑрчӑкана куҫран вӗҫертмесӗр сӑнарӗ. Унӑн пӑрчӑкана хӑйӗн чӗпписем патне 
ярас килчӗ. Анчах вӑл ҫывӑха вӗҫсе пымарӗ-ха.

-  Пӑрчӑкан, пӑрчӑкан, -  кайӑка йыхӑрчӗ Анюк, -  сана пӗчӗк чӗпӗсем кӗтеҫҫӗ. 
Кӗрсе тӑрантар вӗсене...

Ҫук, ӑнланман пӑрчӑкан ӑна итлемерӗ, ҫаплах айӑккӑн вӗҫсе ҫӳрерӗ. Юлаш- 
кинчен ҫапах та чӑтаймарӗ курӑнать, ҫӗнӗ ҫӗре куҫарнӑ йӑва патнех вӗҫсе пычӗ, 
анчах -  те Анюкран хӑрарӗ -  йӑвана кӗрсе тухмарӗ, малалла вӗҫсе кайрӗ.

-  Пӑрчӑкан, пӑрчӑкан, эсӗ манран ан хӑра, эпё сана тивместӗп, -  терӗ Анюк 
ачашшӑн.-Чӗппӳсене кӗрсе тӑрантар. Е манран хӑратӑн? Хӑратӑн пулсан, 
эпӗ аякка кайса тӑратӑп. Ҫапла килӗшетпӗр-и?



Анюк йӑваран чылай аякка кайса тӑчӗ, пӑрчӑкана куҫран вӗҫертмесӗр сӑнарӗ. 
Ай, ӑслӑ кайӑк! Вӑл ҫавна кӑна кӗтнӗ иккен. Пӑрчӑкан ҫавӑнтах йӑва ҫывӑхне 
вӗҫсе пычӗ, чул ҫине ларчӗ, кӑвакрах хӳрине пӗрре усса, тепре ҫӗкпесе, унталла- 
кунталла пӑха-пӑха илчӗ.

-  Ман пӑрчӑкан хӑйӗн чӗпписене тупрӗ! -  хӗпӗртесе кайрӗ Анюк. -  Ну, мӗн 
пӑхса тӑратӑн? Кӗр чӗппӳсем патне. Вӗсем санран апат кӗтеҫҫӗ вӗт...

Пӑрчӑкан Анюка итленӗнех йӑвана кӗрсе кайрӗ.
-  Тупрӗ, тупрӗ пӑрчӑкан хӑйӗн чӗпписене! -  савӑнчӗ Анюк. -  Халь сан чӗппӳсем 

выҫса вилмеҫҫӗ. Лайӑхах ҫитӗнме пултараҫҫӗ.
Анчах пӑрчӑкан йӑвара нумай тӑмарӗ -  ҫавӑнтах тухрӗ те вӗҫсе кайрӗ.
"Ӑҫта васкать вӑл? Мӗншӗн чӗпписенеачашласа йӑпатмасть?.."-  ӑнланмасӑр 

тӑчӗ Анюк.
Ҫак вӑхӑтра ашшӗ чул пушатса таврӑнчӗ.
-  Атте, ман пӑрчӑкан хӑйӗн чӗпписене тупрӗ, -  пӗлтерчӗ Анюк пӑрчӑкан пек 

сиккелесе -  Анчах йӑвинче нумай тӑмарӗ, кӗчӗ те ҫийӗнчех тухрӗ, каллех вӗҫсе 
кайрӗ.

-  Вӑл халь чӗпписене тӑрантарать ӗнтӗ, -  ӑнлантарчӗ ашшӗ.
-  Эпё вӗсем валли йӑва ҫывӑхне ҫӑкӑрпа тӑпӑрчӑ тӗпретсе паратӑп. Апат 

ҫывӑхрах пулать. Ӑна шыраса та ҫӳреме кирлӗ мар. Пӑрчӑкан ҫав апата чӗпписе- 
не ҫитерме пултарать. Атте, ҫапла тӑвам-и?

-  Парса пӑх, -  килӗшенҫи пулчӗ ашшё. -  Анчах сан апатна ҫийӗҫ-ши вӗсем?
Анюк апат-ҫимӗҫ чиксе килнӗ сумкӑран ҫӑкӑрпа тӑпӑрчӑ илчӗ, вӗсене пӑрчӑкан

йӑви умӗнчи чул ҫине тӗпретсе пачӗ. Вара тин ашшӗне чул тиеме пулӑшма 
тытӑнчӗ.

Чул тиенӗ чух та, тиенӗ лавпа ашшӗ Типвар хӗррине хӑпарса кайсан та Анюк 
пӑрчӑкана куҫран вӗҫертмерӗ. Хӑй панӑ апата пӑрчӑкан чӗпписене ҫитерессе 
кӗтрӗ. Анчах тӗлӗнтермӗш кайӑк вӑл панӑ апата сӑхмарӗ.

-  Атте, пӑрчӑкан эпӗ панӑ апата чӗпписене ҫитермест, -  пӑшӑрханса пӗлтерчӗ 
ашшӗне Анюк. -  Мӗншӗн ҫитермест? Алла вӗсем выҫса вилеҫҫӗ-ҫке?

Ашшӗ ӑшшӑн кулса илчӗ.
-  Пӑрчӑкан хурт-кӑпшанкӑпа, шӑна-пӑванпа пурӑнать. Чӗпписене те ҫав апа

та ҫитерет, -  ӑнлантарчӗ вӑл. -  Ҫавӑнпа та эсӗ панӑ апата хӑй те ҫимест, чӗппи- 
сене те ҫитермест.

-  Мӗнле-ха апла? -  ӑнланмарӗ Анюк.
-  Ҫаплах, хӗрӗм, -  терӗ ашшё. -  Кашни кайӑкӑн хӑйӗн апачӗ.
-  Апла иккен... Эпӗ пӗлмен, -  ӳкӗннӗ пек пулчӗ Анюк.
Малтанласа пӑрчӑкан аякра вӗҫсе ҫӳрерӗ. Анчах вӑрахӑн-вӑрахӑнах вӑл Анюка 

та, унӑн ашшӗне те хӑнӑхса ҫитме пуҫларӗ пулмалла. Вӑхӑт каҫалана сулӑннӑ 
тӗлелле хайхискер ҫывӑхрах вӗҫсе-утса ҫӳрерӗ. Тӗлӗнмелле кайӑк! Анюк ӑна 
ытараймасӑр сӑнать. Мӗнлерех вӗҫет вӑл! Йӑр-йӑр ярӑнса вӗҫсе килет. Ҫырма- 
ри пӗчӗкҫӗ шыв хӗррине анать те сике-сике малалла иртет. Чарӑнса тӑрсан тата 
мӗнлерех! Вӑрӑм кӑвак хӳрине пӗрре усать, тепре ҫӗклет. Ку Анюка пушшех те 
кӑмӑла каять. Пӑрчӑкана вӑл хӑйӗн кайӑкӗ вырӑнне хурса ӑна кунран-кунах сӑна- 
са пурӑнчӗ.

Анюк кашни кунах ирхине чул турттарма пырсан чи малтан пӑрчӑкан чӗппи-



сем патне васкарё. Лешсем вара, Анюк йӑва ҫывӑхне пӗшкӗнсенех, хӑйсен сарӑ 
тутине карса малалла туртӑнаҫҫӗ. Вӗсем, паллах, амӑшӗ ҫитрӗ, тутлӑ апат па- 
рать тесе кӗтеҫҫӗ ӗнтӗ. Анчах ҫавӑнтах, амӑшӗ пулманиине курса, пӑшӑрханнӑ 
пек лӑпланса лараҫҫӗ, хура шӑрҫа пек пӗчӗкҫӗ ҫутӑ куҫӗсемпе хӗрача ҫине 
пӑхаҫҫӗ.

-  Ай, пӗчӗкскерсем, -  тет вара Анюк чӗпӗсене хӗрхенсе, -  ман сире валли 
апат ҫук-ҫке. Эсир ман апата ҫиместӗр. Акӑ аннӗр вӗҫсе килет те сире тутлӑ апат 
ҫитерет. Эсир манран ан хӑрӑр. Эпё сире урӑх чӑрмантармастӑп. Эпӗ каятӑп. 
Лайӑх пурӑнӑр, хӑвӑрт ҫитӗнӗр...

Ҫапла Анюк чӗпӗсене эрнене яхӑн сӑнарӗ. Ҫак хушӑра ӑна пӑрчӑкан лайӑхах 
хӑнӑхса ҫитрӗ. Вӑл унӑн ҫывӑхӗнчех вӗҫсе-утса ҫӳрерӗ. Тепӗр чухне алла кӑнтарса 
тытас пекех ҫывӑхра пулчӗ. Пӗрре мар ачашшӑн йыхӑрса та пӑхрӗ. Ҫук, кайӑк 
унӑн аллине пымарӗ.

Юлашкннчен, эрне иртсен, вӗсем Типвара чул турттарма ҫитсен Анюк яланхи 
пекех чӗпӗсене курма васкарӗ. Анчах унӑн ӗмӗтленни пулмарӗ -  йӑвара пӑрчӑкан 
чӗпписене кураймарӗ. Аптӑранӑ енне йӑва ҫине хунӑ лаптак чула та илсе тӑратрӗ. 
Вӑр-ҫаврака та тип-тикӗс ҫавӑрса тунӑ йӑва -  пуш-пушах.

-  Атте, ман чӗпӗсем ҫук, -  хурланса пӗлтерчӗ Анюк. -  Кам ҫӗкпесе кайнӑ 
вӗсене? Ҫӑхан-хурчӑка тытса кайман-ши вӗсене?

-  Ан хӑра, хӗрӗм. Вӗсене никам та тивмен, -  лӑплантарчӗ ашшӗ хӗрачана. -  
Эпӗ ӗнерех пӑрчӑкан чӗпписем ҫитӗнсе ҫитнине асӑрханӑччӗ. Сана ун пирки ка
лама пӗлеймерӗм. Паян вара пӑрчӑкан вӗсене ир-ирех йӑваран вӗҫтерсе кӑларнӑ 
ӗнтӗ.

Анюк нимле мар пулса тӑчӗ.
-  Мӗн, хӗрӗм, кулянатӑн-и?
-  Ӑ-хӑ. Кураймарӑм-ҫке пӑрчӑкан чӗпписене йӑваран вӗҫтерсе кӑларнине...
Сасартӑк ашшӗ кулса янӑ пек пулчӗ.
-  Анюк, пӑх-ха ҫӳлелле. Ҫавсем сан пӑрчӑкансем мар-и? Сана тав тума кил- 

мерӗҫ-и?
Ҫавӑнтах Анюкпа унӑн ашшӗ ҫийӗн ҫичӗ-сакӑр пӑрчӑкан ҫывӑхранах ярӑна- 

ярӑна вӗҫсе иртрӗҫ.
-  Кусем ман пӑрчӑкансем! Кусем ман пӑрчӑкансем! -  терӗ Анюк юрланӑ пек 

савӑнӑҫлӑн. -  Эсир халь пысӑк ӗнтӗ. Лайӑх вӗҫӗр, лайӑх пурӑнӑр!..
Пӑрчӑкансем мӗн куҫран ҫухаличченех вёсен енне пӗчӗкҫӗ аллипе сулса тӑчӗ 

Анюк.



Валерий 
КОШКИН

Шанми 
пулчё

Мартын Ваньккисен Улюшки пёр пуян 
кӗрекене ӑнсӑртран пырса ҫакланчӗ. 
Чылайлӑха асра юлчӗ ку ӗҫ. Шупашка
ра ялтан килнё-килнех эрне кун каҫхине 
вӑл Тульккӑ пиччӗшӗ ӗҫлекен "Япшар" 
тулли мар яваплӑ обществӑна ҫитсе кур- 
ма шут тытрё. "Офис" тенине шыраса 
тупрё-ха, анчах та "Генеральнӑй дирек- 
торё -  Анатолий Иванович Мартынов" 
тесе ҫырнӑ алӑк патне ҫитиччен пёр ана 
ҫӗр улми кӑлармалӑх вӑй та пётрё пулё. 
Малтан -  ҫырӑнмалла, документсем 
кӑтартм алла, мён ыйтупа килнине 
пӗлтермелле, черет йышӑнса кётмел- 
ле... Хуралҫӑсем хулӑн сӑран портфель- 
сем йӑтнӑ ҫынсене пӗрин хыҫҫӑн тепри- 
не черетсӗр-мӗнсӗрех, аяла ансах кӗтсе 
илеҫҫӗ, пӗрле илсе кӗреҫҫӗ. "Шефӑн тӗп 
хуларан килнӗ хуҫасемпе ӗҫлӗ канашлу 
ирттермелле, -  терӗ пӗри. -  Польский 
хушаматлине вара кӗҫ хӑй тухса кӗтсе 
илет".

Килсе ҫитрӗҫ пулас: пиччӗшӗ анчӗ, 
шӑллӗне те пырса алӑ пачӗ. «Тӑхта, 
Улюшка, -терӗ, -  Мускавран килнӗ хана- 
па, унӑн Шупашкарти тусӗсемпе пал- 
лаштарӑп».

Канаш лу хыҫҫӑн хӑнасене урӑх 
пӳлӗме илсе кӗчӗҫ: аш-пӑшӗ те, тем 
тӗрлӗ ӗҫме-ҫиме те пур, вӑлчисем кӑна 
-  хури, хӗрли, сарри... Ӗҫмелли тесен -  
эрех лавккин сентрине кунта куҫарса 
килнӗ тейӗн. Анчах, чим-ха, Польский 
хушаматли сӗтел ҫинчи эрех-сӑрана ас 
тивме васкамасть. Кӗҫ хӗвӗнчен коньяк 
кӗленчи туртса кӑларчӗ, фужер тӗпне

КЕТЕСЕ

каштах тумлатрӗ те хаяр шӗвеке шӑл 
хушшипе сӑрхӑнтарса курнӑҫланса 
ларчӗ. Улюшка вӑл калаҫнине ӑнла- 
наймарӗ: унашкал ют сӑмахсемпе ялта 
пуплесех каймаҫҫӗ. Сӑмах мӗнле пу- 
ясси, пысӑк налукран епле хӑтӑласси, 
патшалӑха та, ӗҫлекен халӑха та чее- 
ленсе улталасси ҫинчен пынине вара 
чунпа ӑнланчӗ. Польскипе юнашар ла- 
раканнине Митренко тесе чӗнеҫҫӗ ик
кен: тахҫан партие кӗрсе карьера 
тунӑскер халӗ пёр завода алла ҫавӑр- 
са илнё те усламне Мускаври юлташ- 
ӗпе пайлать имӗш. Вӑл та хӗвӗнчен 
кӑларса хӑйӗн коньякне ҫеҫ ӗҫет: шан- 
маҫҫӗ иккен -  такам наркӑмӑшласа 
вӗлересрен хӑраҫҫӗ пулинех!

Хӑнасем Мускав пуйӑсӗ ҫине вас- 
катрӗҫ. Кӗҫех юлнисем те пӗрин хыҫҫӑн 
тепри офисран тухса шӑвӑнчӗҫ.

Унтанпа вӑхӑт чылай иртрӗ. Улюшка 
пиччӗшӗн офисӗнче урӑх пачах та пу- 
лаймарӗ. Хулана ҫур ҫултан тепре кил- 
сен ҫавӑн чухне хӑнара пӗрле пулнӑ 
ҫынна тӗл пулчӗ вӑл.

-Анатолий Иванович патӗнче пулка- 
латӑр-и? -  тесе ыйтрӗ вӑл унран, 
хӗвӗнчен Польскипе Митренкӑн кӗлен- 
чи пек лаптак пулштух кӑларса. -  Ку кил
те тунӑскер, «Хенесси» аякра тӑтӑр...

-  Анатолий Иванч темскер сивӗнчӗ 
пирӗнтен, -  хуравларӗ лешӗ.

-  Сӑлтавӗ мӗнре-ши?
-  Пире, ахаль ҫынсене, шанми пулчӗ. 

Пуйнӑҫемӗн вӑл хаклӑ эрех-сӑрана 
пӗччен ӗҫме кӑмӑллать.

«Тӑван А тӑл», «Капкӑн» ҫырӑцсан



кам
килнине чухлатӑн-и?

ТУЙ УМӖНХИ КАЛАҪУ
-  Савниҫӗм, эсӗ мана пӗрлешнӗ 

хыҫҫӑн та юратма пӑрахмастӑн пуль- 
ха, -  тет ҫураҫнӑ хӗр каччӑна.

-  Паллах, эпё качча кайнӑ 
хӗрарӑмсене пушшех те юрататӑп.

СӖНӲ
-  Кӑвакарчӑнӑм , ытла тутлӑ 

шӑрттан пӗҫернӗ эсӗ. Ӑна епле май- 
па упрамалла-ши? -  ыйтать упӑшки.

-  Хӑнасем умне лартса парас мар,
-  самантрах кирлӗ сӗнӳ парать арӑмӗ.

ӐСАТУ
Арӑмӗ йӗре-йӗре упӑшкине коман- 

дировкӑна ӑсатма тухать.
-  Чунӑмҫӑм, мӗншӗн татӑлсах 

йӗретӗн? Эпӗ пӗр уйӑхлӑха кӑна ка- 
ятӑп-иҫ, -  лӑплантарать упӑшки.

-  Пӗлетӗп сана! Пӗр уйӑхлӑх тетӗн 
те виҫӗ кунтанах таврӑнатӑн.

АСӐРХАТТАРАТЬ
Арӑмӗпе упӑшки хӑнаран таврӑ- 

наҫҫӗ. Арҫын чылаях хӗрнӗ. Ҫавӑнпа 
тулли кӗленчине, йывӑр сумкӑна 
хӗрарӑм ҫӗкленӗ. Тарӑн та чӑнкӑ 
ҫырма урлӑ каҫнӑ чух упӑшки арӑмне 
асӑрхаттарать.

-А рӑм , тархаслатӑп, асӑрханарах 
каҫ. Санра хуняма кучченеҫӗ. Хакпӑ- 
скер, хаярскер, пӗр тумлам шывсӑр 
ҫӑтса ямаллискер.

-  Эсӗ ман пирки калла чипер 
сӑмахсем каланине пуҫласа илтетӗп,
-  тӗлӗнет арӑмӗ.

ШУТЛЕСЕ 
„ ТЕ 

ЙЕПЛЕСЕ

, нихӑҫан!







^ ^ Ҫ А В Р А  ҪУЛСЕМ

А.С.ПУШ КИН Ш УПАШ - 
КАРТА ПУЛНИ (4—5.09.1833)

Е.Пугачев ертсе пынӑ Хрес- 
ченсен пӑлхавӗ ҫинчен матери
ал сем пухас тӗллевпе А.Пушкин 
Уралпа Атӑл тӑрӑхне ҫитнӗ. Поэтӑн ҫулӗ Ва- 
сильсурск, Шупашкар, Октябрьски, Сӗве, 
Хусан урлӑ выртнӑ. Шупашкарта вӑл лаши- 
сене ылмаштарнӑ, хулара уҫӑлса ҫӳренӗ, 
пӑлхав ку тӑрӑхра еплерех пулса иртнине 
тӗпченӗ. Ҫак пулӑма Н.К.Сверчков «А.С. 
Пушкин чӑваш ялӗнче» тата Н.В.Овчинни
ков «Ҫӑл умӗнче» (А.С.Пушкин Чӑвашра) 
картинисенче сӑнарланӑ.

125
Марфа ТРУБИ НА (02.09.1888-27.11.1956) 

П аллӑ  ҫы равҫӑ, педагог, 
ЧА ССР шкулӗн тава тивӗҫлӗ 
вӗрентекенӗ (1944), РСФ СР 
шкулӗн тава тивӗҫлӗ вӗрентекенӗ 
(1951). Куславккарайонӗнчи Кус- 
нар ялӗнче ҫуралнӑ. Чӗмпӗрти 

чӑваш шкулӗнче вӗреннӗ. Пӗтӗм пурнӑҫне ача- 
сене вӗрентес ӗҫе халалланӑ. Поэт, прозаик, 
драматург. Ача-пӑча литературине аталантар- 
ма тӑрӑшнӑ. Чӑваш чӗяхине вӗрентме учебник- 
сем те ҫырнӑ. Тӗп кӗнекисем: «Ҫырнисен пух- 
хи», «Хӗллехи каҫсенче», «Ача чухнехи», 
«Вупӑр», «Асӑнмалӑх, савӑнмалӑх», «Ачасем 
валли ҫьфнӑ юмахсем», «Чӑваш юмахӗсем» 
т.ыт.те. Ленин орденӗпе медальсене тивӗҫнӗ. 
Ун ячӗпе Шупашкарти пӗр урам хисепленег, 
преми те пур.

Иоаким М АКСИМ ОВ-КОШ КИНСКИЙ 
(14.09.1893 — 30.08.1975)

Драматург, куҫаруҫӑ, актер, 
театрпа кино режиссерё, чӑваш- 
сен профессилле театрне, «Чӑваш- 
кино» студие пуҫарса яраканё,
Чӑваш сценин тава тивёҫлӗ ар- 
тисчё (1922), ЧАССР халӑх ар- 
тисчё (1955), РСФ СР искусствисен тава 
тивӗҫлӗдеятелӗ(1968). ТутарстанриТеччёрай- 
онӗнчи Кӑнна Кушкинче ҫуралнӑ. Чӑваш ҫам- 
рӑкӗсенчен Хусанта труппа йӗркеленӗ, А.Ост- 
ровскийӗн «Хӑв пурӑнас килнӗ пек ан пурӑн» 
пьесине лартнӑ. Кайран Чӑваш драма тетарӗ- 
нче ертӳҫӗре, режиссерта ӗҫленӗ, «Хура юпа», 
«Апайка», «Киремет кати» фильмсем ӳкерес 
ӗҫе ертсе пьшӑ. Пьесӑсем, сценарисем, либрет
то ҫырнӑ, вьфӑс тата тӗнче литературисен клас- 
сикӗсене куҫарнӑ. Тӗп кӗнекисем: «Уйчӳк», 
«Урнӑ самана», «Хӗвел тухсан», «Сатурпа 
Илем» т.ыт.те.

(сентяврь) Члкдш кдленддрӗ

ХУММ А ҪЕМ ЕНӖ 

(23.09.1903-25.09.1936)
Ҫыравҫӑ, литература тиш- 

керӳҫи, куҫаруҫӑ. Тӑвай райо- 
нӗнчи Енӗш  Н ӑр ваш р а  
ҫуралнӑ. Пӗрремӗш  хайлавӗ 
1920 ҫулта тухнӑ. Тӗрлӗ ҫулсенче куҫару- 
ҫӑра, литсотрудникра, корректорта ӗҫленӗ, 
кӗнеке кӑларас ӗҫе хутшӑннӑ. Калавсем, 
фельетонсем, пьесӑсем, сӑвӑсем ҫырнӑ, 
ҫыравҫӑсен хайлавӗсене тӗпченӗ. «Йӳҫлӗ- 
тутлӑ» романне вӗҫлесе ӗлкӗреймен. П .Бе
ранже, Е.Еейне, В.Гюго, У.Уитмен, Д. Бед
ны й, А .Ф ет, А .К о л ьц о в  хайлавёсене 
чӑвашла куҫарнӑ. Тёп кёнекисем: «Пирён 
вӑй», «Штрум», «Суйласа илнисем», «Ор
фей чӗрӗлсе тӑни» т.ыт.те.

Мӗтри К И П ЕК (15.09.1913-03.03.1991)

Ҫ ы р авҫӑ , Ч А С С Р  П ат- 
j __ ш алӑх  прем ийён  лауреачӗ.

Тӑван ҫӗршывӑн Аслӑ вӑрҫине 
хутшӑннӑ. Вӑрнар районӗнчи 

■ ' - ' A  Тимӗрчкасси ялӗнче ҫуралнӑ. 
Ҫ ар ҫыхӑнӑвӗн училищинчен 
тата Ҫ ар юридицийӗн акаде- 

мийӗнчен вӗренсе тухнӑ. 1935-1954 ҫулсен- 
че Совет Ҫарӗнче хӗсметре пулнӑ, тӑнӑҫ 
вӑхӑтра ҫар юстицийӗн органӗсенче ӗҫленӗ. 
1933 ҫу л та  « Т р акто р »  ал ьм ан ах р а  
пӗрремӗш хайлавӗ тухнӑ. Повеҫсем, роман- 
сем, калавсем ҫырнӑ. Тёп кӗнекисем: «Пат- 
тӑрсем хыпарсӑр ҫухалмаҫҫӗ», «Сунарҫӑ- 
сем», «Кайӑк тусӗ», «Телейлӗ пурнӑҫшӑн», 
«П арӑнм аннисем  ҫӗнтереҫҫӗ», «Х итре 
хӗрарӑм», «Сунарҫӑ калавӗсем» т.ыт.те.

90
Иван ОДЮ КОВ (27.09.1923 — 16.04.1995) 

Фольклорист, литературо
вед, филологи наукисен канди- 
д ач ё , п роф ессор , Ч А С С Р  
шкулён тава тивӗҫлӗ вёренте- 
кенё, ЧА ССР Патшалӑх пре
мийён лауреачӗ. Тӑван ҫӗршьшӑн 
Аслӑ вӑрҫине хутшӑннӑ. Шупаш
кар районӗнчи Атӑльялта ҫуралнӑ. Институт- 
ра, университетра ӗҫленӗ. Чӑваш халӑх сӑмах- 
лӑхне тӗпченӗ, пухнӑ, сгудентсене те явӑҫтарнӑ. 
Унӑн тӗп ӗҫӗсем: «Чувашский фольклор про
тив религии и суеверий», «Чувашские народ
ные песни социального протеста и революци
онной борьбы», «И.Я.Яковлев», «Чувашское 
устно-поэтическое творчество советской эпо
хи», «Чувашская народная лирика» т.ыт.те.

